
ناسر مەلەكیان  وەك هەموو بەیانیەكانی دی لەتەنیشت 
كوخەكەی خۆی سەرگەرمی تەماشاكردنی گوڵەكان بوو، 
و  گەڵا  و  لەگوڵ  ئەو  هەڵتۆقیبوون،  كەتازە  گوڵانەی  ئەو 
پەڕەكانیان ورد ئەبوویەوە و سەرگەرمی تێڕامان بوو لە 
گوڵە یەك وەرزیەكان، ئەوانەی كە هەموو تەمەنیان یەك 
وەرز بوو، لەو پەپولانە ڕادەما كە دەمیان خستبووە شیلەی 
و  دەمژی  خونچەكانیان  لێوی  بەهەستەوە  و  گوڵەكانەوە 
بەمەل و چۆلەكە و كۆترەكان،  دەدا  دانی  لەسەر دەستی 
گەنمی بۆ كوكوختیەكان ڕادەگرت، ئەوە پیشەیی هەمیشەیی 
ئەو بوو، كە ئەو دەیان ساڵەی لەو دارستانەدا بە سەری برد 
بوو هەموو بەیانیەك بەو جۆرە لەگوڵە تازە هەڵتۆقیوەكان 
یاری  و  گوڵەكان  لەقەشەنگی  دەك��رد  پڕ  نیگای  و  ڕادەم��ا 
لەگەڵ باڵندەكان دەكرد، ئەو باغەوانی لەباوكی و باپیریەوە 
شۆڕش  و  لەخەبات  ساڵ  دەی��ان  دوای  مابوو،  بەجێ   بۆ 
و شاخ بەشاخ، دواجار خۆی لەناو باغێكی گەورەدا بینی 

بوویەوە كە دەكرێت دروستر بڵێن دارستانێكی بێكۆتایی. 
ئ��ەو ل��ەو دارس��ت��ان��ەدا ه��ەم��وو س��ەرچ��اوەك��ان��ی ژیانی 
چاندبوو، هەر لەگەنم و برنج و نیسك و نۆك و پاقلە تا 
وەرز،  چ��وار  هەر  س��ەوزەوات��ی  و  بامیە  و  تەماتە  دەگاتە 
دەستە  دورە  چیا  ل��ەو  ش��ۆڕش  ل��ەدوای  مەلەكیان  ناسر 
گیرسابوویەوە و بۆ ئەبەدی بڕیاری دابوو نەگەڕێتەوە بۆ 
شار، ئەو لەدواین دیداریدا لەگەڵ فەرماندە و سەركردایەتی 
شۆڕش بە نائومێدیەوە لەهۆڵی كۆبوونەوە هاتبوویە دەرێ  
و بۆ دواین جار بەفەرماندەی گوتبوو كە پێویستە نەهێڵن 
نەبێت  ك��ەس  و  بێتەوە  دووب���ارە  ئاغایەتی  ك��ە  جارێكی 
بەكوێخای كەس، گوتبووی پێویستە سزای مەرگی گشت 
ناپاكیان  ئەوانەی  هەموو  س��زای  بدەین،  ڕژی��م  ئاغاكانی 
ئاغاكان  دژی  ئێمە  گوتبووی  ك���ردووە،  خ��اك  بەرامبەر 
ناكرێت  ئێمە،  لە  بەشێك  ببنە  ئاغاكان  ناكرێت  دەجەنگاین 
ئێمەش ببینە بەشێك لەئەوان، ناكرێت بهێڵین كۆلكە ئاغاكانی 
شۆڕش دەست بەسەر خاكدا بگرن، دەبێت هەموو ئەوانەی 

كە لەناشرینیەكان گلاون سزا بدرێن.
بەڵام فەرماندە گوتبووی ناكرێت مەلەكیان لێت تێدەگەم، 
بەڵام ئەوە مەحاڵە، ئەوەی تۆ داوای دەكەیت مەحاڵە، وەرە 
خۆت دەكەم بەشاهید و نیشتمان بپشكنە بزانە سەد پیاوم 
بۆ  پیاوم  سەد  وەرە  نەگلابن،  لەناشیرینی  دەدۆزیتەوە  بۆ 
بێنە و خۆت گشت كار و بارە ناڕێكەكانی شۆڕش  چاك 
كەرەوە، سەد پیاو بێنە حسابە ناتەواوەكان تەواو كەن، ئاخر 
ئەم هەموو پیاوە بۆ بكوژم، ئەوانەی كەلەناشیرینی نەگلاون 
لەكوێ  دەرەقەتی ئەم هەموو ناشرینیە دێن، ناشرینی كەڵەكە 

بووی سەدان ساڵ، ناشیرینی بەجێماوی دەیان شۆڕش.

ئەو دەیان جار ئەم باسانەی لەگەڵ فەرماندە كرد بوو، 
بەڵام ئەوە دواین وشەكانی نیوان مەلەكیان و فەرماندە بوو، 
ئیدی بە ئەو پەڕی نائومێدیەوە فەرماندەی بەجێهێشتبوو، 
هەر ئەو ڕۆژە وازی لە هەموو شتێ  هێنا بوو، چیدی حیزبی 
جێهێشت، سەركردایەتی جێهێشت، دەست بەرداری ناوبانگ 
و پلە و پایەی خۆی بوو، شار و كۆڵانی مناڵی بەجێ  هێشت، 
كۆشكەكەی بەجێ  هێشت و لەو چیا دورە دەستە لە ناو 
ئەو باخ و باخات و زۆنگاوانە دەژیا، لەجێگایەك نیشتە جێ  

بوو كە هیچ دەستێكی سیاسەتی و مرۆڤی نەدەگەیشتێ . 
ناسر مەلەكیان ڕۆحێكی هیلاك بوو، ڕۆحێك دەیان جار 
ڕۆحێك  گەڕابوویەوە،  و  مەرگ  سەری  ئەو  گەشتبوویە 
لێوڕێژ لە نائومێدی و مەئویسی، بەهۆی شۆڕشەوە زۆر 
لە خانەوادەكەشی  بەشێك  تەنانەت  دابوو،  لەدەست  شتی 
بەرشاڵاوی  تری خانەوادەكەی  بەشێكی  دابوو،  لە دەست 
لەلایەن  ك��ەوت��ب��وون  ك��ردن  زی��ن��دەب��ەچ��اڵ  و  ع��ام  و  قەتڵ 
ڕژێمەوە، دوای دەیان ساڵ شایەت حاڵەكان بۆ مەلەكیانیان 
سوكایەتی  بە  ڕژێم  جەللادەكانی  چۆن  كە  گێڕابوویەوە  
ئەویان  خ��ان��ەوادەك��ەی  ئەندامانی  زۆرەوە   ئازارێكی  و 
و  ب��اوك  و  دای��ك  ووێنەی  هەمیشە  مەلەكیان  كوشتووە، 
خوشك و برا و ژنە گەنجەكەی و كچە حەڤدە ساڵەكەی 
و كوڕە هەشت ساڵانەكەی لە بەرچاوو وون نەئەبوو وە 
جەللادەكانی  كە  خۆیەوە  خەیاڵی  بخاتە  ئەوە  نەیدەتوانی 
ڕژێم چ جۆرە سوكایەتیەكیان بە كچەكەی و خوشكەكەی 
و ژنەكەی كردبێت، ئەیئەتوانی ئەوە قبوڵ بكات، كە ڕۆژی 
قسەی  بە  بڕوا  نەیدەتوانی   ئەو  ڕویدابێت،  مەرگیان چی 
لە  دور  زۆر  شتی  ئ��ەوان  ئاخر  بكات،  حاڵەكان  شاهید 

مرۆڤایەتیان دەگێڕایەوە، باسی وەحشی گەری سەربازەكانی 
لەوە دەكرد كە شەوانە نیشتمانی  ڕژێمیان دەكرد،باسیان 
كچی مەلەكیان و كچەجوانەكانی تریان دەبرد بۆ ژووری 
درێژیانە  دەس��ت  ئ��ەو  لە  باسیان  ئەفسەرەكان،  نوستنی 
دەكرد كە لە بەیانی پێش زیندەبەچاڵ كردندا كراوەتە سەر 
دایك و خوشك و كچەكەی، ئەو ناتوانێت ئەو حەقیقەتانە 

قبوڵ بكات،
پێكردنی  مەلەكیان وایدەزانی ئەو كەسانە بۆ سوكایەتی 
چیرۆك هەڵدەبەستن و ئەیانەوێت بەو وشانە پێی بڵێن چیدی 
جگە لەدۆڕاوێكی جەنگ، جگە لە پاشماوەیەكی بێكەڵكی شۆڕش 
هیچی كە نیت، بەڵام مەلەكیان دوای ڕاپەڕین هەندێ  بەڵگەی 
لەسەر شاڵاوەكانی قەتڵ و عام دەست كەوتبوو تەواو نائومێد 
نیشتەجێ   دارستانە  لەو  نامۆوە  بەڕۆحێكی  ئیدی  بوو،  بوو 
بوو بوو، ئیدی بۆ ئەوەی ڕۆحی خۆی مەست كات و بیر لە 
ئازارەكانی خەبات و سیاسەت  نەكاتەوە و شۆڕش و  هیچ 
تێڕامان  بۆ  كردبوو  تەرخان  خۆی  بەرێتەوە  خۆی  لەبیری 
لە گوڵەكان، بۆ خزمەتی گوڵەكان، بۆ هاوڕێیەتی باڵندەكان، 
دۆزینەوەی  و  كێویەكان  ئاژەڵە  ژیانی  لە  ووردبوونەوە  بۆ 
نهێنیەكان و پەی بردن بە تەلیسمەكان، ئەو بەشێكی زۆری 
باروت و  تفەنگ و سەنگەر و  لەگەڵ  تەمەنی لەشۆڕشدا و 
هێرش و دوژمن  سەرف كردبوو، جگە لە جەنگ و تفەنگ 
و دوژمن لە هیچ حاڵی نەبوو بوو، بەڵام لەوێ  ڕاهاتبوو لە 
بە جیكە جیكی چۆلەكەكان  یەك  بەیانی  كوخەكەیدا هەموو 
بەبینینی  دڕەنگ خۆی  نیوە شەوێكی  تا  و  بێتەوە  خەبەری 
جوانیەكان و ڕامان لە گوڵەكان و دۆزینەوەی حیكمەتەكانەوە 
سەرقاڵ بكات و لە ماچی لێوی پەپولە و خونچەكان ڕادەما و 

دوای هەنگاوی كەروێشكەكان دەكەوت و دەنكە گەنمی دەمی 
مێرولەكانی دەژمارد و سەرگەرمی تەماشای ماچی دەنوكی 

كۆترەكان دەبوو. 
مەلەكیان هەر ڕۆژەی نهێنیەكی سروشتی دەدۆزیەوە، 
وا  ڕۆژی  ئ��ەو  دەك��رد،  كەشف  حیكمەتێكی  ساتەی  ه��ەر 
هەبوو تا ئێوارە دوای حیكمەتی نهێنیەك دەكەوت و دواجار 
گشت  دەكرێت  كە  دەك��رد  كەشف  سروشتی  تەلیسمێكی 
نەوە بە مرۆڤایەتی یەوە، ئەو بەیانیە  نهێنی یەكان گرێ  درێَ
مەلەك جۆگایەكی بچوكی بۆ ئەو گوڵانە ڕادەكێشا كە تازە 
تا  هەبوو  ئاو  هەندێ   بە  پێویستیان  كردبوو  چەكەرەیان 
لەگەڵ دروست كردنی جۆگاكەدا  نەبن،  تینوان ووشك  لە 
مەلەكیان هەستی دەكرد تەنە سوكەكان، گەڵا بچوكەكان، 
دەگەنە   زووت��ر  قورسەكان  تەنە  بە  بەبەراورد  پوشەكان 
ناگەنە  هەر  یان  قورەسەكان  تەنە  لەهەمانكاتدا  كۆتایی 
كۆتایی ڕێگا یان زۆر دڕەنگ دەگەن، لەوێدا مەلەكیان كە 
جۆگاكەی پاك دەك��ردەوە لە پوش و گەڵا هەڵوەریوەكان 
كۆتای  بگەینە  زوو  ئ��ەوەی  ]بۆ  دەیگوت  بەخەندەیەكەوە 
ڕێگاكان پێویستە دەست بەرداری قورسایی خۆمان بین و 
كەمێك بەسوكیەوە خۆمان بدەینە دەست جڵەوی جۆگاكان[
ئەو بەیانیە ناسر مەلەكیان نهێنیەكی تری بۆ دەركەوت، 
كە  دەك��رد  هەستی  و  ك��رد  گوڵەكان  بەپێكەنینی  هەستی 
دەركەوتبوو  بۆ  ئەوەی  ئەو  پێدەكەنن،  بەیانیان  گوڵەكان 
دڵدارەكان  پەپولە  بانگی  بەزەردەخەنەیەك  گوڵەكان  كە 
كە  دەركەوتبوو  بۆ  ئەوەشی  ماچ،  گۆڕینەوەی  بۆ  دەكەن 
گوڵ و پەپولە هەرگیز غیرە لەیەكدی ناكەن و هەرگیز لە 

خۆشوویستندا یاسای موڵكایەتی تاقی ناكەنەوە.

بەیانیە بۆیەكەمین جار لەسەردەستی خۆیدا دانی  ئەو 
بۆ كۆتر و چۆلەكەكان ڕۆكرد... سەرسام بوو بەوەی كە 
باڵیەوە  و  قۆڵ  شان  بەسەر  دەهاتن  پۆل  پۆل  باڵندەكان 
دەنیشتنەوە و بە بێ  ترس دانیان دەخوارد، بەختەوەر بوو 
بەوەی كە چیدی باڵندەكانیش لێی ناترسن، ئەو هەنوس لە 
تارماییەك  بینی،  تارماییەكی  ل��ەدوورەوە  ڕادەما  گوڵەكان 
شۆڕدەبوویەوە،  دارستانەكە  ب��ەرەو  چیاكەوە  لەقوڵایی 
لەو  تارمایی  ساڵەدا  دەی��ان  ئەو  لەماوەی  كە  تارماییەك 
شێوەیەی نەبینی بوو، تارماییەكی سەیر كە لە تارمایی هیچ 
ئاژەڵێك نەدەچوو، تادەهات تارماییەكە نزیك دەبوویەوە و 
لەچیاكە دادەبەزی و بەرە و دارستانەكە دەهات، تارماییەكە 
گەیشتە ناو دارستانەكە و بەرە و لای مەلەكیان هەنگاوی 
تەواو نزیك  تا  دەنا، مەلەكیان چاوی لەسەری هەڵنەگرت 
بوویەوە، مەلەكیان حەپەسا تارماییەكە مرۆڤێك بوو، بەڵام 
مەلەك  دواج��ار  ب��وو،  ئەستەم  لەوێدا  م��رۆڤ  دەركەوتنی 
دوای دەیان ساڵ لە ناو ئەو جەنگەڵە وەك موعجیزەیەك 
گ��وڵ و  ق��ەل��ەن��دەری  ب��ۆ دووەم��ی��ن ج��ار دوای ڕۆشتنی 
نەیدەزانی  بەڵام  بوویەوە،  پیاوێك  ڕوبەڕوی  ڕووەكەكان 
چ  دەش��ێ   و  ئ��ەوێ   گەیشتۆتە  بۆچی  و  پیاوێكە  چ  ئ��ەوە 
كارێكی بە مەلەكیان هەبێت، مەلەكیان كاتێ  ئەو دارستانەی 
بڕیار  بوو  گەشەكردنیدا  لەهەوڵی  ڕۆژب��ەڕۆژ  دۆزی��ەوە، 
ئەو  ئیدی  بكەوێت،  ئادەمیەك  بەهیچ  چاوی  ئیدی  نەبوو 
پێویستی بە هیچ كەسێك نەبوو، ئەوێ  گشت سەرچاوەكانی 
ژیانی لێ  بوو، خواردن خواردنەوە نوستن ئارامی، هەموو 
شتەكان، تەنانەت لەوێشدا بڕوای بە ئادەم و حەوا و ژیانی 
ناو بەهەشت هێنا، ئەو كە ئەو دارستانەی دۆزیەوە ئیدی 

نەبوو  بڕیار  ببینێ ،  مەخلوقێك  هیچ  سیمای  نەبوو  بڕیار 
چاوی بەتارمایی هیچ ئادەمیەك بكەوێت ئەوێ  ناوچەیەكی 
پیاوە  ئ��ەو  دەركەوتنی  ب��ەڵام  ب��وو،  ك��راو  لەبیر  چەپەكی 
موعجیزەیەك بوو، موعجیزەیەكی سەیر، كە هێدی هێدی 
بەرەو  ئ��ارام  بەهەنگاوی  دەب��ووی��ەوە،  نزیك  مەلەكیان  لە 
سەدەیەك  هیلاكی  وەك  بەهیلاكیەوە  و  دەه��ات  پێشەوە 
ڕێگا لەئاسمانی دەڕوانی، هێندە نزیك بوویەوە كە هەست 
ب��ردووە و غەمگینیەك  پێ  زەف��ەری  پیری  پیاوێكە  دەك��را 
وەك توێژی ماست بەسیمایەوە نیشتووە، تادەهات نزیك 
تر ئەبوویەوە و مەلەك هەستی دەكرد ڕاستەخۆ بۆلای ئەو 
مەلەك  تەنیشت  دەقیقەیەكدا گەیشتە  لەماوەی چەند  دێت، 
و وەك عەوداڵێك بە چواردەوریدا دەسوڕایەوە و دەستی 
بەقژە درێژەكەیدا دەهێنا و تەماشای قوڵایی چاوی دەكرد 
مەلەكیان،  تۆی  ئەوە  مەلەكیان  دەیگوت  خۆیەوە  لەبەر  و 
عەزیزی من ئەوە تۆی، بەڵام مەلەكیان بێجگە لە سەرسام 
بەرز  لێ   ه��اواری  ئەو  نەدەبینرا،  بەسیمایەوە  هیچ  بوون 
بوویەوە و گوتی ناسر مەلەكیان، مەلەكیانی گوڵ ئەمە تۆی 
هیچ  خۆتی،  هەروەكو  تۆ  مەلەكیان  ناكەم،  بەچاوم  بڕوا 
ئەمانەی  ئەوو  یە،  نی  دیار  بەسیماتەوە  پیری  نەگۆڕاوی، 
دەگوت و مەلەكیان بەهەمان حەپەساویەوە تەماشای قوڵایی 
چاوی دەكرد، ئەو هەرتەماشای دەكرد و بەدەم فرمێسك 
نەمناسیتەوە،  دەكرێت  چۆن  مەلەكیان  دەیگوت  ڕشتنەوە 
چۆن دەكرێ زەمەن هێندە گۆڕانی لەمنا دروست كردبێت 

تا نزیكترین هاوڕێ  نەمناسێتەوە.
لەوێدا مەلەكیان ئامێزی بۆ دەگرێتەوە و هاوار دەكات 
چەندە  ئ��اخ  ئایشێ   ب��رام، حەسەنی  ئ���ۆۆۆۆی  حەسەنی 

گ��ۆڕاوی، ئاخ سیاسەت چۆن پیری كردوی، ئەم هەموو 
بۆ  باوەشیان  ئەوان  داپۆشیوە،  ماتەمینیە چیە واسیماتی 
یەك كردبوویەوە و توند یەكدیان دەگوشی و مەلەكیان 
بەئەسپای دەیگوت حەسەن چی منی بیری ئێوە خستەوە 
چی تۆی گەیاندە ئێرە، دەشێ  بیانوویەكی گەورەت هەبێ  
حەسەنی  بڕیوە،  مندا  بەشوێنی  ڕێگایەت  هەموو  ئەم  تا 
ماچی  و  دەنوساند  بەخۆیەوە  مەلەكیانی  توند  ئایشێ  
لە  پڕ  گریانێك  دەگریا،  تەنها  نەدەگوت  هیچی  و  دەك��رد 
گریانەی  ئ��ەو  گۆیی  ڕاس��ت  لە  پڕ  حەقیقەت،  و  جوانی 
پیاوە  دوو  ئەو  دێت  گەڵ شادیەكاندا  لە  هەندێ  جار  كە 
زەمەنێك بەبێدەنگی مانەوە مەلەكیان زەمەنێك تەماشای 
قوڵایی چاوی حەسەنی دەكرد و لە ڕەشای چاوی ڕادەما، 
بوو،  مەلەكیان  شاخی  زەمەنی  هەمیشەی  پیشەی  ئەوە 
چاوەكان،  قوڵایی  هەبوولەنهێنی  سەیری  توانایەكی  ئەو 
قوڵایی  لە  لەشاخ  هەمیشە  گومانەكان   خوێندنەوەی  لە 
چاوی  لە  هەمیشە   ، دەدۆزی���ەوە  حەقیقەتی  چاوەكاندا 
دیلەكانی دەڕوانی و دركی بە نهێنی و تەلیسمەكان دەكرد 
و بەقوڵایی چاوی ڕێ نیشاندەرەكاندا ڕۆدەچوو تا بزانێت 
كە ئاخۆ پێشمەرگەكان بەرە و مەرگ دەبات یان ڕزگار 
بوون، مەلەكیان تەماشای قوڵایی گشت چاوەكانی دەكرد 
كەدەهاتن  دەك��رد  ئ��ەولاوان��ەی  چ��اوی  قوڵایی  تەماشای 
دەبوونە پێشمەرگە و دەیزانی كە ئاخۆ كێ  بۆ سیخوڕی 
هاتووە، ئەو هەمیشە دەیگوت چاو تەنها ئەندامە كە ناتوانێ  
ناتوانێ  هیچ نهێنی یەك بشارێتەوە، دەیگوت  درۆ بكات، 
بە  دەستمان  ڕۆبچین  چاوەكاندا  بەقوڵایی  بەقوڵی  گەر 

نهێنی یەكان دەگات.

ئەوڕۆژەش مەلەكیان زەمەنێك لە قوڵایی چاوی حەسەنی 
ئایشێ  وورد بوویەوە و بەدوای نهێنی یەكدا دەگەڕا، دیار 
بوو چاوەكانی حەسەنی ئایشێ  پڕبوو لە دووكەڵ و تەم 
قوڵایی  دیمەنەكانی  كە  ت��ەرم،  و  جەنگ  و  ئاگر  و  تومان 
دەیگوت  ئەسپایی  بە  و  كرد  پەرێشان  مەلەكیانی  چ��اوی 
حەسەن گومانم هەیە كەئەمە چاوی تۆ بێت، گومانم هەیە 
بێت،  تۆدا  چاوی  لە  ووێرانەیە  هەموو  ئەم  ناكرێت  ئاخر 
ئاخر تۆ پیاوە پیرۆزەكە بوویت، ئەو پیاوەی كە چاوەكانی 

پڕ بوو لە ژیان.
و   جەنگ  گوڵ  مەلەكیانی  لێگەڕێ    -: ئایشێ   حەسەنی 
سیاسەت، ڕۆحی هەموومانی تەڵخ كردووە، دەزانی منیش 
سەرسامم بە ووێنەكانی چاوی تۆ، تۆش پڕی لە گوڵ و 
گەڵا و سەوزایی و جوانی یەكانی سروشت، نازانم تۆ ئەو 
هەموو نهێنی یەی شاخت چی لێكرد لە چاوی خۆتدا، نازانم 
چۆن ئەوو هەموو خوێن و دوكەڵ و جەنگ و سەنگەرەت 
لە چاوتا دەرهێنا، ئەو هەموو تەرمە سوتاوەت چی لێكرد، 
ئەو ڕوبارە خوێنەت چۆن لە چاوتا وشك كرد، بۆنی ئەوو 
ئەوو  دوكەڵی  بۆ  تەكاند،  لەخۆت  چۆن  باروتەت  هەموو 
هەموو جەنگە لە چاوتدا نابینم، گڕی لولەی ئەوو هەموو 
ڕێگاكانی  تولە  گشت  ك��وا  ش���اردەوە،  كوێدا  لە  تفەنگەت 
بارەگاكانی  كوا  پێشمەرگەكان،  سەنگەری  كوانێ   شەوان، 
ڕژێم كوا تەرمی پێشمەرگە و دوژمن، بۆ هیچی لە چاوتا 

نابینم.
ناو  بۆ  ڕاب��ردوو مەهێنەوە  تكایە حەسەن   -: مەلەكیان 
چاوم تكایە ڕابردوو لەبیركە، چیدی ڕابردوو ئیشی من نی 
لە گەرد و تۆزی ئەوو ڕابردووە  تا خۆم  یە، زۆری برد 



پشتیوان هەڵەبجەیی14

نەعلەتی یە تەكاند سروشت هەموو جوانیەكان دەبەخشێت، 
دەیان ساڵە بەدیمەنەكانی ئێرە بەڕەنگی گوڵەكان، بەشنەی 
گەڵاكان  بەسەوزی  و  پەپولەكان  بەسەمای  نەمامەكان، 
قوڵایی چ��اوی خ��ۆم دەش��ۆم��ەوە و خ��ۆم دەرب���از دەك��ەم 
باخەوانی  لێرە  من  برام  حەسەنی  ڕاب��ردوو،  ناشرینی  لە 
بە  تانەبووم  خانەقایەم،  ئەم  پیرێكی  من  چیدی  گوڵەكانم، 
باخ،  تەریقەتی  نەچوومە سەر  تا  گەڵا،  تەكیەی  دەروێشی 

ڕابردوو جێی نەهێشتم.
حەسنی ئایشێ  :- مەلەكیان ئەوە تۆ بوویت ڕابردووت 
جێ  هێشت، تۆ بوویت هەموو مانت جێ  هێشت، تۆ نەفرەتت 
ماناداری  زەردەخەنەیەكی  مەلەكیان  ك��رد،  سیاسەت  لە 
خڵەفاو  هێندە  كەی  تۆ  برام  دەڵێ  حەسەنی  و  دەك��ات  بۆ 
بوویت، تۆ كەی هێندە گەمژانە بیرت كردۆتەوە، پێت وایە 
ڕابردوو تەنها لە شارەكەتدا لەگەڵتایە پێت وایە تەنها لەو 
شاخەیە كەپیاوی لێ  دەكوژی، وادەزانی ڕابردوو لە قوڵایی 
چاوی قوربانی یەكاندا كۆتایی دێت، نا عەزیزم ڕابردوو بە 
دوامانەوەیە ڕابردوو جێ  ناهێڵدرێت ]ڕابردوو دوژمنێك نی 
یە بەیەك فیشەك كۆتایی پێ  بهێنم، نا ڕابردوو لە قوڵایی 
ڕابردوویەكی  كردنی  بەدروست  تەنها  خۆماندایە[  چاوی 
بدەین دەبێت زەمەن  تەنها دەبێت فریووی  نوێ  لادەچێت 
ناشیرینەكان  دیمەنە  هێندەی  دەبێت  دەرەوە،  باتە  فڕێی 
لە  پڕ  ]ڕاب��ردووی  كۆكەینەوە  چاوماندا  لە  جوان  دیمەنی 
گوڵ،  لە  نەكەی  پڕ  جێگاكەی  تا  ن���اڕوات  هەرگیز  ت��ەرم 
تا  ن��اڕوات  نەی شۆیتەوە،  مەحەبەت  بەبارانی  تا  ن��اڕوات 
ئازارێك  ناتوانێ   و  نەماوە  پێی  كارێكت  تۆ  نەزانێ  چیدی 



15 باخەوانی گوڵەکان

بەجێ  بهێڵێ [ ناڕوات تا خۆی بڕیار نەدات، من دەیان ساڵە 
لە ڕابردوو دەپاڕێمە كە بڕوات، دەیان ساڵە گوڵ دەخەمە 
جێگای ووشە و دیمەن و ووێنەكانی ڕابردوو، دەیان ساڵە 
چاوم  كۆپتەرەكانی  هەلی  دیمەنی  دەخەمە شوێنی  پەپولە 
بەناو  ڕوبار  و  كوژراوەكان  تەرمی  دەخەمە شوێنی  گوڵ 
جۆگەلەی خوێنی پێشمەرگەكاندا دەبەم و نەسیمی بەیانی 
لەبری  نێرگز  بۆنی  دەخەمە شوێنی دوكەڵی جەنگەكان و 
دەخەمە  ب��اران  نەرمە  دەی��ان ساڵە  دادەنێم،  ب��اروت  بۆنی 
لەكەمینەكاندا  كە  تۆفانەی  و  شەستە  هەموو  ئەو  شوێنی 
دۆست،  حەسەنی  تەماشاكە  دەیخوساندین،  ڕەحمانە  بێ  
تەماشای قوڵایی چاوم كە، تەماشاكە بزانە دیمەنی گوڵی 
چەند بەهار لە چاوما دەبینی، تەماشاكە بزانە گوڵە باخی 
چەند  ی  یو  وەر  گەڵایی  و  ڕواوە  چاوما  لە  بەهار  چەند 
پایزم كۆكردۆتەوە، وەرە قوڵ بە كوچەكانی چاومدا ڕۆبچۆ 

بزانە پەپولەی چەند بەهار لەچاوی مندا مردووە،
ڕاب��ردوو  لەبیركردنی  هێندەی  شتێ   هیچ  من  عەزیزی 
كەمرۆڤ  بێت  كار  ترین  ئەستەم  دەش��ێ   یە،  نی  ئەستەم 
بیەوێت ڕابردوو بەجێ  بهێڵێت، دەشێت بەشێكی ڕابردوو 
هەرگیز نەڕوات، وەك چۆن لە دەست چونەكانی ڕابردوو 
هەرگیز ناگەڕێتەوە، بەڵام من بۆ گشت لە دەست چوونەكان 
شتی نوێم خستە جێگایان، دەشێ  ئەوە ئاسان نەبووبێت، 
دەشێ  ئەستەم ترین كارم بووبێت، كەچی ئەنجاممدا، ئەوە 
ئاسان نەبوو كە بتوانم ئەوو هەموو ڕابردووە فەرامۆش 
سپارد  ئەبەدی  یەكی  بەمەستی  خۆمم  من  دواج��ار  ك��ەم، 
دایە  خۆمم  جوانی،  لەزەتی  مەستی  باخ،  مەستی شەرابی 
دەست نەشئەی بۆنی گوڵەكان، خۆمم دایە دەست تەریقەتی 

سەوزایی، حەسەن دواجار من خۆمم لە هەموو شتێ  پاك 
كردەوە و ڕۆحی خۆمم لەگەرد و تۆزی سیاسەت تەكاند، 
گشت ووێنەو دیمەنەكانی جەنگم لە چاوی خۆمدا دەرهێنا 
چاوما  لە  سەربازەكانم  و  پێشمەرگەكان  تەرمی  گشت  و 
كوژانەوە، حەسەنی ئایشێ  تا ئەو كاتە بێدەنگ بوو لەوێدا 
ناچێتە  ناكرێت،  گووڵ  مەلەكیانی  گوتی  و  هەڵبڕی  دەنگی 
لە چاوی خۆت دوور  ناشرینیەت  ئەقڵەوە تۆ ئەو هەموو 
چاوتا  لە  ب��ڕاوە  س��ەرە  هەموو  ئەو  ناكرێت  خستبێتەوە، 
بونی نەمابێ ، ئەستەمە دیمەنی ئەوو هەموو دەست و قاچە 
پەڕیوەت لە چاوی خۆتدا دەرهێنابێ ، ئەو دەست و قاچە 
و  دار  لەژێر  گوندەكان  بارانی  تۆپ  دوای  كە  پەڕیوانەی 
پەردووی خانوەكاندا دەرماندەهێنان، چۆن دەكرێت دیمەنی 
بەزیندووی  ئەو، كە  نەمابێت   یاد  لە  ئامە كوڵت  فەرەجی 
پارچەپارچەمان كرد، ئەوو پیاوەی كە خیانەتی لە ڕۆحی 
پێشمەرگەكان كرد و دەبابەی هێنایە سەر ڕۆحی حەوت 
پێشمەرگەی شۆڕش و ڕژێم بەزیندووی بەدوای دەبابەدا 
ئەوو  كە  نەمابێت  ی��ادت  لە  ناكرێت  م��ەرگ،  تا  ڕایكێشان 
پێشمەرگەكانمان  كردنی  بەسەر  دەست  هەواڵی  شەوەی 
بیست فەرماندە چۆن شێت گیر بوو، فەرمانی پێكردین كە 
تا  دەستی  بەر  بهێنینە  فەرەج  كاتژمێردا  چوار  ماوەی  لە 
خۆی سزای بدات، ئەوە یەكەمین و دواین سزای تاوانبار 
بوو كە فەرماندە بەدەستی خۆی جێ  بەجێی كرد، ئەی لە 
یادت نی یە شەوو لە كاتژمێر دووی شەودا فەرەجی ئامە 
پارەی  كە  دۆزی��ەوە  یەكان  ژنە سۆزانی  ماڵی  لە  كوڵمان 
ئەوو چالاكی یەی بردبوو تابیدات بەشەوێكی پڕ لە چێژی 

ئامێزی ئەوو ژنانە

كە  پیاوەی  ئەوو  نەمابێت  یاد  لە  پیاوەت  ئەو  ناكرێت 
یەكەم شەوو پەیوەندی كرد بە شۆڕشەوە تۆ خیانەتت لە 
چاویا بینی، ئەو پیاوەی كە سواری گوێدرێژێكمان كرد و 
لە هەر گوندەی بەشێك لە جەستەیمان دەبڕی تا لە دواین 
گوندی سەر سنوور مەلای دێكە بەخۆی و قورئانێكەوە تكای 
لێكردین كە بیكوژین، گوتی ئیدی سزای تاوانەكەی وەرگرت 
با هێندە ئازار نەچێژێت، لەبیرتە ئەو پیاوەی ناوی فەرەجی 
ئامە كوڵ بوو لە دواین گوند بە دیار چاوی مناڵ و گەنج 
و پیری گوندەوە كردمان بە عیبرەت و فەرماندە بە گوللەی 
تفەنگەكەی خۆی سەری لە لاشەی جیاكردەوە، چۆن ئەو 
هەموو دیمەنەت لە چاوت دوور خستەوە، مەلەكیان وەرە 
لە چاوی مندا تەماشای گشت دیمەنەكانی شاخ بكە، وەرە 
نەفرەت  لەمەملەكەتێكی  چاو  و  ببینە  سوتاو  نیشتیمانێكی 

لێكراو بكە، نیشتیمانێكی لەخوێندا شەڵاڵ ببینە. 
تەنانەت  بهێنە  لە ڕابردوو  :- حەسەن واز  مەلەكیان 
وەك خەونیش ڕابردووم بیر ناكەوێتەوە، وەرە لە ئێستادا 
وەرە  نیشاندەم،  ئێرەت  یەكانی  جوانی  هەستە  ب��ژی، 
فێری زوبانی گوڵ ببە، حەسەن وەك ئەوەی چاوەڕێی 
دارستانەكەدا  بەناو  خێرا  بووبێت  وەه��ا  ووشەیەكی 
بەناو  ئ��ەوان  ك��ەوت،  مەلەكیان  هەنگاوەكانی  شوێنی 
دارستانەكەدا كەوتنە پیاسەكردن، بەڵام حەسەنی ئایشێ  
سەرسام  ئەو  بشارێتەوە  سەرسامیەكەی  نەیدەتوانی 
لە جوانیەكانی  بەشێ   دەتگوت  دیمەنەكان،  بەگشت  بوو 
گوڵانەی  ئەوو  دان��راوە،  دارستانە  لەو  و  هێنراوە  دونیا 
لەوێ  بوون لەهیچ سوچێكی ئەم دونیایەدا بونیان نەبوو، 
ئەوان هەر دەڕۆشتن و حەسەن دەیگوت مەلەكیان بشێ  

ئێرە بەشێ  نەبێ  لە خەیاڵی خۆت، بڵێی ئەم جوانیانەی 
جوانی  هەموو  ئەم  ئاخر  حەقیقەت،  لە  بێ   بەشێ   ئێرە 
گوڵێكی  و  دەنوشتایەوە  مەلەكیان  پێنەكراوە،  ب��ڕوا  یە 
نەكردنی جوانی  ]قبوڵ  دەیگوت حەسەن  و  دەكرد  بۆن 
بەجوانی  نەهێنان  ب��ڕوا  و  بەجوانی  نەكردن  هەست  و 
نیشانەی ئەوەیە كە ڕۆحی خۆت خاڵی یە لە جوانی و 
ئەوە نیشانەی ئەو حەقیقەتە تاڵەیە كە دەرونی خۆت پڕ 
پڕە لە ناشیرینی و جیگای جوانی لە ڕۆحتدا نابێتەوە و 
ئێرە بۆ  لێوڕێژی لە هەستی دوژمنكارانە[ عەزیزی من 
بوو، زۆری خایاند  تۆ  ئێستای  بەهەمان شێوەی  منیش 
تا هەستم بە جوانیەكان كرد، لەدوای چەندین ساڵ ئینجا 
هەستم بە بۆنی گوڵەكان كرد ، بۆنی باروتی جەنگەكان 
درەنگ كۆتاییان پێهات و دوای پێنج ساڵ توانیم جیاوازی 

بكەم لە نێوان ڕەنگی پەمەیی و ڕەش.
ئەوان بەردەوام بوون لە پیاسە كردن و مەلەكیان هەوڵی 
دەدا  جوانیەكانی بۆ شی بكاتەوە، بەدەم ڕێگاوە دەیگوت 
حەسەنی برام تەماشای كرانەوەی خونچەی گوڵەكان بكە، 
ئەوو  تەماشای  بكە،  گوڵە  ئەوو  پەڕەی  ناسكی  تەماشای 
لاولاوە بكە بزانە چۆن بۆ بەرزی دەكشێ ، تەماشای ئەو 
ووردەماسیانە بزانە چەندە پڕن لە ژیان، مەلەكیان خۆی 
فڕێدەدایە ئەو بەری جۆگایەك و دەستی بۆ گوڵێك دەبرد 
ئەم  تەماشاكە  گوڵەكە  ئەم  تەماشای  حەسەن  دەیگوت  و 
گوڵە حەوت ڕەنگ و حەوت بۆنی جیاوازی هەیە، تەماشای 
ئەمەیان كە تەنها لە سەر پەڕەی گەڵایەكی هەژدە ڕەنگی 
ناو  پیاسەی  لە  دەب��ن  ب���ەردەوام  ئ��ەوان  هەیە،  ج��ی��اوازی 
دارستان و ]مەلەكیان دەست دەخاتە سەر شانی حەسەن و 

دەڵێت عەزیزی من تەماشاكە ئێمە چەندە بێ  گووڵ ژیاوین، 
چەندە ڕۆحمان خاڵی بووە لە سەوزایی و درەخت و چڵ و 
نەمام، چەندە خاڵی بووین لە بۆنی گوڵ، ئێمە چەندە خاڵی 
بووین لە ژیان، ئاخ چەندە گوناه بووین كە هەزاران شەوو 
هەستمان  و  دەماینەوە  گوڵدا  لە  پڕ  باخاتی  و  باخ  لەناو 
پڕ  بەیانیمان  نەدەكرد و سەدان نەسیمی  بۆنی گوڵێك  بە 

دەكرد لە بۆنی باروت.[
ئ��ێ��م��ە چ��ەن��دە گ��ەم��ژە ب��ووی��ن ل��ە دی�����داری كوشتنی 
پێڵاوەكانماندا  ژێر  لە  بەهارێكمان  گوڵزاری  سەربازەكاندا 
دەپلیشاندەوە، بەدەم سڕینی فرمێسكەكانی سەر گۆنایەوە 
ئێمە  ژیاین،  خاڵی  تەمەنێكی  ئێمە  دۆس��ت  ئەی  ]دەیگوت 
و  دۆڕان��د  یەكانمان  جوانی  نیشتیماندا  خۆشەویستی  لە 
بۆ عیشقی نیشتیمان مرۆڤمان دەكوشت، لە پێناو عیشقی 
خاكدا لە پێناو جوانی یەكانی نیشتیماندا خۆمان پڕ كردبوو 
لە جوانی[  بە شێكن  مرۆڤەكان  كە  نەماندەزانی  و  لە ڕق 
تەماشاكە ئێمە چیمان كرد لە عیشقی نیشتماندا جوانیمان 
تەماشاكە  ك��رد،  تەڵخ  نیشتیمانمان  پیرۆزی  ك��رد،  بیر  لە 
حەسەن بوون بە باخەوانی گوڵەكان چ هەستێكی خۆشم 
بەیانی  هەموو  ئێستا  نەكەی  هەست  تۆ  دەش��ێ   دەدات���ێ ، 
یەك تا ماندوو دەبم بەناو گوڵەكاندا ڕادەكەم و بە ئاونگی 
گوڵەكان تینوێتیم دەشكێنم، تۆ هەست ناكەی چ هەستێكی 
سەیرم هەیە كە قاچ لە ئاونگی گوڵەكان دەخشێنم، حەسەن 
بەیانیەك وەرە لەگەڵ من تا ئەو پەڕی ماندوو بوون ڕاكە 
ئاواز  لە  گوێ   و  بشكێنە  تینوێتی  گوڵەكان  ئاونگی  بە  و 
و گۆرانی كوكوختی یەكان ڕاگرە و مەستی جیكە جیكی 

چۆلەكەكان بە.

ساڵ  دەی��ان  لە  زی��اد  ش��اخ  زەمەنی  ئێمە  من  عەزیزی 
و  گوڵ  سەر  بە  هەنگاومان  و  بووین  سروشت  هاوڕێی 
كەوت  بەرقاچمان  گوڵ  ئاونگی  و  نا  بەهاردا  دەیان  گیای 
بوویەوە كەچی  باڵندەكان خەبەرمان  بەسەدای گۆرانی  و 
ئێمە  نەكرد،  سروشت  جوانی  بە  هەستمان  یەك  بەیانی 
خۆمان ساغ كردبوویەوە كە دوور بین لە جوانی و هەست 
بە جوانی نەكەین، ئێمە خۆمان ساغ كردبوویەوە لە سەر 
خۆشەویستی تفەنگ و عیشقی ئەو تفەنگە ژەنگاویە ڕێگای 
نەدەداین هەست بە هیچ بكەین ئێمە لە شاخ تەنها بە دوای 
دوژمندا دەگەڕاین و چاومان تەنها دوژمنی دەبینی، دوژمن، 
دوژمن، دوژمن، دوژمنی خاك،دوژمنی نیشتیمان، دوژمنی 
نەتەوە و دوژمنی هەموومان ئەو دوژمنە نەیدەهێشت هەست 
بەجوانیەكان بكەین، وەك ئەوەی كە بۆی دروست بووین 
سەرقاڵی  هێندە  مرۆڤ  كە  من  عەزیزی  ]تەماشاكە  بژین 
گەڕان بوو بە دوای دوژمنەكانیدا ئیدی دۆستەكانی لە بیر 
دەكات و مەحاڵە دۆست بناسێ   كە مرۆڤ هێندە دەستی بۆ 
ناشرینی برد ئیدی دەستی ناگاتەوە جوانی، تۆ كە هەمیشە 
دەناسیت[  جوانی  كەی  بیت  دوژمنەوە  ناشرینی  ب��ەدوای 
حەسەنی برام مرۆڤ پێویستە خۆی ساغ كاتەوە لە سەر 
قبوڵ  بۆ  خۆی  پێویستە  یەكان،  جوانی  بە  ك��ردن  هەست 
كردنی جوانی تەرخان بكات، من ئەو بەیانیەی كە بڕیارمدا 
گوڵەكان  باخەوانی  ببمە  و  بهێڵم  بەجێ   ناشیرینی  گشت 
دەمانچەكەم خستە سەبەتەی شەخەڵەكە، ئەو دەمانچەیەی 

كە لە تەرمی بەڕێوەبەری ئەمنی پایتەختمان كردەوە،
حەسەن:- بەڵێ  دیمەنەكەم هەمووی لە یادە دەڵێی دوێنێ  
بوو ناوی موقەدەم جاسم بوو كە هەنوس گیانی تیامابوو 

بە دەمانچەكەی خۆی لە گیانمان كرد و من دەمانچەكەی 
پاسەوانەكەم هەڵگرت و تۆش دەمانچەكەی خۆی.

مەلەكیان :- بەڵام من دەڵێی خەونێكی ناخۆشم دیووە، 
ئەو یادگاریانەم لە خەونێكی دێرین دەچن، حەسەنی ئایشێ  
گەر مرۆڤ بڕیاریدا لەگەڵ گوڵ بژی، دەبێ  ڕۆحی پڕكات 
لە ڕەنگی گوڵ، دەبێت خۆی داماڵێت لە ڕق و، دەمانچەكەی 
كاتەوە  پاك  خۆی  دەبێت  شەخەڵەكە،  سەبەتەی  فڕێداتە 
گشت  ڕۆحی  لە  لێبوردن  داوای  و  گوناهەكانی  گشت  لە 
قوربانیەكان بكات، دەبێ  خۆی داتەكێنێ  لە گشت شەڕەكان 

لە گشت ناشیرینی یەكان،
ئەوان هەر دەڕۆشتن و مەلەكیان بەردەوام دەدوا و دەتگوت 
بۆ  حیكایەتانەی  ئەم  بووە،  كەسێ  چاوەڕوانی  ساڵە  دەیان 
بگێڕێتەوە، بەدەم پیاسەی ناو دارستانەوە دەیگوت حەسەنی 
دۆست ئەو بەیانی گەیشتمە ئێرە زۆر ترسام، ترسام چیدی 
هەست بە ڕەنگی گوڵەكان نەكەم، دەترسام بۆنی ئەوو هەموو 
باروتە نەهێڵی درك بە بۆنی گوڵەكان بكەم، ئاخر مودەتێك 
ئەم هەموو جوانیەم نەبینی موتێك وەڕز بووم لەم هەموو 
ئاشت  گوڵ  لەگەڵ  تا  بوو  ئەستەم  دەزانی چەندە  جوانیانە، 
بوومەوە و دەستم فێری گرتنی گوڵ كرد دەزانی ئەمە چەند 
ساڵی خایاند، زۆری برد تا ڕاهاتم بەجوانیەكان، چەندین ساڵ 
نامۆ بووم بە سروشت، چەندین ساڵ دەستم بۆ هەر گوڵێ  
گوڵێكم  هەر  ئاوی  دەستمەوە،  بە  دەبوو  پەشموردە  دەبرد 
دەدێرا دەژاكا، تەماشای هەر گوڵێكم دەكرد لە چاوما ووشك 
دەبوو، دەزانی زۆر درەنگ زانیم كە گوڵەكان پێویستیان بە 
ناسكیە و دەبێت بە ناسكی یەوە لێیان نزیك بیتەوە، دڕەنگ 
زانیم كە دەست تا پاكی نەكەیتەوە  لە بۆنی باروت نامۆیە 

بە گوڵ، ئەوان هەر دەڕۆشتن و مەلەكیان دەستی لەلاسك 
بڕوا  دەیگوت حەسەن  و  دەخشاند  گوڵەكان  پۆی  و  و چڵ 
دەكەی سەدان شەوو بەدیار گوڵەكانەوە گریاوم تا نامۆیم 
بڕەوێنمەوە، ئاخر ئەوە تەنها ئەوان نەبوون نامۆ بوون بەمن، 
نەمدەتوانی  و  گوڵەكان  بە  ب��ووم  نامۆ  منیش  بڕوادەكەیت 
هەستیان پێبكەم، سەدان شەو ڕۆژ بەم دارستانە دەهاتم و 
دەچووم نەمدەتوانی گوڵ و دڕك  لە یەك جیاكەمە، سەدان 
سەر  لە  شەوو  ئاودا،سەدان  گوڵەكانم  فرمێسكم  بە  شەوو 
لەگەڵ  تا  ك��ردووە   بۆنی گوڵەكانم  ئەژنۆ نوشتاومەتەوە و 

جوانی گوڵەكان ئاشت بمەوە.
من لێرە سەدان جۆر گوڵی جۆربەجۆرم ڕواند، سەدان 
جۆر گوڵم سەوز كرد، سەدان شەو ڕۆژ پاسەوانی گوڵەكان 
بووم تا سەریان لەخاك دەرهێنا، تۆ وادەزانیت ڕابردوو 
ڕاب��ردووی  گوڵ  ئەزیزم  نا  ؟.  بوویەوە  لەكۆڵم  بەئاسانی 
لێتەكاندم، ئەها تەماشای چواردەوری خۆت بكە، ئەو گوڵە 
وردە ڕەنگاو ڕەنگانە گوڵی یەك وەرزین، ئەمانە هەموو 
تەمەنیان یەك وەرزە و دەبیت هەموو ساڵێك تۆوەكەیان 
بگرم و ساڵی داهاتوو بیپژێنم بەو شوێنانەدا كە گوڵی لێنیە 
وەرزی  ل��ەدوو  تەنها  گوڵانە  ئەم  تەنیویەتی،  غەمگینی  و 
ساڵدا گوڵ دەگرن و زۆرترینی ڕەنگی گوڵەكانی پەمەیی 
ئەژنۆی مرۆڤ بەرز دەبن،  تانزیكی  كاڵ و سپین، زیاتر 
ڕەنگەكانی  هەموو  ئەوە  بەهارە،  هەمیشە  گوڵی  ئ��ەوەش 
ئەژنۆی مرۆڤ  و  تا سەر  دەكاتەوە  دڵی مرۆڤ  هەیە و 
بەرز دەبێت و گوڵەكانی بۆنێكی تایبەتیان هەیە، ئەها وەرە 
بكە، مەلەك دەچەمێتەوە و  ئەم گوڵەی  بۆنی  بچەمیرەوە 
لەشێوەی سوژدە بردن بۆنی گوڵی هەمیشە بەهار دەكات 

و حەسەنی ئایشێش دەچەمێتەوە و بۆنی دەكات، كەچی 
و  هەڵدەسێتەوە  نەكردبێت  بەهیچ  هەستی  ئ��ەوەی  وەك 
هیچ ناڵێت و بەردەوام دەبنەوە لەسەر ڕۆشتن و مەلەك 
برام  حەسەنی  دەیگوت  و  دەك��رد  گوڵێك  بۆ  ئیشارەتی 
ئەوەش گوڵێكی یەك وەرزیە ناوی )دیمۆفۆرتیكایە( ئەوە 
و هەندێك تۆوی ترم لە قەلەندەرێكەوە وەرگرت كە نیوەی 
جیهان بەدوای تۆوی گوڵ و ڕووەك و نەمامدا گەڕابوو 
ئەو  دۆزی��وەت��ەوە،  ئەفریقا  لەباشوری  ئەمەی  گوتی  ئەو 
گوڵەی تەنیشتیشی گوڵی دەمەشێرە كە گوتی دەستكاری 
جینەكەیم كردووە و لەهەموو وەرزەكاندا سەوز دەبێت و 

لەبنەڕەتدا گوڵی ئیتاڵیایە.
ئەم گوڵانە لابرد،  بەبۆنی  ڕاب��ردووم  ه��اوڕێ  من  ئەها 
تەماشاكە  ئەها  سڕیەوە،  گوڵانە  ئەم  بەڕەنگی  ڕاب��ردووم 
جوانترین  و  ب��ۆن  خۆشترین  كە  شەوبۆیە،  گوڵی  ئ��ەوە 
ڕەنگی هەیە، خونچەی گوڵەكەی تەنها لە شەودا ئەكریتەوە، 
ئەوەی تەنیشتیشی ئەوەی كە گوڵەكەی چەشنی هێشووە 
ترێیە ئەوەش گوڵە هێرۆیە، هەر جار دڵتەنگ بم دێم لەلای 
بووم  من  ئایشێ   حەسەنی  دادەنیشم،  هێرۆیە  گوڵە  ئەو 
بەهاوڕێی ئەم گوڵانە، من بەبێ  ئەم گوڵانە هەڵناكەم، گوڵی 
ناز ناز، گوڵە خەنە، گوڵە مەرجان، گوڵە سلڤیا، گوڵی قەدیفە، 
گوڵی زینیا، گوڵی شەستپەڕ، گوڵی فلۆكس، گوڵی پاتۆنیا، 
ئەم گوڵانە بۆ من هەمووشتێكن، نیشتیمانی منن، ئاسمانی 
منن، شار و شەقام و خودای منن، ئەمانە پارچەیەكن لە 
من، ئەمانە نەبوونایە رۆحی من هەرگیز پاك نەئەبوویەوە، 
نیشتیمانی گوڵ باشترین شوێنە بۆ پاك بوونەوەی ڕۆحی 

مرۆڤ.

دەن��او  هەنگاویان  گوڵەكاندا  نیشتیمانی  بەناو  ئ��ەوان 
حەسەنی  بۆ  گوڵەكانی  تەمەنی  و  شێوە  و  جۆر  مەلەك 
ڕادەكێشاو  گوڵەباغێك  بۆ  دەستی  شیدەكردەوە،  ئایشێ  
هەموو  گوڵی  گولەباخە  ئ��ەو  دۆس��ت  حەسەنی  دەی��گ��وت 
هێندەی  جار  زۆر  و  هەیە  درێژی  تەمەنێكی  وەرزەكانەو 
دونیایا  ش��ارەك��ان��ی  لەهەموو  دەك���ات،  گەشە  درەختێك 
بڵاو  ل��ەوێ��وە  هۆڵەندایە،  ئ��ەو  نیشتیمانی  ب��ەڵام  دەڕوێ���ت 
بۆتەوە بۆ هەموو دونیا، ئەوە هەمە جۆرە دەیان جۆر چ 
هەیە،  دەڤەرە  لەم  جۆرەوە  لەڕووی  چ  ڕەنگەوە  لەڕووی 
ئەوەی كە خۆم بۆی چووبم ئەوەشم لێ  چاندووە، جۆرێكی 
شتێك  پێویستە  جۆرێكیان  هەڵدەچێت،  ئاسمان  ب��ەرەو 
دەخشێت،  زەویدا  بە  هەیانە  هەڵواسێت،  پیا  خۆی  هەبێت 
جۆرێكی تریان شۆڕدەبێتەوە بۆ زەوی و زیاتر لە كەناری 
ڕوبارەكان دەیچێنم تا شۆڕبێتەوە بۆ قەراغی ئاوەكە، وە 
ئەم گوڵە باخە پێویستیەكی زۆری بە تیشكی خۆر هەیە، 
ئەها ئەوەی تەنیشتی گوڵە مێخەكە، ئەو جارانەی كە بیری 
نیشتمان بكەم دێمە دیداری ئەم گوڵانە ڕێك بۆنی خاتوونە 
بەویقارە بەتەمەنەكان دەدات، بۆنی دایكم دەدات، هەمیشە 
كە  گوڵەنەی  لەو  مێخەك  لەگوڵی  پڕدەكەم  گیرفانەكانم 

بۆخۆیان دەكەونە سەرزەوی.
ئەوان چەند هەنگاوێكی تر دەڕۆن و مەلەك و حەسەن 
قەدەكەی  گەڵاو  تەنها  كە  ڕادەوەستن  گوڵێكدا  لەتەنیشت 
داودی��ە هەموو ساڵێك سەوز  گوڵی  ئەمە  دەڵ��ێ   و  دی��ارە 
ئەمە  دەردەك���ات،  گ��وڵ  پایزاندا  لە  تەنها  ب��ەڵام  دەبێتەوە 
پێدام  ت��ۆوەك��ەی  ك��ە  ق��ەل��ەن��دەرەی  ئ��ەو  قسەكانی  بەپێی 
دەیگوت سەدان جۆری هەیە وەك گوڵی مەمیلەیی و كراوە 

ئەنیمۆن  و  و سادە  یابانی  و  جاڵجاڵۆكەیی  و  و خڕەكان 
وپۆمپۆن چەندین جۆری كە، هەر لە تەنیشت گوڵی داودی 
دەڵێ   و  دەدات  ئایشێ   حەسەنی  نیشانی  گوڵ  كۆمەڵێك 
مانەوەی من بەندە بە گەشەی ئەم گوڵانەوە، گوڵی جەربێرا 
و سەوسەن  تیولپ  و  ئەنیمۆن  و  ساردۆنیا  و  گەزانیا  و 
و زەمبەق و گلادیولەس و دالیا و نێرگزی شەهلا و ئەو 
گوڵانەی كەش كە لەوێدان و ناوەكانیان نازانم، ئەو گوڵە 
مۆرە، ئەو ڕەنگ وەنەوشەییە، ئەو پرتەقاڵیە، ئەوانە منیان 

بە نەمری هێشتۆتەوە.
بۆ  حەسەن  لەولاتر سەرنجی  هەنگاوێك  چەند  مەلەك 
ڕووەكێكی گەڵا ورد وئەستوور و زۆر جوان ڕادەكێشێت 
كە قەدێكی قیتی هەیە و گوڵەكانی هەمەجۆری سپی و سور 
و زەرد و ئەرخەوانیە و دەڵێ  هاوڕێ  ئەمە گرانبەهاترین 
گوڵەكانی  لە  دەس��ت  حەسەن  لەدونیادا،  هەیە  بەرهەمی 
دەدات و دەڵێت گوڵێكی زۆر سەیر دیارە یەكەم جارمە ئەمە 
دەبینم، ئەی ئەو لینجاوە سپیە چیە لە درزی قەدەكەیەوە 
دەرچووە، مەلەك بەدەم خەندەیەكەوە دەڵێ  هاوڕێ  ئەمە 
جۆرەكانی  زۆرب��ەی  خاشخاشە  ڕووەك��ی  ئەمە  نیە،  گوڵ 
تلیاك و  بەتایبەت  دەكرێت،  لەمە دروست  مادەی سڕكەر 
و  دەبیتەوە  دواتر خەست  سپیە  لینجە  شلە  ئەو  هێرۆین، 
وەك ئەو شتە ڕەشەی لێدێت كە بەدارەكەوە نوساوە كە 
دەڵێی بنێشتی دارەبەنی لای خۆمانە، ئەوانەی كە كاریان 
ئەمەیە دەبێت بەیانیان بە چەقۆی تیژ ئەو شتە ڕەشە بكڕێنن 
تایبەتدا مادەی هۆشبەری تەواوی لێ  و دواتر لەكارگەی 
چایی  بۆ  گەڵاكەی  من  تەنیشتیشی  ئەوەی  كەن،  دروست 
ب��ەك��اری دینم ب��ەڵام ئ��ەو ك��اب��رای��ەی ك��ە ت��ۆوەك��ەی پێدام 

وەردەگ��رن،  ڕۆنەكەی  لە  سود  ئەمریكا  لە  ئەمە  دەیگوت 
دونیایەك  مەلەك  ك��ەرەوەی��ە،  هێور  زۆر  چایەكەی  ب��ەڵام 
ڕووەك و گوڵ نیشانی حەسەنی ئایشێ  دەدات كە ڕووەك 
و گوڵی سروشتین و بۆ نەخۆشی و ژان و ئێش بەكار دێن، 
دەڵێت ئەو قەلەندەرەی كە تۆوەكانی پێدام نزیكەی ساڵێك 
لێرە مایەوە و من ڕوەك و گوڵەكانی ئێرەم پێناساند و ئەو 
هەر چواروەرزەكە تۆوی گوڵ و ڕووەكەكانی گرت و ئەو 

تۆوانەی پێدام كە لەهەموو دونیادا كۆی كردبوونەوە.
ئەوان هەر دەڕۆشتن و مەلەك گوڵ و گیاو و ڕووەكەكان 
نیشانی حەسەنی ئایشێ  دەدات كە هەزاران جۆری گوڵ و 
ڕووەك و باقلەمەنی و دەرەخت و دەوەن ڕوابوون، خواردن 
و خواردنەوە و چاو قاوە و هەموو ژیانی مەلەك لەسەر 
ئەو شتانە بوو كە لەوێ  ڕوابوون یان ڕوێنرابوون، حەسەن 
یاسەمین و  مینا و  ئەرخەوان و  سەرنجی دەچ��ووە سەر 
و  بالۆك  و  هیزۆپ  و  ئەجوگا  و  س��ورە  گوڵالە  و  كەتان 
ترێ ڕێوی و گوڵەباخی كێویلە و بەنگی ڕەش و تەماشای 
مەلەك دەكات و دەڵێ  ئەی دۆست و تۆ بەهەشتێكت لێرە 
بتەوێت  ڕەنگە  دەمانگوت  ئێمە  كەڕۆشتی  تۆ  چێكردووە، 
كردۆتەوە،  دروست  ژیانت  لێرە  تۆ  كەچی  بكوژیت  خۆت 
مەلەك خەندەیەكی نەرم دەیگرێت و دەڵێ  حەسەنی ئایشێ  
پشویەك  گەربیەوێت  مرۆڤ  ئەستەمە،  لەسیاسەتدا  ژیان 
لەگوڵ  پڕبكات  چ��واردەوری  ئەبێت  بدات  خۆی  بەڕۆحی 
نەك لەپیاوی سیاسی، ئەها تەماشای ئەوانەش بكە پۆمیلۆ 
و بەیاخە شیرینە و كچنی و گوڵە پشمین و پەنجەی خانم و، 
حەسەن مەلەك ڕادەگرێت و دەڵێ  هاوڕێ  تۆ نیشتمانێكت 
لەگوڵ چێكردووە بەڵام خۆزگە چاوەكانی منیش وەك تۆ 

من  شۆڕش  دەستپێكردنی  پێش  خۆزگە  دەبینی،  چێژیان 
كردن  بێت هەست  مەحاڵ  ئیدی  ڕەنگە  ئەدۆزیەوە،  ئێرەم 
هاوڕێم  دەڵێت  مەلەك  گوڵ،  بەباغەوانی  بوون  و  بەگوڵ 
و  گوڵەمار  و  مایریكا  و  هەرزن  و  كنێر  ئەوێش  ئەوانەی 
گوڵە خەزێم و گوڵە سورە و گوشن و دونیایەك گوڵ و 
گیا و ڕوەكی تر كە ژمارەیان لەبن نایە لێرە هەن، دواتر 
هەمە  درەختە  بۆماڵی  دەكات  بانگهێشت  ئایشێ   حەسەنی 
دەدەن��ەوە و  پاڵ  قەزوان  لەپەنای درەختێكی  جۆرەكان و 
بەهەشتە،  ئەم  كوڕی  بوومەتە  من  هاوڕێ   دەڵێت  مەلەك 
ئادەم  سەرزەنیشتی  هەمووان  كە  بەهەشتەیە  ئەو  ئەمە 
و حەوا دەكەن و دەڵێن ئەگەر ئەوان لەسێوی حەرامیان 
هاوڕێ   دەی  دەبووین،  لێی  هەموومان  ئێستا  نەخواردایە 
خۆ ئەمە بەهەشتە، ئەوە گوڵ و گیا و ڕووەك و میوە و 
لێرە هەیە هەزاران  تەنانەت هەنگوین بەشی سەدان ساڵ 
هێلانەی هەنگ لەم شوێنەدا هەیە كە هیچ كات هەنگوینی 
هەنگوین،  جۆگەلەی  ئ��ەوەش  خۆ  دەی  نایە  كۆتایی  ئێرە 
دەی دەتوانین جۆگەلەی شیریش لە گوانی بزنە كێویەكان 
مێوانە  و  ترێ   بەرسیلەی  لەو  دەكرێت  بكەین،  دروس��ت 
ئێرە  دەكرێت  ه��اوڕێ   كەین  دروس��ت  ش��ەراب  جۆگەلەی 
نەهاتن،  بۆ  لەخۆتان پرسی  ئێوە  بەڵام  بەهەشتێك  بكەینە 
خۆ دەكرا پڕیشی بكەین لە حۆریەكانی سەر زەمین، بەڵام 
ئەو  تەماشای  ئەها هاوڕێ   نەبوو،  لێ  كورسی دەسەڵاتی 
دارستانە بكە، ئەوە هەنار، بەیبون، ئەرزی لبنانی، شاتوو، 
شۆڕەبی،  بێتێڵ،  ش��اژاڵ��ە،  پاپایا،  هەنجیر،  بیرگامووت، 
كیبراشۆ، بۆ نەهاتن بەهەشتێك دروست بكەین بۆ نەهاتن 
تا فێری یاساكانی گوڵ بین ، ئەها هاوڕێ  تەماشاكە ئەو 

دارانەی ئەو بەری جۆگاكەش ئەوانەی كە شێرەكە بەناویدا 
دەڕوات داری  گۆیژ و قۆخ و كاتالیا و  فندق و ئەڤۆكادۆ 
و چەقالە و سورەچنار و توو و قەیسی و لیمۆ و زەیتوون 
و دارچینی و سێو، ئەوانەی قەراخ ئاوەكەش داری  گوێز و 
چالمۆگرا و دارەنان و سندی و هەنجیری و  سۆربەس و 
قەنەقینە و كاكی و گێلاسە هەموو ئەم دەوەن و درەختانە 
بۆ  بەرهەمەكەیان  و  ب���ەردارن  زۆرب��ەی��ان  و  هەیە  لێرە 
خواردن دەست دەدات، هاوڕێ  ئەمەیە بەهەشت نەك شارە 
نەفرەت لێكراوەكان، كە مرۆڤ تیایاندا تەنگە نەفەس دەبێت. 
ئەوان هەڵدەسن و بەڕێدەكەون و مەلەكیان بە پەنجەی 
ئەو  ت��ەم��اش��ای   دەی��گ��وت ح��ەس��ەن  ئیشارەتی دەك���رد و 
چۆلەكەیەكە، تەماشاكە چەند پڕە لە عیشقی ژیان و چەندە 
ژیانی پێویستە، تەماشای ماڵی ئەو كەروێشكە بكە چەندە 
ئەو  تێكۆشانی  و  هەوڵ  تەماشای  خۆشەویستی،  لە  پڕە 
زیاتر  بەد مەست  پادشایەكی  لە  تەماشاكە  بكە،  مێرولەیە 
كە  قورساییەك  كاتژمێر  چەندین  تەماشایكە  تێدەكۆشێت، 
هەشت جار لە قورسایی خۆی زیاتر بەسەر پوشێكدا بە ناو 
دەریادا دەبات تا دەگاتەوە بە هێلانەكەی خۆی، حەسەنی 
پەپولەیەكە،  ئەوو  میهرەبانی  و  ناسكی  تەماشای  ئایشێ  
بێ   و  دەم��ژێ��ت  گوڵەكان  لێوی  شیلەی  تەنها  تەماشاكە 
كۆڵیتەكەی  لە  حەسەن  شەوە  ئەو  دەچێت،  و  دێت  زیان 
ئەو  دەنگی  دەیگوت  بنوێت،  توانی  ئەستەم  بە  مەلەكیان 
دەیگوت  دەك��ەن،  هەراسانم  بۆقانە  و  بولبول  و  چۆلەكە 
دەدەن،  هەستەكانم  ئ��ازاری  هەیە  سەیری  بۆنێكی  ئێرە 
حەسەن  دەیگوت  و  دەك��رد  ئاسمانی  تەماشای  مەلەكیان 
ئەی هەست بەم ئاسمانە قەشەنگە ناكەی ؟ پڕشنگی ئەو 

ئەستێرانە نابینی ؟ هەست بە خەرمانەی ئەو مانگە ناكەی 
؟ حەسەن بەنیشانەی نەخێر سەری دەجوڵاند، مەلەكیان بە 
نائومێدیەوە دەیگوت حەسەن ئەم شەماڵ و بەرامەی ئێرە 

هیچ هەستێكت ناداتێ ، حەسەن هیچ وەڵامێكی نەدایەوە
مەلەكیان دەیزانی كە حەسەن لە ژێر تاریكیدا بەنهێنی 
دەگری، تێدەگەیشت كە هەموو دیمەنەكان دەبینێ   و گوێی 
لەگشت ئاوازەكان دەبێت بەڵام هەستی پێناكات، وەك ئەو 
و  دەدەن  لەدەست  وەرگرتن  چێژ  هەستی  كە  مرۆڤانەی 
كە حەسەن  دەكرد  هەستی  ناكەن،  للەزەتەكان  بە  هەست 
ناتوانێ  جوانیەكانی سروشت وەك خۆی  و  بەباغ  نامۆیە 
دیمەنی جەنگ  لە  پ��ڕە  كە حەسەن  دەی��زان��ی   ، وەرگ��رێ��ت 
باروت و سەدای  بۆنی  و  و خوێنی مەخلوقات و دوكەڵ 

بۆمبارانی جەنگەكان. 
مەلەكیان  كوخەكەی  لە  حەسەن  كە  بەیانی  یەكەمین 
خ��ەب��ەری ب���ووی���ەوە، م��ەل��ەك��ی��ان دەم��ێ��ك ب��وو خ��ەب��ەری 
هێنابوو،  حەسەن  بۆ  كێوی  هەنجیری  هەندێ   و  ببویەوە 
و  دەم  كوخەكە  تەنیشت  لەكانیلەكەی  كە  ئ��ەوەی  دوای 
خ��وارد،  ق��اوەت��ی  وەك  هەنجیری  هەندێ   و  شت  چ��اوی 
مەلەكیان لێی پرسی و گوتی حەسەنی ئایشێ  هەستی ئەم 
یەكانی  بەیانی  گەڵ  لە  بەیانیەت  ئەم  ئایا  بەیانیەت چۆنە 
حەسەنی  هەیە،  جیاوازیەكیان  چ  شارت  كۆشكەكەی  ناو 
ئایشێ  بەخەم ساردیەوە گوتی ئەم بەیانیە كەمێ  ساردە، 

ئەم شەماڵە ئازارم دەدات.
گرنگترین  تا  بوو  پەلەی  بەیانیە  ئەو  مەلەكیان  ناسر 
بەشی دارستانەكە بە حەسەنی ئایشێ  نیشان بدات بەشی 
)دیموكراسیەتی جەنگەڵ ( مەلەكیان خۆی ئەم ناوەی لەم 

دیموكراسی  بە  پێكەنینی  مەلەكیان  گەرچی  نابوو،  بەشە 
و ئ��ازادی و یەكسانی دەه��ات ب��ەڵام ب��ڕوای ت��ەواوی بەو 
ل��ەب��ەرخ��ۆی��ەوە  ه��ەب��وو، هەمیشە  ئ���ەوێ   دی��م��وك��راس��ی��ەی 
بازنەدا  لەیەك  ژیان  ئەمەیە،  تەنها  دیموكراسی  دەیگوت 
بەبێ  ئەوەی هیچ ڕۆحلەبەرێك ئازاری ڕۆحلەبەرێكی دی 
بدات، كە حەسەنی ئایشێ  گەیشتە ناوچەی دیموكراسیەتی 
جەنگەڵ حەپەسا، لەترس و حەژمەتا نەیدەزانی چی بكات، 
ئەو ناوچەیەی دارستانەكە پڕپڕ بوو لەگشت گیانلەبەران، 
حەسەن  بوو،  لێ   وپڵنگی  شێر  هەتا  لەمێرولەیەكەوە  هەر 
بەسەرسامیەوە لەدیمەنەكانی دەڕوانی و دەیبنی كە چۆن 
هەڵۆیەك  و  دەخ��وات  دان  دەستیەوە  بەسەر  چۆلەكەیەك 
بەسنگیا  خۆی  پەڕەسێلكەیەك  و  دەنیشێتەوە  بەشانیەوە 
دەخشێنێ  و شێرێك بەزوبان دەیلێسایەوە و مارێك خۆی 

لە قاچەكانی دەئاڵاند، 
ئەو  كاتێك  نەدەكرد،  خۆی  بەچاوی  ب��ڕوای  حەسەن   
هەموو گیاندار و حەیوانات و دڕندە و باڵدار و ڕۆحلەبەرە 
نیشان  شتەكانی  ی��ەك  ی��ەك  كەمەلەك  دەبینی،  ئ��اوی��ەی 
دەیگوت  بكات،  ڕەفتاریشیان  باسی  دەدا  هەوڵی  و  دەدا 
مافی  و  لەدیموكراسی  پڕ  پڕاو  نیشتیمانێكە  ئێرە  حەسەن 
هەموو ڕۆحلەبەرێك پارێزراوە و لێرە كەس زیان بەكەس 
خەونێكی  لە  دەك��رد  هەستی  حەسەن  ب��ەڵام  ناگەیەنێت، 
سەیردا دەژی، هەستی دەكرد ئەوو هەموو دڕندە و نێچیرانە 
ئەو  نیە،  بونی  حەقیقەتدا  لە  و  مەلەكیانە  سەری  خەیاڵی 
دەیبنی پڵنگێك لەگەڵ كارمامزێك یاری دەكات و چەقەڵێك 
خۆی  كەروێشكێك  و  دەخوات  گیا  كۆترەكاندا  لەتەنیشت 
دەدات بەسەر گورگێكی بێباكدا، حەسەن كە ئەم دیمەنانەی 

هەڵزنێ ،  درەختدا  بەبەرزترین  بوو  خەریك  لەترسدا  بینی 
دیمكراسی  ناوچەی  ئێرە  برام  گوتی  نەیهێشت  مەلەكیان 
دیكە  ڕۆحلەبەرێكی  ئ��ازاری  ڕۆحلەبەرێك  هیچ  جەنگەڵە، 
لێت  واتە چی كە هیچ ڕۆحلەبەرێك  ئەمە  دەزان��ی  ن��ادات، 
نەترسێت، ئەمە واتە ئەوەی كە تۆ مرۆڤێكی ئارامی، واتە 
مەترسی لە چاوتا بەدی ناكرێت و بۆنی باروتت لێنایەت، 
باڵندەیەك  هیچ  تەماشاكە  ژی���ان،  عیشقی  ل��ە  پ��ڕی  وات��ە 
ترسناك  ئێمە  كە  ئەوەیە  نیشانەی  ئەمە  ناترسێت،  لێمان 
نین، مەترسە حەسەن تەنها هێندە بەسە كەچاو لە قوڵایی 
چاوی دڕندەكان نەبڕیت، چون دڕندەكان چاوی مرۆڤەكان 
دەخوێننەوە و لە چاومانەوە هەست بە نهێنی یەكانی دڵمان 
دەكەن، لەبیرت نەچێت لەبەرامبەر دڕندەكان پڕبە لە نیاز 

پاكی و بەچاوی خۆشەویستی یەوە لێیان بڕوانە.
مەلەكیان پاڵی دابوو بە دارگوێزێكەوە و دەیگوت حەسەنی 
ئایشێ  ئەم هەموو دیمەنە بە خۆشەویستی دروست بووە، 
عیشق هەمووشتێ  دەكات بە حەقیقەت، ئەمانەی تۆ دەیبنی 
بە دەستی عیشق دروست بووە، حەسەنی ئایشێ  كەمرۆڤ 
خۆی داماڵی لە ڕق، كە خۆت ڕوت كردەوە لە ناشیرینی 
ڕەشەكەت  پۆستاڵە  و  فڕێدا  هەمووشەڕەكانت  بەرگی  و 
ئەهریمەنە  لە  كرد  دەرباز  خۆت  و  خەرەندێكەوە  هەڵدایە 
لە ژیان و عیشق  پڕ دەبی  ئیدی  نوستووەكەی دەرون��ت، 
خۆشاوی  لە  پڕبیت  كەتۆ  حەسەن  تەماشاكە  ژی��ان،  بۆ 
ئیدی  دەوێ��ت،  خۆش  شتێكت  هەموو  ئیدی  خۆشەویستی 
ئەوان  ئاخر  دەوێت،  خۆش  تۆیان  ڕۆحلەبەرەكان  هەموو 
لەشكۆفەی نیگاكانتا هەست بە مەحەبەت دەكەن و دەزانن 
وەك  عیشق،  تەریقەتی  دەست  داوەتە  خۆتت  پیاوێكی  تۆ 

ئەو تازە لاوەی كە لە عیشقی كیژۆڵەیەكەوە هەموو دونیای 
خۆش دەوێت و هەموو گیانی پێدەكەنێت و لە چاوەڕوانی 
ژوانی ئەویندارەكەیدا باخەوانی باخچەكەشی لێدەبێتە یار، 
ئاژەڵەكان  و  من  نێوان  یەی  خۆشەویستی  ئەم  حەسەن 
زۆری  زەمەنێكی  ئەمە  دەیبنی،  كەتۆ  نەبوو  ئاسان  هێندە 
برد، تەنانەت هەندێ  جار نزیكی مەرگ دەبوومەوە، زۆری 

برد تا لەگەڵ دڕندەكان لەقوڵایی چاوی یەكدی گەیشتین.
لە  هەندێك  تەماشاكردنی  و  ڕاوەس��ت��ان  كەمێك  پ��اش 
دڕندەكان دەیگوت تۆ دەزانی یەكەمین دیمەنی ئەم گەمەیە 
دوو  و  ئێرە  گەیشتمە  كە  ڕویدا  ڕۆژەكانمدا  لە سەرەتای 
یەك  بەیانی  ببووم،  نیشتەجێ   دارستانە  لەم  دەبوو  مانگ 
نزیك  لێی  ببوو،  وون  دایكی  لە  كە  بینی  پڵنگێكم  بەچكە 
ببومەوە و ڕامم كرد و كەمێ  شیری بزنە كێویەكانم پێدا 
و هەندێ  یاریم لەگەڵی كردلە ناكاو دایكەكەی لەدوورەوە 
پەیدابوو من نەمدەزانی چی بكەم نەمدەزانی ئەو بەچكەیە 
چێ  لێبكەم دایكەكە بەخێراییەكی زۆر هێرشی دەهێنا، هیچم 
بۆ نەكرا تەنها هەر بەو جۆرەی كە یاریم لەگەڵ بەچكەكەی 
دەكرد بەردەوام بووم لە یاری كردن و سەریم دەخوراند 
و تەپاو تلم پێدەكرد و بەچكەكەش بەزوبان دەیلێسامەوە، 
من،  ئاستی  گەیشتە  تا  هێنا  هێرشی  بەخێرای  دایكەكەی 
لەوێدا من خۆمم بۆ مەرگ ئامادە كردبوو كەچی ئەو پڵنگە 
لە جێگای خۆی ووشك وەستاو لەدیمەنەكەی دەڕوانی و 
یاری  ئارامیدا  پەڕی  لەو  كە  دەكرد  بەچكەكەی  تەماشای 
دەكرد، تەماشای قوڵایی چاوی پڵنگەكەم كرد، هێدی هێدی 
و  پێكرد  هەستی  بەچكەكەی  تا  دەڕەوی��ەوە  توڕەییەكەی 
ساوا  و  دای��ك  بەوێنەی  ئامێزی،  هەڵدایە  خۆی  بەخێرای 

باوەشیان بەیەكدا كرد، پەیوەندی  من و دڕندەكان لەوێوە 
شێوەیە  لەوو  كەی  دیمەنی  س��ەدان  ئیدی  پێكرد،  دەستی 
دوب���ارە ب��ووی��ەوە و ل��ەگ��ەڵ دڕەن��دەك��ان ب��ووم��ە دۆس��ت، 
ئیدی بوومە هاوڕێی گشت بەچكەی دڕندەكان، ئیدی ئەو 
بەچكانە بە پاكژی خۆیانەوە دەهاتن یاریان لەگەڵ دەكردم 
و گەورەكانیش لەدوورەوە لە قوڵایی چاوم ڕادەمان، هێدی 
حەسەن  تەماشاكە  بوویەوە،  ئاسایی  شتێ   هەموو  هێدی 
نەكراوە  بارگاوی  و  ناشرینی  لە  یە  خاڵی  ئێرە سروشتە 
بە سیاسەت، تۆ دەزانی سیاسەت چەندە ئاوێنەكانی ژیان 
لەبیرتە حەسەن  یەكان دەشێوێنێ ،  دەكات و جوانی  تەڵخ 
وا  لەبیرتە شەوی  دەخەوتین  ئێمە شەوانە چۆن  شاخ  لە 
هەنوس  دەگواستەوە  نوستنەكەمان  جێگای  دەجار  هەبوو 
دەترساین،  خۆمان  هاوڕێكانی  لەتاو  بنووین  نەماندەوێرا 
خ��ەودا  ل��ە  و  هەبێت  ڕژێ��م��ەوە  ب��ە  پ��ەی��وەن��دی  كەسێك 
جار  دەی��ان  لەبیرتە  كەن،  خوێنمان  خەڵتانی  جەللادەكان 
لەنیوەی شەودا دوژمنیان هێنایە سەرمان و ئێمە ڕزگارمان 
بوو، لەبیرتە ئەوە سیاسەت بوو نەیدەهێشت ئێمە لە تەنیشت 
لەسیاسەت  یە  خاڵی  كە  ئێرە  بەڵام  بنوین،  هاوڕێكانماندا 
بەخۆشەویستی یەوە لەناو ئەم هەموو دڕندەیەدا دەنووم 

هەست بەترسیش ناكەم.
حەسەنی ئایشێ  حەپەسابوو، ئەوە یەكەمین جاری بوو 
بەوو شێوەیە سەرسام ببێت، ئەوو لە شاخ و سەردەمی 
هێندە  بوو،  بینی  مەرگاوی  دیمەنی  هێندە  پێشمەرگایەتی 
هێندە سەری  كەوتبوو،  پەڕیوودا  قاچی  و  دەست  بەسەر 
بڕاوی بینی بوو هیچ دیمەنێ  سەرسامیان نەدەكرد، بەڵام 
دیمەنی  هیچ جێگایەك  لە  پێشتر  بوو،  دیمەنە جیاواز  ئەم 

ئاوەهای نەبینی بوو، دەیگوت مەلەكیانی گوڵ  ئەمە جێگای 
بڕوا نی یە، خەریكە گومان لەچاوی خۆم دەكەم، دەشێ  ئێرە 
خۆماندا  لەخەیاڵی  ئێمە  بێت،ڕەنگە  خەیاڵی  سەرزەمینێكی 
لێرە بین، دەشێ  دەیان ساڵە تۆ ئێرەت بەخەیاڵ بۆ خۆت 
دروست كردبێت  دەشێ  سیحر لە ڕۆحم بكەی، ئاخر ئەم 
نابێتەوە، مەلەكیان دەستی  لە هەقیقەتدا جێگایان  دیمەنانە 
دەستیان  وەرە  حەسەن  دەیگوت  و  سەرشانی  دەخستە 
لێدە، مەلەكیان خۆی لە شێرێك نزیك دەبوویەوە و دەستی 
دەیخستە  و  ڕادەكێشا  حەسەنی  دەستی  و  ملی  دەك��ردە 
پێبكە  سەر پشتی شێرەكەوە و دەیگوت حەسەن هەستی 
بزانە  لوتی  بەر  بخەرە  دەست  بێت،  خەیاڵ  ئەمە  دەكرێت 
دڵی  بزانە  سنگی  بۆ  بێنە  دەستت  دەدات،  هەناسە  چۆن 
چۆن لێدەدات، شێرەكە وەك پادشایەك وەستابوو بێباكانە 
شێرەكەوە  ل��ەولای  مەلەكیان  دەس��وو،  مەلەكیان  لە  كلكی 
حەسەنەوە،  باوەشی  بە  دەیكرد  دەهێناو  پڵنگێكی  بەچكە 
بەچكەپڵنگەكە دەم و چاوی حەسەنی دەلێسایەوە، حەسەن 
دەی��گ��وت  ب��ەس��ەرس��ام��ی��ەوە  و  دادەن����ا  پڵنگەكەی  بەچكە 
چۆن  پڵنگانە  و  شێر  و  گ��ورگ  ئەم  ئەی  گوڵ  مەلەكیانی 
ئازاری ئەم كەروێشك و ئاسك و بزنانە نادەن، چۆن ئەوو 
چەقەڵە ئەوو كەروێشكە ناخوات، چۆن ئەم دڕندانە گیاندارە 

بچوكەكان ناخۆن.
دەكرد  حەسەندا  ب��ەڕوی  زەردەخەنەیەكی  مەلەكیان 
دەیگوت حەسەن  و  ب��ەردەدا  لەملی گورگەكە  و دەستی 
زۆربەی ئەم ڕۆحلەبەرانەی ئێرە بەساوایی یاریم لەگەڵ 
دڕندەیی  بەرلەوەی  بكەنەوە،  فام  بەرلەوەی  ك��ردوون، 
خۆیان بناسن، بەچكەی گیاندارە بێدەسەڵاتەكان و بەچكەی 

دڕندەكانم لەیەك نزیك دەكردەوە، ڕۆژانە پێكەوە یاریم 
لەگەڵ دەكردن و هۆگری یەكم دەكردن، هەستی نامۆیم 
تیا دەكوشتن، نەمدەهێشت دڕندەییان بیركەوێتەوە، هێدی 
هێدی پێكەوە دەژیان و پێكەوە گەورە دەبوون، حەسەنی 
بەبێ   سروشتە  ئێرە  یە،  نی  تۆ  شارەكەی  ئێرە  ئایشێ  
هیچ دەستكاریەك، لێرە هەموو شتێ  سروشتی یە ، لێرە 
گوڵ و شمشێر پێكەوە نابینی، هیچ ڕۆحلەبەرێك نابینی 
دەستێكی و گوڵ و دەستەكەی تری شمشێری گرتبێت، 
گ��ەورە  دەبن،  پێكەوە  پێكەوە دەژی��ن  و  ئەوانەی  لێرە 
ئەوانەی  لە ئاوی یەك كانیلە دەخۆنەوە و بەسەر زەمینی 
ئەم  دۆست،  دەبنە  ئەبەد  بۆ  دەژی��ن،  مەملەكەتەوە  یەك 
سیاسەتە،  سەرزەمینی  پێچەوانەی  ت��ەواو  سەرزەمینە 
لەسیاسەتدا هیچ دۆستایەتیەك متمانەی پێناكرێت و هیچ 
چەمكەكان  لەسیاسەتد  نیە،  ئەبەدی  یەك  دوژمنایەتی 
ئاوەژوون بەدرۆ دەگوترێت تەكنیك، بەفێڵ و فریوودان 
دەگوترێت زوبانی دیبلۆماسیەت، بەپلان گێڕی دەگوترێت 
دانان، تۆ تەماشاكە حەسەن لەسیاسەتدا مەدالیای  پلان 
ئەوانەی  جەللادەكانەوە،  بەیەخەی  دەكرێت  قارەمانیەتی 
نەڕۆحی  كە  ئ��ەوان��ەی  كوشتووە،  پیاویان  كەزۆرترین 
هەزاران  ئەوانەی  دووژمن،  نەڕۆحی  و  دەناسن  خۆیان 
تەماشاكە  یەوە،  لە هەستی مرۆڤ دۆستی  میل دوورن 
سیاسەت پڕە لە زوڵمەت و تاریكی ناهێڵێ  ئێمە حەقیقەتی 
هەمیشە  دەگلێت  سیاسەت  لە  ئەوەی  تەماشاكە  ببینین، 
كە  ل��ەوێ��دا  پێدەكەنێت،  بەناچاری  و  دەگ��ری  ب���ەدرۆوە 
دەكات  واپێویست  دێت  بەدیمەنەكە  پێكەنینی  لەدڵەوە 
بگری، لەو وێنەیەشدا كە قوڵپی گریان گەیشتۆتە گەروی 

دەبێت بەدەم پرسیاری ڕۆژنامەنوسەكەوە پێبكەنێت، لەو 
دیدارەدا كە دەمی پڕە لەجوێن بۆ بەرامبەرەكەی دەبێت 
ماچی بكات، بەڵام حەسەنی ئایشێ  لێرە هیچ ڕۆحلەبەرێك 
مەحكومی ڕق نی یە، هەنوس ئێرە بۆنی بەهەشتی لێدێت، 
حەوا  حیكایەتەكەی  كە  ڕۆژەی���ە  ئ��ەوو  دەڵێی  هەنوس 
باغەوانی  بوونە  ح��ەوا  و  ئ��ادەم  و  ڕوی��دا  تیا  ئادەمی  و 
گوڵەكان، دەزانی حەسەن لێرە تێگەیشتم كە ئادەم و حەوا 
بەپیری ببونە باغەوان ئەگینا هەرگیز دەستیان بۆ حەرام 
ئەوان  نازانم  دەمكوژێت  پرسیارە  ئەو  ب��ەڵام  نەدەبرد، 
حەرام  یاسای  لەكوێ   بوو،  بەسەربرد  لەكوێ   منداڵیان 

خۆری فێر ببوون.
كێویەكاندا  ڕۆحلەبەرە  و  دڕن��دە  و  بەنا  هەر  ئ��ەوان 
و  دەی��ڕوان��ی  سەرسامانە  حەسەن  و  دەن��ا  هەنگاویان 
كە  دەیگوت  قسەكردن،  لەسەر  بوو  ب��ەردەوام  مەلەكیان 
كە  خۆشەویستی،  كوچەكانی  س��ەرەت��ای  گەیشتمە  من 
خۆشیان  دڕندەیە  هەموو  ئەم  عیشق  یەقینی  گەیشتمە 
دۆستی  دەبێتە  بژی  بەعیشقەوە  م��رۆڤ  گەر  وویستم، 
دونیا، بەڵام كە پڕ بووی لە ڕق دەبیتە دوژمنی ڕۆحی 
خۆت،  ڕۆح��ی  یەكانی  جوانی  بكوژی  دەبیتە  خۆیشت، 
من كە خۆم بۆ عیشق یەكلایی كردەوە ئیدی هیچ شتێ  
مەحاڵ نەبوو، تەماشاكە حەسەن بەچاوی خۆت بیبینە كە 
مرۆڤ فێری خۆشەویستی بوو دەتوانێ  دڕندەش فێری 
خۆشەویستی بكات و لەگەڵ زەبەلاح ترین دڕندە بژی، 
دەشێ  ئەم ئاژەڵانە لە ئەزەلەوە دڕندە نەبن، دەشێ  وەك 
بین  ئێمە  ئ��ەوە  ب��ەڵام  ببن،  ماڵی  بزن  كەروێشك،  كۆتر 
مامەڵەیەكی  بێت  نەمانتوانی  و  كردبێت  یاخی  ئەوانمان 

هەیە  هەستیان  ئاژەڵەكانیش  حەسەن  بكەین،  دروس��ت 
بەچاو دیمەنەكان دەبینن، هەست بە عیشق و ڕق دەكەن، 
تەماشاكە هەرگیز پشیلەیەكت دیوە دەم  بۆ گۆشتی سەر 
ماڵەكەیدا  مناڵی  بەڕوی  دیوە  سەگێكت  بەرێت،  ئاگرەكە 
بخوات،  مرۆڤێك  خ��ەودا  لە  دی��وە  شێرێكت  هەڵوەڕێت، 

دەشێ  ئێمە هۆكاری دڕندەیی ئەوان بین.
چەندە  مندا  نیشتمانەكەی  لە  تەماشاكە  برام  حەسەنی 
ئارامی سەروەرە، تەماشاكە لێرە هیچ پرسگەیەك دانەنراوە 
و  شار بە پۆلیس نەتەنراوە و بۆ دروست كردنی ئارامی 
پێویستمان بەچەك نی یە. تەماشاكە لەوەتی لێرەم سەرێكی 
بڕاوم نەبینی وە، جۆگەلەی خوێن بە ژێر پێمدا گوزەری 
ئەوانەی  هەموو  تۆدا  نیشتمانەكەی  لە  بەڵام   نەكردووە، 
پێكەوە گەورە بوون دەستیان دەچێتە خوێنی  لەكۆڵانێكدا 
لەقوتابخانەدا  كورسی  ی��ەك  س��ەر  لە  ئ��ەوان��ەی  ی��ەك��دی، 
لەشارێكدا  ئەوانەی  یەكدی،  ڕودەكەنە  تفەنگ  خوێندویانە 
لە  تەماشاكە  یەكدین،  مەرگی  موحتاجی  ژی��اون  پێكەوە 
شارەكەی تۆدا لەسەر هیچ  برا براكەی خۆی  دەكوژێت، 
ژن پیاوەكەی خۆی دەكوژێت، پیاو جگەرگۆشەكەی خۆی 
دەكوژێت، لەسەر شتی هیچ لەسەر ئەوشتانەی كە ناكرێت 
هەر گفتوگۆشیان لەسەر بكەین، تەماشاكە لە نیشتمانەكەی 
تۆدا پیاو دەكوژرێت لەبەر ئەوەی كە جیاواز بیر دەكاتەوە، 
دەكوژرێت چونكە وەك ئەم ناژی و وەك ئەم بیر ناكاتەوە، 
ئەوەی خودایەكی خۆش  لەبەر  پیاو دەكوژرێت  ئێوە  لای 
لە نیشتیمانەكەی  ناناسێت،  دەوێت و بكوژ خوداكەی ئەم 
تۆدا پیاو لە مەیخانە بە مەستی دەكوژرێت چونكە جوێنی 
چونكە  دەكوژرێت  لەمزگەوت  داوە،  ئەو  فەرماندەكەی  بە 

خوشكی  تەماشای  ئ��ەو  نەخوێندووە،  نوێژی  ئ��ەم  وەك 
ئەمی كردووە دەكوژرێت، ئەم لە خوشكی ئەوو جیابۆتەوە 
نەخێر  دەڵێن  بەئەمان  ئ��ەوەی  بەر  لە  ئ��ەوان  دەك��وژرێ��ت، 
باسی  كە  ئەمان  دەشێوێنرێت،  تەرمەكانیان  و  دەكوژرێن 
حەرامە  ئەواندا  كوچەكەی  لە  عیشق  و  كردووە  عیشقیان 
لە شەوێكی مانگە شەودا بەبەرچاوی خوداوە دەكوژرێن، 
دەزانی جەباری خامە چی لێ بەسەر هات، دەزانی تەنها لە 
سەر ئەوەی كە بیروڕای جیاوازی هەبوو، لەسەر ئەوەی 
جیا  بە  و  هەبێت  پیاوی  كۆمەڵێك  ئەویش  دەیویست  كە 
بە چی دەردێك  بكات چی بەسەر هێنراو دواجار  خەبات 

چوو. 
حەسەنی ئایشێ  ڕۆح لەشارە نەگریسەكەی تۆدا چەندە 
بێ  بەهایە و مرۆڤ لەسەر شتی چەندە بێ  بەها دەكوژرێت، 
بەڵام لە نیشتمانەكەی مندا دەیان ساڵە نەمبینی وە ئازاری 
ڕۆحلەبەرێك بدرێت، دەشێ  هەستی دوژمنكارانەی مرۆڤ 
بەرامبەر  ن��ام��ۆی  گرتبێ ،  س��ەرچ��اوەی  ن��ام��ۆب��ون��ەوە  ل��ە 
ڕۆحلەبەرەكان، بەرامبەر ئەوانەی كە دەمانەوێت بیانكوژین، 
ونزیك  بناسین  ڕۆحیان  كەناتوانین  مانایەی  بەو  نامۆی 
نابینەوە لە ڕۆحیان، لەگەڵیان دانانیشین و ووشەیان لەگەڵ 
ناگۆڕینەوە و باسی ژیان ناكەین و نازانین چەندە ژیانی 
خۆش دەوێت بۆیە دەتوانین بیكوژین، گەر مرۆڤ بەرائەت 
لەچاوی بەرامبەردا ببینێ  ناتوانێ  بیكوژێت، دەشێ  لەچاوی 

جەللادەكانیشدا مشتێ  بەرائەت هەبێت.
لەوێدا حەسەن بەشداری لەقسەكانی مەلەكیاندا دەكات 
و دەڵێ  مەلەكیانی گوڵ تۆ ڕاست دەكەیت لەیادت ماوە لە 
پیاوەكانی  بۆ كوشتنی  ڕاسپێردراین  ناوەڕاستی شۆڕشدا 

ن��ەدەك��ەوت و  پیاومان دەس��ت  لەبیرت دێ  دوای��ن  ڕژێ��م، 
نەماندەتوانی بە ئاسانی بیكوژین، هاوڕێی نزیكی شەماڵی 
لەماڵەكەیدا  فاتە جوجە بوو، بەهۆی شەماڵەوە هەفتەیەك 
ماینەوە تا لە دەرفەتێكدا بیكوژین، ئەوە دواین هەلی ئێمە 
بوو بۆ كوشتنی دواین پیاوی ڕژێم كە لە شارەكەدا دیاریمان 
كردبوو، كەچی دواین جار نەمانتوانی بیكوژین، دەشێ  تۆ 
ژیابووین  لەگەڵی  لەماڵەكەیدا  هەفتەیەك  ئێمە  بیت،  ڕاست 
یەوە  مناڵەكانی  بەدەم  قوڵایی چاویمان كردبوو  تەماشای 
پێكەنی بووین، چای دەستی ژنەكەیمان خواردبوویەوە و 
مناڵە ساواكەیمان لە ئامێز گرتبوو، دەشێ  لەكۆتایدا مشتێ  
بەرائەتمان لەقوڵایی ڕۆحیدا بەرچاو كەوتبێ  ، ئەو ڕۆحەی 
بۆیە  تەڵخی كردبوو.  كەزەمەن و ڕۆژگ��ار و ڕوداوەك��ان 

نەكرا بیكوژین. 
مەلەكیان :- حەسەنی دۆست دڕندەكانیش بەم شێوەیەی 
ئینسانەكان بیر دەكەنەوە، ئەوانەی پێكەوە دەژین و پێكەوە 
یاری دەكەن و پێكەوە گەورە دەبن ناتوانن ئازاری یەكدی 

بدەن.
ئەوان هەر دەڕۆشتن و مەلەكیان دەستی بۆ ئاژەڵەكان 
ڕادەكێشاو دەیگوت حەسەن تەماشای قوڵایی چاوی ئەوو 
بەچكە ئاسكە بكە بزانە چەندە تامەزرۆی ژیانە، دەنوكی ئەو 
چەندە  ببینە  زەڕافەیە  ئەو  لەگۆرانی،  پڕە  لەقە  لەق  حاجی 
سەربەزە، ئەها ئەو كۆترەكێویان چۆن ماچی دەنوكی یەكدی 
دەكەن، ئەو كوندەپەپووە لەوەتی ئێرەی دۆزیوەتەوە تەنها 
گیا دەخوات و دەستی لە ڕاوەمشك هەڵگرتووە، مەلەكیان و 
حەسەن مودەتێك بەڕێگادا دەڕۆشتن و بەبێدەنگی چێژیان 
چڵ  شكانی  دەنگی  و  دەبینی  دیمەنەكان  تەماشاكردنی  لە 

دروست  غەمگینی  ئاوازێكی  لەژێرپێیاندا  دارەك��ان  پۆی  و 
كردبوو، دەنگی فڕینی باڵندەكانی سەر ڕێگا بێدەنگی ئەوانی 
دەڕەواندەوە، مەلەكیان بەدرێژایی ڕێگاكان هەوڵی دەدا خۆی 
لەپێشێل كردنی گوڵەكان بپارێزێت، هەوڵی دەدا هیچ كوڵێك 
لادەدا  تولەڕێگاكانیشی  سەر  نەمامەكانی  چڵی  و  نەژاكێنێ  
تا لەبەرپێی حەسەندا نەشكێنەوە، ئەو ڕۆژەش تا حەسەنی 
ئایشێ  هیلاك بوو مەلەكیان جوانیەكانی سروشتی نیشاندا، 
سەرسامی  زیاتر  دەن��ا  هەنگاوی  زیاتر  تا  حەسەن  ب��ەڵام 
بڕوا  نەیدەتوانی  دەحەپەسا،  زیاتر  بوو،  دیار  بەسیمایەوە 
بەو دیمەنانە بهێنێ   ئەو شەوەش حەسەن زۆر هیلاك بوو 
لە كوخەكەدا لە ئەوپەڕی ماندوێتیدا  پاڵ كەوتبوو تەماشای 
نێوانیان  ترسناكی  یەكی  بێدەنگی  دوای  و  دەكرد  ئاسمانی 
حەسەن دەیگوت مەلەكیان تێناگەم ئەم تاریكستانەی ئاسمان 
چی یە، دەترسم لێرە مانگ هەڵنەیەت و شەوانەی دارستان 
زوڵمەت دایپۆشێ ، دەشێ  دارستان بەشێ  لەتاریكی گەردوون 
لە خۆیدا بشارێتەوە، مەلەكیان بەغەمگینی یەكی قوڵەوە كە 
نۆتەی دەنگی لەدەنگی پیاوێكی دەكرد كەبە هەستی باوكانەوە 
ئامۆژگاری كوڕەكەی بكات دەیگوت مەلەكیان تاریكی ئێرە 
ئەو تاریكی یە ڕەشەی شار نیە كەلەژێریدا گشت جەللاد و 
پڕە  تاریكیەكە  ئەمە  داوە،  مرۆڤ كوژەكان خۆیان حەشار 
لە ڕوناكی، لەناویدا هیچ ناشیرینی یەك ناگوزەرێ ، دەشێ  
پێبكەین،  هەستی  لەتاریكیدا  نابینرێت  ڕوناكیدا  لە  ئ��ەوەی 
كەهەست  بەجۆرێك  دەك���ات  كوێرمان  زۆرج���ار  ڕون��اك��ی 
تاریكی  تاریكترین  لە   ( تۆدەزانی  نەكەین،  بەتاریكاییەكان 
كاتێ   كەچی  دەبینین  ئەستێرە  ترین  دوور  شەبەنگی  یەوە 
دەبێت  دەڕوانین خەریكە چاوەكانمان كوێر  لەتیشكی خۆر 

( خەریكە ڕوناكی ناهێڵێ  شتێكی كە ببینین، بەڵام لەودیوو 
بەچاوی  پەیوەندیان  ڕوناكی  و  تاریكی  ئەمانەوە  هەموو 
خۆمانەوە هەیە، لە ڕۆحی خۆماندان، گەر ڕۆحت تاریك بوو 
لێدەبێت  دیمەنەكانت  گشت  و  لەتاریكی  پڕدەبێ   چاوەكانت 
داگیرسابوو  ڕۆحتا  ناو  لە  نوور  گەر   ( بەڵام  زوڵمەت،  بە 
ئیدی تاریكی پڕدەكەی لە ڕوناكی ڕۆحی خۆت ( دەشێ  ئەم 
بینینی  تاریك  بە  پەیوەندی  دەیبنی  ئێستا  كە  یەی  تاریكی 
ڕۆحی خۆتەوە هەبێت، مەلەكیان كە هەستی دەكرد حەسەن 
دیسانەوە دەگری دەوەستێ  بەڵكو شتێ  بڵێ ، حەسەن وەك 
دەیگوت  گریانەوە  هەنیسكی  بەدەم  لێكراو  زوڵم  منداڵێكی 
و  ك��رد  دروس��ت  رۆحمان  ن��او  بۆ  تاریكیمان  ئێمە  مەلەك 
لەژێر  ساڵ  دەی��ان  تاریكی،  لە  پارچەیەك  بووینە  خۆمان 
ڕەشماڵی تاریكیدا ژیاین، تۆ دەزانی كۆڵەپشتەكانمان پڕبوو 
لەچی، تۆدەزانی ئێمە دەیان ساڵ ڕوناكیمان لەبیری خۆمان 
دەبردەوە، وەك شەمشەمە كوێرە تەنها لە شەودا دەمانتوانی 
دەركەوین، گشت ڕێگاكانمان لە تاریكیدا دەبڕی و بەتاریكی 
بەناو گشت باخەكاندا هەنگاومان دەنا و لەتاریكیدا هێرشمان 
لەتاریكیدا  و  لەتاریكیدا كۆدەبووینەوە  دەبردەسەر دوژمن، 
ژیاین  تاریكیدا  لەژێر  ڕۆژگارێك  سنوور،  بۆ  دەپەڕینەوە 
دەبوو  ش��ەوان��ەدا  لەو  تەنانەت  زوڵمەت  لە  پڕ  تاریكیەكی 
مەلەكیانی  نیە،  ب���ەدەرەوە  ئەستێرەیەكیش  كە  دەرك��ەوی��ن 
گووڵ تۆ بیری خۆتی بخەرەوە بزانە لەبیرتە كۆڵەپشتەكانمان 
چی تیابوو، لەبیرتە زۆربەمان لەگەڵ مشێ  نانە ڕەق یەك 
كاسێتی ڕۆستەم و زۆراب و كتێبێكی ژیان نامەی گیڤارامان 
ڕۆستەم  كاسێتی  بەدیار  بەكۆمەڵ  شەوانە  لەبیرتە  پێبوو، 
زۆراب  بەقارەمانێتی  فزولیمان  دادەنیشتین  زۆراب����ەوە 

دەبرد، هێندە گوێمان لەو حیكایەتانە ڕاگرتبوو خەریك بوو 
دوای  بێت  بیرت  لە  دەشێ   دەردەهاتین،  پێستی خۆمان  لە 
هەموو شەڕەكان مەلا كارزان بەسەرهاتەكانی گیڤارای بۆ 
بەناو حیكایەتەكاندا  دەخوێندینەوە و ئێمەش هێندە بەقوڵی 
ڕۆچووبووین دەمانویست هەریەكەمان ببینە گیڤارایەك بۆ 
تۆ ڕاست دەكەی شۆڕش  ئاخ مەلەكیان  جەنگ و كوشتن، 
ل��ەك��ۆب��وون��ەوە  لەبیرتە  دوورخ��س��ت��ەوە،  ژی���ان  ل��ە  ئێمەی 
و  دەخوێندەوە  ناپلیۆنی  ووتەكانی  فەرماندە  یەكاندا  گشتی 
ڕووی  لە سەر  دارەك��ان  ق��ەدی  لەسەر  چیاكان  لە  ئێمەش 
تەنها سێ   لەبیرتە  دەنوسیەوە،  ووتانەمان  ئەوو  بەردەكان 
پێ   هیتلەرمان  شكستەكانی  و  سەركەوتن  كتێبی  كەسمان 
بوو كە هەزاران دەست نوسمان لێ  نوسیەوە و دابەشمان 
ئەوە  گوڵ  مەلەكیانی  دەزان��ی  پێشمەرگەكاندا،  بەسەر  كرد 
هەستی  یەوە  ئاگاهی  بەبێ   ئێمە  یانی  ئەوە  دەگەیەنێ   چی 
فێرمان  لاوەكانەوە،  سەری  دەخستە  دونیامان  داگیركاری 
نەیتوانی  بۆ  ك��ردووە و  لەچیدا هەڵەی  هیتلەر  دەك��ردن كە 

دونیا داگیر بكات.
هەموو  من  دەڵ��ێ   فرمێسكەوە  ب��ەدەم  ه��ەر  حەسەن   
لەیادمە  ب���ووە،  دوێ��ن��ێ   وادەزان����م  و  ل��ەی��ادە  دیمەنەكانم 
بەردانەو  ئ��ەو  دڵ��ی  بەردەبووینە  جەنگەكان  دوای  چ��ۆن 
دەمانكوشت  دەك���ەوت  ب��ەرچ��اوو  گیانلەبەرێكمان  ه��ەر 
دەچووینە  عیشقەوە  بە  چەندە  لەیادمە  دەم��ان��خ��وارد،  و 
بە گۆرانیەوە هێرشمان  سەنگەرەكانی مەرگەوە و چەندە 
دەب�����ردە س���ەر ب��ارەگ��اك��ان��ی دوژم�����ن، ل��ەی��ادم��ە پ��ی��اوە 
خۆفرۆشەكانمان چۆن دەكوشت، ئاغاكانی سەربەڕژێممان 
چۆن دەكوشت، لەیادمە سەید جەبارمان لە ئامێزی ژنەكەیدا 

كوشت، لە یادمە چەند گوللەمان نا بە ناودەمی بەڕێوەبەری 
ڕژێم  تەسلیمی  شۆڕشی  لایەنگرانی  كە  ش��ارەوە  ئ��اوی 
لە  ئێوارەیەشم  ئەوو  بەعسی،  بە  ببوو  و خۆیشی  دەكرد 
یادە كەچووین سۆزانیەكانی شار بكوژین، ئەوو ئێوارەیە 
تاوەكو گەیشتینە ناوشار تۆ گومانت هەبوو كەبتوانی گوللە 
ئەوو  ووشەكانی  تەنانەت  بنێی،  كچانەوە  سنگی  بەسەر 
حەسەن  گوتت  كە  دەزرنگێتەوە  سەرمدا  لە  ئێوارەیەش 
شۆڕش چ كارێكی قێزەونی خستە ئەستۆمان، گومانم هەیە 
تەنانەت  گوتت  توڕەیدا  پەڕی  ئەو  لە  بكەم،  ئەوە  بتوانم 
لە ڕوی ژندا هەڵوەڕن،  ئاوایش شەرم دەكەن  سەگەكانی 

شێرو پڵنگیش پەلاماری ژن نادەن.
ئەوەشم لەیادە كە لەگەڵ بینینی یەكەمین ژنە سۆزانی، 
بە  گوتی  كێشاو  درێژی  فیكەیەكی  عزالدین  سمایلی شێخ 
بڕیارەی دەركردووە  ئەم  گۆڕی هەموو شەهیدان ئەوەی 
مرۆڤ نیە، چۆن دەكرێت ئەم مانگە بكوژین، خولەی حەمە 
داخی  داوە  بڕیارەی  ئەم  ئەوەی  دڵنیابن  گوتی  بچكۆلیش 
تۆ  ناگات،  فریشتانە  بەم  دەستی  كەخۆی  دەڕژێ��ت  ئ��ەوە 
چەندە  ئەفسوس  گوتت  و  كرد  چاویت  قوڵایی  تەماشای 
پیاو لەپشت سۆزانی بونی ئەم ژنەوەن، ئەوو شەوەش كە 
سمایلی  كوشتن  بۆ  شار  دەرەوەی  بردە  گوڵەمان  ئامەی 
شێخ عزالدین لێمان پاڕایەوە كە ئەوو دواین پیاوی باوەشی 
كە شۆڕش،  ب��ەداخ��ەوەم  گوتی  فەنی  عەزیزە  ب��ەڵام  بێت، 
نابینێ  و ئێمە دەنێرێت لە شارەكاندا  تۆ و هاوشێوەكانت 
و  كرد  تەماشای سمایلی  بەڕقەوە  بكوژین،  ژنی سۆزانی 
گوتی دەبوو شۆڕش لەبری ئەمە خۆی لە پیاوە سۆزانی 
گوتت  تۆش  مەلەكیان  بكردایەتەوە،  پاك  تۆ  وەك  یەكانی 

دەبێت ئەنجامی بدەین فەرمانی شۆڕشە بەڵام گەورەترین 
هەڵەیە ناكرێت هەموان فریشتە بین، تا ساتێ  پێش مەرگیش 
كە  كاتەش  ئەو  بردووە  بۆ كوشتنمان  كە  نەیدەزانی  ئامە 
گوللەمان پێوە نا تۆ بە نائومێدیەوە گوتت كەس تەماشای 

ناوچاوی نەكات.
 ل��ە دووەم��ی��ن ك��اری ئ��ەو ش��ەوەم��ان��دا گ��وڵاڵ��ەی فاتە 
گوتی  ع��زال��دی��ن  ش��ێ��خ  سمایلی  ك��ە  ك��وش��ت  بێكەسمان 
بەناموسم ئەم ژنانە باجی جوانی دەدەن، سروشت جوانی 
یەكی وەهای پێ بەخشون كە بۆتە بەڵا بەسەر ڕۆحیانەوە، 
دەبنە  بۆ  و  چارەنوسە  ئەم  دەگەنە  بۆ  نەبێ   جوانی  گەر 
سۆزانی، لەیادمە كە تەقەمان لێكرد تۆ گوتت كەس گوللە 
هێندە  كوشتنیشی  دوای  لەبیرتە  تۆ  نەنێت،  بەسەریەوە 
جوان بوو بەجوتێ  چاوی ڕەشی گەشەوە، دەتگوت یاقوتە 
بوو  پێوە  زەردی  پرچی  سەرشان  ی��ەك  دەری���ادا،  لەبنی 
دەتگوت پەلكەزێڕینەیە و لە ئاسۆی شارەوە شۆڕبۆتەوە، 
لەیادتە كە چووینە سەر تەرمەكەی بۆ ئەوەی دڵنیا ببین لە 
مردنی بینیمان خوێنی لاملی بەسەر گەندە موەكانیدا شۆڕ 
دەبوویەوە و بەنێوان مەمكەكانیدا ڕۆدەچوو، دەتگوت كانیە 
لەبیرتە سمایل گوتی بەشەرەفی  لەنێوان دوو گردۆڵكەدا، 

دایك و خوشكم خودا دڵی نایە ئەم جەستەیە داڕزێنێ .
بەهۆگریەوە  ئاسمانەوە  تەماشاكردنی  بەدەم  مەلەكیان 
و  قسەكانی  لە  بوو  ب���ەردەوام  حەسەن  لێگرتبوو،  گوێی 
دەیگوت هاوڕێم لەیادتە چۆن لە دێهاتەكاندا خۆشەویستیمان 
ئەوو  هەموو  س��زای  كردبوو،  قەدەغە  پێشمەرگەكان  لە 
لاوانەمان دەدا كە دەبوون بەتیری عیشقەوە و دوای نیگای 
كیژە دێهاتیەكان دەكەوتن، ئێستا تێدەگەم ئەوەمان بۆچی 

دەكرد، شۆڕش دەترسا كەلاوان فێری خۆش وویستن بن، 
ببن  ژیان  خۆشەویستی  فێری  پێشمەرگەكان  دەترساین 
بچێتە  ژیان  عیشقی  كیژێكەوە  چاوی  عیشقی  لەقوڵایی  و 
كیژێكەوە  دونیای  ڕەنگاڵەیەكانی  ڕەنگە  لە  و  چاویانەوە 
تەماشای دونیا بكەن، دەترساین لە دونیای عیشقەوە ژیانیان 
بیركەوێتەوە و خەیاڵی پیاسەی ئێوارانی شەقامەكانی شار 
ئامێزی  لە  لاوان  دەترسا  ش��ۆڕش  سەریانەوە.  بكەوێتە 

گەرمی كیژێكەوە ئامێز بۆ ژیان بكەنەوە.
عیشق  ل��ە  زی��ات��ر  دوژم���ن  ل��ە  ل��ەش��اخ  ئێمە  مەلەكیان 
دەبووین،  یاخی  لەعیشق  زیاتر  دیكتاتۆر  لە  دەترساین، 
نەجم  مەلا  ش��ۆڕش  سیاسی  ڕێبەری  كە  لەبیرە  ئەوەشم 
هەمیشە لە كۆبوونەوەكاندا دەیگوت ئەوە جوانترین سیفاتی 
پێشمەرگەكانە كە كچانی ئەم گوندانە بە خوشكی خۆیان 
دەزانن، دەیگوت خەڵكی ئەم مەملەكەتە لەهەمووشتێ  زیاتر 
گرنگی بە ئەخلاق دەدەن، تۆ لە یەكێ  لە كۆبوونەوەكاندا 
گوتت مەلانەجم من وای نابینم خۆش ویستن لادان بێت لە 
درۆكرنە،  خیانەتە،  مرۆڤە،  ئەخلاقی كوشتنی  بێ   ئەخلاق، 
تۆ  دەرەقەتی  دەیزانی  نەجم  مەلا  ب��ەڵام  هەڵكەندنە،  چاڵ 

نایەت گوتی مەلەكیان دەزانم ئەخلاق تەنها ئەوەنی یە،
دوژمنی  حیزب  و  دەوێ��ت  ئ��ەوەی  حیزبمان  سیاسەتی 
زۆرە نابێ  لەو بارەیەوە بچوكترین بیانوو بدەین بەدەست 
بە  سەركردایەتیشدا  كۆبونەوەیەكی  لە  تۆ  دوژم��ن��ەوە، 
نا  قەدەغە كردنی عیشق گەورەترین  فەرماندەت گوت كە 
بمانەوێت  هەركاتێ   ئێمە  دەكرێت  چۆن  گوتت  عەدالەتیە، 
خانەوادەكانماندا  ئامێزی  لە  و  ووڵات  دەرەوەی  دەچینە 
پشوو دەدەین كە چی ڕێگای عیشق لەم لاوانە دەگرین  و 

ئێرە زەماوەند بكەن،  لەگەڵ كچانی  لەم چیایەدا  نەهێڵین  
وویستن  خۆش  لە  لاوان  هێندە  دەترسم  فەرماندە  گوتت 
بیر  لە  شۆڕشیش  خۆشەویستی  دواج��ار  خەینەوە  دوور 
لە  دەش��ێ   نەناسێ   عیشق  م��رۆڤ  كە  ئاخر  گوتت  ك��ەن، 
هەمووشتێ  یاخی ببێت، ئەو ڕۆژە لەڕوی فەرماندەیا گوتت 
دەكرێ  لاوان فێری خۆشەویستی یەكی ئەفسانەیی بكەین، 
دەكرێت  گوتت  پێكەوە،  مەعشوق  و  خاك  خۆشەویستی 
لاوان لەبەر شەرەفی نیشتمان و دڵدارەكانیان پێشمەرگەبن، 
ئێمە هەموومان وەستابووین دەمانزانی وەڵامی  مەلەكیان 
سەرۆك نەخێرە نەماندەوێرا ڕاستی ووشەكانت بسەلمێنین، 
نەدەكرا بەرپەرچی نەخێری فەرماندە بدەینەوە، تۆ دەتگوت 
بەو  لاوان  گەر  عیشقدایە،  لە  جوانیەكان  گشت  فەرماندە 
هەمووكەف و كوڵی لاویەتیەوە نەتوانن عاشقی مێینەیەك 
ببن، مێینەیەك بەم هەموو جوانی و ناسكیەوە، گەر نەتوانن 
بەعیشقی  بن  سەرسام  نەتوانن  بكەن،  داگیر  كیژێك  دڵی 
نیشتیمانیان  و   ببن  خاك  عاشقی  دەتوانن  چۆن  كیژێك، 
خۆش بووێت، لاوێك عیشقی كیژێك نەناسێت نامۆ دەبێت 

بە عیشقی خاك.
كەچی فەرماندە لەوەڵامدا گوتی مەلەكیانی گوڵ ترسناكە 
سات  ترسناكترین  ببێت،  خۆشەویستی  فێری  جەنگاوەر 
دەكاتەوە،  عیشق  لە  بیر  تیایدا  جەنگاوەر  كە  ساتەیە  ئەو 
بیر  ببێت  فێری  كوشتن  لەبری ئەوەی  ترسناكە جەنگاوەر 
فێری  جەنگاوەر  ترسناكە  چەندە  بكاتەوە،  لە خۆشەویستی 
بەجۆرێ   دەك��ات  داگیر  مرۆڤ  عیشق  ببێت،  عیشق  یاسای 
دوول��ەت  هەمیشە  عاشق  نەكاتەوە،  دیكە  هیچی  لە  بیر  كە 
گوتی  فەرماندە  مەعشوق،  موڵكی  دەبێتە  لەتێكی  و  دەبێت 

حیكایەتی  هەڵدێی،  ڕاستیەكان  لە  ت��ۆش  خەریكە  مەلەك 
عیشق  قارەمانە  پیاوە  ئەو  دەزانی  لەبیرە،  عەوڵات  شێرەی 
چی لێكرد هەفتەیەك لەدوای ئەوەی كە عاشق بوو دەست 
بەرداری شۆڕش بوو، وازی لە خەبات هێنا و چوو تا تەنها 
بۆ عیشق بژی، تۆ دەزانی دواین جار كە بینیم چی پێگوتم، 
بەڵێ  شێرەی عەوڵا گوتی فەرماندە ئەوەی عیشق نەناسێت 
مرۆڤێكی خاڵیە، گوتی ئێستا بەم هەموو عیشقەی شلێرەوە 
ناتوانم لە شۆڕشدا بەردەوام بم ناتوانم بیر لە كوشتنی كەس 
لە  ئێستا  ش��ۆرش  شێرە  گوتم  پاڕامەوە  لێی  من  بكەمەوە، 
هەموو كاتێ  زیاتر پێویستی بە تۆ هەیە، شێرە گوتی ئەوەی 

خۆشاوی عیشق بچێژێت چیدی بە كەڵكی شۆڕش نایەت.
پ��ەڕی  ئ��ەو  ل��ە  ف��ەرم��ان��دە  ڕۆژە  ئ��ەو  گ��وڵ  مەلەكیانی 
بەهۆی  ن���ادەم  ڕێگا  چیدی  مەلەكیان  گوتی  نائومێدیدا 
واهیمەی عیشقەوە شۆڕش شێرێك لە دەست بدات، ]ئەگەر 
پێم  ئەی  بن  عیشق  سەرقاڵی  شۆڕش  پیاوەكانی  هەموو 
ناڵێی كێ  هێرش بەرێتە سەر دوژمن و كێ  دەیان ساڵ بە 
بكوژێت،  ڕژێم  ناپاكەكانی  پیاوە  كێ   بمێنێتەوە،  شاخەوە 
مرۆڤی عاشق خاوەنی خۆی نیە، شۆڕش پێویستی بەپیاوی 
ئازاد و سەربەخۆ و چاونەترسە، شۆڕش پیاوێكی دەوێت 
بیری لای هیچ نەبێت و لەمەرگ نەترسێت، پیاوێكی دەوێت 
نەبێت،  گ��ەڕان��ەوەی  چاوەڕێی  ئێواران  مێینەیەك  كەهیچ 
لە  عیشق،  لە  خاڵی   ، هەمووشتێ   لە  خاڵی  خاڵی  پیاوێك 
جوانی، لە ناسكی، لە هەست، شۆڕشەكان جەنگاوەرێكیان 
نەكاتەوە،  دیكە  هیچی  لە  بیر  لە جەنگ  بێجگە  كە  دەوێت 
جەنگاوەرێك دەبێتە قارەمان كە جگە لە جەنگ و دوژمن 

هیچی دیكە نەناسێت[ 

تەماشایەكی  و  هەڵدەكێشێت  هەناسەیەك  ح��ەس��ەن 
لە یادە  ئاسمان دەكات و دەڵێ   مەلەكیانی گوڵ ئەوەشم 
كە تۆ لەوێدا ئیدی گوێت لە ووشەكانی فەرماندە نەگرت و 
كۆبونەوەكەت بەجێ  هێشت، لەوێدا مەلەكیان فرمێسكەكانی 
بۆ  ماندوویت،  دەكەم  هەست  دەڵێت  و  دەسڕێت  حەسەن 
كەمێ  پشوو نادەیت و نانویت كەچی خۆی ئەوو شەوە تا 

شەبەنگی سپێدە چێژ لەبینینی ئەستێرەكان دەبینێت. 
زۆر   حەسەن  دەبێتەوە  كەخەبەریان  بەیانیەی  ئ��ەو 
دارستانەكەدا دەچوون  بەناو  كاتێ   بۆ گوتن،  پێیە  وشەی 
بۆ  ڕاب���ردوت  باسی  ناتەوێ   گ��وڵ  مەلەكیانی  دەیگوت  و 
بكەم ناتەوێ  یادگاریەكانی شاخ زیندووكەمەوە، مەلەكیان 
ئەم  تەماشای  لەكوێین  ئێمە  تەماشاكە  حەسەن  دەیگوت 
هەموو جوانیە بكە، تەماشاكە ژیان لێرە چەندە پڕ بەرائەتە، 
عەزیزی  دەیگوت  و  دەگ��رت  مەلەكیانی  دەستی  حەسەن 
من ڕاستە شۆڕش هەندێ  هەڵەی گەورەی هەبوو، هەندێ  
پیاوی گرگنمان لەلا بوو، هەندێ  پیاوی نەفام كە دونیایەك 
كارمان  ئێمە  بەڵام  بوو،  مێشكدا  لە  شەیتانیان  ئ��ارەزوی 
لەبەرچی  نەبوو كە كێ   ئێمە  ئەوە كاری  نەبوو،  بەوانەوە 
هاتۆتە شاخ و كێ  چی كرد و كێ  چی نەكرد، ئەوە كاری 
ئێمە نیە كە هەندێ  لەبرادەران لەشار و لە شاخ چیان دەكرد، 
ئەوە كاری ئێمە نیە كە شێركۆی ڕەشەبا بۆچی هاتە شاخ 
و حەمەی گەردەلول لەشاخ لەچی خۆی دەشاردەوە، ئەوە 
كەی ئیشی منە بپرسم كە ئایا چەندە فەرماندە و سەركردە 
بەناوی  كەس  چەند  و  ب��وون  خاك  عاشقی  پێشمەرگە  و 
نیشتمانەوە ناشیرینی ڕوی خۆیان دەشاردەوە، ئەوە كاری 
ئێمە نیە كە حسێن دەمانچە چەند ژنی هەبوو، فەرماندەی 

ئێمە  ك��اری  ئ��ەوە  هەبوو،  دۆستی  چەند  چ��وار  میحوەری 
نەبوو كە چەند فەرماندە لە شاخ لە ژێر كڵاوەكەیاندا پێناسی 
پەیوەندیان بەڕژێمەوە شاردبوویەوە، بەڵام مەلەكیان خۆت 
چاك دەزانی چی ئێمەی گەیاندە شاخ و ئێمە چۆن بووین 

بە پێشمەرگە.
 مەلەكیان قسەكەی پێدەبڕی دەیگوت حەسەن تۆ ئەو 
ئەوو  لێوی  میهرەبانیەوە  بە  كەچەندە  دەبینی  پەپولەیە 
بەعیشقەوە  چەندە  دەبینی  گوڵانە  ئەو  دەمژێت،  خونچەیە 
ئاوەكە  ق��ەراغ  بۆ  دەستی  ك��ردۆت��ەوە،  خۆر  بۆ  باوەشیان 
چلۆن  دەبینیت  ماسیگرەیە  ئ��ەو  دەی��گ��وت  و  ڕادەك��ێ��ش��ا 
ئەو  تەماشای  دەڕوانێت،  لەماسیەكان  بەخۆشەویستیەوە 
بەورە بكە ئەوە لە ئەزەلەوە دوژمنی شێر و پڵنگە تەماشاكە 
لێرە چۆن پێكەوە یاری دەكەن، ئەها ئەوانەش قەلەڕەشن 
تاوەكو ئیستا نەمدیوە گۆشتی حەیواناتە مردارەو بووەكان 
بخۆن، تەنها ئەو دانەوێڵانە دەخۆن كە من لەبەرهەمەكانی 

ئێرە بەدارستانەكەیدا دەڕژێنم،.
دەیگوت  و  خۆی  قسەكانی  سەر  دەگەڕایەوە  حەسەن 
تۆ خۆت دەزانیت ئێمە هەستی ئینسانیەت و عیشقی خاك 
گەیاندینیە شاخ، بڕواناكەم ئەوو ئێوارەیەت لەیاد مابێت ئەو 
ئێوارەیەی كەبێ  ئاگا لە سیاسەت و خاڵی لەشۆڕش وەك 
دوو گەنجی سەركەش بەتەنیشت دائیرەی ئەمندا تێدەپەڕین، 
ڕێك لەوساتەدا دەیان گەنجیان ڕاپێچی حەوشەی ئەمنەكە 
و  گولە  دەستڕێژی  لە  گوێمان  ساتێ   چەند  دوای  و  كرد 
ئ��ەوو گوللانە  دڵنیا بووین كە  ئێمە  ب��وو،  م��ەرگ  ه��اواری 
بەجەستەی لاوانی كوردا ڕۆشتن، دوای ئەوە سەدان ئێوارە 

بەوێدا تێدەپەڕین و هەمان دیمەن دوبارە دەبوویەوە.

دەڵێ   و  پێدەبڕێت  قسەكانی  مەلەكیان  تر  جارێكی   
حەسەن تۆ ئەو ماسیە دەبینی لە ناو ئەو جۆگەیەدا هەرگیز 
تینوێتی ناشكێ ، ئەو باڵندەیە دەبینی هەرگیز وەڕس نابێ  
قسەكانی  لەسەر  دەب��ووی��ەوە  ب��ەردەوام  مەلەك  فڕین،  لە 
ئ��ەوەت  باسی  دەم��ەوێ��ت  ئایشێ    حەسەنی  دەی��گ��وت  و 
لەبیرتە  بووین،  سیاسەت  تێكەڵی  چۆن  ئێمە  كە  بكەم  بۆ 
ئۆتۆمبیلەكانەوە  لەدوای  ژنانی  كەریم  ئێوارەیەك  هەموو 
پیاوانی ڕژێم دەكەوت و كەس وكاری  ماڵ بەماڵ شوێن 
شۆڕشگێڕانی نیشانی بەعسیەكان دەدا، لەیادتە ئێوارەیەك 
دەستت خستە سەرشانم و گوتت حەسەن تەماشای ئەو 
خۆفرۆشە بكە، تەماشای كەریم ژنانی بكە چۆن بێشەرمانە 
ب��ەداگ��ی��ر ك��ەر دەف��رۆش��ێ��ت، تەماشاكە  ك���ورد  ش��ەرەف��ی 
نیشتیمان،  ئاست  لە  ساردین  خ��ەم  لاوێكی  چەندە  ئێمە 
بێناموسیانە  ئەم  بۆ  كۆتاییەك  ناتوانین  بێغیرەتین  چەندە 
بكەین  بەشۆڕشەوە  پەیوەندی  بەرلەوەی  لەیادتە  دابنێین، 
كەریم  كوشتنی  كەوتینە  بین  سیاسەت  تێكەڵی  بەرلەوەی 
پەیوەندی  ئێمە  ئ��ەوەی  لەبری  ئیدی  و  هاوشێوەكانی  و 
و  كرد  بەئێمەوە  پەیوەندی  بكەین شۆڕش  بە شۆڕشەوە 
بەكرێ   و  سیخوڕ  تا  بەردەستمان  خستە  پیاویان  دەی��ان 
ئەو  مەلەكیان  بكەینەوە،  كۆڵی شۆڕش  لە  ڕژێم  گیراوانی 
كەمە بێدەنگیەی حەسەن بەهەل دەزانێت و دەڵێت حەسەنی 
برام من نازانم لە چ دیوێكی سیاسەت حاڵی ببم سیاسەت 
خاڵی یە لەجوانی، تەماشاكە خۆر چەندە بەجوانی هەڵدێت 
و چۆن بەیەكسانی بەر هەموو زەوی دەكەوێت، تەماشای 
باران كە چۆن زەوی لەنەگریسی دەشواتەوە، ئەها مانگ چ 
جوانیەك بەشەو دەبەخشێت.  حەسەن بەبێ  ئەوەی گوێی 

نیە  ئەوە  من  كاری  دەیگوت  بێت  مەلەكیان  لەووشەكانی 
كە پیاوەكانی تر چۆن چوونە شاخ، بەڵام دڵنیام ئێمە بەو 
شێوەیە دەستمان پێكرد و شۆڕش هاتە ناو ئێمەوە نەك 

ئێمە بچینە ناو شۆڕش. 
شەوڕۆژ  س��ەدان  حەسەن  و  مەلەكیان  دووپیاوە  ئەو 
نهێنی  مەلەكیان  و  دەنا  هەنگاویان  ئەودارستانەدا  بەناو 
پەپولەكانی بۆ حەسەن  باغ و گوڵ و  یەكانی دارستان و 
شیدەكردەوە و هەوڵیدەدا حەسەن ئاشنای بۆنی گوڵەكان 
بەڵام  بكات،  باغی  ن��او  ژیانی  فێری  دەدا  هەوڵی  بكات، 
حەسەن س��ەدان ش��ەو و ڕۆژ باسی ڕاب���ردووی دەك��رد، 
شاخی  هاوڕێیانی  باسی  دەك��رد،  شاخی  زەمەنی  باسی 
دەكرد، مەلەك چەندە باسی گوڵی دەكرد ئەو هێندە باسی 
شار و شاخ و پێشمەرگایەتی دەكرد، باسی قوربانیەكانی 
شۆڕشی دەكرد، ووتەی شەهیدەكانی بەنمونە دەهێنایەوە 
بباتە  دارستانە  ئەو  ناو  لە حەقیقەتی  مەلەك  دەیویست  و 
دەرەوە و بیگەڕێنێتەوە بۆ ڕابردوو، حەسەن بۆ بابەتێكی 
ناسر  لای  گرنگ  مەسەلەیەكی  دەیویست  هاتبوو  گرنگ 
مەلەكیان باس بكات، بابەتێك كەتەنها مەلەكیان دەرەقەتی 
دەهات، بەڵام مەلەكیان بەوحاڵەوە بەكەڵكی ئەو بابەتە گرنگە 
نەدەهات، ئەو جگە لە باغەوانی گوڵەكان هیچی دیكە نەبوو، 
خۆی داماڵی بوو لەسیاسەت، خۆی ڕوت كردبوویەوە لە 
ڕابردوو، خۆی لە گەردوو تۆزی شار و شاخ تەكاندبوو، 

بەڵام حەسەن زۆر سور بوو لەسەر ئەوەی كە مەلەكیان 
بەئاگا بهێنێتەوە، دەیویست ڕاستەوخۆ حەقیقەتی هاتنی بۆ 
گەورەیە  نهێنیە  ئەو  و  بڵێت  مەلەكیان  بە  دارستانەكە  نێو 
دەك��رد  مەلەكیان  لە  ڕوی  ش��ەوو  دەی��ان  بكات،  ئاشكرا 

تۆ  لێرەم،  ش��ەوە  س��ەدان  من  گوڵ  مەلەكیانی  دەیگوت  و 
ناتەوێ  بزانی بۆچی لێرەم، ناتەوێ  لەوبارەیەوە هیچم لێ 
بپرسی، سەیرە من ئەم هەموو ماوەیە لێرەم و تۆ هیچم لێ 
ناپرسی، حەسەنی ئایشێ  شانی مەلەكیانی ڕادەوەشاند و 
دەیگوت مەلەكیانی گوڵ فەرماندە منی ناردووە بۆلای تۆ، 
منی ناردووە تا هەندێ  بابەتی گرنگت پێبڵێم، ئەو بەنهێنی 
ئاگادارت  تا  ڕونكەمەوە،  بۆ  ڕاستیەكانت  تا  ناردووە  منی 
كەم لەو مەسەلانەی كە لە شار ڕودەدەن، بەڵام مەلەكیان 
كە  دەكرد  دڕندانەی  ئەو  باسی  دەك��رد،  گوڵی  باسی  هەر 
و  دڕن��دە  هاوڕێەتی  باسی  ب��وون  م��رۆڤ  هۆگری  چ��ۆن 
مرۆڤی دەكرد، باسی بەرائەتی ئەو ئاژەڵانەی دەكرد كە لە 
دڕندەیی مرۆڤەوە دڕندەییان بۆ ماوەتەوە حەسەن دەیگوت 
تكایە مەلەكیان گوێم لێبگرە، ئێستا لە هەموو ساتێ  زیاتر 
نیشتیمان پێویستی بەتۆیە، تۆ نازانی ئێستا لە نیشتیمان چی 
دەگوزەرێ ، مەلەكیان پەتایەكی خراپ توشمان بووە، پەتای 
هەڵكەندن،  چاڵ  پەتای  بڕینەوە،  قاچ  پەتای  ئیرادەیی،  بێ 

پەتای كوشتنی یەكدی، پەتای بێ متمانەیی، پەتای لادان.
دەیگوت  و  دەگ��رت  مەلەكیانی  دەستی  توند  حەسەن   
ببون  لە عیشقی خاك  ئەوانەی كە دوور  هاوڕێیانی شاخ 
هاتبوون،  بەدەسەڵات  گەیشتن  بۆ  ئەوانەی  پێشمەرگە،  بە 
ئەوانەی كە دەیانویست دووبارە ببنەوە بە ئاغا، ئێستا لە 
نیشتیمان  خەریكە  دەك��ەن،  داگیر  نیشتیمان  خەریكە  شار 
لەسەر  و  شارێكە  ئاغای  هەریەكە  ئێستا  دەك��ەن،  ه��ەڕاج 
قەڵای مەملەكەتێك كۆشكی پاشایەتی بردووە بە ئاسماندا، 
نیشتیمان  ژێ��ر  دەخەنە  تایە  خەریكە  پیاوانە  ئ��ەو  ئێستا 
شار  ئێستا  دەی��گ��وت   ، دەیفرۆشن  سنوور  دی��وو  ل��ەو  و 

باڕەش  جوتیاری  ئێستا  لێدێت  شەهوەتی  و  خوێن  بۆنی 
باڕەش  جوتیاری  ش��ارە،  ڕۆشنبیریەتی  سەرپەرشتیاری 
ئەو پیاوەی كەهەموومان دەیناسین  و دەزانین چ پیاوێكی 
كردووە  لەكەدار  هەموومانی  پیرۆزی  ئێستا  ئەو  چەپەڵە، 
باوەشی  بۆ  ئەفرۆشێت  ڕاب��ردوو  جوانیەكانی  هەموو  و 
كچێكی كاڵ فام، ڕۆژانە لە ڕۆژنامەكانەوە بەڵگەی ئابڕوو 
لەدەست  فەرماندەش هیچی  و  دەكرێتەوە  بڵاو  چونەكانی 
نایەت نیوەی شار لەگەڵ ئەودان، ئێستا سەدان پیاوی وەك 
موزەفەری  و  كامەران  دكتۆر  و  حەكیم  كۆساری  و  تۆ 
شاعیر و بەهمەنی بولبول و حاكم دارا و پیاوە پیرۆزەكان 
شاریان جێهێشتووە و ناتوانن چاو لە ناشرینیەكان بپۆشن 
و خۆیان لە دونیاشاردۆتەوە، كەس نازانێ  دكتۆر كامەران  
پیاوەی كە  ئ��ەو  ك��ردووە  ك��وێ  چ��ووە و چی لەخۆی  بۆ 
دەیگوت ڕۆژی سەد جار لە بری باڕەش تەریق دەبمەوە، 
موزەفەری  نیە،  دی��ار  كوێ   لەهیچ  كۆسارحەكیم  هەواڵی 
شاعیر لەژورێكدا خۆی ئەسیر كردووە و بەهمەنی بولبول 
سوێندی خواردووە تامردن گۆرانیەك نەڵێت، حاكم داراش 
پیاوانی  لەناو  دەڵێت  كەس  هەندێك  نیە،  هەواڵێكی  هیچ 
شۆڕشدا دەستێك هەیە پیاوە پیرۆزەكان لەناودەبات بەڵام 
لە  خۆیان  پیرۆزەكان  پیاوە  كە  دڵنیاین  فەرماندە  و  من 

ناشرین بوونی شۆڕش شاردۆتەوە.
دەك��ات  مەلەك  فرمێسكەكانی  تەماشایەكی  حەسەن 
بووە  سەرگەردان  خراپ  نیشتیمان  دۆست  ئەی  دەڵێ   و 
ئ��ەب��ەدی��ەت،  ك��ورس��ی  ب��ە  ب���ووە  دەس���ەڵات  كورسیەكانی 
ه��ەرك��ورس��ی��ەك ئ��اغ��ای��ەك ل��ەس��ەری دان��ی��ش��ت��ووە، ئێستا 
ناتوانێ   فەرماندە  چیدی  و  دەرچووە  لەدەست  مەسەلەكە 

بەگژ ئەوو هەموو ئاغا و ووردە كوێخایەدا بچێت، ئێستا 
ئێمەش  و  دەدەن  قووت  نیشتمان  خەریكە  ئاغایانە  ئەوو 
حەسەن  بچین  یەدا  ناشیرینی  هەموو  ئەو  بەگژ  ناتوانین 
ئاگات  تۆ  من  عەزیزی  دەیگوت  و  ڕادەوەشاند  مەلەكیانی 
هەر  لێیە  سوڵتانێكی  هەركۆڵانێ   ئێستا  نیە  نیشتیمان  لە 
ئاڵایەكی  عەمودێك  هەر  حاكمیەتی،  فیرعەونێك  شەقامێ  
لێیە  بارەگایەكی  پێوەیە و هەر چەند هەنگاوێك  جیاوازی 
ئەو  خۆمانەوە،  پۆستاڵی  ژێر  بە  دەبێت  خەریكە  شار  و 
تەماشاكردنی  سەرقاڵی  مەلەكیان  و  دەكرد  شاری  باسی 
دوو كۆترە كێوی بوو دەیگوت : حەسەن تەماشای ماچی 
دەنوكی ئەو كۆترانە بكە، تەماشاكە ئەوماچانە چەندە پڕە 
دەیگوت  و  دەگرت  مەلەكیان  شانی  حەسەن  بەرائەت،  لە 
بوو،  هەموومان  دروشمی  شاخ  لە  ئ��ەوەی  من  عەزیزی 
دەنگ  بەیەك  و  دەك��رد  پێوە  شانازیمان  هەمیشە  ئ��ەوەی 
دیموكراتی،  یەكسانی،  م��اف،  ئ���ازادی،  دەك���رد،  داوام���ان 

عەدالەت، یاسا.
ناو  پیاوی  پیاوی گرگنەوە،  لە سایەی كۆمەڵێ   ئێستا   
دروشمانە  ئ��ەو  لەگشت  ئ��اغ��اوە،  كۆنە  پیاوی  حیزبەوە، 
دەترسین ئەو ڕستەیەی كە لە گشت كۆبوونەوەكاندا لەسەر 
ئافرەت،  مافی  ئافرەت،  بۆ  یەكسانی  بوو  فەرماندە  زاری 
ئێستا  بكات،  م��اف  باسی  هەڵنایە  ڕوی  لە  ك��ەس  ئێستا 
كۆیلەی  دەبێتە  ئافرەت  نەگریسەوە  پیاوی  هەندێ   بەهۆی 
حیزب، كەنیزەكی ماڵەكان، سكرتێرەی فەرمانگەكان، ئێستا 
پیاوانەی  ئەو  دەركەوتووە،  پیاوانە  ئەو  ڕاستەكەی  ڕووە 
كەتەنها بۆ مەرامی خۆیان هاتبوونە شاخ، ئەوانەی كە تۆ 
هێندەی دوژمن لێیان دەترسای، ئەفسوس مەلەكیان گشت 

ووشەكانی تۆ ڕاست دەرچوو، ئەوو پیاوانە بۆ گەیشتن بە 
دەسەڵات، بۆ كۆكردنەوەی پارە و پول، بۆ دەست بەسەرا 
گرتنی بازاڕەكان، بۆ دروست كردنی باڵەخانە و ڤێلاكان، 
هەموو شتێ  دەكەن و بۆ مانەوە پەنا بۆ هەمووشتێ  دەبەن، 
میللەتدا  كەللە سەری  بە سەر  گەر  نادەنێ   گوێ   تەنانەت 
فەرماندەت  هەمیشە  تۆ  كە  پیاوانەی  ئەو   ، بنێن  هەنگاو 
نادەنێ  گەر هەموو  ئاگادار دەكردەوە گوێ   لە مەترسیان 

میللەت بكەنە قوربانی.
بەتۆ  ئەمانە  ت��ا  ل��ێ��رەم  ئ��ەوە  ب��ۆ  م��ن  گ��وڵ  مەلەكیانی 
بڵێم كە كۆمەڵێ   پێت  تا  ناردووە  ڕاگەیەنم، فەرماندە منی 
نیشتیمان  خەریكە  دەك��ەن،  ووێ��ران  خاك  خەریكە  مشك 
ئەوو  لەتەماشاكردنی  واز  لێبگرە  گوێم  مەلەكیان  دەخۆن، 
میللەتیان  ڕقی  مشكە  كۆمەڵە  ئەو  ئێستا  بهێنە،  چۆلەكەیە 
ئەستووریدا  ڕق  ئەوپەڕی  لە  میللەت  ئێستا  هەستاندووە، 
ئەوەی  لەبری  لاوان  و  لێداوە  سەنگەریان  بەرامبەرمان 
بكەن  مەدالیا  ئەوەی  لەبری  كەن  دروست  بۆ  پەیكەرمان 
بە سینەمانەوە، لەبری ئەوەی ڕێزمان لێبنێن، لە سەنتەری 
ش��ارەك��ان��دا ك��ۆدەب��ن��ەوە و ووێ��ن��ەك��ان��م��ان دەس��وت��ێ��ن��ن و 
لەسەر  لێدەكەن  داوام��ان  و  كۆشكەكانمان  دەگرنە  ب��ەرد 
كورسیەكان بێینەخوارەوە، ئێستا بەهۆی كۆمەڵێ  مشكەوە 
لاوان لە ئەوپەڕی توڕەیدان و داوامان لێدەكەن كە نیشتیمان 
بەجێ  بهێڵین، ئێستا لاوان زۆر لێمان توڕەن و دونیایەك 
دروشمی غەریبیان هەڵگرتووە و لە سەنتەری شارەكانەوە 
شارین  كوڕانی  ئێمە  دەڵێن  و  هاواردەكەن  دەكەن،  هاوار 
پیاسەی  نەمێنێ   ئێمە شەقامێ   و  بفرۆشن  دەترسین شار 
لێبكەین، گۆرەوی فرۆشەكانین دەترسین دەسەڵات قاچی 

هەموو میللەت ببڕێتەوە و كەسێك نەمێنێ  جوتێ  گۆرەویمان 
حیزب  دەترسین  فرۆشین  بنێشت  مناڵانی  ئێمە  لێبكڕێت، 
لێنەكڕێت،  بنێشتمان  كەس  وچیدی  بشكێنێ   میللەت  دەمی 
ڕۆژانە لە سەنتەری شارەكاندا هاواردەكەن و دەڵێن ئێمە 
نامێنێ   س��ەرێ   ئیدی  دەكەین  هەست  فرۆشەكانین  كڵاو 
دەسەڵات كڵاوی لەسەر نەنابێ ، لەسەر ئەو كورسیە وەرنە 

خوارەوە بە خوێنی ئێمە سەوز بووە، 
مەلەكیانی  دەیگوت  و  دەكرد  هاواری  ئایشێ   حەسەنی 
گوڵ ئێستا نیشتیمان لە هەموو ساتێ  زیاتر پێویستی بە تۆ 
هەیە، تۆ دەبێ  ئەمە بكەی دەبێ  بگەڕێیتەوە بۆ نیشتیمان 
دەبێ  ئەم جەنگەڵە بەجێ  بهێڵی، دەشێ  لاوان متمانە بەتۆ 
بكەن، دەشێ  لەم پاشاگەردانی یەدا میللەت گوێ  لەتۆ ڕاگرن 
و متمانە بەتۆ بكەن، تۆ تەنها پیاوێكی كەناوێكی پیرۆزت 
هەیە، پیاوێك كە بەپیرۆزیەوە ماویتەوە، تەنها پیاوی ناو 
شۆڕشی كە لە ناشیرینی نەگلاوی، تۆ پیاوی موعجیزەكانی 
كە سەدان لاری شۆڕشت ڕاست كردۆتەوە و سەدان جار 
تۆ دواین هەلی  ك��ردووە،  نوقم بوون ڕزگار  لە  شۆڕشت 
ئێمەی دەبێت بگەڕێیتەوە و نیشتمان لە نوقم بوون ڕزگار 
بكەیت، ئێستا لاوان تۆیان كردووە بەدروشم  و وێنەكانت 
لە  و  دەنوسنەوە  ئاڵتوون  بە  ملیان و ووشەكانت  دەكەنە 
بەرەی ناڕەزایەتیەكاندا پەیڤەكانی تۆ دەڵێنەوە و وێنەكانی 
ئێستا  ت��ۆ  پاكیەتی،  ڕەم���زی  وەك  و  ب��ەرزدەك��ەن��ەوە  ت��ۆ 
قارەمانی چیرۆك و شیعر و ڕۆمانەكانی و سەدان گۆرانی 
بۆ بەرائەتی تۆ گوتراوە، لەدەروازەی دەیان شار پەیكەریان 
بۆ دروست ك��ردووی، تۆ لای میللەت زۆر پیرۆزی و لە 
گشت دڵەكاندا جێگای خۆت كردۆتەوە، دەبێت بێیتەوە بۆ 

نیشتمان و بیسەلمێنی كە زیندوویت، دەبێت ئەوو هەڵەیە 
ساڵ  دەیان  ئێمە  كرد،  دروستت  كەخۆت  كەیتەوە  ڕاست 
چیرۆكی  خستەوە،  ب��ەدرۆ  چیرۆكەمان  ئ��ەو  ئێستا  پێش 
مەرگی تۆ، ئەوكات فەرماندە گوتی نابێ  مەلەكیان بمرێت، 
بسەپێت،  مەلەكیاندا  بەسەر  چیرۆكە  ئەو  ڕێگابدەین  نابێ  
ك��ردووە،  دروس��ت��ت  خ��ۆت  چیرۆكە  ئ��ەو  دەمانزانی  ئێمە 
فەرماندە گوتی هەنوس خاك پێویستی بە مەلەكیان ماوە. 

دیمەنێكی  چیرۆكەكەت  ب��ڵاوب��ون��ەوەی  ڕۆژی  هەمان 
گوتمان  و  ك����ردەوە  ب��ڵاو  تیڤیەكانەوە  لەگشت  ت��ۆم��ان 
مەلەكیان ماندووە دەچێت لە ئەوروپا پشوو دەدات، ئێستا 
لاوان داوات لێدەكەن بگەڕێیتەوە و نیشتمان لە ناشیرینی 
ڕزگاركەیت  گشت ئەرشیفەكەشت لای فەرماندە پارێزراوە، 
گشت  هەیە،  بەتۆوە  پەیوەندیان  كە  شتانەی  ئەو  هەموو 
چالاكیەكانی شار، گشت جەنگەكانی شار و بڕیارەكانت و 
بیرو بۆچونەكانت، گشت ووشەكانت دەربارەی پیاوەكانی 
تەنانەت  پارێزراوە  ئێمە  ئەرشیفەكەت لای  حیزب، هەموو 
دواین ووشەت كەدەتگوت شۆڕشگێڕ بەكەڵكی بەڕێوەبردنی 
ووڵات نایەت، فەرماندە ئەوو ووشەیەی بەئاڵتون نوسیوە 

و لە ژورەكەی خۆیدا هەڵیواسیوە.
لەحەسەنی  بەخەمساردیەوە  كاتە  ئ��ەو  تا  مەلەكیان 
دەڕوانی و لەوێدا قسەكانی پێبڕی و گوتی گەرچی ئیشی 
من ئەوە نی یە بزانم تۆ باسی چی دەكەی، ئیشی من ئەوە 
نیە لە تۆ تێبگەم، من ئێستا تەنها باخەوانی گوڵەكانم، چیدی 
من دونیایەك ناناسم كە لە گوڵ و پەپولەكانم دوورخاتەوە، 
فرمێسكەوە  لە  پڕ  بەچاوی  حەسەن  منە،  نیشتیمانی  ئێرە 
دەیگوت نا عەزیزم تۆ سەر بەنیشتیمانەكەی منی تۆ كوڕی 

مەملەكەتی منی، تۆ كوڕی شۆڕشێكی مەزنی شۆڕشێك كە 
هیوای هەمومان بوو، شۆڕشێك كەهیوای ئازادی گەلێكی 
هەموو  كە  ئەوو شۆڕشەی  كوڕی  تۆ  گرتبوو،  ئەستۆ  لە 
شتێكت لەپێناویدا كردە قوربانی، ئەفسوس ناكرێت ژن و 
منداڵەكەت بیرچوو بێت، ناكرێت مەرگی ژنە پیرۆزەكەت، 
ترسناكی  چەندە  بردبێتەوە،  لەبیرخۆت  پاكیزەكانت  منداڵە 
كچەكەت لەبیری خۆت بردبێتەوە و لەیادی مەرگی كوڕە 
بچكۆلەكەتدا نەمابی، ئەو كوڕە خرپنەی كە لەدەیان ووێنەی 
شاخدا لەسەرملت داتناوە و لە دەیان لاپەڕەی یاداشتەكانتدا 
لەبیر  منداڵانەت  و  ژن  ئەو  دەكرێت  چۆن  هێناوە،  ناویت 
خۆت بردبێتەوە، ئەوانەی كە لە هێرشی ئەنفالدا گیران و 

زیندەبەچاڵ كران 
مەلەكیان هەوڵ بدە یادەوەریت زیندووكەرەوە، بەڕاستی 
مەلەكیان ئێمە پێویستمان بەتۆیە، فەرماندە پێویستی بەتۆیە، 
نیشتیمان پێویستی بەتۆیە، حەسەن هەوڵی دەدا یادەوەری 
ڕاب��ردووی  دەدا  هەوڵی  خ��ۆی،  جێی  بێنێتەوە  مەلەكیان 
تەماشاكردنی  سەرقاڵی  مەلەكیان  بەڵام  بگەڕێنێتەوە،  بۆ 
دەكرد  ناوچاوی  تەماشای  بەقوڵی  بوو  مەیمونێك  بەچكە 
و دەیگوت حەسەن تەماشاكە چەندە بزێوە، تەماشا ژیان 

لەچاوی ئەوو بەچكە مەیمونەدا چەندە بزێوە.
پیاسەی  ه��ەرب��ەدەم  و  پێدەبڕێت  قسەكەی  ح��ەس��ەن 
ناودارستانەوە دەڵێت مەلەكیانی گوڵ ووشەكانی زەمەنی 
شاخت هەموو ڕاست دەرچوون، ئێستا فەرماندە دەیەوێت 
بەقسەی تۆ بكات، ئێستا فەرماندە هەمان بۆچونەكانی تۆی 
هەیە، ئێستا لەگشت كۆبونەوەكاندا دەڵێ  مەلەكیان ڕاستی 
كرد شۆڕشگێڕ بەكەڵكی بەڕێوەبردنی ووڵات نایەت، ئێستا 

كە  ووشانەی  ئەو  دەكاتەوە،  دوبارە  ووشەكانت  هەمیشە 
لە  بێت  بڕیار  ئەگەر  فەرماندەت گوت  بە  دیداردا  لەدواین 
هەڵەیەكی  توشی  بەڕێوەبەرین  ووڵات  خۆمان  ئێستادا 
لێدەكات،  نەفرەتمان  مێژوو  كە  هەڵەیەك  دەبین،  كوشندە 
فەرماندەت  بە  ش��ۆڕش  سەركەوتنی  دوای  ماوەیەك  تۆ 
گوت گەر ئەم شۆڕشگێڕانەی ئێستا نیشتیمان بەڕێوەبەرن، 
پیاوانەی  ئ��ەو  پێی  ژێ��ر  دەكەوێتە  خ��اك  زۆری  بەشێكی 
بنێن  بەهەركوێدا  هەنگاو  و  نازانن  بەڕێوەبردن  لە  كەهیچ 

ووێرانی دەكەن .
بەڵێ  مەلەكی گوڵ ئەوە تۆ بوویت دەتگوت ئەم پیاوانە 
ب��اروت و دوك��ەڵ و دوژمن  لە تفەنگ و سەنگەر و  جگە 
ووڵات  خۆمان  بێت  بڕیار  گەر  گوتت  ناناسن،  دی  هیچی 
ئەو  پۆستاڵی  ژێر  بخەینە  نیشتیمان  دەبێت  بەڕێوەبەرین 
پیاوانەی كە خاڵین لە ژیان و پێكەنین و جوانی، خاڵین لە 
بەرائەت، گوتت جەنابی فەرماندە ناكرێت ئەقڵە سەلیمەكەی 
لە  خاڵین  كە  بكەین  پیاوانە  ئەو  ئیرادەی  تەسلیمی  حیزب 
لەیادەوەری  پڕە  سینەیان  كە  ئەوپیاوانەی  شتێ ،  هەموو 
جەنگ، پڕن لە بۆنی باروت، پڕن لە پەلاماردان بۆ كوشتن، 
ئەو  بخەیتە ژێردەستی  نیشتیمان  ناكرێت  فەرماندە  گوتت 
دیمەنێكی  تەرم  و  خوێن  و  سوتان  لە  جگە  كە  پیاوانەی 
دی لەچاویاندا نابینرێت، حەسەن بەقوڕگی پڕ لەگریانەوە 
دەیگوت مەلەكیان ناكرێت ئەوەت لەبیر نەبێت كە دەیانجار 
لە فەرماندە دەپاڕایتەوە و دەتگوت ناكرێت نیشتیمان بەم 
پیاوانە ببەخشیت، ئەم پیاوانە بەهەمان نەفەسی پێشوەوە، 
كەتەنها  ئەو چاوەی  نەفەسی  نەفەسی شاخەوە،  بەهەمان 

بەدوای دوژمندا دەگەڕا 

حەسەنی دەستی مەلەك دەخاتە نێو دەستەكانیەوە دەڵێ  
: گوتت فەرماندە بەهەمان ئەوو نیگایەی كە هێرشیان پێ 
ئەو  بەهەمان  نیشتیمان و ژیان دەڕوان��ن،  لە گشت  دەبرد 
ناتوانن  بەڕێوەبەرن،  ووڵات  ناتوانن  شاخەوە  نەفەسەی 
ئێمە هەنوس كاڵ نەبوینەتەوە  ژیانی مەدەنی بژین، گوتت 
لە  لێدەڕژێت و هەنوس  تفەنگمان  و  لە شۆڕش و خەبات 
قەرەوڵی تفەنگەوە تەماشای دیمەنەكان دەكەین، مەلەكیان 
تۆ بە فەرماندەت گوت كە دەشێ  پیاوەكانمان تەنها دوژمن 
بناسن و بەكەڵكی دۆستایەتی نەیەن، گوتت تەنانەت ئێمەش 
بەدونیایەك عیشقی خاكەوە چووینە شاخ و بەعیشقی  كە 
یەكسانیدا  و  ئ��ازادی  پێناو  لە  و  دەجەنگاین  نیشتیمانەوە 
لە  بووین  پڕ  ش��ۆڕش  سەركەوتنی  تا  و  دەك��رد  شەڕمان 
خۆشەویستی نیشتیمان، بەڵام دڵنیات دەكەم ئێمەش بەكەڵكی 
بەڕێوەبردنی ووڵات نایەین، گوتت ئاخر عیشقی نیشتیمان 
بەتەنها بەكەڵكی چی دێت كە ئێمە گشت عیشقەكانی كەمان 
دۆڕاندووە و نازانین خۆشەویستی دایك تامی چی دەدات و 
هەستی برایەتی و خوشكایەتی و عیشقی باوك چیە، ئاخر 
ئێمە بیست ساڵ خاڵی بووین لە گشت ئەو هەستانە، هەموو 
شتێكمان جێ  هێشتبوو دوای عیشقی نیشتیمان كەوتبووین، 
نازانین خۆشەویستی  یانی چی  نازانین عیشق  ئێمە  ئێستا 
ئاخر  عیشقن،  هۆگری  چەندە  لاوان  نازانین  گرنگە  چەندە 
ئێمەی خاڵی لە عیشق چی لە ژیان دەزانین، كە خودی ژیان 

بازنەیەكە عیشق دەورەی داوە 
مەلەكیانی عەزیز ناكرێت ئەمانەت بیر نەمابێ  هەوڵ بدە 
وەبیری خۆتی بهێنەوە، ئەوكات ئێمە لەترسی توڕەییەكانی 
سەرۆك هەموومان لە دژی تۆ وەستابووین  و دەمانگوت 

ناكرێت مەلەكیان ئەوە سەختە،، چۆن ئەو ڕۆژەت لەیاد نیە 
كە بەر لە هەموومان فەرماندە بە خەندەیەكی كوشندەوە 
گوتی مەلەكیان ئەوەی تۆ باسی دەكەی خەیاڵی شاعیرانەیە، 
پڕ  كە  دەبینن  بەدونیایەكەوە  خەون  هەمیشە  شاعیرەكان 
بێت لە جوانی و عەداڵەت، ئەگەر وڵات بەلاوانی ووشیار 
بسپێرین و بەڕێوەبردنی ووڵات بدەینە دەست لاوی بەتوانا 
پێشمەرگە  لە  چی  بكەین  حیزب  ئەندامانی  لە  چی  ئ��ەی 
قارەمانەكان بكەین، چی لەو پیاوانە بكەین كە دەیان ساڵە لە 
شاخ خەون بە دەسەڵاتەوە دەبینن و تامەزرۆی دەسەڵات 
و پۆست و بەڕێوەبردنن، ئەو پیاوانەی كە لەبێدەسەڵاتیدا 
بۆ گەیشتن بەدەسەڵات و كورسی و بەڕێوەبەری هاتبوونە 
تا  هاتبوونە شاخ  بكەین كە  ئاغایانە  لە و  ئەی چی  شاخ، 
بەبزەیەكەوە  فەرماندە   ، بكەن  فراوان  ئاغایەتی  سنووری 
پیاوانە بكەین كە خولیای  : مەلەكیان ئەی چی لەو  گوتی 
پارە كۆكردنەوە لەدڵیاندا هەیە و دەیانەوێت بەكورسیەكەی 
پیاوانە  بەو  قەناعەت  چۆن  ئەی  كۆكەنەوە،  پارە  ژێریان 
و  بفرۆشنەوە  میللەت  بە  ش��ۆڕش  دەی��ان��ەوێ   كە  دەك��ەی 
دەڵێن ئێمە شۆڕشمان بۆ خۆمان كرد، فەرماندە دەیگوت 
ئەی چی بە مەلاهەژار بڵێین كە دین و خودا و هەموو شتە 
پیرۆزەكانیشی خستە خزمەتی شۆڕش و شۆڕشیشی بۆ 
خزمەتی خۆی بەكار هێنا و هەرگیز خۆی توشی جەنگێك 
تا  دەدزیەوە  ڕوبەڕوبونەوەكاندا خۆی  لەهەموو  و  نەكرد 
پیاوانە  بەو  بۆ دوای  شۆڕش، ئەی چی  بمێنێتەوە  وەكو 
بڵێم   مەلاهەژار  بە  چی  مەلاهەژارن،  هاوشێوەی  كە  بڵێم 
كە خوداشی بە كار هێنا بۆ گەیشتن بە كورسیەك، لەوێدا 
حەسەنی ئایشێ  كەمێك ڕادەوەستێت و ئاهێك هەڵدەكێشێت 

بوو  ڕاست  لەمەیاندا  فەرماندە  گوڵ  مەلەكیانی  دەڵێت  و 
شۆڕشدا  ناو  لە  مەلاهەژار  هاوشێوەی  پیاوی  دونیایەك 
بوو، مەلا هەژار دواجار كاری خۆی كرد و بوو بە میكرۆب 
بە سەر نیشتیمانەوە، بەڵێ  ئەو پیاوە هەر بەناوی خوداوە 
پێك هێنا  فەرماندەشدا  كرد، گروپێكی  بە سەر  شۆڕشی 
لەگەڵ  ترسناكی  جەنگێكی  و  خودا  جەنگاوەرانی  بەناوی 
دواج��ار  تا  تیاچوو،  نێوانەدا  ل��ەو  پیاو  دەی��ان  و  كردین 
فەرماندە بە كورسیەك قەناعەتی پێكرد، ئەو ڕاستی دەكرد 
كۆمەڵێك پیاو هەبوون تەنها بۆ كورسیەكان هاتبوونە شاخ. 
 بەڵام مەلەكیانی گوڵ ئەو ڕۆژە تۆ دەتگوت فەرماندە 
دەبێت ڕێگایەك بدۆزینەوە بۆ دەستەمۆكردنی ئەوو پیاوانە، 
دەبێت نەهێڵین ئیرادەی ئەو پیاوانە هەرەس بەخاك بهێنێ  
جەنابی  دەتگوت  بشێوێت،  ش��ۆڕش  پیرۆزی  ئامانجی  و 
فەرماندە شۆڕشمان بۆ ئازادی میللەت بەرپاكرد، شۆڕشمان 
كرد تا میللەت كۆیلە نەبێت، تا مافی ئینسان پێشێل نەكرێت، 
تا داگیركەر پێشێلمان نەكات، ئێستا شۆڕش سەركەوتووە 
ئامانجەكانی شۆڕش وەدی هاتووە و نیشتیمان چیدی  و 
پێویستی بەشۆڕشگێڕ نی یە، خاك پێویستی بەكۆمەڵێ  پیاوە 
بەڕێوەبردنی  كەتوانای  پیاو  كۆمەڵێ   بەرێت،  بەڕێوەی  تا 
هەبێت، گوتت فەرماندە ئێستا ئێمە خاڵین لەژیان پێویستە 
خۆمان  لەژیان،  پڕكەینەوە  خۆمان  دارستانە  لەو  بچین 
داماڵین لە هەستی ململانێ  و پڕ ببینەوە لە عیشقی ژیان، 
گوتت ئاخر ئێمە ئێستا تەنها دوژمن دەناسین و دەیان ساڵە 
ئاخر  دەبینین،  ژیان  ژەنگاویەكانەوە  تفەنگە  قەرەوڵی  لە 
ئێمە چاومان تەنها بۆ تەماشا كردنی دوژمن بەكار دەهێنا، 
دەیان ساڵ لەجەنگێكی بەردەوامدا بوین و دوای دوژمنی 

نیشتیمان كەوتووین ئاشتی ناناسین و ژیانمان بیرچۆتەوە 
و زیاد لە هەموو شتێ  دوژمن دەناسین.

دەیان  بێن  لەگەڵم  هەموتان  پێویستە  فەرماندە  گوتت 
سروشت  لەگەڵ  لەودارستانە  بژین،  دارستانە  لەو  ساڵ 
باڵندەكانەوە فێری ژیان بنەوە و  ئاشت بنەوە و لەچاوی 
بڵێینەوە،  عیشق  گۆرانی  باڵندەكانەوە  دەنوكی  گۆرانی  لە 
بینەوە،  عیشق  تێكەڵی  چۆلەكەكانەوە  دەنوكی  لەماچی  تا 
گوتت فەرماندە ئەمە دواین دەرفەتە كە هەموومان فێری 
بەڵام  بینەوە،  ئاشت  یەكان  جوانی  لەگەڵ  و  بینەوە  ژیان 
وشەكانت  لە  نەماندەویست  كەسمان  ئەوكات  مەلەكیان 
حاڵی بین، تۆ توند هاوارت دەكرد و دەتگوت دەستێ  بیست 
ساڵ تفەنگی گرتبێ  ئومێدی ژیانی تیانەماوە تا دەیان ساڵ 
گوڵی پێ نەگریت، چاوێ  بیست ساڵ لە قەرەوڵی تفەنگەوە 
تەماشای دوژمنی كرد بێت ناتوانێ  دۆست بناسێ  تا دەیان 
ساڵ نەیكەیتە دۆستی گوڵ، هەنگاوێك دەیان ساڵ بەرەو 
سەنگەری دوژمن جەستەیەكی كێش كردبێت، هەمان ئەوو 
ئاخر  دۆس��ت،  ماڵی  بمانگەیەننە  دەتوانن  چۆن  هەنگاوانە 
بۆمبەكان  س��ەدای  و  ی��ادەوەری جەنگ  لە  پڕبێت  خەیاڵێ  
فەرماندە  گوتت  تۆ  گۆرانی.  لە  پڕیكەین  دەتوانین  چۆن 
چۆن  خاپووركردنە،  و  ڕوخ��ان  ئێمە  ك��اری  ساڵە  دەی��ان 
ئێمە كە لەشاخ  بەهەفتەیەك فێری دروستكردنەوە دەبین، 
هەمووشتێكمان دەسوتاند و دەمانویست چی هەیە و نیە 

خاپووری كەین.
گوتت فەرماندە ئێستا ئێمە چۆن دەتوانین ئەم هەموو 
كە  كۆشكانەی  ئ��ەو  ئاخر  ك��ەی��ن��ەوە،  دروس���ت  ڕوخ��اوی��ە 
ب��ەب��ۆم��ب و ت��ف��ەن��گ دەڕوخ�����ان ك���ەی ب��ەب��ۆم��ب دروس���ت 

دروست  ئێمە  دەستی  بە  كەی  ڕوخاویەكان  دەكرێتەوە، 
دەكرێنەوە، ئەم هەموو لاریە كەی بە دەستی  ئێمە ڕێك 
ئەم  تۆ  تۆیە،  وشەی  ئەمانە  گوڵ  مەلەكیانی  دەكرێتەوە، 
ووشانەت بە فەرماندە گوت، هەوڵ بدە ڕابردووت زیندوو 
تۆ  بهێنیەوە  خۆتی  بیری  دەبێ   گوڵ  مەلەكیانی  بكەرەوە 
دەتگوت  و  وەستابوویت  فەرماندە  بەرامبەری  ڕۆژە  ئەو 
پێویستە بەڕێوەبردنی نیشتیمان بەلاوان بسپێرین، بەنەوەی 
خاك  دەبێت  ووشیار،  بەلاوانی  خ��اك،  بەكوڕی  خۆمان، 
لە  ئاگایان  و  ناناسن  جەنگ  كە  بهێڵین  بەجێ   ئەوانە  بۆ 
سەنگەرەكانی كوشتن نی یە و خەیاڵیان پڕ نی یە لە تەرم 
ئەو  بە  نیشتیمان  دەبێ   بە خوێن،  نیە  دەستیان سوور  و 
پیاوانە بسپێرین كە ئاشنای بۆنی باروت و ڕەنگی دوكەڵ 
نین، ئەوو لاوانەی كە لەقوڵایی چاویان دیمەنی سوتانی تیا 
نیە و گڕ لە وشەكانیان هەڵناسێت و فەرمانی كوشتنی هیچ 

ڕۆحلەبەرێكیان دەرنەكردووە.
 گوتت نیشتیمان هی ئەو پیاوانەیە كە خاڵین لە ڕق و 
كینە و هەستی تۆڵە سەندنەوەیان تیا نەڕواوە، ئێمە بارگاوی 
تۆڵە سەندنەوە،  بەهەستی  ناشرینی،  بە  بەجەنگ،  كراوین 
دەبێت  فەرماندە  دەتگوت  و  دەك��رد  ه��اوارت  تۆ  بەخوێن، 
لە ئاشتی  لێوڕێژن  خاك بدەینە دەستی ئەوو لاوانەی كە 
و پڕن لە عیشقی ژیان، ئەو لاوانەی كە هەموو تەمەن بە 
خۆشەویستیەوە ژیاون، ئەو لاوانەی كە تاتەمەنی لاوێتی لە 
ئامێزی دایە دوور نەكەوتونەتەوە و دوای ئامێزی دایەش 
لە  پڕپڕن  لاوانەی  ئەو  مەعشوقەیەك،  ئامێزی  كەوتونەتە 
لێوانلێون  و  دەدرەوشێنەوە  تیشكی ڕۆژ  و وەك  پێكەنین 
مەعشوقەكانیانەوە  لەچاوی  دونیا  كە  ئەوانەی  لەبەرائەت، 

دەبینن و هێندەی دڵدارەكانیان دونیا و ژیان و نیشتیمان 
عیشقی  بە  ئەوانەی  دەوێ��ت،  خۆش  شەقامیان  و  شار  و 
بەهەشتی  بە  خاك  و  دەڕوان��ن  ژی��ان  لە  دڵدارەكانیانەوە 
خۆیان و دڵدارەكانیان دەزانن، مەلەكیانی عەزیز تۆ گوتت 
ژیان،  لەماناكانی  خاڵین  مەخلوقی  كۆمەڵێ   ئێمە  فەرماندە 
ئێمە چێژمان لە ئاوێتە بونێكی پڕ لە مەحەبەت نەبینیوە و 
للەزەتمان لە ماچێكی پڕ لە مەحەبەت نەدیتووە، ئێوارەیەك 
لەبەر ڕێژنەی بارانێكدا لەگەڵ مەعشوقەیەكدا تەڕ نەبووین، 
شەوێك چێژمان لە ژوانێكی پڕ نهێنی نەبینیوە و بەیانیەك 
بەماچی یار خەبەرمان نەبۆتەوە، لەگەڵ یار پیاسەیەكی ناو 

باغمان نەكردووە و گوڵێكمان لە یارەوە پێنەگەیشتووە. 
ه��اوڕێ   دەڵ��ێ   م��ەل��ەك دەگوشێت و  ت��ر دەس��ت��ی  توند 
ناكرێت ئەمانەت لە بیر نەمابێت ئەوە تۆ بویت بەبێ  ترس 
ڕوت كردە فەرماندە و گوتت دەزانی ئەوە مانای چیە  واتا 
ئێمە خاڵین لەدونیایەك كە ڕەنگە لەپیریدا دەستی بۆ بەرین 
و خۆمانی پێوە سەرقاڵ كەین، ڕەنگە لە پیریدا پەنا بەرینە 
بەر دۆزینەوەی یار، خۆخاڵی كردنەوە لەوو هەموو چەمكە، 

دەست بردن بۆ ئەوو هەمووشتە كە ئێمە نەمان بووە.
ئێمە خاڵی بووین لەم  دەتگوت فەرماندە كارەساتە كە 
و  تێدەگەین  لاوان  دڵی  هەستی  لە  كوێ   لە  شتە  هەموو 
چۆن دەتوانین بەخۆشەویستی یەوە خاك بەڕێوە بەرین، 
ژوان��ی  ب��ۆ  لەباخچە  پڕكەین  ش��ارەك��ان  دەت��وان��ی��ن  چ��ۆن 
بەخشینەوەی  بۆ  نەمام  لە  پڕكەین  شەقامەكان  ئێواران، 
ك��وری��ەوە چۆن  ك��ەم و  ب��ەم هەموو  ب��ەش��ارەك��ان،  جوانی 
پڕكەین  كۆڵانەكان  لەگوڵ،  كەین  پڕ  باخچەكان  دەتوانین 
لە باخچەو باخچەكان پڕكەین لە پەپولەی ئەویندار، گوتت 

ئێمە كۆمەڵێ  پیاوی خاڵین كە عیشق ناناسین و لەو پەڕی 
دونیاش  لەوپەڕی  مرۆڤ  ئاخر  گوتت  دەژی��ن،  ترسناكیدا 
و  بكات  ی��ار  لەملی  دەس��ت  دەت��وان��ێ   نیشتیمانیش  بەبێ  
ڕاس��ت  ت��ۆ  ووش��ەك��ان��ی  مەلەكیان  ب��ژی،  بەئاسودەییەوە 
دەرچوو، ئێمە كۆمەڵێ  پیاوی خاڵی بووین، خاڵی لە ئەوینی 
دایك و باوك لە نیگای پڕ عیشقی خوشك و برا، لەهۆگری 
نەبوو  لەگەڵ  مەعشوقەیەكمان  كەسمان  دواج��ار  خێزان، 
فێركەن،  عیشقمان  فەرموودەكانی  كێوانە  و  شاخ  لەو  تا 
چی،  یانی  ئێمە  تەنهاییەی  ئەم  دەزان��ی  ئەزیز  مەلەكیانی 
یانی ئەوو هەموو ماوەیەی كە پێویست بوو بە عیشقەوە 
ئەمە  ژیاین،  ئەزیزانمان  بەبێ   بژین،  ئەزیزانمان  نزیك  لە 
ووشەكانی تۆ دەسەلمێنێ  كە ئێمە دەیان ساڵ خاڵی بووین 
لە عیشق، تۆ ڕاستت كرد دەبوو دەیان ساڵی كە تەرخان 
كەین بۆ دۆزینەوەی خۆشەویستی، ئەو شتەی كە شۆڕش 
لێی بردین، دۆزینەوەی ئەوشتەی كە لە شۆڕشدا ونمانكرد 
مەلەكیان  و  دەن��ا  هەنگاویان  هەربەناودارستاندا  ئ��ەوان 
سەدان میل حەسەنی بەناو باغی پڕ لەگوڵ و ئاژەڵدا دەبرد 
و هیچی نەدەگوت، بەڵام حەسەن باسی ڕابردووی دەكرد.

دووب���ارە  ف��ەرم��ان��دەی  و  مەلەكیان  ن��ێ��وان  وش��ەك��ان��ی 
بۆ  بگەڕێنێتەوە  ڕاب���ردوو  كە  هیوایەوە  ب��ەو  دەك���ردەوە 
و  ب��ەردەدا  مەلەكیانی  دەستی  حەسەن  مەلەكیان،  خەیاڵی 
بەدەم ڕێگاوە لە نێوان دەنگی باڵندەكاندا بەئاستەم دەنگی 
دەردەهات و دەیگوت مەلەكیان ئەو ڕۆژە تۆ لە فەرماندە 
لە  ناشیرینی هەندێ   ئێستا ڕووی  دەپاڕایتەوە و دەتگوت 
جۆرێ   میللەت  لای  شۆڕشگێڕ  دەرنەكەوتووە   پیاوەكان 
لە پیرۆزی پێبەخشراوە و ئێستا بەچاوی خۆشەویستیەوە 

تەماشامان دەكەن و ڕێز بۆ ماندوو بونمان دادەنێن، گوتت 
تكایە با بەو پیرۆزیەوە بمێنینەوە و ئاوێنەی جوانیەكانمان 
و  بژین  ج��ەم��اوەرەوە  خۆشەویستی  و  بەڕێز  و  نەشكێ  
هەندێ   ناشرینی  ڕوی  گەر  فەرماندە  تكایە  گوتت  بمرین، 
لە پیاوەكانمان دەركەوێ  دواجار تەڕ و ووشكمان پێكەوە 
دەسوتێت، دواجار خەباتمان نرخی نامێنێ  و كەس ڕێز بۆ 
ماندوو بوونمان دانانێت، بەڵام فەرماندە دەیگوت مەلەكی 
چەندە  دەزان��م  جوانە،  خەیاڵت  جوانن،  وشەكانت  ئازیز 
لە  چەندە  و  و شۆڕش  نیشتیمان  داهاتووی  بۆ  پەرۆشی 
خەمی داهاتوودای، دەزانم ناتەوێ  بەهۆی كۆمەڵێ  پیاوی 
نەگریسەوە پیرۆزی لەدەست بدەین، دەزانم ئەزیزم دەزانم 
ووشانە  ئ��ەم  ب��ەڵام  تێدەگەم  ووش��ەك��ان��ت  حەقیقەتی  ل��ە 
لەسیاسەتدا جێگایان نابێتەوە، ڕاستە ڕوئیای تۆ دونیایەكە 
قیقی،  حە  دونیای  لە  جیاواز  ئێمە،  دونیاكەی  لە  جیاواز 
كێشەكە ئەوە نیە كە ئێمە وەك تۆ ئەو دونیا جوانە نابینین 
و خەونمان دونیایەكی جوانتر نیە، كێشەكە ئەوەیە كە ئێمە 
ناتوانین پیاوی ئاسای بین،  ناتوانین ئاسایی بژین،  چیدی 
ئێمە تێكەڵی سیاسەتین، ئێمە چیدی پیاوی سیاسەتین، ئێمە 
بەرداری  دەست  ناتوانین  بكەینەوە  بیر  تۆ  وەك  ناتوانین 
سیاسەت بین، ئێمە چیدی گرنگی بەجوانی ڕۆحمان نادەین  
پاداشتیان  لەدوای شۆڕش  پیاوەكانی شۆڕش  و زۆربەی 
دەیانەوێت  دەوێ��ت،  پۆستیان  دەوێ��ت،  خەڵاتیان  دەوێ��ت، 
بەڕێوەبەربن و مەدالیا وەرگرن، دەشێ  هەندێ  لە پیاوەكان 

وانەزانن كە لە پێناو خاكدا هیلاك بووبن.
من  مەلەكیان  گوتی  نائومێدیدا  ئەوپەڕی  لە  فەرماندە 
بەنەخشەكەی  چاوچنۆكە  سیاسیە  هەموو  ئ��ەوو  ناتوانم 

سەری تۆ ڕازی بكەم، ئاخر مەرج نیە هەموو سیاسیەك 
هونەرمەندێك  ه��ەم��وو  چ��ۆن  وەك  بێت،  پ��ەرس��ت  خ��اك 
داهێنەر نیە و هەموو مامۆستایەك ڕۆشنبیر نیە، مەلەكیانی 
گوڵ تۆ ئەو ڕۆژە گوتت فەرماندە من دەیان ساڵە چاوەڕێم 
نهێنی،  لە  لەزاری تۆ داكەوێ ، حەقیقەتێكی پڕ  حەقیقەتێك 
دەیان ساڵە چاوەڕێم باسی هەموو ئەو ماوەیە بكەی كە 
ئێوارەیەك  ب��ووم  چ��اوەڕێ   ژی��اوی،  خۆشەویستی  بەبێ  
بەدەم پیاسەوە بڵێی مەلەك لەشۆڕشدا گشت جوانیەكانمان 
فەرماندە  كەچی  لەدەستدا،  شادیەكانمان  گشت  دۆڕان��د، 
دەیگوت مەلەكیان هەقیقەت لەدەمی ئێمەدا زۆر تاڵە پێویستە 

هەقیقەتەكان لەگەڵ سیاسیەكان بمرن.
حەسەن بەناودارستاندا دوای هەنگاوەكانی مەلەكیانی گوڵ 
كەوتبوو دەیگوت هەوڵبدە وشە و دیمەنەكانی ئەو ڕۆژەت 
بیر بێتەوە، ئێستا فەرماندە تێدەگات كە شۆڕشگێڕ دوای ئەو 
هەموو ساڵەی خەبات ڕۆحی ماندووە  و دیمەنەكان لەچاویا 
ڕەنگی دوكەڵ دەبەخشن، ئەو ئێستا تێدەگات كەشۆڕشگێڕ 
دوای دەیان ساڵ لە شاخ بەشاخ و سەنگەر بە سەنگەر و 
بەپشوویەكی  پێویستی  و  دەبێت  و  ماند  بەزستان  زستان 
زۆر هەیە، تۆ ڕاستت كرد هەموومان پێویستمان بە پشوو 
هەبوو، پێویست بوو هەموومان لەگەڵ تۆ لەم باغە پشوو 
قورساییە  هەموو  ئەم  بەتەنها  تۆ  نەهێڵین  دەب��وو  بدەین، 
هەڵگری، دەبوو ئێستا هەموومان لێرە باین، دەبوو فەرماندە 
بەژیری خۆی، هەمان ئەو ژیریەی كە لەشاخ سەدان جار 
حیزبی لە قەیران و فەوتان دەپاراست، ئەمجارەش ڕێگایەك 
بدۆزێتەوە بۆ پاراستنی كەرامەتی شۆڕش و شۆڕشگێڕان، 

دەبوو ڕێگایەك بدۆزێتەوە تاقەناعەت بەهەموان بكات.

بۆ  چانسە  دوای��ن  ئ��ەوە  كە  بگوتبا  بەهەموانی  دەب��وو 
دەب��وو  گێڕان،  ش��ۆڕش  و  ش��ۆڕش  م��ان��ەوەی  بەپیرۆزی 
دەبوو  ڕازیكردایە،  پیاوەكانی  گشت  و  بكردایە  كارێكی 
لەشاعیران و نوسەران و هونەرمەندانەوە دەستی پێبكردایە، 
نوسەكان،  ڕۆم��ان  نوسەكان،  چیرۆك  شانۆ،  گروپەكانی 
گۆرانی بێژەكان، دەشێ  ئەمانە نەخشەكەی سەری تۆیان 
سوپاكانی  سەركردەی  لە  هەندێ   دەشێ   بكردایە،  قبوڵ 
شاخ و بەشێ  لەسیاسیەكان كەچاویان لەدەسەڵات و پارە 
دەكرد،  دروست  فەرماندە  بۆ  كێشەیان  بوو  بڕی  پول  و 
بكرێن  ڕازی  بووە  نرخێ   بەهەر  ئەوانیش  دواجار  دەكرا 
ببینە  و  كەینەوە  ئ��اوەدان  دارستانێك  پێكەوە  هەموو  و 
هاوڕێی گوڵەكان، بەڵام ئەفسوس مەلەكیان ئەو دەمە كەس 
باسی  تۆ  نەیدەزانی  كەس  نەدەبوو،  حاڵی  وشەكانت  لە 
لە  گوێ   نەیدەوێرا  فەرماندە  لەترسی  كەس  دەك��ەی،  چی 
ووشەكانت بگرێت، كەس هەوڵی نەدەدا لەووشەكانت حاڵی 
ببێت، كە دەتگوت ئەوەی دەیان ساڵ لەشاخ و شۆڕشدا 
ژیا، ئەوەی دەیان ساڵ تفەنگی ناسی و چاوی بۆ دوژمن 
ئەوەی  هەڵمژی،  باروتی  بۆنی  ساڵ  دەیان  ئەوەی  گێڕا، 
گوڵ  دەی��ان ساڵیش  پێویستە  بوو،  لەجەنگدا  دەی��ان ساڵ 
بناسێت و لەگەڵ جوانی یەكان ئاشت بێتەوە، دەبێ  دەیان 
دەیان  دەبێت  بگرێت،  لە جریوەی چۆلەكەكان  ساڵ گوێ  
ساڵ پشوو بدات و ببێت بە دۆستی لاو لاو  و گوڵە باخ و 

دۆستی سروشت.
حەسەن لەوێدا هەناسەیەك هەڵدەكێشێ و دەڵێ  مەلەكیان 
و  ژیابێ   بەشاخەوە  ساڵ  دەی��ان  مرۆڤێ   كرد  ڕاستت  تۆ 
دوورب��ێ  لە شار و شەقام و باخچە و گوڵ، دوورب��ێ  لە 

خێرا  دەبێت  چۆن  ژی��ان،  جوانیەكانی  و  ئێواران  پیاسەی 
مەحكومی كەی بەژیانی ناوشار، چۆن دەكرێت بەرلەوەی 
بەڕێوەبردنی  بە  كەی  مەحكومی  بناسێنی،  پێ  گوڵەكانی 
بهاتباین  هەموومان  دەب��وو  ك��رد  ڕاستت  تۆ  نیشتیمان، 
یاساكانی  فێری  بین،  ژیان  یاساكانی  فێری  دارستانە  لەم 
فێری  لەگوڵەوە  بین،  پەپولە  و  گوڵ  نێوان  خۆشەویستی 

بەخشین بین. 
تۆ گوتت فەرماندە دەچین دوای دەیان ساڵ بە دونیایەك 
جوانیەوە دێینەوە بۆ شار، بە دونیایەك عیشقەوە دێینەوە، 
گوتت كاتێ  دێینەوە باوەشمان پڕە لە سەوزی و نیگامان 
گوڵ دەگرێت و هەنگاومان پڕە لە عیشق، بەڵام مەلەكیانی 
هاوڕێم كەس لەووشەكانت حاڵی نەدەبوو، لەبیرتە شێرەی 
خ��ول��ە ب��ۆر دەی��گ��وت ئێمە ش��ۆڕش��م��ان ب��ۆخ��ۆم��ان ك��رد، 
شۆڕشمان بۆ ئەوە كرد تا خۆمان خاوەنی هەموو شتێ  
بین ، ڕەشەی مچە شێت دەیگوت ئێمە شۆڕشمان بۆ ئەوە 
هەتیوو  تەسلیمی  نیشتیمان  ئ��ازادی  دوای  تا  نەكردووە 
مەتیووی بكەین، عەبەی عەوڵا سوور دەیگووت مەلەكیان 
كە  پیاوانەی  ئ��ەوو  دەس��ت  بدەینە  ووڵات��ە  ئەم  دەیەوێت 
ڕەنگی ژن دەدەن و وەك كچ بیر دەكەنەوە، مەلا شێركۆی 
سیاسیش دەیگوت فەرماندە گوێ  لە مەلەكیان مەگرە من 
خۆشێت  داوە،  لەدەست  ئەقڵی  پیاوە  ئەم  دڵنیام  دەمێكە 
بەسەر  و  پۆشیبێت  چڵكنی  بەرگێكی  كە  نیە  ئ��ەوە  تەنها 
لەبیرتە  ئەی  بلێسێتەوە،  شوتی  توێكڵی  شەقامەكانەوە 
حەمەی ئامە درێژ دەهاتە پێشەوە و دەیگوت ئێمە دەیان 
ساڵە چاوەڕێی ئەمڕۆین كەچی تۆش دەڵێی پێویستە پشوو 

بدەین. 

تۆ  ئەندێشەكانی  لە  ئێمە  گوڵ  مەلەكیانی  من  عەزیزی 
تێنەگەشتین و هەستمان بە ڕوئیاكانی تۆ نەكرد، ئەفسوس 
ئێمە  بمێنینەوە،  بەپیرۆزیەوە  تۆ  وەك  نەمانتوانی  ئێمە 
براكانمان  خوێنی  چوویە  دەستمان  گلاین،  لەناشرینیەكان 
و كۆتایمان بۆ چیرۆكی یەكدی دادەنا و لەخوێنی سەری 

یەكمان دەخواردەوە.
بەڵام مەلەكیانی گوڵ عەزیزی من ڕۆچوون بەڕابردوودا 
لە ڕاب��ردوودا چی  نیە كە  ناكات، ئەوە گرنگ  هیچ سەوز 
ڕوویدا و چی كرا و كێ  چی بوو، كێ  چی كرد، ئەوە گرنگ 
نا  ماوەتەوە،  بەجوانی  ناشیرینی گلاوە و كێ   لە  نیە، كێ  
عەزیزی من، پێویستە ڕابردوو بەجوانی وناشیرینیەوە بۆ 
مێژوو بەجێ  بهێڵین، ئەوە ئیشی مێژوو نوسەكانە با ئەوان 
ئەوە بنوسنەوە، كاری ئێمە ئێستایە، من لە پێناو ئێستای 
بۆ  من  گرنگترە،  هەموو شتێ   لە  ئێستا  لێرەم،  نیشتیماندا 

ئەوە هاتووم تا لەخەمی ئێستای نیشتیماندا بین.
گوتی  بینی  فەرماندەم  كە  جار  دواین   : دەڵێ   حەسەن 
تەنها مەلەكیان دەتوانێ  نیشتیمان لەم قەیرانە دەرباز بكات، 
دەكرێت،  چارەسەر  پێ   ئێستای  ناشرینی  مەلەكیان  تەنها 
فەرماندە گوتی هۆی سەركەوتنی شۆڕش دەگەڕێتەوە بۆ 
ژیری مەلەكیان و كۆساری حەكیم و هەندێك پیاوی پیرۆز 
كە دەیان جار شۆڕشان لە هەرەس  پاراستووە، گوتی بەڵام 
نیە  ئاسان  دیكە  پیرۆزەكانی  پیاوە  و  دۆزینەوەی كۆسار 
دەبێ  مەلەكیان بدۆزرێتەوە، هەر ئەویش ناونیشانی ئێرەی 
پێدام ئەو گوتی مەلەكیان ئێستا باغەوانی گوڵەكانە بڕۆ ناو 
گوڵەكانی بۆ بگەڕێ ، سەوزی لە هەركوێ  هەبێ  ئەو لەوێیە، 
بڕۆ مەلەكیان لە ناو جوانیەكانی دونیادا بیدۆزەرەوە، گوتی 

بڕۆ تا ئەو سەری دونیا، دوای تیشكی خۆر بكەوە، جێگا 
پێی تریفەی مانگ هەڵگرە، لەنەسیمی بەیاندا بۆ مەلەكیان 

بگەڕێ . لەهەركوێ  جوانی هەبوو ئەو لەوێیە.
حەسەن لەبنی دارێكدا مەلەكیان ڕادەگرێت و بە قوڵی 
و  دەخاتە سەرشانی  دەست  و  دەڕوانێت  چاوەكانی  لە 
هەڵگیرسانی  نیازی  فەرماندە  گوڵ  مەلەكیانی   : دەڵ��ێ  
دی��ك��ە دروس��ت  ه��ەی��ە، دەی���ەوێ  شۆڕشێكی  ش��ۆڕش��ی 
ب��ك��ات��ەوە، دەی����ەوێ  ت��ۆ ڕاب��ەرای��ەت��ی ش��ۆڕش��ێ��ك بكەی 
شۆڕشێك لەدژی گشت ناشرینیەكانی نیشتیمان، لەدژی 
هەموو پیاوە چەپەڵەكان و هەموو ئەوانەی كە بوون بە 
میكرۆب بەسەر دڵی خاكەوە، ئەو پیاوانەی كە جگە لە 
كورسی و پارە و ژن هیچی دیكە ناناسن، ئەوو پیاوانەی 
لەهەركوێ  هەبن ژینگەیئەوو شوێنە پیس دەكەن و  كە 
هیچ بەرنامەیەكیان نیە بۆ ژیان، شۆڕشێك لەدژی پیاوە 
داڕوخاوەكان، پیاوانی جەللاد، پیاوانی كورسی ئەبەدیەت، 
ئاغای ئەزەلی، فەرماندە دەیەوێ  تۆ لەگەڵ من  پیاوانی 
بێیتەوە بۆ نیشتیمان و شۆڕشێك لەدژی نایەكسانی و 

ناعەدالەتیەكان بەرپاكەیت، 
ح���ەس���ەن ه��ەن��اس��ەی��ەك ه��ەڵ��دەك��ێ��ش��ێ��ت و دەس��ت��ی 
لەسەرشانی مەلەك دادەگرێت و دەڵێ  تۆ دەبێت شۆڕشێك 
تا  بێت،  وەدی  ئامانجی گشت شۆڕشەكان  تا  بەرپاكەیت 
ئەوەی لە ڕابردودا بە ئاشتی نەهاتۆتەدی لەو شۆڕشەدا 
مشك  چەشنی  پیاوانی  دەڵێت  فەرماندە  بهێنین،  وەدی 
مشكانەی  ئەو  پێویستە  دەڵێت  گەشەدەكەن،  ئاشتیدا  لە 
ببرێن،  لەناو  بەشۆڕشێك  پۆخڵەدەن  شتەكان  تەنها  كە 
شۆڕشێك كۆتای بۆ گشت ناشیرینیەكان دانێت، فەرماندە 

دەڵێت ئێستا نابوتیەكان هێندە زۆرە جگە لە شۆڕش هیچ 
خەریكە  ناشیرینی  دەڵێ   بچێت،  بەگژیاندا  ناتوانێ   شتێ  
لە بەین دەبات، فەرماندە دەڵێت تەنها بە شۆڕش  جوانی 
مەلەكیانی  بچیتەوە،  نابوتدا  شۆڕشگێڕانی  بەگژ  دەكرێت 
و  نیشتیمان  بۆ  بێیتەوە  دەبێت  تۆ  تێبگە،  هەوڵبدە  گوڵ 
شۆڕشێ  بەرپاكەی، شۆڕشێ  بۆ ڕێككردنەوەی لاریەكان، 
ئێستا نەگریسی نیشتیمانی وێران كردووە، ئێستا تەنانەت 
موزەفەری شاعیریش، ئەو پیاوەی كە گەورەترین پشتیوانی 
شۆڕش و پیاوەكانی شۆڕش بوو  لە داخی كۆمەڵێك پیاوی 
نەگریس ڕووی نایە شانازی بە شۆڕشەوە بكات، دەمێكە 
خۆی لە چاوەكانی نیشتیمان شاردۆتەوە دەمێكە خەڵوەتی 
بچێژێت   ئەوەی خەڵوەتی شاعیریەتی  پێش  هەڵبژاردووە، 
بە  كە  پیاوەی  ئەو  هەڵبژارد،  نەچونی  ئابڕوو  خەڵوەتی 
هەزاران  و  بوو  كرد  هەراسان  گوێی ڕژێمی  شیعرەكانی 
لاوی كردە قوربانی نیشتیمان، ئیستا لە تاو ناشیرینیەكانی 
خاوەنی  بە  بكات  خۆی  هەڵنایە  ڕوی  لە  ش��ۆڕش  دوای 
ئەوە  بەڵێ   سوتاندووە،  نیشتیمانیەكانی  شیعرە  شۆڕش، 
هیچ  بولبولیش  بەهمەنی  شۆڕشە،  دوای  نیشتیمانەكەی 
شۆڕش  ناحەزێكی  نازانیت  كەس  نیە،  دیار  ئاسەواریكی 
لەناوی بردووە یان وەك زۆربەی پیاوەكانی كە خەڵوەتی 
هەڵبژاردووە، بۆیە مەلەك پێویستە تۆ بێیتەوە و شۆڕشێ  
بەم  نیشتیمانیان  كە  پابكەیت،  بەر  پیاوانە  ئەو  دژی  لە 

دەردە برد. 
گوڵ  نیشتیمانی  و  دارستان  و  بەڕێدەكەونەوە  ئ��ەوان 
ه��ەردەڕۆن  و  دەبێتەوە  تر  درێ��ژ  ترو  درێ��ژ  لەبەرپێیاندا 
تا  نایەت  كۆتایی  گوڵ  و  ه��ەردەڕن  دەبێت،  گوڵ  هەر  و 

سنووری بینای گوڵ دەبێت، نیشتیمانێك لەگوڵ، لە جوانی 
لەوێدا  دونیای  جوانیەكانی  بەشێكی  سروشت  دەتگوت  

جێگیر كردووە.
مەلەكیان نیگا لە دوور دەبڕێت و لەپڕ ئاوڕی دەداتەوە 
و دەڵێت حەسەنی ئایشێ  تەماشای نیشتیمانەكەی من كە، 
تەماشای مەملەكەتی گوڵ كە، تەماشاكە سپێدان من نیگام 
بەچی دەشۆمەوە و ئێواران بەچی مەست دەبم و شەوانە 
چی دێتە نێوو خەونەكانمەوە، تاماشاكە نیشتیمانێك لەگوڵ، 
مەملەكەتێك لەبۆن، جیهانێك لەجوانی، تەماشاكە عەزیزی 
من ئەمە چ نیشتیمانێكە من هەمە، ئەها تەماشای گوڵ بكە 
نەسرین و  و  پۆتپۆری  و  پونگە و شەوبۆ  و  ئەوە مۆرد 
پاچن و گوڵە باخی مسكی و پێقازە و تارا و وەنەوشە و 

حەتمەتۆكە و ئەستری و ڕازیانە و یامە  
بەرپاكەی  شۆڕشێ   دەبێت  تۆ  دەیگوت  حەسەن  بەڵام 
شۆڕشێ   دژی  گشت ناشیرینیەكان  دژی  هەموو ئەوانەی  
ل��ەژێ��ر سێبەری ش��ۆڕش��دا دەب��ن��ە ج��ەل��لاد، س��ەرم��ای��ەدار، 
دیكتاتۆر، تۆ دەبێ  شۆڕش بەرپاكەی دژی هەموو ئەوانە، 
دەڕوات،  بەشۆڕش  تەنها  هات  بەشۆڕش  ئەوەی  عەزیزم 

ئەوەی بەشۆڕش هات بڕوای بەهیچ نیە جگە لەشۆڕش.
مەلەكیانی ئەزیز ئێستا هیچ شتێ  لەژێر كۆنترۆڵدا نەماوە، 
كوڕەكانی  بیركردنەوەی  بەسەر  دەست  ناتوانین  تەنانەت 
خۆماندا بگرین، ناتوانین ڕێ  لەهەنگاوێكی ناشیرین بگرین، 
ناشیرینی   و  نەماوە   ئێمەدا  دەسەڵاتی  لەژێر  شتێ   هیچ 
باڵی بەسەر ژیاندا كێشاوە. ئێستا فەرماندە منی ناردووە 
تا تۆ ڕازی بكەم بەهەڵگیرساندنی شۆڕشێ بۆ هێنانەوەی 

جوانیەكان.

تائەوكاتە مەلەك گوێی لەحەسەن گرتبوو چاوی بڕیبووە 
چاوی، لەوێدا قسەكانی پێ  دەبڕێت و دەڵێ  حەسەنی برام 
بینی،  لەچاوتا  شتێكم  هەموو  بینینتەوە  ساتی  لەیەكەم  
گشت جەنگەكانی نیشتمان، كاڵبوونەوەكانی شۆڕشگێڕان، 
ناشیرینیەكانی خاك، گشت ناعەدالەتیەكان، هەموو شتەكانم 
لەچاوتا بینی. تەنانەت دەستەپاچەیی فەرماندەشم لەچاوتا 
لەبیرت  دەموویست  دەترسام  وشەكانت  لە  ب��ەڵام  بینی. 

بەرمەوە كە بۆچی هاتووی بۆئێرە. 
دەموویست باسی شۆڕش و ڕابردوو نەكەی، دەمویست 
داهاتوویەكت بۆدروست كەم پڕ لەبۆنی گوڵ و ڕێحانە، پڕ 
لەجوانی سروست و بەرائەتی باڵندە و ئاژەڵەكان ، بەڵام 
حەسەن هەنوس لەڕابردوودا دەژیت و سینەت پڕە لەبۆنی 
ئەشێ  سەردەمی  ماوە،  باروت  بەبۆنی  بڕوات  و  شۆڕش 
بەشۆڕش  ب���ڕوای  ك��ەس  ئەشێ   ب��ەس��ەرچ��وب��ێ ،  ش��ۆڕش 
ئەشێ   هاتبێ ،  بەسەردا  گۆڕانی  شۆڕش  مانای  و  نەمابێ  

بیركردنەوەی مرۆڤەكان جۆرێكی كەبێ . 
حەسەن دەڵێ  : نا، نا، مەلەكیان مانای شۆڕش لەجێگای 
و شۆڕشگێڕیە.  هەمان سەردەمی شۆڕش  ئێستا  خۆیدایە 
هیچ شتێ  نەگۆڕاوە جگەلەڕواڵەتی هەندێ  شتی بچوك نەبێ . 
مرۆڤەكانی نیشتمان ئێستاش بەهەمان بیركردنەوەی پەنجا 
تەنها  نیشتمان  گەنجی  ئێستاش  بیردەكەنەوە،  پێشتر  ساڵ 
ئاڵای  تەنها كەسێكیان دەوێ   پێویستە كەتۆی،  ڕابەرێكیان 
زەمەنی شاخی  ئێستاش لاوان وەك  بەرزكاتەوە.  شۆڕش 
ئێمە بیر دەكەنەوە و تەنها بیانویەكیان دەوێ  بۆدروستكردنی 
ئەوێ   بیانویەكیان  تۆیت،  ئەوبیانوەش  دڵنیابە  ش��ۆڕش، 

كەخۆیان بەقارەمانێكی پیرۆزدا هەڵسپێرن.



پشتیوان هەڵەبجەیی76

دەكا.  من  بەحەقیقەتی  بڕوا  كێ   ئێستا  بەڵام  مەلەكیان: 
بوو،  لەكوێ   ئێستا  تا  پیرۆزە  پیاوە  ئەم  ناڵێ   كەس  ئەی 
بۆچی  پیاوە  ئەم  و  نیە  بۆدەنگی  ساڵە  بیست  ناڵێ   كەس 
چیرۆكی مەرگی خۆی دروست كرد، تۆ بڵێنی خاك پیاوێكی 

تیا نەبێت ئەم كۆدانە بخوێنێتەوە. 
حەسەن: - نا... مەلەكیانی گوڵ تۆ هەست ناكەی فەرماندە 
چۆن هەموو شتێكی ڕێكخستووە، تۆ تەنها هێندەت لەسەرە 
لێوەی  و  هەبێ   بەخۆت  تایبەت  یەكی  تیڤی  و  ئیزگەیەك 
لەكەناڵەكەی خۆتەوە  ئێمە بوەستی و  لەدژی فەرماندە و 
دوژمنی سەرسەختی  ببیتە  و  ئاشكراكەی  ئێمە  ناشیرینی 
خۆمان  ئێمە  نەبێت  بەسەرهیچەوە  كارت  تۆ  ئیدی  ئێمە، 
وەك  ت��ۆ  میللەت  لای  و  دەب��ەی��ن  ب��ەڕێ��وە  شتێ   ه��ەم��وو 
قارەمانێكی ئەفسانەیی و سوارچاكی فریاد ڕەسی میللەت 
موحەمەدی  وەك  تۆ  خەڵك  دەك��ەی��ن  كارێك  لێدەكەین، 
پێش  دوژمنەكانمان  دەكەین  كارێك  بكات،  سەیر  مەهدی 
دۆستەكانمان ببنە پشتیوانت، تۆ خەمی هیچت نەبێت ئێستا 
هەندێ   ناشرینی  بەدەست  نائومێدیدایە  پەڕی  لەو  میللەت 
لەشۆڕشگێڕانمانەوە، كەتۆ هاتی گشت مرۆڤە نائومێدەكان 
دێنە قەڵاكەت و لای تۆدەبنە شۆڕشگێڕ عەیارە بیست و 
چوار ئیدی لەكەمترین ماوەدا شۆڕشی گەورەی مەلەكیان 

سەردەگرێ .
و شۆڕشت  كەتۆهاتی  نەبێ   هیچت  تۆخەمی  مەلەكیان 
دەست پێكرد ئێمەش فەرماندە جێ  دەهێڵین ئەمە فەرمانی 
فەرماندەیە تەنها فەرماندە و پیاوە ناشیرینەكان دەهێڵینەوە، 
ئیدی  یاریەكەمان،  خۆراكی  ببنە  ك��ەدەب��ێ    ئەوپیاوانەی 
فەرماندە خۆی یاریەكە بەرە و كۆتایی دەبات و بەكۆتایی 

شۆڕشەكەش  نەگریسەكانی  پ��ی��اوە  ی��اری��ەك��ەش  هاتنی 
كردۆتە  دونیامان  ئێمە  دەڵێت  فەرماندە  دێ��ت.  كۆتاییان 
دوژمنی خۆمان بۆ ئەوەی لەم تاریكستانە ڕزگارمان بیچت 
ئەبێ  شۆڕشێك لە دژی خۆمان بەرپابكەین، پێش ئەوەی 

كە شۆڕشمان لەدژ بەرپا بكرێت. 
مەلەكیان بەنائومێدیەوە دەڵێ  :  بەڵام حەسەنی ئایشێ  
پیرۆز  كۆتاییەكی  ئەمە  نابێ   خوین  بێ   یاریەكی  ئەمە 
نابێت، ئەشێ  من نەتوانم، ئەم یاریە دەست پێبكەم، ئەشێ  
كەم،  بەجێ  جێ   فەرماندە  سەری  نەخشەكەی  نەتوانم 
لەشۆڕشدا  كردنم  بەشداری  سەرەتاوە  لە  هەر  ئەشێ  
ئەوەی  لەبەر  نەك  بێت،  بوو  ژیانم  هەڵەی  گەورەترین 
ئامانجی شۆڕش وەدی نایەت، ئەمە مەسەلەیەكی ترە، 
لەبەر ئەوەی كەمن پیاوێكی هەستیارم، پیاوێكم هەست 
بەئازارەكان دەكەم. تۆنازانی بەدرێژایی تەمەنی شۆڕش 
لەگەڵ تەرمەكاندا چەندە ئازارم دەكێشا، تۆ دەزانی سەدان 
جار بەدیار ئازاری برینی پێشمەرگە و سەربازەكانەوە 
لەهۆش چووم، سیاسەت مرۆڤی هەستیاری خۆش ناوێ  
دەبات، سیاسەت  لەناو  ناوەوەی مرۆڤ  و جوانیەكانی 
هیچ شتێ  بەپیرۆزی ناهێڵێتەوە و هەموو شتێ  بارگاوی 
دەكات بەگوناه، ئەشێ  جارێكی كەنەتوانم خۆم بارگاوی 
كەم بەسیاسەت ئەشێ  تەكنیكی جەنگم لەبیرچووبێتەوە، 
ئەشێ   نەمابێت،  سیاسەتم  درۆی  ش��ارەزای��ی  ئەشێ  
ب���ەدرۆوە  و  ببەخشم  زەردەخ��ەن��ە  ب���ەدرۆوە  نەتوانم 
سیاسەت  نەمابێ ،  نمایشم  توانای  چیدی  ئەشێ   بگریم، 
پیاوی نمایشكاری دەوێت، پیاوێك هەر ڕۆژەی دەوری 

كارەكتەرێك ببینێت. 

حەسەن دەشێ  تۆ لە هەموو كەس باشتر بمناسی لەشۆڕش 
تا  دەگ��ەڕام،  بیانویەكدا  بەدوای  و زەمەنی شاخدا هەمیشە 
خۆم لەشۆڕش و سیاسەت بدزمەوە، بەڕاستی ئەم هەستەم 
وەختێ  ڕوونتر سەری هەڵدا كەهاتمە سەركردایەتی لەوێ  
ناشرینیەكان ڕونتر دەركەوتن، هەمیشە ناشرینی لەسەرەوە 
كەمترین  ب��ووم  ل��ەخ��وارەوە  تا  شۆڕدەبێتەوە،  ب��ۆخ��وارەوە 
بینی  سەركردایەتیم  كەناشرینی  بەڵام  دەبینی،  ناشیرینیم 
هەستی دووركەوتنەوە لەسیاسەت كەوتە سەرم لەبیرت دێ  
تەواوبوو  كەشۆڕش  گوتم  ڕووت  دۆڵە  لەشەڕی  حەسەن 
دەتگوت  و  دەه��ات  تۆپێكەنینت  گوڵەكان،  باغەوانی  دەبمە 
عەمباری خوێن كەی دەبێتە باغەوانی گوڵ، دەتگوت دەستێ  
پڕبێ  لەخوێن كەی دەتوانێ  ئاوی گوڵ بدات، بەڵام تەواوبونی 
بەپاسەوانی  كردمی  و  پێبەخشیم  هیوایەی  ئ��ەو  ش��ۆڕش 
گوڵەكان، بەڵام حەسەن بیست  ساڵە دوور لەدرۆی سیاسەت 
دەژیم، بیست  ساڵە دوور لەناشیرینی دەژیم، بیست  ساڵە 
سیمای پیاوە گرگنەكانی سیاسەت نابینم، ئێستا چۆن داوام 

لێدەكەی سەرۆكایەتی شۆڕشێ  لەئەستۆ بگرم، 
دەم��ان��ەوێ   ئێمە  مەلەكیان   : دەڵ��ێ   ئایشێ   حەسەنی 
ناشرینی كۆتایی  دەمانەوێ   بهێنین،  تۆ وەدی  ئومێدەكەی 
پێ بهێنین، دەمانەوێ  رۆحی جوانی لەبەین نەچێ  و چیدی 
سیاسەت و پیاوەكانی سیاسەت یاری بە چاەنوسی میللەتەوە 
نەكەن، هەمیشە  هەروا بووە پیاوەكانی سیاسەت یاریان 
بە چارەنوسی دونیا كردووە، ئەمەی ئێوەش ترسناكترین 

یاریە كە بە چارەنوسی میللەتەوە دەكرێت. 
هەرگیز  ناچێ ،  لەبەین  هەرگیز  ناشیرینی  مەلەكیان: 
یەك  ڕووی  دوو  ناشرینی  و  ج��وان��ی  ن��ای��ە،  پ��ێ  كۆتایی 

ناشیرینی  هەردەمێنێ ،  ناشرینی  هەبێ   تاجوانی  مەعدەنە، 
بۆیە هەیە تا جوانیەكان جوانتر ببن، پێ ناچێ  هیچ هێزێك 
بتوانرایە  ئەگەر  بهێنێ ،  بەناشرینی  كۆتایی  بتوانێ   هەبێ  
ناشرینی  لەبنەڕەتدا  ئ��ەوا  بهێنرێت  بەناشرینی  كۆتایی 

دروست نەدەبوو.
ڕووە  ت��ۆ  ب��رام  مەلەكیانی   : دەڵ��ێ   ئایشێ   حەسەنی 
جوانەكەی ئێمەی تۆ هەمیشە لەجوانی خۆتەوە تەماشای 
كەتۆ  نیە  ج��ۆرە  بەو  ئێستا  من  ئەزیزی  دەك��ەی  شتەكان 
بیری لێ  دەكەیتەوە، ناشرینی خەریكە جوانی لەناودەبات، 
نیشتمان  خەریكە  حیزب  پیاوەكانی  لە  هەندێ   ناشیرینی 
نامێنێتەوە،  بەجوانی  خ��اك  مەترێ   خەریكە  دەسوتێنێ . 
تەماشاكە عەزیزی من هەندێ  لەپیاوەكان بوونەتە خاوەنی 
نیشتمان، بوونەتە ئاغا بوونەتە بارزرگان، بوونەتە خاوەن 
كۆشك و تەلار، بوونەتە خاوەنی گشت سەروەتی نیشتمان 
هێلانەیەك  ناتوانن  گ��ەرم  خوێن  لاوی  ه��ەزار  س��ەدان  و 

بۆخۆشەویستەكانیان دروست كەن .
ئەو  ناداتەوە  ئامەخان  بێكەسی  لە  ئاوڕ  كەس  ئێستا   
ژنەی كە ئێوارەیەك تەرمی دوو كوڕەكەیمان ناردەوە بۆ 
ناكاتەوە،  ژنەكان  ڕەشپۆشی  لە  بیر  كەس  بەردەرگاكەی، 
كە  ژن��ەی  ئ��ەو  ن��ەك��رد،  لەخانم  سڵاوێكی  شەویك  ك��ەس 
هەموو تەمەنی بە عیشقی كۆساری حەكیمەوە ژیا، كەس 
ئێستا  پ��ی��اوە  ئ��ەو  ن��اك��ات،  بەنا  نەجمەدینی  ل��ە  س��ڵاوێ��ك 
ئەو  دەچێت،  و  دێت  و وەك شێتێك  كەوتۆتە سەر جادە 
سەرجادە،  دەك��ەوت��ە  بۆچی  لێبدرایەتەوە  ئ��اوڕی  ئەگەر 
ئێستا كاتی زێڕینی پیاوە نەگریسەكانە سەردەمی بەرزانی 
عولەیە، ئەو پیاوە ئێستا نوسینگەكەی پڕ كردووە لە كچە 

نازدارەكانی نیشیمان و بەهۆی پارە و پۆست و فریودانەوە 
بە جەستەی هەموویان دەگات و نیشتیمان بەباڕێكی گەورە 
دەزانیت و لەهەموو سوچێكیدا بە مافی خۆی دەزانێت خۆی 
مەست كات و بڕشێتەوە و شەهوەتی بڕژێت، لەولاشەوە 
عوسمانی پۆڵا لەشەڕی براكاندا قاچەكانی لەدەست دەدات 
و دەبێت بۆ ئەوەی موچەیەكی بۆ ببڕنەوە بچێت لە بەرزان 

بپاڕێتەوە تا موچەكەی نەبڕن. 
لەژێر  نیشتمان  دەزگ��اك��ان��ی  گشت  مەلەك  تەماشاكە 
هەندێك  نیشتمان  ئێستا  ناشرینەكاندایە،  پیاوە  دەستی 
ئومێدی  تروسكاییەك  كە  پیاوانەی  ئەو  شاخ  لەپیاوەكانی 
پیاوانە  ئەو  بەڕێوەی دەبەن، عەزیزم  نەدەكرا  لێ   ژیانیان 
بەڕێوەی دەبەن كەهەمیشە تۆ دەتگوت داگیركەر زۆر لەم 
پیاوانە زیاتر قەدری نیشتمان دەزانێت، تۆ ڕاستت دەكرد 
هیچ شتێ  ئەو پیاوانە بەخاكەوە نابەستێ ، ئەوان نەعیشقی 
هەبوو،  لەدڵیاندا  نەمەعشوقەیەك  هەبوو  لەدڵیاندا  خاك 
نەژیان دۆست بوون، تەنانەت ئەو پیاوانە خۆشیان خۆش 
پیاوەوەیە  كۆمەڵێ   بەدەست  نیشتیمان  ئێستا  نەدەویست 
كەهیچ نەبوون جگە لەكۆمەڵێ  پیاوی عاشقی تفەنگ عاشقی 

چەك عاشقی خوێن و كوشتن.
بۆجەنگی  تەنها  سروشت  كەدەتگوت  پیاوانەی  ئ��ەو 
خولقاندون و پێیان خۆش بوو شۆڕش هەرگیز تەواو نەبێ  
بەدەستی  نیشتمان  ئێستا  بن،  ب��ەردەوام  لەجەنگ  تائەوان 
ئەو پیاوانەوەیە كەلەعیشقیان بۆتفەنگ بەشداریان لەدەیان 
سەركردایەتی  شۆڕشەكاندا  لەگشت  و  شۆرشداكردووە 
ئەوان  بكوژن،  نەیارەكان  باشتر  تا  كردبووە  سوپاكانیان 

بوو،  نەپرسی  دوژمنیان  و  شۆڕش  لەناسنامەی  هەرگیز 
دوژمنی  و  چیە  ش��ۆڕش  ئامانجی  دەزان��ی  نەیان  هەرگیز 
شۆڕش  دوژمنی  لەگەڵ  ئ��ەوان  ئەسڵەن  كێیە،  نیشتمان 
ئ��ەوان  نەدەناسی،  نیشتمانیان  دوژمنی  لەجەنگدابوون، 
كۆمەڵێ   تەنها  چیە،  ش��ۆڕش  فەلسەفەی  دەزان���ی  نەیان 
پیاوی خولقاو بوون بۆ جەنگ كەلەمپەری ڕێگاكانی خۆیان 
لادەبرد، لەمپەری ئەو ڕێگایانەی كەبەرەو دونیای جەللادی 

دەبردن.
بۆ  ئەوپیاوانە  و  پیاوانەدایە  ئەو  لەژێرپێی  خاك  ئێستا 
ئەهریمەنەی  ئەو  دەرونیان  ئەهریمەنەكەی  كردنی  ڕازی 
لەنیشتمان  بەبەشێ   كەهۆگری جەنگە هەر ڕۆژەی جەنگ 
ب��ەش��ێ  لەخاك  ب��ەب��ی��ان��وی��ەك  دەف��رۆش��ن و ه��ەرس��ات��ەی 

دەسوتێنن.
دەڵێی  و  لەناویاندایە  جەنگ  جەنگن  ش��ەی��دای  ئ��ەوان 
ناخ  ئ��ازاری  جەنگ  بەنەبوونی  ئەشێ   خولقاون،  بۆجەنگ 
بكێشن، ئەشێ  ئەو دەیان ساڵە لەشاخ هۆگری جەنگ بووبن 
گەورەترین  هەڵگیرسانی  بۆ  بچوكیان  بیانویەكی  ئێستا  و 
ئەوان  بیانووەكانی  بەرگەی  كەس  ب��ەڵام  پێبێت،  جەنگ  

ناگرێ .
حەس���ەن دەڵ���ێ  مەلەكی���ان ت���ۆ دەبێ  ئەمە بك���ەی دەبێ  
س���ەرۆكایەتی ئ���ەم شۆڕش���ە لەئەس���تۆبگری، مەلەكی���ان 
لەهەم���ووی ترس���ناكتر ئەوەی���ە ئ���ەم پی���اوە جەنگاوەران���ە 
لەترۆپك���ی دەس���ەڵاتدان ناوەندی بڕی���ار لای ئەوانە، ئەوان 
بڕی���اری جەنگ���ەكان دەردەك���ەن، ئ���ەوان بەب���ێ  خوێن واز 
لەدەس���ەڵات ناهێن���ن و لەپێن���او ئەو كورس���یەدا  دوور نیە 
نیش���تمان بس���وتێنن و  خاكەك���ەی بفرۆش���ن، ئەزیزی من 

ئ���ەوان هەموو ش���تێ  دەك���ەن و هەموو ش���تێ  دەدۆڕێنن و 
گرنگ���ی بەهیچ نادەن لەپێناو بەردەوامی جەنگدا، مەلەك لێم 
تێبگە ئەوان عاشقی جەنگن و خولقاوی جەنگن، تەنها جەنگ 
كۆتاییان پێدێنێ ، جگە لەجەنگ ئاش���نای شادی و ژیان نین، 

تەنها لەگەڵ جەنگ دۆستن.
مەلەكیان لەوێدا بەزەردەخەنەیەكەوە تەماشای حەسەن 
نیە  ئاسان  هێندە  حەسەن  دەڵێت  بەئەسپایی  و   دەك��ات 
ئەم  باسی  بەشێوەیەك  ت��ۆ  ل��ێ��دەك��ەن��ەوە،  بیری  كەئێوە 
ئاسایی  شتێكی  لابردنی  باسی  دەڵێی  دەك��ەی  مەسەلەیە 
دەكەیت و عەزیزم لابردن بەو شێوەیە نیە كەئێوە بیری لێ  
ناشرینانە  پیاوە  ئەو  لەدژی  تۆدەڵێی شۆڕشێ   دەكەنەوە، 
بەرپاكەم، بەڵام خۆ دەبێ  كۆمەڵێ  پیاو بۆ جێگای ئەو پیاوانە 
ئامادەكەم، دەبێ  كۆمەڵێ  پیاو بۆ قوربانی ئامادەكەم، دەبێ  
كۆمەڵێ  بۆ سوتان ئامادەكەم، ئاخر پێم بڵێ  ئایا لەبنەڕەتدا 
خودی  ئایا  بەجوانی  دەگ��ۆڕم  ناشرینی  دەك��ەم،  چی  من 
شۆڕش ئەمەی پێدەكرێ ، حەسەن هەوڵ بدە لێم تێ  بگەی 
كەهەمان  دووبارەكەمەوە  ئەو شۆڕشە  هەمان  تۆدەتەوێ  

ئەم ناشرینیانەی بەرهەم هێنا.
ت��ۆ و فەرماندە   : ب����ەردەوام دەب��ێ��ت و دەڵ��ێ   م��ەل��ەك 
ناشرینی  هەمان  ش��ۆڕش  سەركەوتنی  دوای  دەت��ان��ەوێ  
ئێستا دووبارە ببێتەوە، دەتانەوێ  منیش لەناشرینی بئاڵێنن، 
دەتانەوێ  هەمان هەڵەی بەرلە دەیان ساڵ دووبارەكەمەوە، 
لەسەرەتاشەوە  هەر  دۆس��ت  حەسەنی  نا  من  ناعەزیزی 
بەشداری كردنم لەشۆڕش یەكێ  لەو هەڵە گەورانەم بوو 
چونكە  بكردایە  هەڵەیەم  ئەو  دەب��وو  بمكردایە،  كەدەبوو 

نەحەقیقەتم لابوو، نە شۆڕشم دەناسی، نەدەمزانی شۆڕش 
كێ  بەڕێوەی دەبات، حەسەنی ئایشێ  ئەوەی فەرماندە تۆی 
بۆ ن��اردووە و دەی ه��ەوێ ، ئ��ەوەی ئەو هەموو ڕێگایەت 
لەپێناویدا بڕیوە و تۆ و فەرماندە ناوتان لێ ناوە شۆڕش بۆ 
ڕاستكردنەوەی ناشرینیەكان و چاككردنەوەی هەڵەكان و 
كۆتایی هێنان بەدەسەڵاتی پیاوە گرگنەكان، دڵنیابە دووبارە 

هێنانەوەی نابوتیەكانی ڕابردووە . 
لەمەلەكیانی  نائومێدیەوە  بەچاوی  ئایشێ   حەسەنی 
دەڕوانی و دەیویست شتێ  بڵێ  بەڵام مەلەكیان بەردەوام 
هەر  ئەشێ   حەسەن  دەیگوت  و  قسەكانی  لەسەر  دەب��وو 
هاتبێ ، ڕەنگە شۆڕش  بەهەڵە  لەئەزەلەوە وشەی شۆڕش 
نائومێدی دروستی بكات، وەك دواین ڕێگا، دواین چارەسەر، 
ئەوەی  گێڕانەوەی  بۆ  ئومێد،  بۆگێڕانەوەی  هەنگاو  دواین 
دەڕێژێ ،  خوێن  بەڵام خودی شۆڕش  نادرێ ،  كەبەئاشتی 
لەنائومێدی  ئەمەجۆرێكە  ئاخر  دەك����وژێ ،  دەسوتێنێ ، 

بەخشینەوە، ئەمە جۆریكە لە خۆكوشتن بە ئارامی. 
هەموو  ب��ەو  ه��ەس��ت  و  دەڕۆن  گ��وڵ��دا  ب��ەن��او  ئ���ەوان 
حەسەن  و  قسەدەكات  ب���ەردەوام  مەلەك  و  گوڵەناكەن 
بزانە  تەماشاكە  حەسەن  تەماشاكە  دەڵێ   كە  گوێدەگرێت 
كێن ئەوانەی دەچنە ناوو شۆڕشەكانەوە، هەمیشە مرۆڤە 
برسیەكان و چەوساوەكان و كۆیلەكان و ئەوانەی كەمافیان 
نادرێتێ  دەچنە ناوو شۆڕشەوە، بەڵام ئایا تۆ و فەرماندە 
لەوە تێدەگەن كەڕوودەدات، ئێوە دەزانن كە چەوساوە و 
برسی و كۆیلە  و بێ ماف هەرگیز وەك پێویست حەقیقەت 
ناناسێ  و ناتوانێ  ببێتە حاكم، ئاخر مرۆڤی برسی چاوی 
چەوسێنەر  دەبێتە  چەوساوە  مرۆڤی  و  نابێ   تێر  لەپارە 

دەگ��ەڕێ ، چونكە خاوەنی  تۆڵەدا  بەدوای  و مرۆڤی كۆیلە 
ڕقێكی پیرۆزە، ڕقێك كەبەهیچ شتێ  كۆتایی نایەت و گشت 
تەمەنی تیایدا دەژی و هەردەم لەسەنگەری تۆڵەكردنەوەدا 
دەبێت، تۆڵەكردنەوە لەكۆمەڵگا ئەوانەی خوارەوەی خۆی، 
ئەوان كۆمەڵگا بەسەرچاوەی چەوساندنەوەكانیان دەزانن، 
ئاخر مرۆڤی چەوساوە بەزەیی لەچاوی كۆمەڵگادا نەدیوە 
ئ��ازاری  دونیایەك  و  ب��ووە  دەستە  ژێ��ر  تەمەنی  گشت  و 
ڕژێمەكانەوە  و  سیاسەت  و  یاساكان  كۆمەڵگاو  بەدەست 
بدزێتەوە،  ك��ردن��ەوە  لەتۆڵە  خ��ۆی  ناتوانێ   ئیدی  بینیوە، 
لەكاتێكدا  ببورێ   خ��ۆی  خ���وارەوەی  ئ��ەوان��ەی  لە  ناتوانێ  
دەزانێ ،  ناوەوەی  ئازارەكانی  گست  بەسەرچاوەی  ئەوانە 
دەیان  مرۆڤێ   خۆت  چاوی  پێش  بیهێنە  ئایشێ   حەسەنی 
ژیابێ   بەكۆیلایەتی  ساڵ  دەیان  ژیابێ ،  زەهالەتدا  لە  ساڵ 
چەشتبێ   ئ��ازاری  دونیایەك  پیاوەوە  كۆمەڵێ   لەلایەن  و 
كەچوویە سەركورسی دەسەڵات چۆن ئەو حەقیقەتە لەبیر 

دەكات، چۆن دەتوانێ  دەست لەتۆڵە سەندنەوە هەڵگرێت.
 مەلەك درێژە بەقسەكانی دەدات و دەڵێ  هاوڕێ  لەبیرت 
دێت  لەشاخ گەر لە شەڕێكدا زۆر ئازارمان بچەشتایە یان 
و  ڕانەدەگرت  دیلمان  هیچ  لەتۆڵەدا  هەبووایە  شەهیدمان 
ئەو  لەگشت  تۆڵەمان  و  دەكوشت  هەموو سەربازەكانمان 
پیاوانە دەكردەوە كەئازاری خانەوادەكانی شۆڕشیان دەدا، 
لەبیرت دێت چ سزایەكی خۆفرۆشانمان دەدا، عەزیزی من 
هەستی تۆڵەكردنەوە كە شۆڕش ناوی نابوو ڕقی پیرۆز، 
ژیانی شۆڕشگێڕ داگیردەكات، ئەو هەستی ڕق لێبوونەوەیە 
لەبیركردنەوە  كەجگە  بەجۆرێك  كوێردەكات  شۆڕشگێڕ 

لەتۆڵە بیر لەهیچی دیكە نەكاتەوە.

 ئی����دی ئەو شۆڕش����گێڕەی ك����ە كۆیلایەت����ی ناردوێتیە 
ناو ش����ۆڕش ناتوانێ  بەچاوی ژیان دۆستیەوە بڕوانێ  و 
ئازادی ڕەها ببەخش����ێ  بەوانەی خوارەوەی خۆی، چیدی 
مرۆڤ دروس����ت و عادیل نابێ����ت، چونكە ئازادی بەخۆی 
نەبەخش����راوە و فێری ژیان دۆس����تی نەكراوە و ئەوانەی 
س����ەرەوەی خۆی یەكس����انیان پ����ێ  نەبەخش����یوە، ناتوانێ  
پیاوێكی تەندروس����ت بێ ، چونكە شادی ناناسێ  و نامۆیە 
بەپێكەنین و خاڵیە لەجوانی و لەژیان دۆس����تی و عیش����ق. 
خاڵی����ە لەئ����اوازی گۆرانی ژی����ان، چونكە چەوس����اوەكان 
مناڵیەك����ی تەندروس����ت نەژی����اون و تێری����ان لەیاریەكانی 
مناڵ����ی نەخ����واردووە و لاوێتیەك����ی تەواوی����ان نەبووە و 
گەنج����ی وەك خۆی بەس����ەریاندا تێنەپەڕی����وە و چێژیان 
لەقۆناغەكان����ی تەمەنی����ان وەرنەگرت����ووە، دواج����ار ئ����ەم 
مرۆڤانە هەس����ت بەبۆشاییەكی گەورە دەكەن، بۆشاییەك 
دەكەوێت����ە ژیانی����ان كەبەهیچ ش����تێ  پڕ نابێت����ەوە، ئەوان 
گش����ت دەروازەكان تاق����ی دەكەن����ەوە ب����ۆ پڕكردن����ەوەی 
ئەو بۆش����اییە، ئەوەی كەلەئەنجام����ی نامۆیی قۆناغەكانی 
تەمەنیاندا دروس����ت بووە، ئەو بۆش����اییەی كەلەهەس����ت 
نەك����ردن بەمنداڵی و لاوێتی و گەنجیدا دروس����ت بووە و 
هەمیش����ە دەگەڕێن تا ئەو بۆش����اییانە پڕبكەن����ەوە، بەڵام 
چیدی زەمەنی پڕكردنەوەی ئەو بۆشاییانە بەسەرچووە، 
ئەوان دەبوو لەمنداڵیدا بیرێ  لەیاریەكانی منداڵی بكەنەوە 
و بەعیش����قەكەی دای����ە و باب����ەوە بژی����ن و لەلاویدا وەك 
لاوێك گرنگیان پێ  بدرێت و لەهەرزەكاریدا وەك گش����ت 
هەرزەكاران بەعیش����قی كیژێكەوە سەرقاڵ بن و مەستی 

سیحری ئەوین بن.

نەدا  هیچی ڕووی  بوون  نەهاتە  هیچی  كەئەمانە  بەڵام 
هیچی دەستی نەدا، ئەو خاڵی دەبێ  لەژیان و پەنا بۆگشت 
شتێ  دەبا تا ئەو بۆشاییانە پڕبكاتەوە كەلەژیانیدا دروست 
بۆپڕكردنەوەی  گەورەیە  بیانویەكی  شۆڕش  لێرەدا  بووە 
ب��ۆش��ای��ی��ەك��ان و خ��ۆ خ��اڵ��ی ك���ردن���ەوە و پ��ی��ادەك��ردن��ی 
ناشرینیەكان، گەرچی ڕەنگە لەبنەڕەتدا شۆڕش ئامانجێكی 
شۆڕش  ل���ەدەرەوەی  پیاوانە  ئەم  ب��ەڵام  هەبێت،  پیرۆزی 
تۆڵە  شۆڕشەوە  بەهۆی  دەیانەوێ   هەیە،  كەیان  ئامانجی 
بكڕنەوە،  خۆیان  دۆڕاوی  و  بكەنەوە  لەدەوروبەرەكەیان 
پیاوانەی  بۆئەو  دەرفەتە  باشترین  شۆڕش  من  عەزیزی 
كەپڕن لەناشرینی و ڕەگێكی جەللادیان تیایە، ئەوپیاوانەی 
و  بشكێ   دیكە  ئەوانی  لەخوێنی  تینوێتیان  كەدەیانەوێ  

نیشتمان بسوتێنن تاڕابردوویان بشارنەوە.
لەم  شۆڕشگێڕیە  حەقیقەتی  ئەمە  ئایشێ   حەسەنی 
دەك��ات  ل��ێ   داوام  ه��ات��ووی  كەچی  ئێمەدا  مەملەكەتەی 
لەخوارەوەی  ئاگاتان  ئێوە  بەڵام   هەڵگیرسێنم،  شۆڕشێ  
نیشتمان نیە، نازانن لەخوارەوە چی دەگوزەرێ ، نازانن كێ  
لەشۆڕشەكەماندا دەبێتە شۆڕشگێڕ، كێ  پەیوەندیمان پێوە 
دەكات و كێ  دەبێتە دەستەی هێرش و كێ  دەبێتە هێزی 
كێ   و  ناحەزان  بردنی  لەناو  بەرەی  دەچێتە  كێ   و  نهێنی 

لەسەنگەرەكاندا بەرگری دەكات .
ئ��ای��ا ح��ەس��ەن��ی ئ��ای��ش��ێ  ت��ۆ دەزان����ی ك��ەگ��ش��ت پ��ی��اوە 
نائومێدەكان گشت مرۆڤە بەدبینەكان. ئەوانەی بەچاویلكەی 
ڕەش���ەوە ل��ەژی��ان دەڕوان���ن چ��اوەڕوان��ی ش��ۆڕش دەك��ەن. 
ئەوانە بەدوای بیانویەكدا دەگەڕێن تاوەكو گشت ڕقەكانی 
خۆیان بەكۆمەڵگا بفرۆشنەوە، بەڵێ  ئەو پیاوانەی كەژیان 

شەیدای  و  ژەنگاوین  تفەنگێكی  هاوڕێی  تەنها  و  ناناسن 
هیچ  ئ��ەوەی  بەبێ   شۆڕشن،  ئ��ال��ودەی  و  خوێنن  ڕشتنی 
ئامانجێكی پیرۆزیان هەبێ  تەنها خولیایان بەشداری كردنە 
لەشۆڕشدا و سەركەوتنە بەسەر شاخ و ئەوانی تردا، ئیدی 
بێ  ئەوەی مرۆڤایەتی بزانن و نیشتمان بناسن و عیشقیان 
كردنی  لەشان  ئامانجیان  كەتەنها  ئەوانەی  هەبێ   بۆخاك 
تفەنگە گشت دێنە ناو شۆڕشەكەمانەوە، دێن گشت پیاوە 
ئامانجی  لەپشتی  ئەوانە دێن و   نەگریسەكان دێن، گشت 
دڵی  و  دەگ��ەن  خۆیان  نیازەكانی  و  بەمەرام  شۆڕشەوە 

ئەهریمەنەكەی دەرونیان ڕازدەكەن.
حەسەنی ئایشێ  تەماشاكە شۆڕش لەوپەڕی نائومێدی 
لاواندا هەڵدەقوڵێ  و دواین چانسە كەلاوان تاقی دەكەنەوە، 
دواچانسی نێوان مەرگ و ژیانە كەئەوان نزیكترین چانس 
نائومێدیدان  كەلەلوتكەی  دەك��ەن��ەوە،  تاقی  ل��ەم��ەرگ��ەوە 
دواین  گەیشتوونەتە  پیاوە شۆڕشگێڕەكان  زۆربەی  ئیدی 
وێستگەی نائومێدی، ئیدی حەسەنی برام مرۆڤ لەوپەڕی 
پەڕی  لەو  ئاخر  دێت،  لەدەست  ئومێدێكی  چی  نائومێدیدا 
نائومێدی دا چی ئومێدێك سەوز دەبێت ئەمە هێندە ئەستەمە 

كەلەمردوویەك بپاڕێیتەوە نیشتیمان ڕزگار بكات. 
وەهایە  ڕێك  لەشۆڕشگێڕ  دۆستی  ژی��ان  چ��اوەڕوان��ی 
ئاخر مرۆڤی خاڵی  بكەی.  لەمردوویەك  كەچاوەڕێی ژیان 
مردوو  وەك  نائومێد.  مرۆڤی  ئامانج.  بێ   مرۆڤی  لەژیان. 
نامێنێ ،  نرخێكی  ژیان  نەبوو  لەگۆڕێ   كەهیوایەك  وەهایە. 
حەسەنی ئایشێ  ئێوە داوام لێ  دەكەن شۆڕشێ  بەرپاكەم 
بەڵام ناپرسن كەشۆڕش سەركەوت كێن ئەوانەی كەدەبێ  

لەسەر كورسیە پیرۆزەكان دانیشن.

پیاوەانی  هەمان  س��ەرك��ەوت  كەشۆڕش  من  عەزیزی 
بێ   پیاوە  هەمان  ش��ۆڕش  پیاوەخاڵیەكانی  هەمان  ئێستا، 
دەستیان  پیاوانەی  ئەو  ئامانجەكان،  بێ   پیاوە  ئومێدەكان، 
بەخوێن سورە دەست بەسەر نیشتماندا دەگرن و ووڵات 
بەڕێوە دەبەن، چون ئەوان ماندوو بوون پێویستە نیشتمان 

هی ئەوان بێت.
حەسەنی ئایشێ  شۆڕش تەنها بەوە ناكرێت كەكۆمەڵێ  
پیاو كۆكەینەوەو وەك چكلێتی جەژن چەكیان پێ ببەخشین 
ڕوخانی  ن��اح��ەزان  ڕوخ��ان��ی  بێت،  روخ���ان  ئامانجمان  و 
ئەوانەی سەرەوەی خۆمان، ڕوخانی نابوتیەكان، كەدواجار 
ئیدی  بوو  ڕوخان  هۆگری  بوو  ڕوخان  فێری  شۆڕشگێڕ 
ناتوانێ  هیچ شتێ  دروست بكاتەوە، شۆڕش دەبێ  هەڵگری 
نیە كەبمانەوێ  ئەوە بەس  تەنها  بێت و  پیرۆز  ئامانجێكی 
لەناوبەرین،  دوژم��ن  و  وەدەرنێین  لەنیشتمان  دیكتاتۆر 
لەشاخێكدا  و  ببەخشیتەوە  تفەنگ  ئەوەنیە  تەنها  شۆڕش 
نیشتەجێ  بیت و دەست بەكوشتنی نەیارەكانت بكەی، ئەوە 
ئامانجی  ئەفسانەیی،  قارەمانی  بكەیتە  ك��ەلاوان  نیە  بەس 
دیكەی  ئامانجێكی  شۆڕش  پیرۆزە  مەسەلەیەكی  شۆڕش 
هەیە، ئامانجێكی جیاواز لەئامانجی پیاوە گرگنەكان، شۆڕش 
ناعەدالەتی،  و  لەستەم  و  كۆیلەیەتی  لە  دەربازبوونە  بۆ 
چ���وون شۆڕشگێڕان  دەك��رێ��ت  ب��ۆی��ە دروس���ت  ش���ۆڕش 
هەست دەكەن خاك بۆنی چەپەڵی لێدێت، ئەو كاتە گشت 
پشوی  بۆ  نامێنێتەوە  پەناگەیەك  و  گڕدەگرێت  جوانیەكان 
تەماشا  كاڵا  وەك  هەمووان  دەس��ەڵات  ئەوكاتەی  لاوان، 
ئیدی  نامێنێتەوە،  بۆ  ڕێگایەكیان  هیچ  لاوان  ئیدی  دەكات، 
چارەسەر  بەجوانی  تاكێشەكان  نابەن  شك  دەروازەی��ەك 

بكەن، ئیدی زمانی گوڵ بونی نامێنێ و چەك دەبێتە زمانی 
گفتوگۆ و چەك وەك دەمرشاستێك دێتە گۆڕەپان.

ئیدی ئەوەی زوبانی گوڵ ناتوانێ  بیكات، تفەنگ دەیكات 
ب��ەڵام  ب���ەرێ ،  لەبەین  دون��ی��ا  ناشرینی  گشت  دەت��وان��ێ   و 
هەنگاو  نابوتی  هاوسەفەری  هەمیشە  جوانی  ئەفسوس 
دەنێت، شۆڕشگێڕان ناتوانن ناشیرینی لەناوبەرن و جوانی 
و  جوانی  لەنێوان  جیاوازی  ناتوانێ   چەك  نەچێ ،  لەبەین 
ئاراستەی  چەك  جەنگاوەر  ئەشێ   بدۆزێتەوە،  ناشیرینیدا 
ناشیرینی بكات، ئەشێ  بیەوێ  ناشیرینی لەناوبەرێ ، ئەشێ  
بەڵام  بێت،  ناشیرینیەكان  لەناوبردنی  ئامانجی  شۆڕشگێڕ 
ئەوچەكەی كەلەدەستی شۆڕشگێڕدایە، ئەوتفەنگە نەعلەتیە 
ئامانج ناناسێ  و پەیامی عیشقی پێ  نیە. جوانی و ناشیرینی 
لەوێدایە،  كێشەكە  س��ەرچ��اوەی  ئیدی  و  ناكاتەوە  ج��ودا 
لەتەنیشت  جوانیش  دواج��ار  كە  تفەنگەدایە  ئەو  لەلولەی 
ناشیرینی دا دەكوژێت كێشەكە لەلولەی تفەنگ و ئەوانەدایە 

كەتفەنگ ناناسن و هەڵی دەگرن، بەكاری دەهێنن.
ئ��ەوە  ناكرێت،  بەتفەنگ  تەنها  ش��ۆڕش  م��ن  ع��ەزی��زی 
كارەساتە شۆڕش لێوان لێوكەی لەچەك و جەنگاوەری بێ  
هەست، تەماشاكە حەسەنی برام ئێمە چیمان كرد، شاخمان 
هەر  و سێبەری  بەردێك  هەر  بنی  و  لەشۆڕشگێڕ  پڕكرد 
داربەڕوویەك پێشمەرگەیەكمان تێخست، هەرلوتكە چیایەك 
سەدان پێشمەرگەمان تیا جێگیركرد، هەر گردێك دەستەیەك 
چەكدارمان بۆنارد، گەرچی ئێمە و سەركردایەتی ئەوەمان 
بۆ لەناوبردنی دوژمنی نیشتمان كرد، ئەوەمان كرد تامیللەت 
قاچی  داگیركەر  تا  كرد  ئەوەمان  نەناڵێ ،  پۆستاڵدا  لەژێر 
پیرۆزەوە  بەئامانجێكی  ئێمە  هەڵگرێ ،  سینەمان  لەسەر 

جەنگاوەرەی  و  چەك  هەموو  ئەو  ب��ەڵام  ش��اخ،  ڕۆشتینە 
كەدروستمان كرد دواجار كارەساتی دروستكرد.

تائەو  بەردا،  لەنیشتمان  بزانین گڕمان  ئەوەی  بێ   ئێمە 
لەماڵەكەمان  گڕمان  بسوتێ ،  ك��ردووە  داگیری  دوژمنەی 
ئێمە  بسوتێ ،  ج��ەل��لادان  و  وەدەرن��ێ��ی��ن  تامشكێ   ب���ەردا 
ل��ەن��اوب��ەری��ن،  شەیتانەكان  ت��ا  سوتاند  مەعبەدەكانمان 
دەرهێنا و  لەدەستی  تفەنگی گرت گوڵمان  ئەوەی دەستی 
تفەنگمان پێ  بەخشی، ئەوەی هەستی بەبوونی خۆی كرد 
و ویستی بچێتە ژوانی دڵدارەكەی ئێمە ناردمانە سەنگەری 
بوو  ژنێ   ئامێزی  توانەوەی  شەیدای  ئ��ەوەی  كوشتنەوە، 
ئێمە جووتێ  نارنجۆكمان خستە دەستی یەوە، ئەوەی تازە 
لەبۆنی  كرد  پڕ  لوتیمان  دەكرد  گوڵەكان  بەبۆنی  هەستی 
باروت، ئەوەی نیگای بەجوانیدا هەڵدەهێنا، تفەنگمان خستە 
دەستیەوە و دوژمنمان پێ  نیشاندا، حەسەن تۆدەزانی ئێمە 
بەبێ ویست لەجەنگی ناشیرینیدا جوانیمان كوشت و لەبری 

ئەهریمەن بەگژ فریشتەدا چووین.
تەماشاكە ئەو هەموو تفەنگەمان بڵاوكردەوە، ئەو هەموو 
جەنگاوەرەمان دروستكرد، سوپایەكمان پێكهێنا تا ناشرینی 
گەڕانە  هەموو  ئەو  نەیزانی  كەسمان  كەچی  لەناوبەرین 
بەشوێن ناشرینیدا، ئەو هەموو عەوداڵیە، ئەو هەموو ناسینی 
ناشرینیە، ئەو هەموو تێكەڵیە لەگەڵ ناشرینی چ ئەنجامێكی 
دەبێت، حەسەنی ئایشێ  لەبیرتە كەسمان نەیدەزانی گشت 
كەئێمە  نەماندەزانی  دەك��ات،  دروستی  هۆگری  شتەكان 
ڕۆژێك  بین،  یەكان  ناشرینی  و  دوژم��ن  عەوداڵی  هێندە 
بێ  ویست لەگەڵ ناشیرینی تێكەڵ دەبین، حەسەن دەزانی 

گشت هۆگری یەكان وەك هۆگری كێشانی جگەرە واهایە، 
كێ  هەیە جگەرەی خۆش بوێت، كێ  ڕقی لەجگەرە نی یە، چ 
جگەرە كێشێ  تاكۆتایی لەگەڵ جگەرە ئاسوودەیە، كێشەكە 

هۆگری و ئالودەبونە.
و  دەنێت  هەنگاو  گوڵدا  بەناو  وەستان  بەبێ  مەلەك 
دەكەوێت  هەنگاوەكانی  دوای  بوون  ماندوو  بێ   حەسەن 
لەو  جگە  ناكاتەوە  لەهیچ  بیر  ئەو  دەگرێت،  بۆ  گوێی  و 
وشانەی كە دەیان ساڵە لەخەیاڵیا بیریان لێدەكاتەوە هەر 
بەدەم ڕێگا بێ كۆتاییەكانەوە و لەناو نیشتیمانی گوڵەكاندا 
دەڵێ   ئەی دۆست ئێمە نەمانزانی كەهۆگری و ئالودەبون 
قوڵ  لەزیاتر  بووندایە،  لەتێكەڵ  بوونەوەدایە  ل��ەدووب��ارە 
بوونەوە و ناسینی شتەكاندایە، لەبیرتە سەدان جەنگاوەر 
ناشرینی  ب��ەدوای  عەوداڵیەدا  لەو  بوونەوەیەدا،  قوڵ  لەو 
و  خوارد  سامانیان  و  دەسەڵات  فریوی  ڕژێمەوە  پیاوانی 
ڕژێم  پیاوانی  دوای  هێندە  پیاوانە  ئەو  ڕژێم،  پیاوی  بونە 
كەوتن و بۆ كوشتنیان لێیان نزیك بوونەوە دواجار جوانی 
ناشرینیەوە،  ب��ەرەی  كەوتنە  چوو  تێك  لێ   ناشرینیان  و 
هۆگری  ك��رد،  پەیدا  ناشرینی  لەگەڵ  هۆگریەكیان  ئ��ەوان 
یەك كەئەوانی بۆلای ناشرینی ڕاكێشا، هەندێ  لەپیاوەكانی 
ش���ۆڕش دوای س��ەرك��ەوت��ن��ی ش���ۆڕش ك��ەوت��ن��ە ب���ەرەی 
ناشیرینیەوە، ئاخر مەودای نێوان جوانی و ناشیرینی هێندە 
جوانی  لەنێوان  )واو(  حەرفی   تەنها  تاجودابكرێتەوە  نیە 
لەبەرەی  و خۆشیەكان  چێژ  هەمیشە  هەیە،  ناشیرینیدا  و 
دوای چێژ و خۆشی  زۆرج��ار  مرۆڤیش  و  دایە  ناشرینی 
لەچ  خۆشی  و  چێژ  كە  نیە  گرنگ  ب��ەلای��ەوە  و  دەك���ەوێ  

بەرەیەكدان.

جەنگاوەر  و  ناناسێ   ژی��ری  چ��ەك  ه��اوڕێ��م  حەسەنی 
ناتوانێ  پلان و ئامانجی هەبێ  وئامانج  بۆدوای سەركەوتنی 
دەس��ەڵات  كەشۆڕش  كاتەی  ئەو  بۆ  پلان  دان��ێ ،  ش��ۆڕش 
دەگرێتە دەست، بەڵام ئێمە هەمیشە بێ  پلان و ئامانجین، 
بەس  ئ��ەوە  بكەین،  دی��اری  ئامانجەكان  ناتوانین  هەمیشە 
نیە  ب��ەس  ئ��ەوە  بێت،  نیشتمان  ئ���ازادی  ئامانجت  كە  نیە 
ئێمە  ئەوەیە  گرنگ  لەناوبەری،  نیشتمان  كەدوژمنەكانی 
دی��اری  كێمان  ئێمە  ش��ۆڕش،  ب��ۆدوای  ئامادەبوو  چیمان 
كردبوو بۆ بەڕێوەبردنی نیشتمان و چیمان بەدەست بوو 
بۆدوای ئازادبوون، ئەفسوس ئێمە نیشتمانمان خستە ژێر 
دەستی جەنگاوەرەكان، نەمانتوانی پیاوەكانی شۆڕش فێری 
نەلوا  بۆمان  بناسین،  خۆشەویستی  نەكرا  بكەین،  ئاشتی 
ژیان دۆستانە بژین، ئاخر ئێمە لەشاخ تەنها جەنگاوەرمان 
و  سوتاندن  و  ل��ەن��اوب��ردن  بۆ  جەنگاوەر  ب��وو،  پێویست 
ئێمە  حەسەن  لەبیرتە  خوێن،  ڕشتنی  و  كردن  تەفروتونا 
چەندە قارەمانی ئەفسانەییمان دروست كرد و چەند پیاوی 
بەقارەمانی  كرد  مناڵمان  چەند  بەشێر،  كرد  ترسنۆكمان 
ئەفسانەیی، ئەفسوس برام شۆڕش ئەو قارەمانانەی چەندە 
جەنگاوەرێكی،  كردە  ئەوانی چۆن  و  دورخستەوە  لەژیان 
چەندە ئەوانی لەخۆشەویستی تۆران  و چەندە بوونە كۆیلەی 
كەنەسەرەتایی  جەنگانەی  ئەو  لەدوایەكەكان،  یەك  جەنگە 

هەبوو نەكۆتایی.
بەجۆرێ   ك��رد،  جەنگ  عاشقی  ئ��ەوان��ی  ش��ۆڕش  ئاخر 
هۆگری جەنگ بوون كە لەهۆگری مەست و مەی خراپتر، 
كاریگەرتر،  مەعشوق  و  عاشق  لەهۆگری  ی��ەك  هۆگری 
لەهەموو  دەستیان  ئیدی  ب��وون  جەنگ  كەهۆگری  ئ��ەوان 

و  هێشت  بەجێ   شادیەكانیان  گشت  ئیدی  هەڵگرت،  شتێ  
پیاوی  بوونە  تەنها  دوژمن  لەگەڵ  جەنگەوە  كەوتنە  تەنها 
سوپاكان  پاشكۆی  بوونە  ئەبەدی،  جەنگاوەری  و  جەنگ 
بەشاخ  شاخ  ژەنگاویەكانەوە  تفەنگە  و  بەخۆیان  ئیدی  و 
دەكەوتن و  دوژم��ن  دوای  بەكوچە  بەدێ  و كوچە  و دێ  
و  رەبایەیەك  دەب��ردە سەر  هێرشیان  هەر شەوەی  ئیدی 
دەیان سەربازی دوژمنیان دەكوشت، چیدی بونە كۆیلەی 
گشت جەنگەكان، ئیدی ئەوان بەجۆرێ  عاشقی جەنگ بوون 

كەتەنها بیریان لەجەنگ دەكردەوە.
دوژمنیان  چیدی  ب��وون  بەجەنگ  عاشق  هێندە  ئ��ەوان 
دوای جەنگ  و  دەناسی  جەنگیان  تەنها  ئیدی  لەیاد چوو، 
دەكەوتن و جەنگ لەهەركوێ  هەبوایە ئەوان لەوێ  بوون، تا 
ناوبانگیان بەقارەمانی جەنگ بڵاو بوویەوە، تەنانەت هەندێ  
شەو دوژمن دەست نەدەكەوت تاشەڕی لەگەڵ بكەن لەگەڵ 
خۆمان  هاوڕێیانی  لەگەڵ  دەجەنگان،  ئەوبەر  ب��رادەران��ی 
جەنگی  كەمەیلی  دەجەنگان  هەركەس  لەگەڵ  دەجەنگان، 
ئیدی  ببون،  جەنگ  هۆگری  ب��ەج��ۆرێ   ئ��ەوان  هەبووایە، 
شۆڕش و یاساكانی شۆڕش و پەیامی شۆڕشیان لەبیری 
هۆگری  و  دویست  جەنگیان  تەنها  و  بردبوویەوە  خۆیان 
جەنگ ببون وەك چۆن مەی نۆشێ  ڕۆژانە پێویستی بەمەی 

نۆشین هەیە، ئەوان شەوانە پێویستیان بەجەنگ هەبوو.
تەماشاكە  بكە.  دۆڕاوییە  ئەو  تەماشای  برام  حەسەنی 
پێویستی  دەرونیان  كرد،  دروست  گەلێكمان  مرۆڤ  ئێمە 
دەحەسانەوە،  كەلەجەنگدا  گەلێك  مرۆڤ  هەبوو،  بەجەنگ 
كەناسنامەكە  لەوپیاوانەی  پڕكرد  نیشتمانمان  ئێمە  ئ��اخ 
ئەو  هەڵگرتبوو،  دڕندەكانیان  نازناوی  بوو،  خوێناوی  یان 

یان  نەكەوتایە  دەست  دوژمنیان  شەوێ   كەهەر  پیاوانەی 
ئەوبەر  برایانی  لەگەڵ  یان  دەكرد  باران  گوللە  دیلەكانیان 
جەنگیان بەرپا دەكرد، ئەفسوس حەسەنی ئایشێ  فەرماندە 

هیچ لەترسناكی ئەم پیاوانە تێنەدەگەیشت. 
من دەیان جارگوتم نابێ  ئەم پیاوانە دەسەڵاتیان هەبێ  
و هێندە ناو و شۆرەت و لەقەبیان بدرێتێ ، گوتم سەرۆك 
ناناسن و نازانن  ئەمانە تەنانەت مرۆڤ بوونی خۆشییان 
گوتم  دی��ار،  ناوێكی  خاوەنی  ببنە  نابێ   هاتوون  لەكوێوە 
پایە و دەسەڵاتیان  ناوو  هێندە  ئەم جەنگاوەرانە  پێویستە 
هەبێت كەلەبنی ئەم بەردانە زیاتر گەشە نەكەن و هەر لەم 
شاخ و بن بەردانە ون بن ئەمانە تەنها عاشقی جەنگن، تەنها 
جەنگ دەناسن و بۆجەنگ خولقاون، گوتم فەرماندە نابێ  
پیاوانی  ببنە  نیشتمان و  سبەینی بچنە سەر كورسیەكانی 
خاوەن بڕیار، گوتم ئاخر ئەمانە جەنگاوەرن هەموو شتێ  
بەجەنگ كۆتایی پێ  دەهێنن، كەچی هەموو جارێ  فەرماندە 
و  ن��او  لەپێناو  شتێ   هەموو  جەنگاوەرانە  ئ��ەم  دەی��گ��وت 
ناوبانگ و دەسەڵات و پارەدا دەكەن ناكرێ  هێندە پشتگوێ  
بخرێن، دەیگوت پشتگوێ  خستنیان ترسناكە ئەمانە ئیدی 

فێری شۆڕش و شاخ بوون.
پێ   دڕندەیەكی  ن��اوی  و  هەریەكە  فەرماندە  ئەفسوس 
ئەفسانەیی،  جەنگاوەرێكی  كردە  هەریەكەیانی  و  بەخشین 
تەماشاكە حەسەن ناوی هێمنی گۆڕی بە شێرەی بەسام، 
نەجمەدینی خەجێی كرد  بۆر،  بەپڵنگە  فاتەی كرد  حەمەی 
بە گورگی جەنگەڵ، وشیاری دەلاكی كرد بە پڵنگە ڕەش، 
تۆفیقە خڕەی كرد بەماری كوبرا و خولە بچكۆلی ناونا كوڵە 
كوێرە، ئەها حەسەنی ئایشێ  ئەم جەنگاوەرانە بەخۆیان و 



95 باخەوانی گوڵەکان

ناوەكانیان جەنگەڵێكیان ئاوەدان كردەوە و بوونە دڕندەی 
ئەو جەنگەڵە من زۆر هەوڵمدا شۆڕش نەبێتە جەنگەڵ، كەچی 
فەرماندە دوای هەرجەنگێك ناوی جەنگاوەرێكی دەگۆڕی 
بۆ دڕندەیەك، پیاوەكانیش بەخێرایی نازناوی دڕندەكانیان 

هەڵدەگرت و بەخێرایی دەبوونە دڕندەی جەنگەڵەكان.
نازناوی  لەبەرچی  فەرماندە  لەبیرتە  ئایشێ   حەسەنی 
دایكت )ئایشێ ( ی بۆناوەكەت زیاد كرد، لەبیرتە ئەو پاشگرە 
لەشار  كە  لەجەنگاوەرەكان  یەكێ   كاتێ   ك��را،  زی��اد  چۆن 
گەڕایەوە باسی قارەمانێتی دایكتی كرد، باسی ئەوەی كرد 
كەچۆن بۆپاراستنی گیانی پێشمەرگەكان بەتفەنگ ڕوبەڕوی 
دوای  خێرا  شەوە  ئەو  ئەها  بۆتەوە  ڕژێم  سەربازەكانی 
ئەم وشانە فەرماندە بەبزەیەكەوە گوتی حەسەن تۆ چیدی 
ناهێنێت،  بەتەنها  تۆ  ناوی  ئیدی كەس  ئایشێیت،  حەسەنی 
بانگیان  ئایشێ   بەحەسەنی  ه��ەم��ووان  كاتەوە  ل��ەو  ئیدی 
لەوێدا  بوو  دایكتدا  قارەمانێتی  لەپاداشتی  ئەوە  دەك��ردی، 
باوكت ون كرا و تۆ بوویتە كوڕی ئایشێ  چونكە باوكت 
تفەنگی بەكار نەهێنابوو، تەماشاكە لەشۆڕشدا ناوبانگ بۆ 

مرۆڤی بكوژ بوو دەسەڵات بەجەللاد دەبەخشرا، 
و  شەوانە  ئایشێ   حەسەنی  و  مەلەكیان  ماوەیە  ئ��ەو 
بیریان  شەو  هەندێك  و  دەهاتن  بەدارستانەكاندا  ڕۆژان��ە 
بدەن،  بیریان دەچوو پشوو  بنوون، هەندێك رۆژ  دەچوو 
زۆربەی نیوەڕۆ و ئێوارەكانیش نان خواردنیان بیر دەچوو، 
مەلەكیان هەمیشە باسی ناشرینیەكانی دەكرد و حەسەنی 
ئایشێ  هەوڵی دەدا بابەتەكان ئاسایی كاتەوە، هەوڵی دەدا 
بەرپا  لەشار شۆڕشێ   تابچێتەوە و  بكات  مەلەكیان ڕازی 
تەنها  كەناشرینی  بیسەلمێنێ   دەدا  هەوڵی  حەسەن  بكات، 

بەشۆڕش چارەسەر دەبێت، كەچی مەلەكیان گەلێ  نائومێد 
هەندێ   بینینی  دوای  ڕاپەڕین،  دوای  ئەو  بەشۆڕش،  بوو 
دیاردە، دوای ئەوەی كە هەندێ  لەشۆڕشگێڕانی بینی بوو 
كە تامەزرۆی دەسەڵاتن و تەنها و تەنها عاشقی كورسی و 
پارە و ژن و ڤێلا و چی و چین نائومێدیەكانی گەشتبوویە 
كەتەنها  بوو  بینی  پیاوی  هەندێ   ئەوەی  دوای  ئەو  لوتكە 
چ��اوی��ان ب��ەدەس��ەڵات ه��ەڵ��دەه��ات و ب��ەه��ەر نرخێ  ب��ووە 
پەیدا  لە شۆڕش  گومان  ئیدی  نیازەكانیان،  بە  دەگەیشتن 
بەئاشكرا  ئەو  دنیا،  شۆڕشەكانی  لەگشت  گومان  دەك��ات، 
ئامانجی  چاوچنۆكەكان  كەپیاوە  دەگ��وت  بەفەرماندەی 
دواجار  دزیوە،  لەشۆڕش  پیرۆزیان  تێكداوەو  شۆڕشیان 
دەترسێت  و  دەبێ�ت  نائومێد  شتێ   لەهەموو  مەلەكیان 
بوو  كرد  ئیدی جەنگەڵێكی  ناوبەرێت،  لە  ناشرینی جوانی 

بەنیشتیمانی خۆی.
دارستانەدا  ئەو  لەناو  كەچی دوای چەندین ساڵ ژیان 
حەسەنی ئایشێ هاوڕێی دێرینی مەلەكیان لەلایەن فەرماندەوە 
بەهەڵگیرساندنی  بكات  ڕازی  مەلەكیان  كە  ن��ێ��ردراب��وو 
شۆڕشێ  لەدژی پیاوە گرگنەكانی دەسەڵات، ئەو پیاوانەی 
دەكرد  نیشتمانیان  بوو  خەریك  و  لەتاریكی  ب��وون  كەپڕ 
چیدی  مەلەكیان  ب��ەڵام  گیرفانیان،  دەیانخستە  و  بەپارە 
نابوتەكان،  پ��ی��اوە  ن��ەم��اب��وو، دەی��گ��وت  ب��ەش��ۆڕش  ب���ڕوای 
دەیگوت  بێنێ ،  بەدەست  خ��ۆی  ئامانجی  ش��ۆڕش  ناهێڵن 
دەمێنێ ،  لەپیرۆزیەكانی  هەندێ   بێت  تالە شۆڕش  شۆڕش 
كاتێك بوو بە دەسەڵات پیاوەكانی دەبن بە دیكتاتۆر، ئەو 
ناو  خستبووە  دەمانچەكەی  فڕێدابوو،  تفەنگەكەی  چیدی 
یەكەمین گۆماوی ئەو دارستانە، كۆڵەپشتەكەی لەیەكەمین 

شەخەڵدانی سەر ڕێگا فڕێدابوو، ئیدی لەوپەڕی سادەیی و 
سەوزیدا لەوێ  نیشتەجێ  ببو.

ئەو ڕۆژە و زۆربەی ڕۆژەكانی دیكەش مەلەكیان بەدەم 
پیاسەوە دەیویست بۆ حەسەنی ڕونكاتەوە كەشۆڕش جگە 
لەوێرانی هیچ شتێ  بەجێ  ناهێڵێ  و پاشماوەی شۆڕش جگە 
لەسوتماك هیچی دیكە نی یە، بەڵام حەسەن هەر سوور 
دەیویست  هاتبوو هەر  ئامانجەی كەبۆی  ئەو  لەسەر  بوو 
قەناعەت بەمەلەكیان بكات تابەشۆڕش ناشرینیەكان لەناو 
لەم  ئێمە  مەلەك  دەیگوت  حەسەن  ئێوارەیە  ئ��ەو  ب��ەرن، 
شۆڕشەدا هەڵەكان دوبارە ناكەینەوە و ئەوەی لەڕابردوودا 
تۆدا  لەدەستی  شتەكان  باهەموو  ڕووناداتەوە،  ڕووی��داوە 
بێت و خۆت سەربەستی كەكێ  لەشۆڕشدا وەردەگ��ری و 
نەگریسەكان  پیاوە  ن��ەدەی  ڕێگا  دەتوانی  وەرناگری،  كێ  
بێنە ناو شۆڕشەكەوە، دەتوانی پیاوە گرگنەكان لەدەسەڵات 
بەسەر  ب��اڵ  ناشرینی  نەهێڵی  دەت��وان��ی  دورخ��ەی��ت��ەوە، 

شۆڕەكەدا بكێشێ .
ناكرێت،  حەسەن  ناكرێت،  دەیگووت  مەلەكیان  ب��ەڵام 
ئەوەی ئێوە باسی دەكەن بەمن جێبەجێ ناكرێت، شۆڕش 
پێویستی  ئەخلاق،  نەك  هەیە  چەكدار  بەپیاوی  پێویستی 
لەدەسپێكی  ئێمە  دەكرێت  چۆن  جوانی،  نەك  هەیە  بەهێز 
شۆڕشدا جوانی و ناشرینی لێك جیاكەیتەوە، ئاخر هەركە 
بەچەك  دەس���ەڵات  پیاوەكانی  گشت  ڕاگ��ەی��ەن��را  ش��ۆڕش 
گوڵبارانیان  ئێمە  ناكرێت  خۆ  دەدەن��ەوە  شۆڕش  وەڵام��ی 
بكەین خۆ بێت شۆڕش هەبێت و پیاوی هەبێت تادەسەڵات 
پێویستە،  پیاوی چەكدار  هەزاران  ئەمەش  بۆ  ڕاوەستێنێ ، 
ه��ەزاران  ئەو  كە  دەبێت  دروس��ت  لێرەوە  كێشەكە  ب��ەڵام 

پیاوە جوانە لەكوێ  بهێنین و چۆن دڵنیابین كەئەو پیاوانە 
هەمان پیاوەكانی دەسەڵات نین، گرەنتی چی یە بۆ دوبارە 
پیاوانە  ئەو  ئاخر  ڕابردوو،  هەڵەكانی  هەمان  نەكردنەوەی 
كێ  بن كەسبەی دەچنە سەر كورسی یەكان، دەبێت چەكدار 
هەبێت بۆ وەڵامی پیاوە نەگریسەكانی دەسەڵات، خۆ وەڵامی 

چەك بەشیعر نادرێتەوە. 
دەڵێت  و  حەسەن  سەرشانی  دەخاتە  دەستی  مەلەك 
تفەنگەكانەوە و  بكەینە مەخزەنی  ناكرێ  گوڵ  هاوڕێ  خۆ 
لەبری گوللە نێرگز بەسنگی دوژمنەكانەوە بنێین، كێشەكە 
كەین،  دروس��ت  چ��ەك��دار  سوپایەك  دەبێت  ئێمە  ئ��ەوەی��ە 
سوپایەك  ئینسانی،  لەهەستی  خاڵی  پڕچەك،  سوپایەك 
كرێتەوە،  ڕوت��ێ   چەكی  تێكرا  ڕوی  چ��ەك  لەهەركوێوە 

لەهەركوێوە دەستمان بۆدرێژ كرا ئەو دەستە ببڕێتەوە.
بەسەر  جەللاد  دەبێتە  لەداهاتوودا  سوپایە  ئەو  ئیدی 
سەد  سوپایە  ئ��ەو  زیانەكانی  دەش��ێ   كۆمەڵگاوە،  ڕۆح��ی 
هێندەی زیانەكانی ئەم پیاوە نەگریسانەی ئێستا بێت، ئاخر 
حەسەن ئەو سوپایە كەچەكی بەدەست بوو نیشتمانی لێ  
دەبێتە نێچیر، كەدەستی كرد بەهێرش هەموو شتێ  بەدوژمن 
دەزانێ ، عەزیزی من شۆڕش لەم مەملەكەتەی ئێمەدا جگە 
لەوێران كردن و بەجێ  هێشتنی دونیایەك نائومێدی هیچی 
بۆ  كارگەیەك  دەبێتە  هەندێ  جار شۆڕش  لێرە  نیە،  دیكە 

بەرهەم هێنانی جەللاد و هەستی دوژمنكارانە.
وێران  بۆ  ش��ۆڕش  نیە  ئ��ەوە  حەسەن  تەماشاكە  ئاخر 
ئامانجێكی  ئامانجی شۆڕش  برام هەمیشە  كردن بخولقێ ، 
پیرۆزە، بەڵام ئەو ڕێگایانەی كە شۆڕشی پێدا دەبرێت ڕەنگە 
پیرۆز نەبێ ، ڕەنگە پیاوەكانی شۆڕش و شۆڕشگێرانی ئەم 

خۆیان  بەویستی  و  نەناسن  شۆڕش  ئامانجی  مەملەكەتە 
ئامانج بۆ شۆڕش دیاری بكەن، ئەشێ  لێرە شۆڕش نەتوانێ  
ئامانجە پیرۆزەكە بپێكێ  و نەتوانێ  بەو جۆرە بیر بكاتەوە 
كەبۆی خولقاوە، زۆر جار شۆڕشەكان تەسلیمی كۆمەڵێ  
ئیشی  ن��ازان��ن  و  ناناسن  ش��ۆڕش  كەپیرۆزی  دەب��ن  پیاو 

شۆڕش چیە.
دەكەن،  و چی  دەوێ��ت  لەشۆڕش  چیان  خۆیان  نازانن 
تەنها بەچاوبەستراوی هاتونەتە ناو شۆڕشەوە و بەچەپ 
و ڕاستی خۆیان تفەنگ بەكاردەهێنن، ئەوانە كۆمەڵێ  پیاون 
كە هیچ  بناغەیەكیان نیە لەسەری ڕاوەستن، كۆمەڵێ  پیاوی 
نائومێدن بەژیان و خاڵین لەپێكەنین، دوور دوورن لەعیشق  

چونەتە ناو شۆڕشەوە. 
عەزیزی من حەسەنی برام  كەمرۆڤ  هەستی بەژیان 
نەكرد جوانی نەناسی و خاڵی بوو لەعیشق و ژیان لەچاویا 
خەمی  ئیدی  نیە،  شتێ   بەهیچ  باكی  ئیدی  نەدرەوشایەوە 
و  ناترسێ   جوانیەكان  لەسوتانی  ئیدی  نیە،  بوونی  وێران 
خەمی سوتماكی نیشتمانی نیە، كەسێ  خاڵی بوو لەخەندە 
چ باكیەتی دونیا بگری، عەزیزم كەشۆڕش لەژێر دەستی 
شۆڕشگێڕی حەقیقی دەرهات و كەوتە ژێر دەستی كۆمەڵێ  
پیاوی نەفام، ئیدی كۆنترۆڵ كردنی مەحاڵە، ئیدی شۆڕش 
دەستی  ژێ��ر  كەدەكەوێتە  دێ��ت  لێ   كەشتیەی  ئ��ەو  وەك 
ڕەشەبایەكی شێت و بەمەیلی خۆی لەدەریادا تانوقوم بون 

یاری پێ  دەكات. 
مەملەكەتەی  لەم  شۆڕش  هەڵگیرساندنی  من  عەزیزی 
سوتانی  واتە  لەبەنزینخانەیەك،  ب��ەردان  ئاگر  واتە  ئێمەدا 
پڕە  نیشتمانە  ئەم  دەزان��ی  تۆ  پێكەوە،  قوربانی  و  جەللاد 

لەپیاوی سەركەش و نەخۆش، تۆ دەزانی تەنها لەشارەكەی 
ئێمەدا ڕۆژانە چەند كەس هەوڵی خۆكوشتن دەدا، دەزانی 
ڕۆژانە چەند كەس بەدوای بیانوی مەرگدا دەگەڕێت و بۆ 
گەیشتن بەمەرگ تەنها بیانویەكی بچوك بەسە، ووشەیەك 
بەسە بۆ مەرگی مرۆڤێك، ئەشێ  هەموومان لێرە ئامادەی 
بیانویەك  بین،  مەرگ  بیانوی  بەڵام چاوەڕێی  بین،  مەرگ 
بین  ساتێ   چاوەڕێی  شارێك،  ئەفسانەی  بە  بمانكات  كە 
كەوابزانین مەرگ پێویستیەكی ڕەهایە، ئەفسوس حەسەن 
لێرە ئەم مرۆڤانە بەر لەهەموو كەس پەنا بۆشۆڕش دەبەن 
و  بۆمردنەكەیان  بدۆزنەوە  جوان  بیانویەكی  دەیانەوێ   و 
بەناوێكی گونجاوەوە بمرن، ئەوان تێ  ناگەن شۆڕش چیە 

تەنها دەیانەوێ  بمرن، مردنێكی جاویدانی. 
تەماشاكە  دەڵێ   و  دەك��ات  قسە  بەغەمگینیەوە  مەلەك 
حەسەن لێرە پیاو تفەنگ هەڵدەگرێ  و بەشداری لەشۆڕشدا 
ترسناكە،  چەندە   لێرە  تفەنگ  بمرێت،  ئ��ەوەی  بۆ  دەك��ات 
هەندێ   لەشاخ  بیرتە  دادەنێت،  پیاوەكان  بۆ  كۆتایی  چۆن 
لەهاوڕێیانمان بەتفەنگی شۆڕشەوە چیان دەكرد، ئاگاداری 
ئەوەی لەپشتی شۆڕشەوە لەتاریكاییەكاندا چی دەگوزەرا، 
دوژم��ن  لەگوللەی  هەرگیز  ش��ۆڕش  پیاوەكانی  لەیادتە 
نەدەترسان و هیچ كات تەرمی پیاوێكمان نەدەبینی لەپشتەوە 
گوللەی بەركەوتبێ ، هەموو ئەوانەی دەكوژران گوللە بەر 
سەر و سنگیان دەكەوت وهەرگیز پیاوێكم نەبینی لەئاستی 
گوللەی دوژمن سەری نەوی كردبێت، یان چاوی ترسابێت، 
ئەمە مانای ئەوەیە كەپیاوێكمان نەبینی لەشۆڕشدا لەمەرگ 
دەترسان،  دی  لەدونیاكەی  پیاوانەی  ل��ەو  جگە  بترسێ ، 
ئەزانی نەترسان لەمەرگ واتە خاڵی لەژیان. كەمرۆڤ پڕ 

بێ  لەژیان و ئومێد بۆ داهاتوو هەمیشە لەمەرگ دەترسێ . 
لەقارەمانێتی  گومانم  ئ��ەوك��ات  م��ن  ح��ەس��ەن  دەزان���ی 
هەموو  ئ��ەو  دەت��رس��ام  هەمیشە  ه��ەب��وو،  ش��ۆڕش��گ��ێ��ڕان 
ئازایەتیە پەیوەندی بەهەستی نیشتمان پەروەریەوە نەبێت 
و قارەمانێتیمان هۆی دوریمان بێت لەژیان و جوانیەكان، 
زۆر دەترسام هۆی ئەوە بێت كەلەپێشی مەرگەوە دەڕۆین 
و پشتمان لەژیان كردووە، دەترسام قارەمانێتی پیاوەكان 
مرۆڤ  ل]كاتێك  ئاخر  هەبێت،  بەنائومێدیانەوە  پەیوەندی 
دەك��ات  دروس���ت  ئومێدێك  ب��ژی  ب��ۆی  ن��ەب��وو  ئومێدێكی 
تابۆی بمرێت[ حەسەنی ئایشێ  لەیادت ماوە لەناوەڕاستی 
خۆفرۆش  ك��ەدەی��ان  ناوشار  چالاكیەكی  دوای  شۆڕشدا 
بانگ  شاخەوە  لەئیزگەكەی  كوشت،  ڕژێممان  پیاوی  و 
برایمی  و  تۆ  و  من  سازكەن،  لەگەڵ  تاگفتوگۆمان  كراین 
كوشتنی  باسی  بەشانازیەوە  چەندە  لەئیزگەكەوە  شێخە 
پیاوەكانمان دەكرد و چەندە بەشادی و پێكەنینەوە باسی 
چەندە  بیرتە  دەك���رد،  ك��وژراوەك��ان��م��ان  ژم���ارەی  زۆری 
شانازیمان بەخۆمانەوە دەكرد و چەندە هەستمان بەشادی 
بەچالاكیەكەمانەوە  شانازی  چەندە  شۆڕش  بیرتە  دەكرد، 
ناسنامەی  بەپێكەنینەوە  ڕادیۆكە چەندە  بێژەری  و  دەكرد 

كوژراوەكانی دەخوێندەوە. 
باسی  ب��ەش��ادی��ی��ەوە  ك��ارەس��ات��ە  ئ��ەوە  ب��رام  حەسەنی 
قوربانیەكان بكەیت و بەپێكەنینەوە ناسنامەی كوژراوەكان 
ئاشكراكەی، كارەساتە بۆ مەرگی مرۆڤ  پێكەنین بمانگرێت، 
چەندە ترسناكە مرۆڤ بوون لەبیركەی، ئەفسوس حەسەن 
كەمرۆڤە،  چووە  لەبیری  نایەت  گریانی  مەرگ  بۆ  ئەوەی 

ویژدانی ژەنگی گرتووە. 

دەڕوان��ێ��ت  مەلەك  چ��اوی  لەقوڵایی  ئایشێ   حەسەنی 
ئێمە  ئ��ێ��وارەی��ەی  ك��ەئ��ەو  لەبیرە  ئ���ەوەم  ب���رام   : دەڵ���ێ   و 
خۆیان  بەدەستی  گەنج  چەند  و  پیاو  چەند  لەئیزگەبووین 
ژیان نامەی خۆیان دەهێنا بۆ ئیزگە تالەكاتی شەهیدبووندا 
ئێوارەیە  بەڵێ  ئەو  بیخوێنێتەوە،  بێژەرە دەنگ ترسناكەكە 
پێش  كەدەیان گوت حەزدەكەین  بوو  گەنج  لەدەیان  گوێم 
یەكێ   تەنانەت  بێت،  خۆمان  نامەی  لەژیان  گوێمان  مردن 
لەگەنجەكان دەیگوت ئەمشەو چالاكی یەك ئەنجام دەدەین 
دڵنیام شەهید دەبم حەزدەكەم خۆم گوێم لەژیان نامەكەی 
خۆم بێت، من پێم ئاساییە كە كۆمەڵێك پیاو هیچی جوانیان 

نیە پێویستیان بە مردنێكی جوان هەیە. 
مەلەك بە ئاستەم خۆی لەنیگای حەسەن دەدزێتەوە و 
دەڵێ  : چ كارەساتێكە مرۆڤ پێش وەخت خۆی تەسلیمی 
مەرگ  پیری  و  بەرە  كاتێك  بێت  دڵخۆش  و  بكات  مەرگ 
نابەخشێ   پێ   ئەوهەستەت  وشانەم  ئەم  حەسەن  دەچێت، 
كەشۆڕش چەندە مەترسی لەسەر ژیان دروست دەكات و 
شۆڕشگێڕ لێرە چەندە زوو خۆی تەسلیمی مەرگ دەكات، 
عەزیزی من هەست ناكەی هەنوس نیشتمان پڕە لەو لاوانەی 
و  بنوسن  خۆیان  ژیاننامەی  خۆیان  بەدەستی  كەئامادەن 
و  شارەكان  ئێستاش  كەن،  دیاری  خۆیان  مەرگی  رۆژی 
شەقامەكان و كوچەكان پڕن لەلاوی یاخی لەژیان و جوانی 
و پێكەنین، شۆڕش باشترین بیانووە بۆمرۆڤە یاخییەكان تا 

ئەهریمەنەكەی دەرونیان ڕازی بكەن.
ئاخر عەزیزم ئەو پیاوەی باكی بەمەرگی خۆی نەیەت 
و لەمردن نەترسێت و دڵی بۆ ژیان لێ  نەدات و خاڵی بێت 
لەشادی و خۆی تەسلیمی مەرگ كرد بێت، ئەبێ  نیشتمان 

چاوەڕیی چی لێ  بكات، ئەبێ  چۆن بتوانێ  ڕاست و هەڵە 
لەیەك جوادا بكاتەوە، حەسەنی ئایشێ  كە بۆیەكەمین جار 
دوای دەیان ساڵ لەم باغەدا تۆم بینی بەرلەوەی لەقوڵایی 
چاوت بڕوانم، بەرلەوەی دیمەنەكانی چاوت ببینم، چاوەڕێ  
بووم هەواڵێكم بۆبێنی، چاوەڕێ  بووم لەسیاسەت وەڕس 
بووبیت و تۆش دواجار دارستانت هەڵبژاردبێت بۆ ژیان، 
چاوەڕێ  بووم  یەكەم  ووشە بەوە دەست پێ  بكەیت و بڵێی 
فەرماندە  لەشاشەی گشت تیڤیەكانی نیشتمانەوە نەفرەت 
دواجار  فەرماندە  بڵێی  بووم  چاوەڕێ   دەكات،  لەڕابردوو 

وەك حەقیقەتی ڕۆحی خۆی ڕاستیەكانی ڕونكردەوە.
حەسەن چاوەڕێ  بووم ئەو بەیانیەی كەدەركەوتی بڵێی 
لەحەقیقەتەكان  گریانەوە  قوڵپی  ب��ەدەم  فەرماندە  دواج��ار 
دووا، ئاخر ناكرێت سیاسیەكان بۆئەبەدی گریان بشارنەوە 
فەرماندە  ڕۆژێ   دەبوو  بدزنەوە،  لەڕاستیەكان  خۆیان  و 
شۆڕش  )ئەفسوس  بیگوتایە  لەفرمێسكەوە  پڕ  بەچاوی 
مەخلوق،  ترسنۆكترین  شۆڕشگێڕ  گ��ەورەی��ەو  درۆیەكی 
و  هەڵدێت  ژی��ان  جوانیەكانی  لە  كەهەمیشە  ترسنۆكێك 
لەترسی ژیان بەرەو مەرگ هەنگاو دەنێت( دەبوو بیگوتایە 
بپارێزین  ش��ۆڕش  پ��ی��رۆزی  نەمانتوانی  ئێمە  ئەفسوس 

نەمانتوانی ئامانجی شۆڕش وەدی بهێنین.
ئەو  ڕێ��گ��اك��ان  ه��ەم��وو  ب��ەدرێ��ژای��ی  ئایشێ   حەسەنی 
ڕێگایانەی كە گوڵ وەك فەرشی كاشان ڕاخرابوون گوێی 
ئەوەی  لەسەر  سوربوو  هەر  بەڵام  دەگ��رت،  لەمەلەكیان 
كەدەكرێت هەندێ  لەمەسەلەكان بەشۆڕش چارەسەربكرێن، 
دەكرێت ناشرینیەكان بەئاگری شۆڕش بسوتێن، دەیگوت 
مەلەك دەكرێت ناشیرینی بەناشیرینی لەناوبەرین، دەكرێت 

جوانی  نەهێڵین  دەشكرێت  بەڵام  بكوژین،  بەپیسی  پیسی 
بەڵام  ببنەوە،  دوبارە  هەڵەكان  ناهێڵین  بگات،  پێ   ئازاری 
دەورە  بەناشیرینی  جوانیەكان  ناعەزیزم  دەیگوت  مەلەك 
ناشرینی  جوانیەكاندا  لەنێوان  ناتوانێ   ش��ۆڕش  دراون 
جودا  لەناشرینی  جوانی  بەئاسانی  هەرگیز  بدۆزێتەوە 
نابێتەوە، تەماشاكە لەشۆڕشدا چ لەبەرەی ڕژێم چ لەبەرەی 
ئەوانەی  دەك����وژران،  ئ��ەوان��ەی  ب��وون  كێ   شۆڕشگێڕان 
دەرب��ەدەر دەب��وون، گۆڕ بزر دەب��وون، بێ  سەروشوێن 
دەبوون، كێ  بوون ئەوانەی دەبوونە قوربانی جەنگەكان، 

كێ  بوون ئەوانەی دەبوونە سوتماك.
بوون  خ��وارەوە  لەچینی  تەنها  من  عەزیزی  ئەفسوس 
فریویان  ك��ەزوو  ئەوانەی  هەمیشە  قوربانی،  كەدەبوونە 
هەرگیز  ح��ەس��ەن  سوتماك.  دەب��وون��ە  زووت���ر  دەخ���وارد 
كوڕی  نەبینی  كوژراوێكم  دا  ڕژێ��م  ك��وژراوەك��ان��ی  لەناو 
وەزیرێك بێت، سەربازێكم نەبینی خزمی ئەفسەرێكی باڵا 
لەپارە،  پڕبێت  چاكەتەكەی  گیرفانی  نەبینی  تەرمێكم  بێت، 
كوژراوێكم نەبینی بچێتەوە بەرماڵی دەوڵەمەندێك، تەماشاكە 
گەورەی  تاوانبارێكی  و  دەكوشت  سەربازمان  بەهەزاران 
تیا نەبوو، وەزیرێكی تیانەبوو، ئەفسەرێكی باڵای تیانەبوو، 
تیانەبوو،  گ��ەورەی  خۆفرۆشێكی  تیانەبوو،  بڕیاردەرێكی 
حەسەنی دۆست ئێمە كێمان دەكوشت، ئەوسەربازانەی كە 
بەسەرباز،  گیرابوون  سەربازی  خزمەتی  تەواوكردنی  بۆ 
ئەوسەربازانەی كەگیرۆدەی یاسایی سەربازی ببون و هیچ 
گوناهێكیان نەبوو، جگە لەوەی كوڕی نیشتیمانێك بوون كە 

حاكمێكی شێت حوكمی دەكرد.

بێ   ه��ەزاران سەربازمان دەكوشت  حەسەنی دۆس��ت  
ئەوەی لەڕادەی تاوانەكانیان بكۆڵینەوە و بێ  ئەوەی هیچ 
بڕیارێكیان بەدەست بێت، تەنانەت بئ ئەوەی گوناهێكیشیان 
بكوژرێن  ب��وو  كەپێویست  ئ��ەوان��ەی  ب��ەڵام  بێت،  ه��ەب��وو 
ئەوانەی كەلەژوورە داخراوەكاندا بڕیاری توانەوەی میللەت 
و شۆڕشیان دەردەكرد و ناموسی نیشتمانیان هەڕاج دەكرد 
و خاك و كوچە و شارەكانیان بەدوژمن دەفرۆشت دوای 

سەركەوتنی شۆڕش هاتنە باوەشی شۆڕشەوە.
شەرم  و  بگوترێت  پێ   كاڵتریان  لەگوڵێ   ئ��ەوەی  بێ  
شۆڕشگێڕیان  ك��ەس��ەدان  ئ��ەوان��ەی  بكەن،  ل��ەڕاب��ردووی��ان 
پیرۆزیەكانی  و  كەخۆیان  ئەوانەی  كردبوو.  گوللەباران 
خاكیان بەداگیركەر فرۆشتبوو، كەشۆڕش سەركەوت بوونە 
شۆڕشگێڕ و جارێكی تر دەسەڵات چوویەوە دەستیان و 

بوونەوە بەئاغا بەسەرخواری خۆیانەوە.
و  دەكوشت  پەپولەكانمان  هەمیشە  ئێمە  من  عەزیزی 
كەبەبڕیاری  پەپولانەی  ئەو  لەبیردەكرد،  زەردەواڵەكانمان 
زەردەواڵەكان دەهاتنە جەنگەوە. حەسەن دەڵێت برام ئەو 
بكەین،  ئێمەچی  دەبوو  دەهاتن،  ئێمە  بۆكوشتنی  پەپولانە 
لەجەنگدابووین  ئێمە  ئاخر  تادەمانكوژن،  لێگەڕێین  دەبوو 
یاساكانی جەنگ ئەوەیە بیكوژە بەرلەوەی بیتكوژێت، ئێمە 
دەبوو بیان كوژین بەرلەوەی بمان كوژن، ئیدی گەر ئەوە 

تاوان نەبێت چی تاوانە.
ئایشێ   حەسەنی   : دەڵێت  قوڵەوە  بەغەگینیەكی  مەلەك 
من  قسەی  نیە،  گوناهی  بێ   و  گوناه  لەسەر  من  قسەی 
لەسەركارەكانی  من  قسەی  ڕووداوەك���ان���ە،  لەسەركۆی 
شۆڕشە، ئەوانە نەدەهاتن ئێمە بكوژن دەیانناردن تابمانكوژن، 

ئەوان مەحكوم كرابوون بە كوشتنی ئێمە ئەگەر نەهاتنایە 
دانرابوو،  كردن  گولەباران  هێڵی  دوایانەوە  لە  دەك��وژران، 
بمانتوانیایە  تا  ئێمە  بوون  تر  سەرگەردان  ئێمە  لە  ئەوان 
بەرگریمان دەكرد كاتێك لەتواناماناندا نەبووایە دەكشاینەوە 
بۆ شوێنێكی ئارام بەڵام سەربازەكان دبوو بهاتنایە، دەبوو 
پێشەوە و دواوەی��ان مەرگ  ئەوان  بۆ دواوە،  نەگەڕێنەوە 
بوو، بەڵام ئێمە لەهەڵەدا بووین هەرگیز نەدەچوین ڕووبار 
لەسەرچاوەكەیەوە وشك كەین و درەختی گوناه لەڕەگەوە 
ی��ەوە،  دەب���ڕی  خ���وارەوەم���ان  لقی  هەمیشە  هەڵكێشین، 
ئەزیزم  نەدەگرت،  ڕەشەبایەكیان  بەرگەی  كە  ئەولقانەی 
قسەی من لەسەر ئەم شۆڕشەیە كەتۆ دەتەوێ  دروستی 
مێژوو  هەمان  كەئێمە  هەیە  گەرەنتیەك  چ  ئاخر  كەین، 
دووبارە نەكەینەوە، گەرەنتی چیە كەئێمە دەست بەكوشتنی 
وشانەم  ئەم  من  عەزیزی  نەكەین،  خ��وارەوە  مرۆڤەكانی 
گومانی تێدانیە، هەركە شۆڕشمان دروستكرد جەللادەكانی 
ئەوانەی  دەسەڵات،  ترسنۆكەكانی  گرگنە  مرۆڤە  سەرەوە، 
لەوێدا  بەگژماندا،  كەن  دەی��ان  و  چەكداردەكەن  خ��وارەوە 
دەبێ  ئێمەچی بكەین، دەبێ  بیان كوژین، دەبێ  ئەومرۆڤانە 
ئاخر  بكەین،  ش��ۆڕش  لەپێناویاندا  كەدەمانەوێ   بكوژین 
ئەوكات لەنێوان ئێمە و برسی و هەژاراندا جەنگ ڕوودەدات 
و  دەردەك��ەن  بڕیار  داخراوەكانەوە  ل��ەژورە  تاوانباران  و 

ئێمەو ئەوان دەكەن بەگژ یەكدا. 
مافیان پێ   تەنها  ئێستا مرۆڤەكانی خوارەوە  تەماشاكە 
بەكاردەهێنرێن،  و  تەماشادەكرێن  دوو  بەپلە  و  ن��ەدراوە 
ئاخر  كوژین،  بیان  دەب��ێ   ك��رد  شۆڕشمان  كەئێمە  ب��ەڵام 
عەدالەتی ئەمە لەكوێدایە، چ یاسایەكی ئاسمانی و زەمینی 

یەكاندا  برسی  لەپێناو  كەئێمە شۆڕشێ   دەكات،  ئەمەقبوڵ 
بكەین و برسی یەكان بكوژین، حەسەن دڵنیاشم تاوانباران 
دێنەوە  ك��ەش��ۆڕش س��ەرك��ەوت  دڵنیام  دەب��ێ ،  دەرب��ازی��ان 
ناوشۆڕش و دووبارە دەبنەوە بەئاغاكانی جاران، عەزیزی 
من ئەوانە بەئاغایەتی لەدایك بوون، هەرگیز دەس بەرداری 
ئاغایەتی نابن، ئامادەن نیشتمان بفرۆشن و میللەت هەڕاج 
خولە  دێ   لەبیرت  حەسەن  ئاغایەتیدا،  لەپێناوپۆستی  كەن 
ڕژێمی  خراپەی  باسی  شاخدا  لەكۆبونەوەیەكی  چەقەڵ 
دەكرد و دەیگوت چۆن نابم بەپێشمەرگە حكومەت گشت 
زەویەكانی ئێمەی دابەش كردوو و هێندەی جوتیارەكانی 
لەوشەكانی  ئێمە  نەیدەزانی  ئەو  پێداوین،  زەوی  باپیرم 
تێدەگەین و دەزانین كە ئەو بۆیە هاتوەتە شاخ تا ببێتەوە 
بە ئاغا، ئەو لە داخی ئەوە ببوو بە پێشمەرگە كە داگیركەر 
زەویەكانی ماڵی ئاغای بابی بەسەر جوتیارە بێ  زەویەكاندا 
دابەش كردبوو، ئەو پارچەیەك زەوی بەجوتیارێكی هەژار 
كۆیلەی  ئەبەدی  بۆ  دێهاتێك  دەیویست  بوو  نەبینی  ڕەوا 

ئەو بن، 
ئاخر حەسەن ئەوان میرات گری ئاغاكانن و بەپشتاوپشت 
دوای  شۆڕش  ئەبەدین.  ئاغای  و  بۆماوەتەوە  ئاغایەتیان 
شۆڕش و حكومەت دوای حكومەت بەشێوەیەكی سیحری 
ببنەوە  تاوانباران  و  ئاغا  كەهەمان  ئیدی  بەئاغا،  دەبنەوە 
بەجەللاد بەسەر رۆحی هەژارانەوە، پێم ناڵێی شۆڕش چی 
كرد، ئەگەر دووبارە ئاغاكانی ئێستا ببنەوە بەئاغا و كوێخا 

بەسەر ڕۆحی نیشتمانەوە.
لەوێدا حەسەن دەیەوێت شتێ  بڵێ  بەڵام مەلەك  دەڵێ  
: حەسەنی برام هەوڵ مەیە بموەستێنی، هەوڵ مەدە بڵێی 

كاری  و  مەحاڵە  ئ��ەوە  بەئاغا،  ببنەوە  ئاغاكان  ناهێڵین 
كرمی  وەك  ئەبەدین،  ئاغای  ئەوانە  گوتی  پێم  نەكردەیە، 
نایەت،  بەئاغایەتیان  كۆتایی  دەبنەوە،  دروست  ناوپیسایی 
ئێستا  ئاغاكانی  ك��ەزۆرب��ەی  ب��ێ   چ��وو  بیرت  ت��ۆ  ئەشێ  
شۆڕشدا  لەكۆتایی  ب��ەڵام  ب��وون،  بەشۆڕش  دژ  ئاغاكانی 

هاتنە باوەشی شۆڕشەوە.
تۆدەیڵێی  ئەوانەی  گوڵ  مەلەكیان   : ئایشێ   حەسەنی 
كوێخاكان  گشت  لەڕابردوودا  داوە،  ڕوویان  لەڕابردوودا 
ب��وو،  گشتی  ب���ەرژەوەن���دی  ب��ۆ  ئ��ەوە  بەكوێخا،  ك��ران��ەوە 
ئەوەفەرماندە بڕیاری لەسەردا، ئەوكات دەیگوت گەر ئەو 
دەڕەنجێ ،  لێمان  لەمیللەت  بەشێ   بكوژین  پیاوە  هەموو 
تری  زۆر  كەبەشێكی  ئ��ەوەی  بەهۆی  بوو  ئ��ەوە  گەرچی 
میللەت لێمان ڕەنجا، ئەو بڕیارەی فەرماندە كەس و كاری 
شەهیدانی توڕە كرد و ڕۆحی شەهیدانی ئازاردا، بەڵام ئەو 

بڕیارە بۆئەوكات بڕیارێكی خراپ  نەبوو.
دەك��را  ن��ەب��وو،  ژی��ران��ە  ب��ڕی��اری  ناعەزیزم  مەلەكیان:- 
نەبكوژرێن و نەلەسێدارە بدرێن و نەتیرۆر بكرێن، بەڵام  خۆ 
دەكرا سزای گوناهەكانیان وەرگرن، دەكرا بەیاسا دادگایی 
بكرێن، دەكرا هێندەی نیوەی گوناهەكانیان سزا وەرگرن، 
دەكرا لەنیشتیمان دورخرێنەوە، دەكرا نەبنەوە بە كوێخا و 
بەسەر پیرۆزیەكانی خاكەوە هەنگاو نەنێن، ئاخر خۆ ئەو 
پیاوانە بێگوناه  نەبوون، ئەوانە پیاوی شۆڕشیان كوشتبوو، 
سەدان جار پێشی هێرشی سەربازەكان كەوتبوون، سەدان 
براو خوشك و دایك و باوكی شۆڕشگێڕانیان گەیاند بوویە 
پەتی سێدارە، ئاخر گەر ئەو ئاغا خۆفرۆشانە نەبوایە ڕژێم 
لەكوێ  ماڵی شۆڕشگێڕانی دەدۆزیەوە و لەكوێ  دەیتوانی 

بن بەرد بەبن بەرد دوای پیاوەكانی شۆڕش بكەوێت.
تادواین  دەگرت  دوژمنیان  دەستی  بوون  ئەوان  تەنها 
ش��ۆڕش،  ح��ەوان��ەوەی  ئەشكەوتی  و  شۆڕشگێڕان  ماڵی 
چەندە  چوو  لەبیرت  سەنگەر،  دواین  و  بەرد  بن  تادواین 
چوو  لەبیرت  تیاچوو،  ئەوان  بەدەستی  شۆڕش  قارەمانی 
و  سەنگەر  پاشای  و  هێرش  پڵنگی  و  جەنگەڵ  شێرەی 
هەزاران پیاوی كە بەدەستی ئەمانە تیاچوون، ئەی حەسەن 
كەلەسەرەتایی  ش��ەڕەی  ئەو  لەبیرە،  ناوشاخانت  ش��ەڕی 
شۆڕشدا ڕوویدا، لەبیرتە گشت پلانەكەی دوژمن بەدەستی 
سمایل كێشرا بوو، سمایل ئەو خۆفرۆشەی كەسەرۆكایەتی 
لەوپلانەی سمایلدا سەدان  دەكرد،  ناوشاری  خۆفرۆشانی 

سەركردە و فەرماندە و شۆڕشگێڕ شەهید كران. 
بەڵام ئەو پیاوە ئێستاش دەژی و دەسەڵاتی ئاغایەكی 
تاشەهیدانەیەك  دەپاڕێنەوە  لێی  شەهیدەكان  ژنی  و  هەیە 
بۆشەهیدەكانیان ببڕێتەوە، ئێستا باوكە ڕیش سپییە پشت 
كۆمەكانیان بەسەد واسیتە و بەرتیل ناگەنە ئەوخۆفرۆشە 
تالێی بپاڕێتەوە، موچەی كوڕەتاقانە شەهیدەكەی نەبڕێت، 
تەماشای سمایل و هاوشێوەكانی بكە، تەماشای دەسەڵاتیان 
بكە، تەماشاكە حكومەت لەدوای حكومەت هەر ئاغان و هەر 
دەسەڵات  ڕۆشتوەكانی  دەست  ئەشێ   ڕۆشتوون،  دەست 
بەهۆی  وە  نەدات،  گشتی  بەهەستی  گرنگی  فەرماندە  یان 
لەبیر  ئەو هەموو شەهیدەی  لەگەڵ فەرماندە  چاكەیەكەوە 

كرد بێت، ئەو هەموو خۆفرۆشەی بەخشی بێت.
خۆ  جوانن  وشەكانت  ب��رام    دەڵ��ێ   ئایشێ   حەسەنی 
لەبیرتە سەرۆك بۆچی ئەوەی كرد، ئەو دەیگوت ئەم پیاوانە 
بەخشی،  بەسەرزارەكی  ئەوانی  تفەنگن،  و  جەنگ  عاشقی 

لەبیرتە، فەرماندە  ناڕاستەوخۆ بۆ مەرگی دەناردن،  بەڵام 
هەموو ئەو خۆفرۆشانەی لەڕووبەڕووی چەكداریدا بەكار 
دەهێنا و لەململانێ  سیاسی و حیزبی و دوژمنكاری یەكاندا 
ئەندام  كەم  كوژران و سەدانیان  لەو خۆفرۆشانە  سەدان 
بوون و سەدانیان هەڵهاتن بۆمەنفا، ئاخر فەرماندە بڵێ  چی 

سمایل لەو هەموو شەڕانەدا هیچی بەسەر نەهات.
مەلەكیان بەنائومێدیەوە دەڵێ  : بەڵام ئەوە چارەسەری 
كێشەكانی نەكرد ئەوە جۆرێك لەفێڵ كردن بوو لەوان كرا، 
دەبوو بەئاشكرا و بێ  پەردە دادگایی بكرێن و سزابدرێن، 
فرۆش  خۆ  هەمان  ب��ەدەس��ت  نیشتمان  ئێستا  تەماشاكە 
خاك  و  دەناڵێنێ   نەفامەكانەوە  لەشۆڕشگێڕە  هەندێ   و 
هاتووی  ئێستا  تۆ  تەماشاكە  ئەوانەیە،  پۆستاڵی  گیرۆدەی 
بیست  كەمن  كەین  دروس���ت  ئ��ەوان��ە  ل���ەدژی  تاشۆڕشێ  
ئاگاداركردەوە،  لەمەترسیان  فەرماندەم  لەئێستا  بەر  ساڵ 
ئاگادارم كردەوە كە ئەوانە مەترسیترین مەترسین بۆسەر 

نیشتمان، كەچی  فەرماندە هیچی نەكرد.
چەندە  تاوانبارانە  و  خۆفرۆش  ئەو  بەخشینی  ئەزانی 
زیانی هەبوو، دەزانی ئەوە مۆدێلی بەخشینی داهێنا، ئەوە 
وای كرد كەتا هەزار ساڵی كە هیچ كەسێ  لەخۆ فرۆشی 
ب��ەردەوام بن  تاوانباران  تاوان كردن نەترسێ  و گشت  و 
گەر  بكەن،  بەخشین  چ��اوەڕێ��ی  دواج��ار  و  ت��اوان  لەسەر 
بگەشتنایە،  گەل  بەسزای  و  نەبەخشیایە  ئەوانی  فەرماندە 
ئەوا هەرگیز كەس نەیدەتوانی لەسەنگەری میللەت هەڵبێت  

و تاوان لەدژی نیشتمان ئەنجام بدات.
هەڵەی  ئ��ەوان��ە  ه��اوڕێ��م  مەلەكی   : ئایشێ   حەسەنی 
ش��ۆڕش��ی ڕاب�����ردوو ب���وو، ئێمە ئ���ەو ه��ەڵان��ە دووب����ارە 

گشت  ت��اوان��ب��اران،  گشت  دەدەی���ن  ه��ەوڵ  و  ناكەینەوە 
نیشتمانیان  ڕۆحی  ئازاری  و  گلاون  لەناشرینی  ئەوانەی 
لەسزا  تاوانبارێك  هیچ  دەدەی��ن  هەوڵ  بدەین،  سزا  داوە 
دەربازی نەبێت، دەتوانی ئەم جارە خۆت یاساكان دڕژیت 
تاوانبارەكان  و  خۆفرۆشەكان  لە  لێپرسینەوە  خۆت  و 
و  پەڕلەمان  و  دەوڵ��ەت  هەیكەلی  خۆت  دەتوانی  بكەی، 
حكومەت و هەموو شتەكان دانێ ، خۆت هەموو شتەكان 
ڕێك بخەرەوە، ئەوەی لەشۆڕشی پێشوو نەكرا خۆت لەم 

شۆڕشەدا بیكە. 
س��زاو  ئێمە  كێشەی  م��ن  ع��ەزی��زی   : دەڵ��ێ   مەلەكیان 
ناگۆڕن،  شتێ   هیچ  دەك��ەی  باسی  ئ��ەوان��ە  نیە،  پ��اداش��ت 
عەزیزی من شۆڕش لەم مەملەكەتەدا بەم مەفهومەی ئێستا 
تەنها خوێن و وێرانی بەجێ  دەهێڵێ ، شۆڕش چی دەگۆڕێ  
كاتێ  لاوان ئامادەی مەرگ بن، كاتێ  ئومێدی ژیان لەچاوی 
هیچ مەخلوقێكدا نابینرێت، كاتێ  شیلەی ژیان هیچ تامێكی 
چی  ش��ۆڕش  دەش��ارێ��ت��ەوە،  شەقامەكان  خوێن  و  نامێنێ  
دەسوتێنێ ،  پێكەوە  ناشرینی  و  جوانی  ئاگر  كاتێ   دەكات 
و  چونە شۆڕشەوە  كە  لاوان  ئایشێ   حەسەنی  تەماشاكە 
بوونە جەنگاوەر دەبێ  دەست لەگشت عیشقەكان هەڵگرن، 
دەبێ  دەست بەرداری عیشقی دایە ببن و بابە لەبیركەن  و 
ئاگایان لەخوشك و براكانیان نەمێنێ  و جگەرگۆشەكانیان 
نەبینن و لەئامێزی نەگرن، شۆڕشگێڕ كەبوویە جەنگاوەر 
و كەچوویە شاخ و كەسەرقاڵی شۆڕش بوو ئیدی دەبێت 
شاری لەدایك بوونی جێ  بهێڵێ  و كۆڵانی منداڵی لەبیربكات 
و هاوڕێیانی قوتابخانە لەبیرخۆی بەرێتەوە و بیر لەئەزیزانی 

نەكاتەوە.

دەب����ێ  جەنگاوەر س����ەدان ش����ەو و ڕۆژ تەنها هاوڕێی 
چ����ەك بێت، دەس����تی لەمەچەكی تفەن����گ بئاڵێنێ  و گوێی 
لەس����ەدای گوللەی تفەنگ بێت، شۆڕشگێڕ سەدان شەوو 
ڕۆژ ئاش����نایە بەخوێ����ن، پ����ڕە ل����ەڕق ب����ۆ دوژم����ن، واتە 
شۆڕش����گێڕ دەبێت دەست بەرداری گشت عیشقەكان ببێ  
لەپێناوی عیش����قی ش����ۆڕش و نیش����تماندا، بەڵام عەزیزم 
ئەمە ترسناكترین عیشقە كەقوتت دەدات، تەماشاكە ئێمە 
كە گشت عیشقە پیرۆزەكانمان لەدەستدا ئیدی كەشۆڕش 
س����ەری گ����رت دوای ش����ۆڕش كەچوین����ەوە ش����ار چۆن 
دەتوانین لەگەڵ ئەم هەموو عیش����قە ئاش����ت بینەوە، چۆن 
دەتوانی����ن فێری ژیان بینەوە، ش����ۆڕش بەو تێگەش����تنەی 
كەئێمە هەمانە بۆی ناتوانێ  بەپیرۆزی بمێنێتەوە، ناتوانێ  
ئامانج����ە پی����رۆزەكان بپێك����ێ ، ت����الاوان پڕ نەب����ن لەژیان، 
تامەرگ وەك دێوەزمەیەك س����ەیر نەكرێت، شۆڕش هیچ 
ناگۆڕێ����ت، ش����ۆڕش بۆهێنان����ە كایەی ژیانێك����ی جوانترە، 
بەڵام كەش����ۆڕش مەرگی بۆلاوان هێنا، ئیدی ئامانجەكەی 

شۆڕش شێواوە.
مەرگ  تابیركردنەوەكان  ئایشێ   من حەسەنی  عەزیزی 
تامەرگ  هەنگاوبنێت،  لەپێشمانەوە  تامەرگ  بن،  دۆس��ت 
بۆشۆڕش پیرۆزبێت، تاشۆڕشەكان تەنها بەتفەنگ بكرێت 
حەسەن  ژیان،  بۆسەر  مەترسیە  مەترسیدارترین  شۆڕش 
نەفامیدا  بەسەر  شۆڕشێ   دەبێت  ئێمەدا  مەملەكەتەی  لەم 
بكەین، شۆڕش لەدژی گەمژەیی بكەین، دەبێت ڕێگا نەدەین 
فامیدەیەك بمانكاتە سوتەمەنی شۆڕشەكەی و لە كۆتایدا 
و  نەزانین  ئێمە  كێشەی  برام  نێژن،  بمان  لەسەنگەرەكاندا 

نەبینین و تێ  ڕانەمان و بەد حاڵی بوونە.

كێشەی لاوانی ئەم مەملەكەتە ناهۆشیاری و ناڕۆشنبیریە 
پێویستە لەبری شۆڕشی چەكداری شۆڕشێ  بۆ پڕ بوون 
لەو  بێنێ   بەخەبەرمان  شۆڕشێ   كەین،  ساز  لەمەعریفە 
خەوەی كەدەسەڵات بۆی دەستەبەر كردووین و لاوان پڕ 
بكرێن لەوشیاری، شۆڕش بێ  وشیاری هیچ نیە و چەك بێ  
قەڵەم تەنها وێرانی دەهێنێ ، شۆڕش بۆ ئەوە نیە ناحەزەكان 
بكوژین بۆ ئەوە نیە كەتەنها ناشرینی بسوتێنین، شۆڕش بۆ 
جیاكردنەوەی جوانیە لە ناشرینی، بۆ تێگەیاندنی دوژمنە، 
بەتفەنگ  تەنها  ئەمانەش  و  لاریەكانە  ڕاستكردنەوەی  بۆ 

ناكرێن. 
فەرماندە  بە  ئەمانە  بچیتەوە  دەت��وان��ی  من  ع��ەزی��زی 
ڕاگ��ەی��ەن��ی، دەب���وو ف��ەرم��ان��دە دەی���ان س��اڵ ب��ەر لەئێستا 
و  بكات  لەشۆڕش  نەفرەت  دەب��وو  فڕێدات،  دەمانچەكەی 
دوژمنكاری  هەستی  و  بهێنێ   جەنگەكان  بەگشت  كۆتایی 
حەقیقەتە  ئەو  فەرماندە  دەبێت  بكوژێت،  خۆیدا  لەناخی 
قبوڵ بكات كەپێویستە لاوان داماڵین لەهەستی شەڕانگێزی 
دەكرێت  ب��ەوە  تەنها  ئەمەش  دوژمنكارانە،  ئەحساسی  و 
و  لەهەستی ش��ۆڕش��گ��ێ��ڕی  ك��ەی��ن��ەوە  خ��اڵ��ی  ك��ەگ��ەن��ج��ان 
و  بكرێت  لاوان  ڕۆح��ی  لەسەر  ك��ار  دەبێت  جەنگاوەری 
ژیان و  و  لەجوانی  بێت  كەپڕ  كەین  پ��ەروەردە  ڕۆحیەتێ  
بكەین لاوان دەست بۆشۆڕش  وا  دەبێت  مرۆڤ دۆستی، 
نەبەن و نزیكی تفەنگ نەكەونەوە و فێری ڕق نەبن، ئاخر 
حەسەنی ئایشێ  عەزیزی من ئێوە هەست دەكەن زۆركەمن 
ئەو لاوانەی كە بەهەستێكی تەواو پڕ لەنیشتمانەوە دەبنە 
بازنەیەكدا  لەناو  هەمیشە  لاوان  جونگاوەر،  و  شۆڕشگێڕ 
دەسوڕێنەوە كەخاڵیە لەنیشتمان، ئەمە ئەوە ناگەیەنێ  كەلە 

قورسایی لاوان كەم كەمەوە، نا عەزیزم لاوان پڕن لەوزە 
و جوڵە، بەڵام هەمیشە لاوان بەجۆرێك مەستیەوە  هەنگاو 
دەنێن، هەمیشە مەستن، مەست بەشەرابی لاویەتی، مەست 
و  لەمەستی  پڕە  هەنگاوەكانیان  ئەوان  تەمەن،  بەشەرابی 
ڕێگا  بهاون،  ژیرانە  كەهەنگاوی  نادات  ڕێگا  مەستیە  ئەو 

نادات ئامانجەكانی شۆڕش بناسن.
لاوان  مەستی  ش��ۆڕش��ەك��ان��دا  لەگشت  ج��ەل��لادەك��ان 
بۆ  قەڵغان  دەكەنە  نیشتمان  لاوان��ی  و  دەقۆزنەوە  بەهەل 
هەمیشە سنگی لاوان  پاراستنی خۆیان و شۆڕشەكانیان، 
خۆ  ع��ەزی��زم  ئاخر  دوژم���ن،  دەی���ان  بەرگوللەی  دەخ��ەن��ە 
دەزانم نیشتمان لەوەش پیرۆزترە كەمرۆڤ  بۆی بمرێ ، 
نیشتمان ئامێزی ئەودایكەیە كەساواكانی لەخەونی شادیدا 
بوو،  ت��ەواو  نیشتمان  پیرۆزی  لەسەر  قسەمان  دەنوێنێ ، 
بەكاری  زیاتر  لەفریشتەكان  ئەهریمەنەكان  وشەیە  ئەم  
سیمایی  نیشتماندا  پیرۆزی  لەپەنا  جەللادەكان  و  دەهێنن 
نەگریسیان دەشارنەوە، ئەشێ  شۆڕش هەندێ  باشی هەبێ ، 
بەڵام جەللادەكان ئەو باشیەشی لێ  دەسەننەوە و شۆڕش 

دەكەنە چەكێ  بۆ داگیركردنی كورسیەكان. 
بگەن  بەوشتانە  ت��ا  ش��ۆڕش��ەوە  دەچ��ن��ە  ج��ەل��لادەك��ان 
عەزیزی  تەماشاكە  دەب��ی��ن��ن.  پێوە  شەیتانی  ك��ەخ��ەون��ی 
دەچنە  چۆن  و  دیكتاتۆر  دەبنە  چۆن  شۆڕشگێڕەكان  من 
سەركورسی یەكانی ئەبەدیەت و دەیانەوێت بۆ مانەوەیان 
لەسەر ئەو كورسییانە نیشتمان بسوتێنن و لایان شورەیی 
دێهاتەكان  گشت  و  بكەن  خوێن  خەڵتانی  ش��ارەك��ان  نیە 

خاپوركەن و ئاسمان پڕكەن لە بۆنی مردن .

بەسەر  ئاغا  دەبنە  چۆن  شاخ  جەنگاوەرانی  تەماشاكە 
لەبەردەم   بەكوێخا  دەبن  چۆن  شارەوە،  هەژارانی  ڕۆحی 
شاشەی تیڤیەكاندا، چۆن دەبنە داگیركەر، داگیركەری خاك 
و كورسی و بازاڕ و شاشەی تیڤیەكان و تەنانەت دەریاكان 

و باڵەخانەكان و دوكان و ڤێلا، تەماشاكە عەزیزی من. 
هەر  هەبێت،  ناوێكی  ه��ەر  داگیركەرە  ه��ەر  داگیركەر 
ئەی  ئاخر  بێت،  تەریقەتێك   بەهەر  سەر  هەبێت،  ئاینێكی 
من  هەرسوتانە،  ئاگر  ئامانجی  و  ئاگرە  هەر  ئاگر  دۆست 
چیم داوە لەوەی جەللاد چی لیباسێكی لەبەردایە و بە چ 
تەنها  لە چ ئاسۆیەك دەڕوان��ێ ، جەللاد  زوبانێ  دەدوێ  و 
هەر  لەلایەن  ئ��ازارە  هەرهەمان  ئازاریش  و  پێیە  ئ��ازاری 

جەللادێكەوە بێت. 
مارشاڵن  بەیەك  سەر  جەللادەكان  هەموو  دەزان��ی  تۆ 
دەزانی یەك ئامانج كۆیان دەكاتەوە، ئامانجی ئازار و گشت 
داگیركەرەكانی دونیاش سەر بەیاسایی دۆزەخن، عەزیزی 
من كەوابوو شۆڕش لەم مەملەكەتەدا كارگەیەكە بۆسوتاندنی 
شاهانە  سەرتەختی  دەچنە  پیاو  كۆمەڵێ   دواجار  و  لاوان 
كەهەندێ  لەو پیاوانە ئەسڵەن لەشۆڕشدا هیلاك نەبوون و 
نرخی شۆڕش نازانن و قودسیەتی نیشتمان ناناسن، كۆمەڵێ  
پیا و كەلاوانیان كردۆتە قەڵغانی خۆیان و هەمیشە خۆیان 
لەمەرگ دزیوەتەوە، عەزیزی من تەماشاكە ئەوانەی ئێستا 
نیشتمان گیری خواردووە بەدەستیانەوە بزانە دوای بیست 
چلۆن  نەكوژرا  كوڕێكیان  چلۆن  لەئاگری شۆڕشدا  ساڵ  
لەكەندەڵانێك  شەوێك  چلۆن  پێیاندا،  نەتەقیەوە  لوغمێك 
قاچیان نەشكا، تەنانەت من هەندێ  لەشۆڕشگێڕان دەناسم 

بەشداری یەك جەنگیشیان نەكردووە.

بەدوژمنی  نەناوە  گوللەیەكیشی  تەنانەت  هەیە  پیاو 
ئەو  نەگرتووە،  ڕەبیەیەكدا  بەسەر  دەستی  و  نیشتمانەوە 
دەدزی��ەوە  لەمەرگ  خۆیان  ئەوانەی  شاخ  جەنگاوەرانەی 
هێنابوونیە  دەس���ەڵات  و  ك��ورس��ی  عیشقی  ئ��ەوان��ەب��وون 
شتێكیان  ه��ەم��وو  كەئێستا  ئ��ەوان��ەب��وون  ن��اوش��ۆڕش��ەوە 
داگیركردووە، ئەوان نەهاتبونە شۆڕش تابۆنیشتمان بمرن، 
خۆیان  ئ��ەوان  نیشتمانەوە،  بەسەر  ئاغا  تاببنە  هاتبون 
بە  شۆڕش  دوای  تادواجار  دەدزی��ەوە  شەڕەكان  لەگشت 

ویستەكانیان بگەن.
كەتۆباسی  ئەمانەی  گوڵ  مەلەكیانی  ئایشێ :  حەسەنی 
ئەمانە  ڕابردووە،  ناشرینی  درێژبوونەوەی  گشتی  دەكەی 
لەڕابردوودا بووە من نەهاتووم تاباسی ڕابردووت لەگەڵ 

بكەم ، باسی شۆڕش دەكەم كەداهاتوو ڕوناك دەكاتەوە،
وشە  لەم  گوێم  نامەوێ   حەسەن  بوەستە   : مەلەكیان 
فریو  پێ   كەلاوەكانی  وشانەن  ئەو  ئەمە  بێت،  ڕەنگاڵانە 
دەدرێت و ئامادەی مەرگیان دەكات، لەبیرت بێت من ئێستا 
پیرەپیاوێكم و بازم بەسەر زۆرشتدا داوە لەبیرت نەچێت 
من دەیان ساڵ پێشتر گوێم لەم جۆرە وشانە بووە، مەحالە 

دووجار بەیەك دەستەواژە فریوو بخۆم.
تائێوارەیەكی  ئایشێ   حەسەنی  و  مەلەكیان  ئ��ەوڕۆژە 
بەبێدەنگی  و  دەنێن  هەنگاو  جوانیەكاندا  بەناو  دڕەن��گ 
زوبانی  دەش��ێ   ڕادەمێنن،  ناوباخ  لەجوانیەكانی  پێكەوە 
كە  بۆمرۆڤەكان،  هەبێت  تێگەیشتنی  باشترین  بێدەنگی 
دەبینێت،  پیاسە  و  بێدەنگی  ل��ە  زۆر  چێژێكی  م��ەل��ەك 
بەدرێژایی  و  دەگ��ەڕێ��ن��ەوە  دڕەن��گ  نیوەشەوێكی  ئ��ەوان 
درەنگ  و شەوێكی  هەڵدەبژێرن  بێدەنگی  ڕێگاكان  هەموو 

لەپەناگەكەی خۆیان بەبێدەنگی دەنون، ئەو بەیانیە حەسەن 
بەر لەمەلەكیان وەئاگادێت و لەدار هەنجیرەكەی تەنیشتیان 
نانی بەیانی دەخوات و مەلەكیانیش وەئاگادێنێت و تانیوەڕۆ 
مەلەكیان  و  پیاسەدەكەن  باغەكاندا  بەناو  هەمیشە  وەك 
لەشوێنی حەوانەوە  حەسەن دووردەخاتەوە، دوور دوور 
جوانیەكانی  گشت  دەی���ەوێ   م��ەل��ەك  ئیدی  زن��ج��ەك��ەی��ان، 
ئەودەڤەرە نیشانی حەسەن بدات، ئەو ڕۆژە هەردەڕۆن و 
ئاوڕنادەنەوە، هەردەڕۆن و حەسەن زیاتر جوانی دەبینی، 
و  دەڕۆن  هەر  دەنێن،  هەنگاو  بەبێدەنگی  و  ه���ەردەڕۆن 
درەخت و باڵندە و گوڵ و گیا و گیانەوەر لەدوای خۆیانەوە 
جۆگەلە  و  كانی  ل��ەدوای  كانی  و  دەڕۆن  هەر  جێدەهێڵن، 
لەدوای جۆگەلە تێدەپەڕێنن، بەلای سەدان جۆر گوڵی یەك 
باڵندەی  جۆر  ه��ەزاران  تێدەپەڕن،  هەمیشەیدا  و  وەرزی 
دەگمەن بەسەریاندا دەفڕێت، سەدان جۆر گیانلەبەر دەبینێت 
ئەوان  بكەوێت،  بەرچاو  وای  شتی  جاریەتی  یەكەمین  كە 
نزیكی نیوەڕۆ كەبۆپشوو دادەنیشن، حەسەن دووبارە داوا 
لەمەلەكیان دەكاتەوە كەلەگەڵی بچێتەوە بۆنیشتمان و دەڵێ  
تۆ  دەبێت  بەشۆڕشە  پێویستی  نیشتمان  گوڵ  مەلەكیانی 
سەرۆكایەتی ئەوشۆڕشە بكەیت، تۆ پیاوی ئەو شۆڕشەی، 
شانازی  نیە  هیچمان  تۆ  پیرۆزی  و  پاكی  لە  جگە  ئێمە 
دەخاتە سەرشانی حەسەن  دەست  مەلەكیان  بكەین،  پێوە 
دروست  كەپێویستە  ئەم شۆرشەی  من  عەزیزی  دەڵێ   و 
پێویستی  قوربانیە،  و  خوێن  و  بەجەنگ  پێویستی  بكرێت 
بەڕوخان و سوتان و چەك و باروت و ئاگر هەیە، عەزیزی 
من هیچ شۆڕشێ  لەدنیادا درووست نەبووە كەخوێنی تیا 
لەهەموو شۆڕشەكاندا  نەدرابێ ،  تیا  نەڕژابێ  و كوشتاری 

دەبێ  دەیان هەزار مرۆڤ ببنە قوربانی، ئەها حەسەن ئێمە 
لەوشۆڕشەدا چی دەكەین.

و  خ��ودا  ب��ۆلای  بنێرینەوە  ڕۆح  ه���ەزاران  دەب��ێ   ئێمە 
دەیان هەزار جەللاد دروست كەین و دەیان هەزار چەكدار 
بەربدەین دڵی شارەكان و دەیان هەزار كەس فێری كوشتن 
تەماشاكە  سوركەین،  بەخوێن  ه��ەزاران  دەستی  و  بكەین 
ئێمە دووبارە نیشتمان خاپور دەكەین و جارێكی دی گشت 
جەنگ  من  عەزیزی  ئاخر  دەدەینەوە،  لەخاچ  پیرۆزیەكان 

ناتوانێ  جوانی بەرهەم بهێنێ .
مەلەك توندتر دەستی لەسەرشانی حەسەن دادەنێت و 
دەڵێ  : عەزیزی من ئەوشۆڕشەی كە بڕیارە بەرپا بكرێت، 
پیاوانەی  ئ��ەو  ئیدی  و  نابوتی  و  لەناشرینی  دەك��رێ   پڕ 
و  لەجەهل  قەڵایەك  پێكەوە  بەسەرخاكەوە  كەدەبنەبار 
بەدكاری و خراپەكاری دروست دەكەن و دەبنە بازنەیەك 
تێپەڕێنێت،  بازنەیە  ئەو  سنوری  بتوانێ   كەس  كەمەحاڵە 
و  دەدات  چەپەڵەكان  پیاوە  گشت  ك���ەدەوری  بازنەیەك 
ناتوانێ  بچێتە ئەودیوی ئەوبازنەیەوە، قادری  ئیدی كەس 
پیاوەی  ئەو  ش��ۆڕش،  خەزێنەی  پیاوی  لەبیرە،  خەزێنەت 
هەموو لاریەكانمان پێ  ڕاست دەكردەوە و سەدان پیاوی 
ش��ۆڕش،  دوای  پیاوە  ئ��ەو  دەزان��ی  كوشت،  پێ   ڕژێممان 
دەیان  دوای  بڵێ   پێم  هەڵگرێت،  خوی  سەری  بوو  ناچار 
پیاوە هەیە، كەس دەزانێ  ئیستا  ساڵ كەس خەبەری لەو 
كۆساری  ئ��ەی  ش���اردۆت���ەوە،  خ��وی  نیشتیمان  كوێی  ل��ە 
بووە  بۆ وون  مەزنە  پیاوە  ئەو  هات،  بەسەر  حەكیم چی 
لە  بیری  كەس  بوایە  لەلاتان  و  بمابایە  ئەو  ئەگەر  دڵنیام 
حیكمەتەكانی من نەدەكردەوە، تەماشاكە برا شۆڕش چی 

كرد،  مەزنەكان  مرۆڤە  لە  چی  كرد،  پیرۆزەكان  پیاوە  لە 
تەماشاكە پیاوە حەكیمەكان بۆچی خۆیان شاردەوە.

حەسەنی ئایشێ  دەڵێ  : مەلەك قادری خەزێنە بە خۆی 
و خەزێنەیەك لە ئەرشیفی شۆڕشەوە خوی ون كردووە 
و هیشتا كەس هەواڵی نازانێت ، دەشێت لە ژیاندا نەمابێت، 
زەفەری  ڕژێم  فرۆشەكانی  خۆ  لە  یەكێك  كوڕی  دەشێت 
پێبردبێت و لەناو چوبێت، بەڵام بۆ كۆساری حەكیم، ئەو 
دەنگە  بە  بوو  فەرماندە  لەگەڵ  ناوخۆدا  شەڕی  لە  پیاوە 
هەموومانی  ڕاناوەستێ   جەنگ  كرد  هەستی  كە  و  دەنگی 
دیار  ئ��اس��ەواری  كوێوە  هیچ  لە  ئێستا  هەتا  و  جێهێشت 
نیە، بەڵێ  مەلەكیانی گوڵ، ئێستا تۆ پیرۆزترین پیاوی ئەم 
ناشرینیەكانت  بەشداری  تۆ  شۆڕشەی،  ئەم  و  سەردەمە 
نەكردووە و بارگاوی نەكراوی بەچەوتی یەكان، تۆ دەتوانی 
جوانەكان  تەنها  ب��ەرپ��اك��ەی  ناشرینی  ل���ەدژی  ش��ۆڕش��ێ  
تەنها تۆ دەتوانی،  ببینن،  ناشرینی  پێویست  دەتوانن وەك 
تەنها تۆشیاوی بەڕێوەبردنی شۆڕشی، مەلەكیان وشەكەی 
وانەبێ   پێت  برام  حەسەنی  دەڵێ   و  وەردەگرێتەوە  لەدەم 
من پڕم لەپاكیەتی و پیاوێكی پیرۆزم، ناعەزیزم من دەستم 
سەدان  بەخوێنی  دەستی  پیاوێك  ئاخر  س��ورە،  بەخوێن 
]م��رۆڤ  دەمێنێ   لەكوێدا  پاكیزەیی  بێت،  س��ور  مەخلوق 
تاكاتێك پیرۆزە كە دەستی نەچۆتە خوێنی چۆلەكەیەكیش، 
نەژادەكەی  هاو  بەخوێنی  بوو  دەستی سور  مرۆڤ  كاتێ  
باجی  دەب��ێ��ت  م���رۆڤ  لێكردنە،  ن��ەف��رەت  شایەنی  ئ��ی��دی 
ئاخر  دەڵێت.  بدات[ حەسەن  قابیلیش  و  هابیل  جەنگەكەی 
مەلەك ئێمە شۆڕشمان كرد، خۆ شۆڕش بەپەپولەناكرێت، 
جێگای  لەمێژوودا  دەبوو  بوو  لەبەردەمدا  مێژوومان  ئێمە 

بۆ شتێكی گەورە شتێكی  دەبوو  بكەین،  دیاری  دەستمان 
بچوك بكەینە قوربانی، مەلەكیان وشەكە وەردەگرێتەوەو 
ب��ەڵام من ئێستا  ت��ۆڕاس��ت دەك��ەی  ب��رام  دەڵ��ێ  حەسەنی 
كە  ئەوەیە  منیش هەر  لەگەڵ خوێن ڕشتندانیم كێشەكەی 
مێژوومان بە خوێن سوركرد و ئەو شتە بچوكەی تۆ دەڵێی 
دەبوو بیكە ینە قوربانی ئەوە مرۆڤ بوو پێم وانیە مرۆڤ 
شتێكی بچووك بێت، من بڕوام وایە هەموو شتەكانی دونیا 
و ئاسمانەكان و گەردوون لەخزمەت مرۆڤدان، ئیدی چۆن 
ئێمە بەناوی شۆڕشەوە مرۆڤ بەو گەورەییەوە بكوژین، 
من ئێستا ناتوانم خوێنی پەپولەیەك بڕێژم، ئاخر هێنانەوەی 
پڕبووین  زەمەنێك  ئێمە  ناكرێت،  خوێن  بەڕژانی  جوانی 
لەناشرینی و دەستمان بەخوێن سوربووە چۆن دەتوانین 
دەتوانێ   كەسێ   ئاخر  ڕاوەستین،  ناشرینی  ڕووب��ەڕووی 
باسی جوانی بكات كەخۆی لەناشرینی نەگلابێت و دەستی 

سەوز سەوز بۆنی ژیانی لێبێت.
نەكات  من  ڕۆح��ی  بەناشیرینی  هەست  ك��ەس  دەش��ێ  
لاوان  و  بكرێم  تەماشا  بەپیرۆز  نیشتمان  لای  ئێستا  و 
نائارامە  ویژدانم  من  حەسەن  بەڵام  بكەن،  لەمل  وێنەكەم 
ئەگەر  پێشوو،  چەپەڵیەی  ه��ەم��وو  ئ��ەو  ب��ەش��اردن��ەوەی 
ئەوشۆڕشە  بەرپاكەم گەرناچاربم  ئەو شۆڕشە  بڕیاربێت 
بەرپادەكەم،  خۆمان  ل��ەدژی  شۆڕشە  ئەو  ئەوا  بەرپاكەم 
ئاخر بەشێكی ناشرینیەكان لەئەستۆی ئێمەیە، دەشێ  ئێمە، 
من و تۆ و فەرماندە و كۆساری حكیم و و قادری خەزێنە 
و كێ  و كێی تر گوناهباری یەكەم بین ئاخر ئێمە لەناوەندی 
ژیاندۆستی  فێری  لاوان  دەمانتوانی  ئێمە   بڕیاردابوون 
لەنەگریسیەت  نەگریسەكان  پیاوە  نەمانتوانی  ئێمە  بكەین، 

حەسەن  ئاخر  ژی��ان،  لەعیشقی  كەین  پڕیان  و  ڕاگ��ری��ن 
وێ��ران  نیشتمان  بۆ  ك���ردووە،  چیمان  ساڵە  دەی��ان  ئێمە 
گرنگیتان  ئێوە  دەشێ   بوو  ناشرینی  غەرقی  بۆخاك  بوو، 
دەستی  لەناشرینیەكان  بەشێك  و  نەدابێت  بەجوانیەكان 
بوون، خۆئێوە  ئێوەهەموو شتێ   ئاخر خۆ  تیابێت،  ئێوەی 
لەسەرناشرینی  پیاوێك  بۆڕۆژێك  ب��وون،  بڕیاربەدەست 
پیاوێكی  بۆسزای  لەسێدارەنەدرا،  بۆپیاوێك  س��زان��ەدرا، 
ن��ەدرا،  بەدمەست  فەرماندەیەكی  بۆسزای  ن��ەدرا،  چەپەڵ 
بۆسزای بەڕێوەبەرێكی چاوبرسی نەدرا، دەشێ  فەرماندە 
خۆی بەشێك بێت لەوناشیرینیانە، ئەگینا دەیتوانی سزای 
دەترسم  زۆر  ئێستا  من  گلاون  كەلەناشرینی  ئەوانەبدات 
فەرماندە جارێكی دی بیەوێ  من بەكاربهێنێ  بۆچاككردنەوەی 
ئەوشتانەی كەخۆی شكاندوێتی دەترسم فەرماندە بترسێت 
كورسیەكەی لەژێر دەربهێنن، دەترسم شەپۆلێكی ناڕەزایی 
بەڕێوەبێت و فەرماندە بترسێت لەكۆشك بیهێننە خوارەوە 
ناو  بگاتەوە  ش��ۆڕش��ەوە  لەڕێگای  تا  بكات  ئامادە  من  و 
كۆشك یان ببێتەوە بەفەرماندە، دەشێ  فەرماندە لەترسی 
دۆڕان بیری لەشۆڕش كردبێتەوە، دەشێ  فەرماندە لەپێناو 
ئاخر  بسوتێنێ ،  نیشتمان  بیەوێت  بەفەرماندەدا  بوونەوە 
ئەزیزی من زۆربەی شۆڕش گێڕان دوای شۆڕش ئامانجی 
شۆڕش ون دەكەن و عاشقی كورسی دەبن، گەروانەبوو، 
گەرفەرماندەعاشقی كورسی نەبوو، گەر شۆڕشی بۆئازادی 
نیشتمان كرد بۆدوای شۆڕش نەهات لەگەڵ من لەم باغەدا 

لەقەشەنگی گوڵەكان ڕامێنێ ، بۆنەهات فێری ژیان بێت.
و  دادەگرێت  حەسەن  شانی  لەسەر  دەستی  مەلەكیان 
هەڵدەسێتەوە و كەل و پەلەكانی كۆدەكردەوە كەقۆریەكی 

لەگەڵ خۆی  پێشترەوە  ساڵ  كەلەدەیان  بوو  كۆن  ڕەشی 
كەوەك  گژوگیا  گەڵای  هەندێ   لەگەڵ  بۆئەوێ   هێنابووی 
ڕێگاو  كەوتنەوە  تر  پاشان جارێكی  دەهێنا  بەكاری  چایی 
لەگەڵ  ئازیز  مەلەكیانی   : دەیگوت  ڕێگاوە حەسەن  بەدەم 
پێویستە،  هێشتا شۆڕشێ   باستكرد  كەتۆ  ئەمانەدا  هەموو 
ئاخر تۆ هەست ناكەی ئێستا لە نیشتیمان چی دەگوزەرێت 
دەبات،  بەڕێوە  یاسایی وڵات  كاروباری  ئێستا كێ   نازانی 
دەشێ  پێت سەیر نەبێت  حاكم وریا ئێستا باڵاترین پیاوی 
پیاوەی  هەموو  ئەو  بەنایاسایی  كە  پیاوەی  ئەو  یاسایە، 
پشتی  دەسەڵاتە  بەو  گەیشتن  كەبۆ  پیاوەی  ئەو  كوشت، 

كردە هەموو یاساكان.  
مەلەكیان بەدەم هەنگاو هاویشتنەوە دەیگوت : حەسەنی 
یاساكانی  هەموو  كە  بوو  هەڵەی شۆڕش  ئەوەش  ئایشێ  
خستە ژێر پێی، ئەزیزی من ترسناكترین سات ئەوساتەیە 
ك���ەش���ۆڕش دی��ك��ت��ات��ۆرێ��ك ل��ەك��ۆش��ك دێ��ن��ێ��ت��ەخ��وارەوە، 
س��اڵ  دەی����ان  ك����ەدوای  ئ��ەوس��ات��ەی��ە  س���ات  ترسناكترین 
دیكتاتۆرێك هەرەس دێنێ ، عەزیزی من هیچ میللەتێ  ناتوانێ  
دوای دەیان ساڵ لەژێردەستەیی و زوڵم و زۆر بەشۆڕشێ  
لەسەردەمی  نائەزیزم  بەدەستبخات،  یەكسانی  و  ئ��ازادی 
دەسەڵاتی دیكتاتۆرەكاندا هەزاران وردە دیكتاتۆر دروست 
و  هەركۆڵان  و  حاكمیەتی  دیكتاتۆرێ   هەرماڵێ   و  دەبێت 
شەقام و بازاڕێك دیكتاتۆرێك بەڕێوەی دەبات، لەسەردەمی 
و  دیكتاتۆر  و  جەللاد  دەبینە  هەموومان  دیكتاتۆرەكاندا 
بیردەكەینەوە،  ئەهریمەنیەوە  بەدنیابینی  هەموومان  زاڵم، 
و  بەرپاكەم  شۆڕشێ   لێدەكەی  داوام  ئێستا  من  هاوڕێی 
لەژێر  ساڵ  س��ەدان  ئێمە  نازانی  و  نیت  مێژوو  ئاگاداری 

كەهێندەی  لەوەنیە  تۆئاگات  ژیاوین،  دیكتاتۆردا  چەپۆكی 
شارەدا  ئەم  كۆڵانێكی  لە  دیكتاتۆر  دونیا  دیكتاتۆرەكانی 
بیست ساڵە  فەرماندە  و  تۆ  نیە  لەهیچ  تۆئاگات  نا  دەژی، 
مەستن بەشەرابی دەسەڵات، نازانن شۆڕش كەی پێویستە 
و چۆن دەكرێت و كێ  بیكات، دەشێ  تەنها یەك دیكتاتۆر 
دیكتاتۆرێكی  دەش��ێ   ربگرێت،  دیكتاتۆ  ه��ەزاران  جڵەوی 
عادیل لەهەزاران ئازادی خوازی ناعادیل باشتربێت، دەشێ  
شۆڕشگێڕی  پیاوی  ل��ەدەی��ان  پ��اك  دەس��ت  داگیركەرێكی 
بەدحاڵی باشتربێت فەرماندە دەیەوێ  شۆڕشێ  بەرپاكەم، 
ل��ەوه��ەم��وو وردە دی��ك��ت��ات��ۆرە بكەین  ن��ازان��ێ  چ��ی  ب���ەڵام 
كەخۆیان ئامادە كردووە تا دوای ڕوخانی دیكتاتۆر باوەش 
بكەنەوە  ئەم هەموو ساڵە  تۆڵەی  بكەن و  بەكورسیەكاندا 

كەدووربوون لەكورسی.
مەلەك لەتەنیش���ت كانیەك لای دەداو تەماشای گوڵێكی 
دەك���ردوو دەیگوت حەس���ەنی برام دیكتات���ۆر تەنها ئەوانە 
نی���ن كە لەس���ەر كورس���یەكانی دەس���ەڵات دانیش���توون و 
هەمووش���تێك ه���ەر خۆیان دەیك���ەن و بڕیار بەدەس���ت و 
ئەنج���ام دەر و دار و ب���ەردی وڵات خۆیان���ن و كەس بۆی 
نیە بڵێت ژێ���ری چاوتان برۆیە، دیكتاتۆرەكان تەنها ئەوانە 
نین، ئەوانەش دیكتاتۆرن كە بەلای گوڵی باخچەی گش���تیدا 
دەڕۆن و لەبری ئەوەی بچەمێنەوە تا بۆنی گوڵەكان بكەن 
دەگەڕێن جوانترین گوڵ لێدەكەنەوە و بیریان نیە كە ڕەنگە 
ڕێبوارێك���ی ت���ر حەز ب���كات بۆنی ئ���ەو گوڵەب���كات، ئەوانە 
دیكتاتۆرن كە لەسەر كورسیەكی چەند نەفەری دادەنیشن 
و جێ���گای دوو نەفەر دەگرن، بەڵێ  هەموومان دیكتاتۆرین، 
كەس نیە لەم نیشتیمانەدا بیری لە دوای خۆی هەبێت، ئێمە 

دەب���وو لەهەموو هەنگاوێكدا بیرمان لەوانەی دوای خۆمان 
بكردایەتەوە، تەنانەت دەبوو سەدان نەوەی دوای خۆشمان 
فەرامۆش نەكەین، ئێم���ە زۆر جار تەنها خۆمانمان لەبیرە، 
تەنانەت بیری نەوەكانی خۆش���مان نیە، ئەوە دیكتاتۆریەتە 
مرۆڤ جگە لەخۆی بیر لەكەس نەكاتەوە، ئەوە دیكتاتۆریە 
ك���ە س���امانی سروش���تی نیش���تیمان هەرج ف���رۆش بكرێت 
و بی���ری س���ەدان ن���ەوەی دوای خۆم���ان نەەین���ەوە، ئەوە 
ئ���ەو پەڕی لوتك���ەی دیكتاتۆریەتە  كە ئینس���انیەت لەبیری 
مرۆڤ بەرینەوە و س���ەدان نەوەی دوای خۆش���مان فێری 
ش���ۆڕش و چەك و خوێن ڕش���تن بكەین، برام هەموومان 
دیكتاتۆرین بەڵام هەریەكەمان بەڕەنگ و ش���ێوەی جیاواز، 
ئێم���ە لەم كانی���ەدا ئەگەر بیر لەوە نەكەینەوە كە دوای ئێمە 
كەروێشكێك یان ئاسكێك پێویستی بەئاو خواردنەوە هەیە 
وات���ە دیكتاتۆری���ن، ئەگەر ئەو گوڵەم���ان لێكردەوە و دوای 
خۆمانمان بیر نەبوو واتە دیكتاتۆرین، ئەگەر چووینە سەر 
دەریای���ەك و لەبڕی تینوێتی خۆمان زیاتر ئاومان دەرهێنا 
واتە دیكتاتۆرین، لێرە هەموومان دیكتاتۆرین، هەر ئەوەی 
كە من دەمەوێت هەنگاوێك پێش تۆ بگەمە ش���وێنێك ئەوە 
وات���ای دیكتاتۆریەتە، واتا من خۆمم لەهەمووش���ت بەلاوە 
گرنگت���رە، ئەمەوێت لەپێش هەمووانەوە بم، ئێ  حەس���ەنی 
ب���رام دیكتاتۆرەكانیش ه���ەر ئەوە دەكەن، جگ���ە لەخۆیان 
نابێ���ت ناوی كەس دی���ار بێت، ئێمە هەر لەش���اخ دیكتاتۆر 
بووین، هەمیش���ە بۆ شین و ش���ایی دەبوو لە پێشەوە بین، 
ئەوەی دەكرا بەباش و خراپ ناوی ئێمەی دەچووە س���ەر، 
هەرچ���ی باش خراپە هی خۆمان ب���وو، جوانترین دەمانچە 
بەكەم���ەری خۆمان���ەوە ب���وو، جوانتری���ن تفەنگ لەش���انی 

خۆماندا بوو، س���ەروەتی شۆڕش لە گیرفانی خۆماندا بوو، 
كە دەچوینە دێهاتێك چی ماڵێك خواردنی چەوری هەبوایە 
ئێم���ە ل���ەوێ  دەعوەت بووی���ن، گۆرانی بێژەكانی ش���ۆڕش 
هەمیشە لە س���ەركردایەتی لای ئێمە بوون، ئەوەی لە ئێمە 
زی���اد نەبوای���ە نەدەچ���وو بۆ شۆڕش���گێڕەكانی خ���وارەوە، 
هەمووم���ان دیكتاتۆرێك لەناوماندا دەژی و دەش���ێ  كەس 
نەتوان���ێ  خ���ۆی لەدیكتاتۆرەك���ەی ڕۆح���ی خ���ۆی دەرباز 
بكات، كەس���ێكی باشین تا دەس���تمان بەشتێك دەگات، ئەو 
كات دیكتاتۆرەك���ەی ڕۆحم���ان وەئاگا دێ���ت و لەبری ئێمە 
دەبێت���ە حاكم، ئەو دیكتاتۆرە نوس���تووەی ڕۆحمان نەبێت، 
مرۆڤایەت���ی نەدەگەیش���تە ئ���ەم خاڵ���ەی ئێس���تا و چەك و 
جبەخان���ە و باروتخانە و تۆپخانە و فڕۆكە و ئەتۆم و چی 
و چی بەرهەم نەدەهات، دیكتاتۆریەتی ئینسان لە ئاستێكدا 
گ���ەر هەموو زەمی���ن لەبەر دەس���تی منداڵێك���دا بێت هەوڵ 
دەدات ئاسمانەكانیش بخاتە ژێردەستی خۆیەوە، حەسەنی 
دۆس���ت كێش���ەی دیكتاتۆریەتی م���رۆڤ ل���ە دیكتاتۆریەت 
بوون���دا نیە، كێش���ە لەوەدا هەمیش���ە مرۆڤ ه���ەوڵ دەدات 
س���نوری دەس���ەڵاتی دیكتاتۆرەكەی ڕۆحی ف���راوان بكات، 
كەس لێناگەڕێت ئەو دیكتاتۆرە بە ئارامی لەڕۆحیدا بنوێت، 
هەر هێندە بچوكترین، دەس���ەڵاتی پەیدا كرد دیكتاتۆرەكەی 
ڕۆح���ی بە ئاگا دێنێ���ت و دەیكات بەجەللاد بەس���ەر خۆی 
و چواردەورەكەی���ەوە، بەداخەوە كاتێ  ش���ۆڕش دەیەوێت 
دیكتاتۆرێ���ك هەرەس پێبێنێ ، هەس���ت ن���اكات لەهەمانكاتدا 
خەریكی دروس���ت كردنی ه���ەزاران دیكتات���ۆرە، فەرماندە 
نازانێ  ئەو بەم شۆڕش���ە چەند دیكتاتۆری نوستوو خەبەر 
دەكاتەوە ]شۆڕش خەبەر كردنەوەی شێرە نوستووەكانە[.

  ئەوان لەكانیەكە یەكی مشتێك ئاو دەخۆنەوە و هەوڵ 
دەدەن كانیەكە لێڵ نەكەن و دەكەونەوە ڕێگا، هەردەڕۆن 
حەسەن  و  لادەدا  دارەك���ان  چڵی  لەپێشەوە  مەلەكیان  و 
پیانەنێ ،  كەپێیان  ئاگاداردەكاتەوە  ڕێگا  سەر  لەدارەكانی 
تەماشای  و  دەمێنێتەوە  بەبێدەنگی  و حەسەن  هەردەڕۆن 
دیمەنەكان دەكات، تەماشای ئاسوودەیی ئەو هەموو دڕندەیە 
لە  بەردەوام بوو  ئەوان هەردەڕۆشتن ومەلەكیان  دەكات، 
وشەكانی و دەیگوت ئازادی دوای شۆڕش پاشاگەردانیەك 
بگرە  نابێ   باشتر  پێشوو  لەسەردەمی  كەهەرگیز  دەهێنێ ، 

شتەكان خراپ تریش دەبن.
بەپیاوێكی  و  نەكەی  لەوشەكانم  بڕوابەهەندێ   دەشێ  
ئەم  نەهاتمە  ل��ەخ��ۆڕا  م��ن  ن��اع��ەزی��زی  تێبگەی،  خڵەفاوم 
خەڵوەتەوە و لەخۆڕا نەبوومە باغەوانی گوڵەكان، تەماشاكە 
دووبرا  تەماشاكە  دەگ��وزەرێ ،  چ  ئێمەدا  لەنیشتمانەكەی 
ناتوانن تەماشای یاریەك بكەن و لەسەرهەواداری گروپێك 
نەبێتە شەڕیان، دووماڵ ناتوانن هاوسێ  بن و لەسەر شتی 
ناتوانن  دووفەرمانبەر  نێوانیانەوە،  نەكەوێتە  ناكۆكی  هیچ 
هەریەكە و كاری خۆی بەجوانی بكات و كەسیان دەست 
چەندە  ئێمە  تەماشاكە  ئەها  ك��ەوە،  ئ��ەوی  ئیشی  نەخاتە 

كاریگەری جەللادەكانمان بەسەرەوەیە. 
و  وەرگ��ری��ن  لەخۆشیەكان  چێژ  ناتوانین  تەماشاكە 
خۆش  یەكمان  ناتوانین  ن��ەی��ەت،  ب��ەڕەش��ەب��اك��ان  باكمان 
بوێت، ناتوانین پێكەنین بۆ یەكتر دروست بكەین و خەندە 
بەو  نیشتمان  من  عەزیزی  یەكتری،  لێوی  س��ەر  بخەینە 
دەردەداری���ەوە  هەموو  بەو  میللەت  و  ئاڵۆزەیەوە  هەموو 
لەكوێ  توانای بەڕێوەبردنی شۆڕشی هەیە، شۆڕش بەمن 

دواجار  و  بووین  بەشاخەوە  ساڵ  كەبیست  تۆناكرێت  و 
كردووە،  بۆچی  نەمانزانی شۆڕشمان  نیشتماندا  لەئازادی 
ئەزیزی  بگرین،  ئەستۆ  لە  خاك  فەرمانڕەوایی  نەمانزانی 
من ئێمە شۆڕشی خۆمان تەواوكرد چیدی مافی ئێمە نیە 

شۆڕشێكی تر بەرپا بكەین. 
ناعەزیزم تۆ وادەزانی شۆڕش كراسێكە هەركە كۆن بوو 
لەشۆڕش  فەرماندە چیتان  تۆو  بیگۆڕین،  دەكات  پێویست 
دەوێ ، ئاخر ئێوە دەتانەوێ  بیست ساڵی كە ببنەوە بەحاكم 
دەسەڵاتی  ئێستا  دەشێ   نیشتمانەوە،  دڵی  بەسەر  ئاغا  و 
تۆڵەی  ڕۆژێك  بترسن  و  بێت  لەسەرەمەرگدا  ئاغایەتیتان 
بكەنەوە،  ئێوە  لە  نیشتمان  لاریەكانی  و  ناشرینی  گشت 
بگاتە  برسیەكان  ڕقی  ڕۆژێ��ك  بترسێت  فەرماندە  دەش��ێ  
لوتكە و دەستی میللەت بگاتە سەری و بیەوێ  بەشۆڕشێ  
خۆی لەگشت ناشرینیەكان پاك بكاتەوە، دەشێ  فەرماندە 
میللەتە  ئەو  میللەت،  بۆفریودانی  بەكاربهێنێ   كارت  دواین 
نەخۆشەی كەبڕوا بەگشت وشەكی پیاوە سیاسەت دەكات 

و هەرگیز بیرناكاتەوە.
ج��ارەش  ئ��ەم  ف��ەرم��ان��دە  ئایشێ   حەسەنی  ئەفسوس 
دەیەوێ  لاریەكان بەمن ڕاست كاتەوە، ئەو نازانێ  من چیدی 
ئەوەم پێناكرێت و ئیدی باخەوانی گوڵەكانم، من گەڕامەوە 
بۆ سروشت، بۆ ناوو جوانیەكانی پاییز و هەناسەی بەفر و 
ئاوازی نمەی باران و چێژی گەڵاو سەوزی، من گەڕامەوە 
گەڕامەوە  خ��ۆم،  ڕۆح��ی  ن��اوو  بۆ  جوانیەكان.  بۆحزوری 
بۆدیداری كانی و گوڵ و پەپولە و مانگ و خۆر و پەلكە 
زێڕینە، گەڕامە بۆ چێژ بینین لە نەسیمی بەیان و تیچڕامان 

لە مانگە شەو. 

گەڕامەوە بۆ گوێگرتن لەسەمفۆنیای دەنگی شەپۆلەكان و 
سوژ دەبردن بۆ بۆنی گوڵەكان، حەسەن ئیدی من گەڕامەوە، 
من چیمداوە لەسیاسەت  چیمداوە لەبۆنی باروت و خنكان  
كۆمەڵێك  بەسەر  چیمە  بەردیندا،  دوك���ەڵاوی  لەشارێكی 
لەخۆڵەمێشی  نەتوانم  چیدی  دەش��ێ   ئاسنینەوە،  مرۆڤی 
سیاسەتدا یاری بكەم، چیدی من ناتوانم بەوئاوازە هەڵپەڕم 
پەپولانەجێ   ئەم  ئەستەمە  مۆشیقارێكە   هی چی  كەنازانم 
هەربەڕێگادا  ئەوان  ناهێڵم،  جێ   میهرەبانە  ئەوشێرە  بهێڵم، 
ئەو  لەقسەكردن،  ب��وو  ب���ەردەوام  مەلەكیان  و  دەڕۆش��ت��ن 
نەدواوە  سەدەیەكە  دەتگوت  دەدوا  بەتامەزرۆییەوە  هێندە 
و بۆقسەكردن لەسەرشۆڕش خولقاوە، حەسەن بەبێدەنگی 
گوێی بۆ وشەكانی ڕاگرتبوو كەمەلەكیان دەیگوت حەسەن 
لێگەڕێن بامیللەت ببێ  بەباغەوانی گوڵ، لێگەڕێن و بەفەرماندە 
بڵێ  كە نیشتمان ماندووە و خاك پێویستی بەپشوو هەیە و  

هاونیشتیانیان تاقەتی جەنگیان نیە. 
بڵێ  هەنوس تۆزوگەردی شۆڕش لەبناگوێمان نەبوەتەوە 
ئەو  بەجلەكانمانەوەیە،  كوژراوەكان  سەربازە  خوێنی  و 
بیری چووە هێشتا بۆنی باروت لەپەنجەكانمان لێ نەبۆتەوە، 
برام لێگەڕێن باخۆمان پاك كەینەوە لە نابوتی  لێ  گەڕێن 
باهەست بەجوانیەكان بكەین، لێ  گەڕێن باهەناسەیەك لەم 
خەراباتە هەڵكێشین، ئێمە كەعیشق ناناسین لەكوێ  دەتوانین 
دەست بۆشۆڕش بەرین، لێگەڕێن كەئێمە ناتوانین دەست 
نارنجۆكمان  دەك��رێ   چۆن  بەرین،  پیرۆز  سێوی  ب��ۆدوو 
بەدیاری پێ  بدەن، لێ  گەڕێن باخاڵی بینەوە لە رشابردوو. 
 باخۆمان ڕووت كەینەوە لەجەللادیەت، عەزیزم سیاسەت 
ئەو  فڕێدەن،  لێكراوە  نەفرەت  ئەوتفەنگە  بۆدەكات،  چیمان 

شەیتانە نەعلەتیە شاربەدەركەن، ئەو ئەهریمەنە هەتك كەن 
و قاچی ئەو كورسیانە بشكێنن كەگەندەخۆرێك لەسەری 
دانیشتووە و بەخوێنی سەری نیشتمان تینووە، حەسەن لێ  
گەڕێ  ڕۆحی تینوی نیشتمان ماندووە، خاك تینوی قومێ  
شەرابی ئاشتیە، لێگەڕێن حەسەنی ئایشێ  لێ  گەڕێن باروت 
لەچ یاسایەكدا گوڵ دەگرێت، تفەنگ سەر بەچ تەریقەتێكی 
پێغەمبەریشدا  جوانیە، ئاخر عەزیزی من تفەنگ لەدەستی 
نابوتە و جەللاد بەرهەم دەهێنێ  و تینومان دەكات بەخوێنی 

سەری یەكدی.
و  دەگرێت  مەلەكیان  دەستی  ئایشێ   لەوێداحەسەنی 
دەك��ات،  نێوچەوانی  تەماشای  بەقوڵی  و  دەیوەستێنێت 
كەلەشاخ  تەماشاكردنانەی  لەو  دەكات،  قوڵی  تەماشایەكی 
لەئانی ترسدا تەماشای دەكرد، لەوێدا وەك ترسێكی گەورە 
و  دەڕوان��ێ   چاوی  لەقوڵایی  بەترسەوە  بگەیەنێ   لەمەلەك 
دەسوتێ   واخەریكە  نیشتمان  ئاخر  گوڵ  مەلەكیانی  دەڵێ : 
ئاخر  پیاوی گەندەخۆرەوە،  بەژێرپێی كۆمەڵێ   بووە  خاك 
و  بسوتێنن  نیشتمان  ماڵی  مشك  كۆمەڵێ   ڕەوای��ە  ك��ەی 

نیشتمان لەژێر پێی چەند نەفامێكدا بناڵێ . 
مەلەكیان دەس����تی حەس����ەن دەگوش����ێت و دەڵێ  برام 
خ����ۆت دەڵێ����ی كۆمەڵ����ێ  مش����ك ئ����ەی چ����ۆن دەكرێت بۆ 
لەناوبردن����ی كۆمەڵێ  مش����ك نیش����تمان بس����وتێنن، چۆن 
دەكرێت برام. بۆئەوەی دەس����ەڵات لەژێر دەستی كۆمەڵێ  
مش����كدا دەربێنی����ن خ����اك پڕكەی����ن لەبۆنی ب����اروت، ئەوە 
ئەستەم ترین شتە، عەزیزی من تۆچۆن دەتوانی گوناهی 
گش����ت ناشرینی نیشتمان بخەیتە ئەس����تۆی كۆمەڵێ  پیاو 
كەدەش����ێ  خۆش����یان قوربان����ی ب����ن، چ����ۆن ڕێ بەخ����ۆت 

دەدەی كەخۆم����ان بێبەری كەین لەگش����ت ناش����رینیەكان، 
چۆن دەتوانی بڵێی نیش����تمان بەدەست كۆمەڵێ  مشكەوە 
گی����ری خواردووە، چ����ۆن وادەڵێی كەدەزان����ی هەموومان 
بەشدارین لەناش����رین كردنی نیشتماندا، تۆ خۆت دڵنیایی 
كەهەموومان پێكەوە وێنەكەی ژیانمان تەڵخ كرد، پێكەوە 
بووینە باعیس����ی ناشرین بوونی خاك، هاوڕێ  ! حەسەنی 
برام لەناش����رین بوونی نیشتماندا هەموومان گوناهبارین، 
ناكرێت لەو یاریە بێینەدەرەوە و بانگەوازێ  بۆ ش����ۆڕش 
ل����ەدژی ناش����رینی ی����ەكان بكەی����ن، چ����ۆن دەكرێ����ت  ئەو 
هەموو س����اڵە ئێم����ە سەرپەرش����تی كار و چالاكیەكانمان 
دەك����رد و بڕی����اردەر و چاك و خراپ ئێمە بووین ئێس����تا 
لەهەم����وو ئەوش����تانە خۆمان ب����ەری كەی����ن، هەموو ئەو 
ش����تانەی كەبەدەستی ئێمە دروست بوون، چۆن دەكرێت 
عەزی����زم  تۆحاش����ا لەگش����ت ڕابردووم����ان بك����ەی، ئاخر 
هەموومان بەش����دارین لەجوانی و ناش����یرینیەكاندا، كەس 
ناتوانێت حاش����ا لەڕابردووی بكات ئێمە هێندەی قەبارەی 
دەسەڵاتمان گوناهی ناش����رین بوونی دەسەڵات لەئەستۆ 
دەگری����ن، دەبێ  هەریەكە بەش����ێكی گوناهەكان لەئەس����تۆ 
بگرن، دەبێت قبوڵی ئەو ڕاستیە تاڵە بكەین كەهەموومان 
پێكەوە ئاوێنەی جوانیەكانی نیش����تمانمان شكاند، پێكەوە 
ش����ەقمان لەپیرۆزیەكان هەڵداو بەردمان گرتە كانی ژیان 
و پێكەوە درەختی خۆش����بەختیمان لەبەختەوەری ڕووت 
كردەوە، ئەوانەمان هەموو پێكەوەكرد، پێكەوە پەنجەرەی 
خاكم����ان ش����كاند و هەرپارچەیەك����ی لای یەكێكمان����ە و 
ئەگەر بڕی����ار بێت چاكی كەینەوە دەب����ێ  بەهەموومانەوە 

پارچەكانی بێنینەوە و پێكەوە چاكی كەینەوە.

بەموتڵەقی  جوانی  هەموو  و  نابوتی  هەموو  هەرگیز   
نا  بێت،  خاڵی  ت��رم��ان  بەشەكەی  و  نیە  بەشێكمان  لای 
حەسەن ئەوە مەحاڵە، مەلەكیان توند دەستەكانی حەسەنی 
دەگوشی و بەناو جەنگەڵدا هەنگاوی دەنا بەرە و قوڵایی 
جەنگەڵ دەڕۆشت و دەیگوت : نیشتمان ئەو پەنجەرەیە بوو 
بۆمان  ئێستا  و  شكاندمان  مناڵی  بەدارلاستیكی  كەپێكەوە 
بێت  جوانی  شۆڕش  بەرهەمی  ئەگەر  بۆمن  كۆناكرێتەوە، 
یان ناشیرینی شانازی و شەرمەزاریەكەی بۆ هەموومانە، 
گەر نیشتمان بناڵێ  هەموومان جەللادین، گەر خاك پێبكەنێ  

شادی بەهەموومان دەگات. 
لەگوناهە  بەشێكین  ئێمە  م��ن  ع��ەزی��زی  ت��ەم��اش��اك��ە 
گەورەكە گوناهی تەڵخ بوونی وێنەی ژیان، ئێمەش هێندەی 
جەللادەكان لەسوتاندنی نیشتماندا گوناهبارین، گوناهبارین 
كە بەبەرچاومانەوە خاك بسوتێنن و ڕێمان بۆخۆشكردن 
میز بەسەر پیرۆزیەكاندا بكەن، ئێمەبووین كەمتەرخەمیمان 
نەمانتوانی  ئێمە  ئ��ەوان،  ڕۆح��ی  ناشیرینی  لەئاست  نواند 
لەدونیاكەی  جوانتر  دونیایەكی  نێو  بۆ  بگرین  دەستیان 
كردە  ئەوانمان  ئێمە  نواند  كەمتەرخەمیمان  ئێمە  خۆیان، 
ئەو  ڕۆح��ی  بوونی  جەللادی  بۆ  چەپڵەمان  ئێمە  جەللاد، 

پیاوانە لێدەدا. 
ئێمەبوین بێدەنگ بێدەنگ دانیشتین و ڕێگامان لەهەنگاوی 
بەجەللادی بوونیان نەگرت و ئێوارەیەك نەمانگوت تفەنگە 

ژەنگاویەكە دانێن كەمێ  چێژ لەبۆنی گوڵەكان ببینن.
عەزیزی من تۆچۆن گوناهی ناشرین بوونی نیشتمان 
لەخواری  كەلەشۆڕشدا  پیاوانەی  ئەو  ئەستۆی  دەخەیتە 
خوارەوە بوون و ئێمەبووین ئەوانمان كردە جەللاد، ئێمە 

جەللادمان پێویست بوو، ئێمە تفەنگ بەدەستمان پێویست 
وام��ان��دەزان��ی  ئێمە  ب��وو،  پێویست  بكوژمان  ئێمە  ب��وو، 
بەجەللادی بوون ئۆتۆماتیكیە و دوای شۆڕش دەتوانین 
واماندەزانی  ئێمە  پاكیزەیی،  بۆسەرەتایی  بیانگێڕینەوە 
لەبەریان  ش��ۆڕش  دوای  و  كراسێكە  ب��وون  ج��ەل��لادی 
دایدەكەنین و دەی سوتێنین، برام ئێمە هەڵە لەجەللادی 
بوون حاڵی بووین، ئێمە خەونەكانی ئەوانمان سەربڕی، 
ئێمە گوڵمان لەدەستی ئەوان دەرهێنا و تفەنگی ژەنگاویمان 
بێبەش  ئەوینداری  لەژوانی  ئەوانەمان  و  بەخشی  بەوان 
ك���رد و ئ��ەوان��م��ان ن����اردە س��ەن��گ��ەری م���ەرگ���ەوە، ئێمە 
پێبەخشین،  جەللادیەتمان  و  سەندنەوە  لێ   بەرائەتمان 
ڕەنگی  و  لەڕەنگەكان  ڕووت��ك��ردەوە  ئەوانمان  خۆمان 
سیاسەتمان پێبەخشین، تۆدەبێ  بزانیت كەئێمە ئەوانمان 
خاڵی كردەوە لەجوانی، ڕەنگی مناڵیمان بەڕۆحی كەسەوە 
گوناهی  نیشتمان  بوونی  ناشرین  من  ئەزیزی  نەهێشت، 
ئێمەیە نەك ئەوانەی كەتۆ بەمشك و جەللادیان دەزانی، 
گوناهی ئێمەیە كەچاومان لەئاست ناشیرین بوونی خاك 
داخست و گوێمان لەگریانی قوربانیەك نەگرت و بەدەم 
ئازاری ڕۆحی جەللادێكەوە نەچوین تابیكەینەوە بەمرۆڤ 
و نەمانتوانی بچینە سەنگەری جوانیەوە، نەدەكرا، شۆڕش 
پێویستی بەجەللاد و جەنگ و خوێن هەبوو، نەمانتوانی 
دەبوو لەگەڵ دوژمنی خاك لەجەنگدابین، دەبوو پیرۆزی 
تیرۆربكرێ ،  ن��ەوەك  نەبەین  خۆمان  لەگەڵ  جوانی  و 
بپارێزین  نیشتمان  نەمانتوانی  بووین  ئێمە  من  عەزیزی 
دوژمنەكانی  و  ك��ردی��ن  سەرقاڵی  دەرەوە  دوژم��ن��ی  و 

ناوەوەمان لەبیركرد. 

ئێمە پێویستمان بەچەكدار هەبوو ئیدی نەمانتوانی چەك 
لەوپیاوانە قەدەغە بكەین كەبۆ تیرۆركردنی ژیان هاتبوون، 
نەچووین بەگژ ئەو پیاوانەدا كەتریفەی مانگیان لەپێ  دەكرد 
پیاوانە  ئەو  نەمانتوانی  دەكرد،  خۆریان  تیشكی  هەتكی  و 
لەشۆڕش وەدەرنێین كەخاڵی بوون لە هەست و نەست و 
بەرائەت، ئەو پیاوانەی كەبەبێ  دڵ هاتبوونە ناو شۆڕشەوە، 
ئەخلاق  ئ��ەو  بمانگوتایە  جارێكیش  ئەگەر  من  ع��ەزی��زی 
مرۆڤایەتی  ئەو  و  ناگرێت  یاسا  حورمەتی  ئەو  ناناسێت 
و  دەڕوان��ێ��ت  تاریكەوە  بەچاویلكەیەكی  ئ��ەو  و  نافامێت 
لەیەك  ناشیرینی  و  ئەو جوانی  ببینێ ،  جوانیەكان  ناتوانێ  
جودا ناكاتەوەو جێگای متمانە نیە و خاڵیە لەزوبانی وشەو 
خۆدەستی  دەوێ   كێتان  ئێوە  دەیگوت  فەرماندە  پەیڤین، 
تفەنگ دەگرێت و داگیركەری قبول نیە و دەتوانێ  دوژمن 
بناسێ ، دەمانگوت ئاخر دۆستایەتی نافامێ  كەچی فەرماندە 

دەیگوت من لەدوی دوژمنی دەنێرم.
بەردەوام هەنگاوی  بیر چووە  دەتگوت مەلەك زەمەنی 
دەناو بەردەوام دەدوا و دەیگوت : حەسەنی برام هەموومان 
تۆ  و  من  لەناشیرینیەكان،  بەدەرنین  ئێمەش  گوناهبارین، 
لەهەموان زیاتر گوناهبارین، ئاخر ئێمە دەمانزانی شۆڕش 
دەمانگەیەنێتە  بێت  ب��ەردەوام  شەقامە  ڕاستە  ئەو  لەسەر 
ئەوپەڕی نابوتی و كەچی بەردەوام بووین لەسەر هەنگاونان، 
دەگەیەننە  شۆڕش  قوربانیەكان  جەللادە  دەمانزانی  ئێمە 
ئێمە  دەزان��ی  نەكرد،  هیچمان  كەچی  مەئیوسی،  ئەوپەڕی 
زۆر گوناهبارین، دەشێ  ئەوانەی كەوشیاریان كەمی باڵاترە 
ئێمە  ئاخر  بێت،  لەئەستۆیان  زیاتر  ناشیرینیەكان  گوناهی 
دەمانزانی ئەو پیاوانە فەلسەفەیەكی سەقەتیان پێیە بۆ ژیان.

نیشتمان  و  دەكەن  وێران  خاك  ئەوان  دەمانزانی  ئێمە 
غەرقی ناشیرینی دەكەن، بەڵام ڕێگامان لێ  نەگرتن كەدەكرا 

ڕێگایان پێنەدەین. 
بیان خەینە سەر  لەو كوچەیە دەریان بهێنین و  دەكرا 
تەسلیمی  ئ��ی��رادەم��ان  ئێمە  دەزان���ی  پاكیزەیی،  شەقامی 
كۆمەڵێَ  پیاوی نەگریس كرد، من گوناهبارم كەدەیان ساڵ 
لەئاست ناشیرینی ئەو پیاوانەدا بێدەنگ بووم، تۆ گوناهباری 
كەهەنوس بەشداری لەنابوتیەكان، باپیرە گەورەت گوناهبارە 
كەبەشێ  لەناشیرینی لەدوای خۆی بەجێ  هێشتووە، دایكت 
بەشێ  لەناشیرینی تۆ لەئەستۆدەگرێ ، كەلەعیشقدا نەیتوانی 
پەناگەی  پیرەپیاوێكی  و  ببینێت  لەناشیرینیت  بەشێك 
مەعبەد گوناهبارە كەنازانێ  لەدڵی كچەكەیدا چ دەگوزەرێ  
بەدمەستی  نیشتەجێیە،  كێ   خودا  ماڵی  ئەملای  كۆڵانێ   و 
ژیان،  بوونی وێنەكەی  لەناشیرین  مەیخانەكان گوناهبارن 
دەتوانن  و  گەورەیە  مەیخانەیەكی  نیشتمان  ك��ەوادەزان��ن 
لەهەرجێگایەك ویستیان بڕشێنەوە و بە مەستیەوە خۆیان 

لە گشت ئازارەكان دەدزنەوە. 
بازرگانێك گوناهبارە كەوادەزانێت خوداش بەپارە دەست 
دەكەوێ ، ئەوخوداناسە بێ  خودایە گوناهبارە كەوادەزانێ  
ئێمە بۆیە خولقاوین تاخزمەتی وشەی ناوكتێبەكان بكەین 
ببینە كۆیلەی پەیڤەكان و نازانێ  گشت شتەكانی نێوان  و 

ئاسمان و زەوی بۆخزمەتی مرۆڤ دروست بووە.
ئ��ەوان  گوناهبارین  هەموومان  من  ع��ەزی��زی  تەماشا 
بۆ  گوێی  بەبێدەنگی  ئایشێ   حەسەنی  و  ه��ەردەڕۆش��ت��ن 
لەحەقیقەت  چێژی  حەسەن  گرتبوو،  مەلەكیان  وشەكانی 
بەبێدەنگی  ح��ەس��ەن  ئیدی  مەلەكیاندا،  ل���ەزاری  دەبینی 

دەمێنێتەوە، تامەلەكیان لەو جەنگەڵەدا پڕ بەدەم هاوار بكات. 
لەشۆڕش.  لەتوڕەیی  دەك��ردەوە  خاڵی  خۆی  مەلەكیان 
دەك��رد.ئ��ەوان  هەرقسەی  مەلەك  و  هەردەڕۆشتن  ئ��ەوان 
هەرقسەی  مەلەك  و  دەڕۆش��ت��ن  جەنگەڵدا  قوڵایی  بەناو 
ب��وو. هەرچڵ و پۆپی سەر ڕێگای  ه��ەرب��ەردەوام  دەك��رد 

حەسەنی لادەداو بەردەوام بوو،
دەرۆش��ت��ن و  ه��ەر  ئ��ەوان  داگیرسا  تاشەو  ئ��ەو رۆژە 
مەلەكیان دانی بەگوناهباری خۆیدا دەناو بەشێك لەناشیرینی 

شۆڕشی دەخستە ئەستۆی خۆیان.
ئەوان دەیان ڕۆژی كە لەوجەنگەڵەدا مانەوە و حەسەن 
لەوەهەڵگرت  دەستی  حەسەن  ئیدی  دەمایەوە،  بەبێدەنگی 
كەداوای شۆڕشی لێ  بكات، چیدی باسی شۆڕشی نەدەكرد 
و داوای لێنەدەكرد بگەڕێتەوە نیشتمان و شۆڕشێ  بەرپا 
تەنها  دەمایەوەو  بەبێدەنگی  ئایشێ   حەسەنی  ئیدی  بكات، 
و  ش��ەو  س��ەدان  مەلەكیان  و  دەگ��رت  لەمەلەكیان  گوێی 
پیاوە  و  ڕاب��رد  باسی  دەن��او  هەنگاوی  بەجەنگەڵدا  ڕۆژ 

ناشیرینەكانی شۆڕشی دەكرد.
ڕاب��ردوو  باسی  گ��وڵ  مەلەكیان  ڕۆژ  و  ش��ەو  س��ەدان 
داهاتووی دەكرد و ئیدی حەسەن كۆتایی بەهەموو شتێ  
هێنا و جگە لەگوێ  گرتن، ئیدی شەوێك لەژێر تریفەی مانگدا 
نوستن و سبەینی حەسەنی ئایشێ  وەك موعجیزەیەك هەموو 
شتێكی لەبیر چووبوویەوە، ئیدی ئەو شەوەی كەبڕیار بوو 
فەماندە،  لای  و  نیشتمان  بۆ  بگەڕێتەوە  حەسەن  سبەینێ  
مەلەكیان تابەیانی قسەی بۆكرد ئەو شەوە مەلەكیانی گوڵ 
دەیگوت: ئەفسوس حەسەنی ئایشێ  ئەفسوس، دەبێت ئێوە 
لاوان ڕاماڵن لەخەیاڵی شۆڕشگێری و وابكەن كەلاوان بیر 

بەفەرماندە  حەقیقەتە  ئەم  دەبێت  تۆ  نەكەنەوە،  لەشۆڕش 
ڕاگەیەنی كەدەبێت تفەنگ لەشانی خەیاڵی لاوان داماڵن و 
ڕێگاكانی نائومێدی ببەستن، ئەو ڕێگایانەی كەلاوان دەخەنە 
لێرە شۆڕشگێڕی  سەرشەقامی شۆڕشگێڕی عەزیزی من 
داوای  میلەتێك  و  دەبێت  دروست  نائومێدیەك  لەئەنجامی 
تەماشاكە عەزیزی من چەندە مەترسی  لێدەكات،  ئومێدی 

دارە تۆ لەنائومێدێك داوای ئومێد بكەی.
دەبێت فەرماندە ڕێگاكانی یاخی بوون داخات و نەهێڵێ  
و  هیوا  چ��ۆڕێ   و  ئ��ازادی  قومێ   و  ژی��ان  بۆمشتێ   لاوان 

كوپێك ئومێد یاخی ببن.
بكەنەوە  لەژیان  بیر  لەبری شۆڕش  هاوڕێ   تەماشاكە 
و عیشق بەشاردا دابەش بكەن، عیشق بەدەرگای ماڵەكاندا 
هەڵواسن، مەعبەدەكان بەعەشق داشارن، لەقوتابخانەكاندا 
وانەی عیشق بڵێنەوە، ئاخر نیشتمان خاڵیە لەعیشق و ژیان 
و ئێوە بیر لەشۆڕش دەكەنەوە، نیشتمان باروت خانەیەكە 
و ئێوە گڕتان بەدەستەوەیە، شۆڕش لەم نیشتمانەدا واتە 
گڕ بەردان لەخاك، واتە چەك خستنە دەستی جەللادەكان، 
سەرەتای  بۆ  بگەڕێنەوە  لاوان  نەدەین  ڕێگا  چیدی  دەبێ  

دەست پێكردنی ئێمە.
حەسەنی  دەی��گ��وت:  گریانەوە  قوڵپی  ب��ەدەم  مەلەكیان 
هەستی  و  ب��ب��ڕن  ب��ون��ەك��ان  ی��اخ��ی  بیانوی  دەب��ێ��ت  ئایشێ  
شۆڕشگێڕی لەناوبەرن و نەهێڵن برسیەك و نائومێدێك بیر 
لەیاخی بوون بكەنەوە، برسیەك ژیانی دەوێت و نائومێدێك 
بیانوی یاخی بوون ببڕن تاگڕی یاخی  ئومێد، ئێوەدەتوانن 
بوون نیشتمان نەسوتێنێ ، تا ڕەشماڵی نائومێدی باڵ بەسەر 
كوچەكاندا نەكێشێت، تا جەللادە قارەمانەكان خاك نەسوتێنن. 

وشەكانی  ن��ادات  مەلەكیان  ڕێگەی  گریان  ش��ەوە  ئەو 
كەمێ   بڵێت،  شتەكان  هەموو  ن��ادات  ڕێگای  ت��ەواوك��ات، 
ئایشێ   حەسەنی  بسڕێت،  تافرمێسكەكانی  ڕادەوەس��ت��ێ  
شانی ڕادەوەشێنێ  و دەڵێ  مەلەكیانی گوڵ تەماشاكە ئەم 
ئاسمانە چەند جوان و بێگەردە، ئەم ئەستێرانە ئەستێرەی 
ئاسمانێكی جیاوازن، دەڵێی هەرگیز ئاسمانم بەم ئەستێرە 
جوانانەوە نەبینیوە، حەسەنی ئایشێ  سەرسامانە لەئاسمان 
مەملەكەتێ   لەچ  ئێمە  دەشێ   مەلەكیان  دەڵێ   و  دەڕوانێت 
بین، وائاسمانەكەی هێندە قەشەنگە، ئەو مانگەشەوە هەمان 

مانگی نیشتمانی من نیە.
لەحەسەن  ماڵئاوایی  مەلەكیان  كەبڕیارە  بەیانیە  ئەو 
بكات، حەسەن بەئاگادێت و لەكانیەك دەم و چاو دەشوات 
بێت  بەیانی  یەكەم  ئەوەی  وەك  بەئاگادێنێت،  مەلەكیان  و 
تەماشاكە  مەلەكیان   : دەڵێ   ببینێ   جەنگەڵ  جیهانەی  ئەو 
ئەو  سەیرە،  چەندە  بەیانیەكی  جوانە،  چەندە  بەیانیەكی 
هی  ئ��اوازە  هەموو  ئەو  هاتووە،  لەكوێوە  جوانیە  هەموو 
لێرە  و  هێناوە  دونیات  باڵندەكانی  دەڵێی  چ سەمفۆنیایەكە 
سەیرم  هەستێكی  گوڵ  مەلەكی  دەڵێ   حەسەن  دەخوێنن، 
هەیە، نازانم چلۆن پێناسەی بكەم، هەستێك كەپێشتر نەم 
بووە، توند شانی مەلەكیان دەگرێت و دەڵێ  مەلەك بۆتێناگەم 
ئەم نەسیمی بەیانیە چیە؟ ئەم شەماڵە چیە؟ وادەرونم فێنك 
دەكاتەوە، حەسەنی ئایشێ  هەنجیرە كێویلەیەك لێدەكاتەوە 
و دەیخوات و دەڵێ  : مەلەكیان ئەمە چ سیحرێكە لەڕۆحی 
من كراوە، تامی ئەم هەنجیرە هەموو تامەكانی دونیای تیا 
جێكردۆتەوە، حەسەن گوڵێ  هەڵدەگرێت و پڕ بەهەستەكانی 
بۆنی دەكات و دەڵێ  : مەلەك ئەم بۆنە چیە؟ دەڵێی گشت 

بۆنەكانت تێدا كۆكردوەتەوە.دەڵێ  مەلەك ئەمە چ سیحرێكە 
لەدڵی من كراوە.

ئەو بەیانیە حەسەن بۆیەكەمین جار دەچێت یاری لەگەڵ 
شێرەكان دەكات و ئیدی مەلەكیان لەدوورەوە خەندەیەك 
ڕۆحی  ئ��ەوە  كەئیدی  تێدەگات  و  لێوی  س��ەر  دەكەوێتە 
تێدەگات  دەكات،  بەجوانیەكانی سروشت  حەسەنە هەست 
حەسەن هەست بەچێژو بۆن دەكات، ئیدی تێدەگات حەسەن 

گەڕانەوە لەبیردەكات و دەبێتە پاسەوانی گوڵەكان.
دەبێت  سەیری  هەستێكی  گوڵ  مەلەكیانی  ڕۆژە  ئەو 
تەفسیر  بۆی  و  چیە  نازانێ  خۆشی  خ��ودی  كە  هەستێك 
ناكرێ نازانێ غەمگین بێت یان خۆ شحاڵ، سەیری لێدێت 
باخەوانی  بە  ببوو  كورتە  ماوە  بەو  ئایشێ  حەسەنی  كە 
گوڵەكان، نەیدەزانی دڵ خۆش بێت یان غەمگین، دەسەترسا 
ڕاب��ردوو  لە  بیركردنەوە  و  ئایشێ  حەسەنی  مانەوەی  لە 

شۆڕش و ناشرینی بیكوژێت.
هەرچەندە تەماشای حەسەنی دەكرد زەمەنی شۆڕشی 
بیر دەكەوتەوە و حەزی دەكرد تكای لێ بكات كە بگەڕێتەوە 
بۆ نیشتمان بەڵام  دڵی نەدەهات دڵی دۆستەكەی بشكێنێت، 
كەسیان  و  گوڵەكان  باغەوانی  بوونە  پێكەوە  ئەوان  ئیدی 
ناچار نەبوون باسی ڕابردوو بكەن، وەك دوو باغەوان و 

دوو پیرە پیاو سەرقاڵی گوڵەكان بوون 
زەمەنێكی زۆر بەو جۆرە تێپەڕی، زەمەنێك كە نە ئەوان 
و نەمن و نەئێوەش نازانین چەند بوو بەڵام هێندە دەزانین 
ب��وون  س��روش��ت  تێكەڵی  پ��ی��اوە  دوو  ئ��ەو  بەجۆرێك  ك��ە 
دەتگوت كوڕی ئەو جەنگەڵەن و هەر گیز ئاوەدانیان چاو 

پێنەكەوتووە. 

بەڵام ئێوارەیەكی درەنگ ئەم ئارامیە تێك دەچێت، ئەو 
ئێوارەیە مەلەكیان و حەسەن تارماییەكی دی دەبینن، ترمایی 
دەخاتە  دڵی  و  پێدەكات  خورپە  مەلەك  رۆح��ی  مرۆڤێك 
پەلەپەلەوە و دەیترسێنێت، ترسێك لەوەی كە ئارامیەكەیان 
بشێوێنێت، ئەوان تەماشای نزیكبونەوەی تارماییەكە دەكەن 
و مەلەك دەڵێ حەسەنی ئایشێ ئێستا هەمان هەستی بەر 
لە شەڕەكانم هەیە، ئەو هەستانەی  كەبەر لە  شەڕەكان 
خەریك بوو شەرواڵە كەمم تەڕ دەكرد هەستەكانی بەر لە 
مەرگ ئێستا بە بینینی ئەو تارماییە هەموو گیانم كەوتۆتە 
ل��ەرزەوە،  حەسەنی ئایشێ دەستی دەگرێت و دەڵێ وای 
لەچی  تۆ  ئاخۆ  یە  ترسەت چی  هەموو  ئەم  هۆی  مەلەك 
هێندە  دەستەویەخە  لەسەدان شەڕی  بڕواناكەم  دەترسی، 
لە  م��ەرگ  كە  ئەشكەوتان  ش��ەڕی  لە  تەنانەت  ترسابیت، 
نەچوو  زەندەقت  هنێندە  تۆ  بویەوە  نزیك  سیبەرەكانمان 
بوو، ئەو ڕۆژە زۆربەی برادەران مردن و گوللەی  دوژمن 
چەشنی  باران بەسەرماندا دەباری، تا نیوەشەوێكی درەن

گ لەناو ئاگر بارانی جەنگدا بووین.
 حەسەنی ئایشێ توند دەستەكانی مەلەك دەگوشێت و 
دەڵێ مەلەك پێم بڵێ ئەم هەموو ترسەت لەچییە، ئەوە بۆ 
ترسەكانت  ناتوانی  بۆ  ئەوە  دەلەرزیت،  ئاو  ناو  بی  وەك 
و  دەب��وی��ەوە  نزیكتر  ت��ادەه��ات  تارماییەكە  بشاریتەوە، 
بۆمبێكی  چركەكانی  وەك  دەدا،  لیی  زیاتر  مەلەكیش  دڵی 
تەوقیتكراو لەساتی تەقینەوەدا، ترس خەریك بوو دەیكوشت 
تارماییەكە نزیكتر دەبویەوە و مەلەك بە زەندەق چونەوە 
بۆ  لای حەسەن  ئ��اوڕ  لەپڕ  و  دەروان��ی  تارماییەكەی  لە 
لە قوڵایی چاوی دەڕوانێت و هەست دەكات  دەدات��ەوە و 

ئەو تارماییە شتێك لە  ژیانی ئەوان دەگۆڕێت وشت گەلی 
نوێ دێتە ژیانیانەوە، هەستی دەكرد ئەو تارماییە كارێكی 
بێدەنگیەگەیانەوە،  دەخاتە  دەس��ت  و  هەیە  ب��ەوان  گرنگی 
مەلەك لەترسدا غەرق بوو بوو لە پڕ حەسەنی ئایشێ هاوار 
  !!! دەكات  و دەڵێ وای مەلەك ئەوە خۆیەتی، ئەوە ئەوە 
دواجار خۆی هات ئەوە خۆیەتی، ئەوە فەرماندەیە، مەلەك 
كۆستێكی  هەواڵی  ئ��ەوەی  وەك  بیست  فەرماندەی  ن��اوی 
بیستبێت  لەسەر چۆك كەوت، دەتگوت هەڵهاتنی خۆری لە 

خۆرئاواوە بەرچاو كەوتووە.
بۆ  ڕاكشا  تەنیشتیان  لە  و  ئ��ەوێ  گەیشتە  فەرماندە   
بە  ح��ەس��ەن  م��ای��ەوە،  بەبێدەنگی  زەمەنێك  و  پ��ش��وودان 
حەپەسانەوە تەماشای دەكرد، كەچی مەلەك لە ئاسۆیەكی 
دوری دەڕوان��ی، ئەم دیمەنە زۆر درێ��ژەی كێشا و لە پڕ 
فەرماندە بە بێ ئەوەی تەماشایان بكات بەئاستەم لە ژێر 
لێوەوە دەڵێ : مەلەك تۆ تا  ئەبەد لە چاوی منا پیرۆزی، 
ئ��ەوەی  بێ  هەڵناهێنیت،  ژەن��گ  هەرگیز  زێڕیت  وەك  تۆ 
چاوەرێی مەلەك بكات تا وەڵامی بداتەوە بەردەوام دەبێت 
ب��ڕوام  ب��ووم،  چ��اوەڕێ��ت  زۆر  ئایشێ  حەسەنی  دەڵ��ێ  و 
كاتەدا  لەم  نەدەكرد  بڕوام  تێبكەی،  پشتم  تۆش  نەدەكرد 
و  دەمێنێتەوە  بێدەنگی  بە  ئایشێ  حەسەنی  نەگەڕێیتەوە، 
هەموو  لە  تۆ   : دەڵ��ێ  و  مەلەكیان  ڕوودەك��ات��ە  فەرماندە 
گوڵ  شۆڕشدا  لە  و  دەپاراست  خۆتت  گوڵێتی  جیگایەك 
بویت، لە  ڕاپەڕیندا گوڵ بوویت و لەدوای شۆڕش تەواو 
ئێمە  لەگەڵ  هەمیشە   تۆ  گوڵەكان،  باغەوانی  بە  بویت 
جیاوازیەكت هەبوو، تۆ هەموو گوڵەكانت دەناسی ، ناوی 
هەموو نەمامەكانت دەزانی و یەك یەك پەپولەكانت بەئێمە 

بە  ئەسەتیرەكانت  ن��اوی  شەو  مانگە  شەوانی  دەناساند، 
ئێمە ئاشنا دەكرد، ڕەنگەكانی پەلكە زێڕینەت بۆ ئێمە شی 
ئەكردەوە، تۆ هەمیشە لە ناو كۆڵەپشتەكەتدا كتێب و دەفتەر 
لە تفەنگێكی ژەنگاوی و  و قەڵەم هەبوو، بەڵام ئێمە جگە 

بۆنی باروت ئاشنای هیچی كە نەبووین.
 مەلەكیان دێتە تەنیشتی فەرماندە و فرمێسكەكانی بۆ 
دەسرێت و دەڵێت فەرماندە شۆڕش گوڵەكانی هەموومانی 
برد، هەموومان گوناهبارین، من لە هەمووان گوناهبارترم 
ب��ەرم،  ئارامی  كەناری  تا  ش��ۆڕش  كەشتی  نەمتوانی  كە 
نەمتوانی هەنگاوێك گوڵ لە شۆڕش نزیك كەمەوە من هیچم 
نەتوانی، فەرماندە لە قوڵایی چاوی مەلەكیان دەڕوانێت و 
چەند  تا  دەڕوانێتەوە  لێی  دێرین  دۆستێكی  وەك  مەلەك 
ساتێك ئەم دیمەنە بەردەام دەبێت و لە پڕ  بەدەم قوڵپی 
گریانەوە  ئامێز بۆ یەكتری دەكەنەوە و حەسەنی ئایشێ 

بەدەم دابارینی فرمێسكەكانیەوە لەم دیمەنە دەڕوانێت.
 ئ��ەو ش��ەوە ل��ە  ژێ��ر ڕون��اك��ی مانگە ش���ەودا مەلەك 
دەیگوت فەرماندە سیاسەت پیری كردویت، تەماشاكە ئێستا 
و  گوڵ  لە  بوون  دوور  ئەفسوس  خستووی،  پەلوپۆی  لە 
جوانی مۆڤ  پیر دەكات، من تێناگەم ئەم هەموو پیریە چیە 
لە سیمات دەچۆڕێت، ئەم هەموو هیلاكیە چیە بەسیماتەوە 
فەرماندە بەشەرمەوە سیمای لەناو دەستەكانیدا دەشرێتەوە 
و دەڵێ مەلەكی گوڵ من لە دوای شۆڕش چێژم لە ژیان 
چای   ب��ۆ  ئەسرینم  بڵندەكانەوە  كۆشكە  ل��ە  م��ن  نەبینی، 
خەڵوزی ئێواران هەڵەڕشت، لە فڕۆكەی سەفەرەكاندا بیرم  
سیاسی  پیاوی  نابێت  لێرە  دەك��ردەوە،  لەق  گوێ  لەكەرە 
ئاسایی بژی، نابێ ئێوارەیەك لەگەڵ هەڤاڵێك پیاسە بكات 

و شەوێك لەگەڵ ژنەكەی لەگەشتیَك بمێنێتەوە، دەزانی لە 
دوای تەواوبوونی شۆڕش تا ئێستا بە ئومێدم وەك مرۆڤی 

ئاسایی بژیم.
ل��ەزەت��ێ��ك��ی ه��ەب��وو  مانگی ج��ارێ��ك بە    دەزان����ی چ 
تەنیشتی  لە  و  دەبرژاند  تێكمان  گۆش  ب��ەڕوو  دار  سكڵی 
لەزەتانە  ئەو  دوای شۆڕش  ئەفسوس  دك��رد،  پێ  چایەكم 
كۆتاییان پێهات، چێژی ئەو ڕۆژانە سروشتی بوون، ئێمە 
لەوێ  و  ئەشكەوتانە  ئەو  بۆ  كە چوینەوە  سەدان شەوی 
هیچ  بەڵام  دووب��ارەك��ردەوە،  ڕابردوومان  شێوەی  هەمان 
لەزەتێكمان نەبینی، چیدی كەس ناتوانێ بمانگەڕێنێتەوە بۆ 
شەماڵی شاخ دەزانن رێگاكانی سەركەتنی شۆڕش لەخودی 

سەركەوتنەكەی جوانتر بوون.
  مەلەكیان تەماشایەكی پڕ مەبەستی فەرماندە دەكات 
ب��ە جوانی  ب���ڕوات  : ئەفسوس ه���اوڕێ  ه��ەن��وس  و دەڵ��ێ 
شۆڕش ماوە، من وامدزانی  تۆ لە هەموو شتێ پەشیمانی، 
ئەفسوس تۆ وەك ڕێژەی نەگۆڕیت و هیچ نەگۆڕاویت، لای 
تۆ هێشتا یەكەمین ڕۆژی شۆڕشە، فەرماندە بە غەمگینیەوە 
دەڵێ هاورێم لە زۆر شت پەشیمانم، پەشیمانم كە رێگام بە 
پیاوەكان  دا بەو جۆرە شۆڕش ناشرین بكەن، پەشیمانم 
كە نەمتوانی ئامانجی شۆڕش وەدی بێنم، بەڵام ناتوانم لە 
بەگژ ستەمدا  واتە چوونەوە  پەشیمانبم، شۆڕش  شۆڕش 
و قبوڵ نەكردنی كۆیلایەتی، ئاخر ئەستەمە پیاوێك هەموو 
بیت،  پەشیمان  لێشی  و  بكات  تەرخان  شتێ  بۆ  تەمەنی 
ناكرێت لەبەر پیاوانێكی گرگن لە هەموو تەمنت پەشیمان 
لەمندا  ئ��ەوەی  گەمژەكانە،  ك��اری  پەشیمنی  ناكرێت  بیت، 

ڕویداوە شانازی پێوە دەكەم بەجوانی و ناشرینیەوە.

مەلەك دەیگوت فەرماندە تكایە پشووبدە تۆ ماندوی، تۆ 
مەملەكەتێكت لەدوای خۆتەوە بەجێهێشتووە تا گەشتووی 
درێژ  زەمەنێكی  مەلەك  كەم  پشوویەكی  ل��ەدوای  بەئێرە، 
فەرماندە بەناو جوانیەكاندا  دەبات و ئاشنای جوانیەكانی  
دەكات دەیان شەو و ڕۆژ ئەو سێ دۆستە بەناو جوانی  
گوڵ  جۆرەكانی   شەو  س��ەدان  دەب��ات،  مەملەكەتەدا  ئەو 
پەپولەكانی دەكات و بێ  ئاشنای  بەفەرماندە دەناسێنێ و 

باك لە سیاسەت پێكەوە چێژ لە جوانیەكان دەبینن.
مەلەكیان  هەنگاوەكانی  دوای  منداڵێك  وەك  فەرماندە   
بەڵام  ئەوان دەكەوێت  ئایشێش دوای  دەكەوێت و حەسەنی 
بەبێدەنگی، ئەوان دەڕۆن كانی بەكانی و بندار بە بندار و گوڵزار 
بەگوڵزار و مێرگ بەمێرگ و دەوەن بەدەوەن، دەیان شەو و 
ڕۆژ دێن و دەچن و سەدان شوێنی ئەو جەنگەڵە دەپشكنن و 
دەچنە لای هەموو دڕندەكان و لەگەڵ گورگەكان یاری دەكەن 
م��ردارب��ووەك��ان  ماسیە  و  دەدەن  ورچ��ەك��ان  سەرلەماڵی  و 
دەدەن بە هەڵۆكان و دەست بەسەری شێرەكاندا دەهێنن و 
ئامێز  لە  كەروێشكەكان  و  دەیانلێسنەوە  زوبان  بە  پڵنگەكان 

دەگرن و یەك یەك گیانلەبەرەكان دەبینن.
دەكات  فەرماندە  سیمای  تەماشایەكی  مەلەكیان  لەوێدا 
دڕندە  و  ئ��اژەڵ  هەموو  ئەم  تەماشاكە  فەرماندە   : دەڵێ  و 
و باڵندەیە پێكەوە دەژین و دەخۆن و دەنون بەبێ ئەوەی 
خوێنی  كەروێشكێك  و  بەركەوێت  ئ���ازاری  چۆلەكەیەك 
بڕژرێت، فەرماندە سەری گێژ دەخوات و هیچ حاڵی نابێت و 
توشی سەر ئێشەیەكی قوڵ دەبێت، نائارامیەكی سەیر ڕووی 
تیدەكات، نا ئارامیەك لەشێوەی ئەو شەوانەی كە هێرشێكی 
لەناكاویان دەكرایە سەر، لەبری ئەوەی لەناو ئەو جوانیانەدا 

گوڵ  مەلەكیانی  دەبێت،  نائارام  و  غەمگین  وەرگرێت،  چێژ 
ێ هاوڕێم دڵگران مەبە  هەستی پێدەكات و بەدەم ڕێگاوە دەڵَ
تۆ  جوانیەكان،  بینینی  بۆ  نەكردووە  ئامادە  تۆی  سروشت 
زۆرت ماوە ئەم شتانە وەك خۆی ببینیت، گرفتەكە لەوە دایە 
كەتۆ خۆتت ساغ نەكردۆتەوە بۆ هەست كردن بەجوانیەكانی 

باغ و پەپولە و گوڵ و بەرائەتی دڕندەكان.
بێدەنگی  ئایشێ  حەسەنی  ڕۆژ  ش��ەو  دەی���ان  دوای 
وترین  ئەستەم  بینینی جوانی  دەڵێ: دۆستان  و  دەشگێنێ 
بەو  ه��ەر  دەوێ��ت،  زۆری  ئامادەسازی  كە  دونیایە  شتی 
جۆرەی كە بەڕێگادا دەڕۆن و بەشەكانی دیكەی ناو ئەو 
دەڵێ   و  دەك��ات  فەرماندە  تەماشای  دەپشكنن  جەنگەڵە 
چاو  جوانیەكان،  بینینی  بۆ  نەكردووە  ئامادە  ڕۆحت  تۆ   :
پەیامنێری ڕۆحی مرۆڤەكانە، ڕۆحی تۆ چاوت دەنێرێ تا 
جەهەنەمی  شەكەتی  روحێكی  بە  ]مرۆڤ  ببینێ،  شتەكان 
حەقیقی  چاوی  بێت،  بین  جوان  ناتوانێت  جەنگەوە  دوای 
لە روحی مرۆڤەوە دەكرێتەوە بۆ ئەوەی هەست بەجوانی 
تەواو بكات، دەبێت جگە لە چاوی ئاسایی كۆمەڵێك چاوی 
كەت هەبێت بۆ هەست كردن بە جوانیە شاراوەكان  چاوی 
ناوەوە، چاوی روح، چاوی دڵ و چاوی هەست و چاوی 
ئەزەلەیەكان  جوانیە  هاوڕیان  دەرون،  چ��اوی  و  وی��ژدان 
بەچاوی  ڕوون��ەك��ان  حەقیقەتە  و  كۆتاییەكان  بێ  جوانیە 
ئاسایی نابینرێن[ ئاخر نەسیمی باغ كەی بەچاوی ئاسایی 
دەكات،  سپێدان  شەماڵی  بە  هەست  كەی  چاو  دەبینرێت، 
كەی چاوی ئاسایی هەست بەشنەی دەریا. بینینی جوانی 
چاوانێكی ڕونی دەوێت، ڕوون چەشنی ئاو، پاك چەشنی 

خۆش ویستن. 

حەسەنی ئایشێ بەدەم هەنگاوەكانیەوە بەئاسپایی دەست 
هەڵدێنێت  هەنگاو  لەگەڵیدا  و  فەرماندە  سەرشانی  دەخاتە 
پێوەیە،  م��ان��دووم��ان  چاوانێكی  ێمە  ئَ ه��اورێ��م  دەڵ���ێ:  و 
ناشرینیەكانی  چاوانێك كەسیاسەت و جەنگ و دوكەڵ و 
ئێرە ماندوی كردووە، قەڵس مەبە كە دەڵێم تۆ چاوانێكی 
بەم هەموو جوانیە  كە هەست  مەبە  قەڵس  هەیە،  ماندوت 
ناكرێتەوە،  گوڵزارانە  ب��ەم  دڵ��ت  كە  مەبە  دڵگران  ناكەی 
غەمگین مەبە كەلە ناو ئەم جوانیانەدا غەمگینی، مەلەكیانی 
گوڵ لە پێشیانەوە دەڕۆیشت و بە ئەسپایی دەیگوت : ئێمە 
مەحاڵە  ماندوین  هێندە  هەیە  ماندوومان  زۆر  چاوانێكی 
زەردواڵە و پەپولە لەیەك جیابكەینەوە، دەزانم تۆ نەسیم 
و زریان جودا ناكەیتەوە، زوڵمەت و ڕوناكی ناناسیتەوە، 
سەرەتای  وەك  ئایشێ،  حەسەنی  هاتنی  سەرەتای  وەك 
خۆم، وەك سەرەتای هەموو ئەو مرۆڤانەی كە جوانی و 

نابوتی تێكەڵ دەكەن.
 ئەوە پەیوەندی بەیەكەمین خوێنەوە هەیە كە دەیڕژین، 
پەیوەندی بەیەكەمین كوشتنەوە هەیە، مرۆڤ كەبۆیەكەمین 
جار دەستی بە خوێن سور دەبێت ئیدی جوانی و ناشرینی 
تێكەڵ دەكات، ئیدی زوڵمەت و هەتاوی لەلا دەبێت بەیەك ئیدی 
تاریكی لە ڕوناكی زیاتر خۆش دەوێت، دەبێت هەموومان 
بەو قۆناغ سەختەدا بڕۆین، قۆناغی لەبیرچونەوەی رابردوو، 
دەزانم ئەستەمە ئەو هەموو یادەوەریە لەبیركەین و جوانی 

بخەینە شوێنی ناشرینیەكانمان.
فەرماندە لەبن دارێك دادەنیشێت و بەدەم گریانەوە كاتێ  
ئەوەیە  كار  ئەستەمترین   : دەڵێ  دەسرێت  فرمێسكەكانی 
حاشا لە ڕابردووت بكەیت، بەڵام دەبێت ئێوە ئەوە بزانن 

من بۆ لەبیرچونەوەی ڕابردوو نەهاتوم بۆ ئێرە، حەسەن 
و مەلەك بە حەپەسانەوە لێی دەڕوانن، بەردەوام دەبێت و 
دەڵێ من لێرەم تا شەربەت لە ئازارەكانی ڕابردوو دروست 
بۆ  و  بكات  زامەكان  گشت  تیماری  كە  شەربەتێك  كەین 
ووشەكەی  مەلەكیان  بشێت،  شكاویەكان  چاككردنەوەی 
لەدەم وەردەگرێت و دەڵێ : چیدی درەنگە بۆ گۆتنی ئەو 
ووشانە، دڵنیام ئەو شەربەتە شۆڕشە و دەبێت لە خوێنی 
سەری لاوان دروست بكرێت، من چیدی نزیكی شۆڕشێ 
بكرێت،  دروس��ت  ه���ەژاران  س��ەری  خوێنی  كەلە  نابمەوە 
ئایشێ  حەسەنی  و  دەهیڵن  جێ  دارەك��ە  سێبەری  ئ��ەوان 
دەڵێ : من ئێستا پەشیمانم لە هەموو ڕابردووم، فەرماندە 
مەلەك  گڕبگرێت،  نیشتمان  تەماشاكەین  ناكرێت  دەڵێت: 
دەكرێت هێندە بێ دەسەڵات بین هەموو شتێ بدەینە دەست 
كۆمەڵێ ئەهریمەن، حەسەن بە پێكەنینی گاڵتەجاڕیەوە دەڵێ 
تەنانەت  ئەم  مەدە  ئ��ازار  خۆت  مەلەك  لەگەڵ  فەرماندە   :
یاساكانی  و  ڕادەوەستێت  سرووشت  یاسای  پێچەوانەی 
جەنگەڵ بەدرۆ دەخاتەوە، تەنانەت ئەو یاساكانی جەنگەڵیشی 
خستە ژێر پێی، دڕندەیی لە دڕندەكان وەرگرتەوە، ئەوەی 
دەبوو لێرەدا ڕوبدات دەبوو دڕندە بەهێزەكان لااوازەكان 

لەناو بەرن مەلەك تێكی شكاند.
بۆ  ئ��اوڕی��ان  و  ب��اس��ەك��ەوە  ن��او  دێتە  گ��وڵ  مەلەكیانی 
تێكی  موحیبەت  ئەوانە  هەموو  بەڵام  دەڵێت:  و  دەدات��ەوە 
عیشقم  یاساكانی  ك��ردم  من  ئ��ەوەی  م��ن،  ن��ەك  شكاندن 
ئاماژە  ك��رد،  ویستن  خۆش  فێری  ئەوانم  و  گەیاندن  پێ 
و  شیرە  ئ��ەو  تەماشاكەن  دەڵ��ێ  و  دەك��ات  جێگایەك  بۆ 
دەژین،  پێكەوە  چۆن  ئەها  عیشقن،  بەرهەمی  ئاسكە  ئەو 

نیم،  شۆڕش  پیاوەكەی  نیم،  ج��اران  پیاوەكەی  من  ئێستا 
پیاوی ناو جەنگەڵ و شەوەزەنگەكان نیم، نا من نەخشەی 
جەنگەكان نیم، ئەوەی سۆزانیەكانی گوللەباران دەكرد من 
نەبووم، سوێند دەخۆم گوللەی من نەچووە بە جستەی هیچ 
خەم  دەپارێزم،  مێرولەكان  لە  پێ  ئێستا  من  گەمژەیەكدا، 
ناو جۆگەكان  پەپولەی  و  دەخۆم  تینوێتی چۆلەكەكان  بۆ 
دەزان��ی  نیە،  من  جێگای  ش��ۆڕش  چیدی  دەردەهێنمەوە، 
فەرماندە  ناكەوێت،  تفەنگ  توخنی  بناسێت  گوڵ  ئ��ەوەی 
خۆزگە دەبویتە هاوڕێی پەپولەیەك و لەگەڵ توتكە سەگێك 
دەبویتە دۆست و بەموحیبەتەوە یاریەكت لەگەڵ دەكرد و 
ڕۆدەك��رد،  چۆلەكەكان  بۆ  دانت  بەیانیەك  دەستت  لەسەر 
ئەفسوس فەرماندە تۆ خاڵیت لە ژیان دۆستی، تۆ شۆڕش 
فەرماندە  دەكەیت،  دروس��ت  خۆت  دڵی  كردنی  ڕازی  بۆ 
گوێبگرە  : حەسەن تۆش  دەڵێ  و  ڕادەوەستێنێ  مەلەكیان 
ئێوە بەهەڵە لە شۆڕش گەشتون، شۆڕش دروست كردن 
هەمیشە  ش��ۆڕش  ه���ەژاران،  لەكەللەسەری  نیە  شەربەت 

لەپێناو زۆرینەدا كەمینەیەك دەكاتە قوربانی.
: فەرماندە ئەمانە  تاڵەوە دەڵێ  مەلەكیان بەخەندەیەكی 
ساتانەیە  ئەو  ئێستایە، وشەی  پێش  بیست ساڵ  ووشەی 
كە بۆیەكەمین جار قسەت بۆ كردین و باسی دیكتاتۆر و 
ئازادی و خەبات و چی و چیت كرد، فەرماندە دەڵێ نەخێر 
ئەمە جیاوازە لەوەی پێشوو، ئەم شۆڕشە لەدژی خۆمانە، 
بیەوێ  كە  ك��ردووە  چاولێ  فەرماندەیەكتان  چ  ئێوە  ئاخر 
شۆڕش لە دژی خۆی بەرپا بكات، من دەمەوێت بڵێم میللەت 
شۆرش  بەئامانجەكانی  نەمانتوانی  ئێمە  پێ  هەستنەسەر 

ڕابگەین، نەمانتوانی پیرۆزیەكانی شۆڕش بپارێزین. 

  مەلەكیانی گوڵ فەرماندە ڕادەگرێت و دەڵێ لە دونیادا 
میللەت  نەهێناوە،  وەدی  میللەتی  ئامانجی  شۆڕشێ  هیچ 
هەمیشە لە شۆڕشەكاندا دەبێتە قوربانی دەبێتە سوتماك، 
میللەت لە شۆڕشدا جگە لە سوتان هیچی پێ نابڕێت، دوای 
شۆڕش كۆمەڵێ پیاو دەبنە خاوەنی شۆڕش و بەسە ڕ وۆحی 
میللەتەوە دەبن بە ئاغاو كوێخا، بەڵێ بە تێپەڕ بوونی زەمەن 
فەرماندە  پێشوو  دیكتاتۆرەكانی  بە  دەبنەوە  پیاوانە  ئەو 
لەوێدا هەست بە نائومێدیەكی قوڵ دەكات نائومێدیەك كە 
پێشتر هەرگیز هەستی پێنەكردوە وەك هەمیشە سیمای لە 
نێو دەستەكانیدا دەشارێتەوە و دەڵێ دۆستان پێویستم بە 
ئێوەیە تەنانەت ئەگەر لە دژیشم ڕاوەستن، دەڵێت تا كۆتایی 
لەگەڵم بن ئەگەر ڕازیش نابن بە خەیاڵەكانی سەری من، 
هەر دەبێت وەك دۆستێكی دیرین لەگەڵم بمێننەوە. تكااتن 
لێدەكەم ئەگەر برواشتان وایە كە شۆڕش شتێكی مەحاڵە 
پێویستە تاكۆتایی ڕێگا لەگەڵم بن و لەوێ بریاربدەن، من 
ئێستا لەسەری خۆمدا نەخشەیەكم كێشاوە و ئێوەش باش 

بیر بكەنەوە و دواجار بڕیارێك پێكەوە دەدەین.
و  پێكەنین  ق��اق��ای  دەك��ەوێ��ت��ە  گ��ول  مەلەكیانی  ل��ەوێ��دا 
پڕپڕ  پێكەنینێك  ڕاناگیرێت،  پێ  خ��ۆی  ئایشێ  حەسەنی 
لەگاڵتەجاڕی، پێكەنینەكەیان زۆر دەخایەنێ تا مەلەك هەر 
فەرماندە  هاتنت  بۆ  سوپاس   : دەڵێت  پێكەنینەوە  ب��ەدەم 
دەیان ساڵە بێ بەشم لە تامی پێكەنین، ببورە فەرماندە كەلە 
شاخ قسەت دەكرد هەمیشە حەزم دەكرد كە یڕ بەگەروم 
بەڕووەكاندا  دار  لەبن  لەوێش  هەمیشە  تۆ  ئاخر  پێبكەنم، 
و  بیربكەنەوە  هەمووتان  دەتگوت  دەكرد  ئێمە  بۆ  قسەت 
كاری  سەرنج  جوانترین  و  من  بگەیەننە  سەرنجەكانتان 

ب��ی��رك��ردن��ەوەی  پێش  هەمیشە  ك��ەچ��ی  دەك��ەی��ن،  ل��ەس��ەر 
تەنها  كێشابوو،  نەخشەیەكت  خۆتدا  ل��ەس��ەری  تۆ  ئێمە 
هەموو  س��زای  تەنانەت  دەك��را،  جێبەجێ  نەخشەیەت  ئەو 
ئەوانەشت دەدا كە قسەیان لەسەر نەخشەكانی سەری تۆ 
هەبوو، كە دەتوانم بڵێم تۆ هەر لە شاخ گەورەترین ئاغاو 
هاوڕێكانی خۆشی  كەقسەی  دیكتاتۆرێك  بویت،  دیكتاتۆر 
قبوڵ نەبوو، مەلەكیان هەر بەدەم نەرمە پێكەنینەوە دەڵێ : 
فەرماندە دەبێت بمبوری كاتی گوتنی حەقیقەتەكان هاتووە، 

كاتی هەڵماڵینی پەردەكان هاتووە.
بونی  ناشرین  بەشی  گەورەترین  فەرماندە  ببورە    
تۆ  تۆیە،  دیكتاتۆریەتی  دەس��ەڵات��ی  ئەستۆی  لە  ش��ۆڕش 
ن��ەك��ردووە  هەستت  و  ن��ەب��ووە  ئێمە  ب��ە  ب���ڕوات  هەرگیز 
بیركردنەوە چەند عەقڵێك لە تاكە عەقڵێك باشترە، حەسەنی 
ئایشێ دێتە ناو باسەكەوە و دەڵێ مەلەكیان ڕاست دەكات 
كە وشەی  ب��وو  ئ��ەوە  تۆ  ئەخلاقی  و  ڕەوش��ت  خراپترین 
برد،  داڕوخان  بەرەو  ئەوە شۆڕشی  نەبوو،  قبوڵ  كەست 
دەبوو شۆڕش پر بێت لە دەنگی دژ بەیەك تالەسەر كۆمەڵێ 
پایە ڕاوەستێ و ترسی هەرەسمان لێی نەبوایە بۆ ئەوەی 
گەر بڕیارێك هەڵە بوو دژی هەبێت، بۆ ئەوەی لەبری تەنها 
قاچێك لەسەر سەدان قاچی بەهێز ڕاوەستێت، ئەمە دواتر 
شتەكانت  هەموو  خۆت  و  بوویەوە  دووب��ارە  شاریش  لە 

دەكرد.
لەبیرتە چیت كرد بە جەباری خامە، ئەو هەڵەیەكی وای 
نەكردبوو تەنها بۆچونەكانی تۆی لاپەسەند نەبوو دەیویست 
لە هاوڕێكانیدا شۆڕش بكات، كەچی  لەگەڵ هەندێ  بەجیا 
دۆڵە  ئەشكەوتی  لە  لەبیرتە  بیكوژین،  بوو  خەریك  ئێمە 

ڕووت دوو شەو دەست و قاچیمان بەستبویەوە و ئازارمان 
دەدا، ئەگەر ئێمە بەڕاستی شۆڕشگێڕ بووین دەبوو ڕێگامان 
پێبدایە، دەبوو ئازاری نەدەین، بەڵام ئێمە سەلماندمان كە 
دەترسین دوای سەركەوتن دەسەڵات بچێتە دەستی ئەوان، 
دوای  ڕۆژەوە  یەكەمین  لە  ئێمە  كە  دەیسەلمێنێت  ئ��ەوە 

دەسەڵات كەوتین نەك نیشتمان.
و  بووین  شۆڕشدا  لە  خۆمان  ئێمە   : دەڵ��ێ  مەلەكیان 
شۆڕشدا  لە  كە  دەكرد  تۆمەتبار  بەوە  خامەمان  جەباری 
تینوی  هەمومان  تێدەگەم  ئێستا  من  دەس��ەڵات��ە،  تینوی 
بە  ئێستا دەزان��م كە شۆڕشەكان دەبن  دەس��ەڵات بووین، 
بار بەسەر دڵی نیشتمانەوە، ئاخر دواجار شۆڕگێڕ دەبێتە 
چیدی  مەخلوقێك  نامۆ،  مەخلوقێكی  دەبێتە  دەس��ەڵات��دار، 
میللەت  لەگەڵ  پەیوەندیەكی  ئیدی  ناسێتەوە،  نای  میللەت 
كوێوە  لە  كە  دەچێت  یادیان  لە  لەوێدا شۆڕشگێڕ  نامێنێ، 
نیە،  هاتوون، ئەمە تەنها پەیوەندی بە شۆشەكەی ئێمەوە 

ئەوە سروشتی هەموو شۆڕشەكانی سەرزەوییە.
فەرماندە سیمای لە ناو لەپی دەستەكانیدا دەردەهێنێ و 
بە قوڵی لە نێو چاوی مەلەكیان دەڕوانێت و دەڵێ : مەلەك 
بە قوڵی تەماشای چاوم كە، بزانە وادیارە ووشەكانم درۆی 
تیابێت، مەلەك لە قوڵایی چاوی دەڕوانێ و فەرماندە دەڵێ 
: هەمیشە لە ووردبونەوەی چاوی تۆ ترساوم، چاوانی تۆ 
مەلەكیان  ناكات،  قبوڵ  كەس  لە  درۆ  و  دەبینێ  حەقیقەت 
لە تەماشاكردنی قوڵایی چاوی فەرماندە دێتەوە و دەڵێت 
فەرماندە  شاردنەوە،  بۆ  نیە  هیچت  تۆ  ڕونیت،  ت��ەواو  تۆ 
بە نائومێدیەوە داوایان لێ دەكات لەگەڵی بمێننەوە ئەگەر 

هاوڕاشی نین.

زۆر  كە  شتێ  دەدات،  ڕوو  سەیر  شتێكی  ڕۆژە  ئ��ەو 
ڕازی  مەلەكیانەوە  یاساكانی  پێچەوانی  بە  دەبێت،  سەیر 
دەبن دوای هەنگاوەكانی فەرماندە بكەون، بەڵام بەشداری 
سەفەرێكی  كە  دەكات  پێشنیار  فەرماندە  نەكەن،  شۆڕش 
شوێنی یادەوەریە دێرینەكان، دەڵێ تەنها سەفەرێك دەكەین 
و دواجار بڕیار بدەن كە ئایا بەشداری شۆڕش بكەن یان 
 : دەڵێت  و  گوڵ  مەلەكیانی  ڕوودەكاتە  نەكەن،  بەشداری 
بیرناكاتەوە  تەندروست  دەكات  مرۆڤ  والە  بەستن  چەق 
مرۆڤ  بەستن  چەق  هەبێت،  بیركردنەوەی  جۆر  یەك  و 
لە حەقیقەت دەبینی،  تەنها بەشێك  كوێر دەكات ئێستا تۆ 
ئێستا تەنها ئەم شتانە دەبینی، تەنها گوڵ و گیاو درەخت و 

گیانلەبەر دەبینی، حەقیقەتی شارەكانت ونكردووە. 
دەشێ لە دەرەوەی ئێرەش بەشی نیگایەك  گوڵ هەبێت، 
ڕوئیای  بەشی  ئەشێ   مابێت،  جوانی  تۆ  خەیاڵی  بەشی 
ڕوانینی تۆ كۆتری ئاشتی مابێت، هەرگیز ناتوانم بڵێم ئێوە 
هەڵەن، بەڵام دەكرێت لەم سەفەرەدا لە گەڵم بن، سەفەرێك 
ی��ادەوەری��ەك��ان��ی  ب��ەن��او  نیشتمادا،  خۆڵی  و  خ��اك  ب��ەن��او 
خاكدا، بەناو نزرگەكانی شۆڕشدا، ئیدی  دەیان شەو ڕۆژ 
بێدەنگ  مەلەك و حەەسەن  دەكات و  فەرماندە هەر قسە 
نیشتمان  لە  ببات  پیاوە  دوو  ئەم  بەنیازە  فەرماندە  دەبن، 
ناشرینی پیاوەكانیان نیشان بدات، دەیەوێت گشت نەگریسی 
پیاوەكان بخاتە بەردەستیان و دواجار خۆیان بڕیار بدەن 

لە دروستكردنی شۆڕش.
دواجار دوای سەدان شەوو ڕۆژ لەم وتووێژانە فەرماندە 
و مەلەكیانی گوڵ و حەسەنی ئایشێ لە یەكێك لە ڕۆژەكاندا 
بڕیاری جێ هێشتنی ئەو دارستانە دەدەن و دەست دەكەن 

سەفەر  ڕێگای  پیاو  سەفەركەیان، سێ  هەنگاوی  بەیەكەم 
دەگرنە بەر و لە دارستان و چیاكانەوە شۆڕ دەبنەوە، سێ 
و  سپی  بەڕیشێكی  ترن،  سەردەمێكی  پیاوی  دەڵێی  پیاو 
تەمەنێكی زۆرەوە، ئەوان سەدان شەو و ڕۆژ بە شاخ و 
دا رستانەكانی ئەو ناوچانەدا هەنوگاو دەنێن، سەدان شەو 
دۆڵ  و  لوتكە  ه��ەزاران  و  دەهێڵن  بەجێ  ڕێگاكان  ڕۆژ  و 
تروسكایی  تا شەوێك  دەب��ڕن  نزمی  و  ب��ەرزی  و  چیا  و 
ڕوناكیەك لە ئەشكەوتێكدا دەبینن، بە ترسەوە لە ڕو ناكی 
نزیك  لێی  هێدی  هێدی  و  وردئەبنەوە  ئەشكەوتەكە  ناو 
زاتی  و  دەنیشێ  لێ  زۆری  ترسێكی  فەرماندە   ، دەبنەوە 
تا  دەكەوێت  پێشیان  مەلەكیان  بێتەوە،  نزیك  ناكات  ئەوە 
من  دەڵ��ێ  ئایشێ  حەسەنی  لەوێدا  ئەشكەوتەكە،  ب��ەردەم 
مەلەك  دونیام،  پیاوی  ترین  بێكەڵك  من  ژورەوە  دەچمە 
دەچێتە  حەسەن  ب��ەڵام  ژوورەوە،  بچێتە  خۆی  دەیەوێت 
ناو ئەشكەوتەكەوە و پاش كەمێك بانگی ئەوانیش دەكات، 
بەڕیشێكی  پیاوێك  دەبیینن،  ئاسایی  پیاوێكی  هەمووان 
سپی یەوە لە سەروو پەنجا ساڵیەوەیە دانیشتووە لەسەر 
دەفتەرێكی گەورەی چڵكن شت دەنوسێ، بەساردیەوە بەبێ 
لێ دەك��ات،   كەدەم  فەرمویان  بكات   تەماشایان  ئەوەی 
دەكاتەوە دەنگ و تۆنی قسەكردنی بەلای حەسەنی ئایشێ 
وە غەریب نابێ بەئاسپایی لە قوڵایی چاوی دەڕونێت كە 
لەبەردەم چرایەكدا وەك ئەستێرەی تاریكی دەدرەوشێتەوە، 
كابرا هەر بەدەم نوسینەوە فەرمووی دانیشتنیان لێ دەكات.
لەم كاتەدا مەلەكیان و حەسەنی ئایشێ بە ووردی لەو 
كابرایە دەكۆڵنەوە و فەرماندەش چاو بەناو ئەشكەوتەكەدا 
دەگێڕێت كە دەبینێ پێداویستی ماڵێكی بچووكی لێیە لەگەڵ 

كتێبخانەیەكی بچوك و مێیزێكی نوسین و دەیان دەفتەری 
قەرەوێڵەی  لەسەر  تفەنگێكیش  لەسەر مێزەكەدا و  چڵكن  
فەرموون  دەڵێت  دووب���ارە  كابرا  ڕاك��ش��اوە،  نوستنەكەی 
دانیشن، فەرماندە دەڵێ دەشێ ئێرە ماڵی تۆ بێت، تۆ لێرە 

دەژیت ؟
كارێك  جێبەجێكردنی  بۆ  دەڵێ  بەسەرسامیەوە  كابرا 
ئەوە  ب��رادەران  دەڵێ  ئایشێ  حەسەنی  كاتەدا  لەم  لێرەم، 
خۆیەتی، مەلەكیان دەڵێ وای ئەوە خۆیەتی، فەرماندە دەڵێ 
پەلاماری  خەزێنە  قادری  ئەوی،  تۆ  خەزێنەی،  قادری  تۆ 
تفەنگەكەی دەدات و گوللە دەباتە پێشەوە و ڕووی دەكاتە 
شۆڕش  پیاوانی  ئەمانە  دەترسێت  ق��ادر  پیاوە،  سی  ئەو 
دایدەگرێت،  ترسێكی زۆر  هاتبن  بێدەنگ كردنی  بۆ  و  بن 
ئەمان  دەبینێ  كە  ب��ەڵام  بن  ش��ۆڕش  نەیارانی  دەترسێت 
ئارامیەوە وەستاون شەرم دەیدە گرێت و  بەبێ چەك بە 
ڕووی تفەنگەكەی دەسوڕێنێ و دەڵێ ئێوە كێن، ئێوە بۆچی 
نزیك  لێی   هێمنیەوە  بە  فەرماندە  ؟  دەوێ  چیتان  لێرەن، 
تۆ مافی  ق��ادری خەزێنە  دەڵ��ێ   ئارامیەوە  بە  دەبێتەوە و 
خۆتە لە سیبەرەكەی خۆشت بترسیت، تۆ دەبێت گومانت 
سەری  لە  باروتت  عەمباری  تۆ  هەبێ،  شتێ  هەموو  لە 
ڕوحتا  لە  شۆڕشت  دەی��ان  نهێنی  و  هەڵگرتووە  خۆەتا 
پاراستووە، دەبێت لە هەموو شتێ بترسیت،  مەلەك دەڵێ  
بەدێوانە، حەسەنی  كرد  تۆشیان  دواجار  خەزێنە،  هاوڕێ  
ئایشێ  تەنها تەماشای قوڵایی چاوی دەكات و بەبێدەنگی 

ڕادەوەستێت. 
هەموان  و  دەبن  ئاشنا  یەكدی  بە  دۆستان  ئەو شەوە 
گەرچی  ق��ادر  و  دەناسشێنن  خەزینە  ق��ادری  بە  خۆیان 

ناتوانێ سەرسامی خۆی بشارێتەوە بەڵام هیچ پرسیارێك 
ناكات تا فەرماندە هەموو شتەكانی بۆ شیدەكاتەوە، دواجار 
بەزوبانێكی گلەیی ئامێز دەڵێ : قادر نەدەبوو لەناكاو خۆت 
تالەشاخ  بووویت  تەنگانەدا  لە  زیاتر  لەشار  ئێمە   ونكەی 
كەوتن  لێرە  شاخ  نەكراوەكانی  چارەسەر  كێشە  گشت  و 

بەسەرماندا.
دەڵ��ێ  ئاهێكەوە  هەڵكێشانی  ب���ەدەم  خەزێنە  ق���ادری 
فەرماندە ئێوە سەرجەم نابوتی و لاریەكانی شاختان بەمن 
چارەسەر دەكرد و زۆربەی ناحەزنی شۆڕشتان بە دەستی 
من  كوست، گشت دیلەكان من دەمكوشن، ئێوە دەتانگوت 
ڕەنگە خودا بۆ ئەمەی دروست كردبێت، بۆ ئەوەی زەوی 
لە نەگریسی مرۆڤە نەگریسەكان پاك بكەیتەوە، ئێوە منتان 
قوربانیەكاندا  لە خوێنی  ئەژنۆم  تا  غەرقی خوێناو كرد و 
نیشتوو دواجار خۆتان بێبەری كرد لەو هەموو نەگریسیە، 
خۆتان بێبەری كرد لە خوێنی ئەو هەموو پیاوە و دونیاتان 
كەس  مامەوە،  بەتەنها  من  ئیدی  و  من  دوژمنی  بە  كرد 
نەیگوت سوپاس تۆ نیشتمانت لە خۆفرۆشان پاك كردەوە، 
سەروەری  بێت،  س��ەروەر  یاسا  دەبێ  دەیانگوت  هەموان 
یاساش دادگایی  كردنی من بوو، ئاخر من كە ئەوانم كوشت 
لەیاساكانی  جگە  نەگرتبوو  لەبەرچاو  یاسایەكم  هیچ  بوو 

شۆڕش.
قادر بەردەوام دەبێت و بەغەمگینیەوە دەڵێ  : فەرماندە 
من لە شۆڕشدا چاوەڕێ بووم كاتێ  شۆڕش تەواو دەبێت 
هەموومان پشووبدەین، بەڵام دوای شۆڕش نەمتوانی تاقم 
كەمەرم  لە  نارنجۆكەكان  نەدەبوو  فڕێدەم،  تفەنگەكەم  و 
دەبوو  بنوم،  ئاسودەیی  بە  شەوێك  نەمدەتوانی  كەمەوە، 

باجی هەموو هەڵەكانی شاخ بدەمەوە،  فەرماندە قسەكەی 
بڕۆیت  ن��ەدەب��وو  تۆ  خەزێنە  ئاخر  دەڵ��ێ  و  دەب��ڕێ��ت  پێ 
كەڕۆشتی  تۆ  بگریت،  ئازارەكان  هەموو  بەرگەی  دەب��وو 
بەخەزێنەیەك نهێنیەوە ڕۆشتی، تۆ ئێستا عەمبارێك باروتی 

نهێنیت هەڵگرتووە.
دۆستانە  ئەو  تێدەپەڕێت  نیوە  لە  شەو  تا  ش��ەوە  ئەو 
پێكەوە  یادگاریان  تەمەنێ  ئ��ەوان  گفتوگۆدەكەن،  پێكەوە 
ه��ەب��وو، دەی��ان��ت��وان��ی س��ەدەی��ەك ب��ەو ی��ادگ��اری��ان��ە بژین، 
لێكەوت،  كەمێك خەویان  ئاستەم  بە  دڕەنگ  نیوەشەوێكی 
پێش  لە  گوڵ  مەلەكیانی  ئەشكەوتەدا  لەو  بەیانیەش  ئەو 
ناو  لەكانی  ئ��ەوەی  پێش   ب��وی��ەوە،  خەبەری  هەموانەوە 
دۆڵەكە دەم و چاوی بشوات لەناو ئەشكەوتەكەدا دیمەنێكی 
سەیری بینی، دیمەنی دەیان دەفتەری گەورەی تۆماركراو 
لەسەر مێزێكی نوسین لە سوچی سەرەوەی ئەشكەوتەكە 
بەو دەفتەرانە  پێی سەیر بوو شەو هەستی  ڕیزكرابوون، 
نەكردبوو، بە ئەسپایی  لەمێزەكە نزیك دەبێتەوە و یەك یەك 
بەرگی دەفتەرەكان دەخوێنێتەوە و دەحەپەسێ كە دەبینێ 
لە بەرگی دەفتەرەكان نوسراوە نهێنیەكانی شۆڕش، چەند 
لاپەڕەیەك لە دەفتەری یەكەم هەڵدەداتەوە زیاتر سەرسام 
دەبێت ناوی هەندێ لە پیاوە نەگریسەكان دەبینێ، هەندێ 
لەناشرینیەكانی شۆڕشی بەرچاو دەكەوێت، لاپەڕەی زیاتر 
بەخێرایی  دەكەوێت  بەرچاو  زیاتری  نەهێنی  هەڵدەداتەوە 
لە  دونیایەك  هەڵدەداتەوە  دیكەش  دەفتەرەكانی  لاپ��ەری 
قادری  دەبینێ  و  دەكەوێت  بەرچاو  نابوتیەكانی شۆڕشی 
خەزێنە لەو دەفتەرانەدا ڕۆحی خۆی خاڵی كردۆتەوە و گشت 
نهێنیەكانی تۆمار  كردووە، مەلەكیانی گوڵ سەرسام دەبێت 

كردووە،  تۆمار  بۆچی  شتانەی  و  نهێنی  ئەو  قادر  نازانێ 
تێنەدەگەیشت قادری خەزێنە ئامانجی لە تۆماركردنی ئەو 
نهێنیانە چی یە و چ كارێكی بە نوسینەوەی ئەو زانییاریە 

مەترسیدارانەوە هەیە.
مەلەكیان تا وەئاگا هاتنی قادری خەزێنە چەندین لاپەڕە 
لە دەفتەرەكان دەخوێنێتەوە، سەرسام دەبێت بەتۆماركردنی 
ئەو  لەكۆكردنەوەی  دێت  لێ  سەیری  نهێنیە،  هەموو  ئەو 
گەورەی  خەزێنەیەكی  قادر  دەیزانی  ئەو  وشەیە،  هەموو 
قادری  لایە.  نهێنی  ڕادەی��ە  تائەو  نەیدەزانی  بەڵان  نهنییە، 
لە  كردبوو،  تۆمار  شۆڕشی  هەنگاوی  بە  هەنگاو  خەزێنە 
یەكەمین كەسەوە كە خیانەتی لە شۆڕش كردبوو تا دواین 
بەسەرەكەی  دەس��ت  ژن��ە  خاتری  لەبەر  كە  گێڕ  ش��ۆڕش 
 ، دراب��وو  لەسێدارە  و  كردبوویەوە  ڕژێم  تەسلیمی  خۆی 
تاڵەكان  ئەو هەموو شتێكی تۆمار كردبوو، گشت ڕاستیە 
پیاوانی  ڕژێم،  پیاوانی  لەناوبردنی  دەستەی  نهێنیەكانی  و 
دەزگا نهێنیەكانی  شار ، شانە نهێنیەكانی ناو شار، پیاوانی 
هەمووی  خەزێنە  ق��ادری  سۆزانیەكان.  ژن��ە  لەناوبردنی 
كە  ت��ۆم��اردب��وو  كاتانەشی  ئ��ەو  تەنانەت  ك��ردب��وو  تۆمار 
هەنوس پەیوەندیان بەشۆڕشەوە نەكردبوو، باسی زەمەنی 
مناڵی زۆربەی سەركردەكانی شۆڕشی كردبوو، بەجۆرێ 

كە بۆشایی نەهێشتبۆوە بۆ خۆ لادان لە حەقیقەتەكان.
ئەو بەیانیە كە قادری خەزێنە خەبەری دەبێتەوە كەمێ 
قەڵس دەبێت، بەڵام وەك ئەوەی گرنگی نەدات بە بابەتەكە 
بە ئەسپایی نزیك دەبێتەوە و دەڵێ : مەلەكی گوڵ نەگریسی 
ئەسپایی  بە  مەلەك  هەڵگیراوە،  دەفتەرانەدا  لەم  هەمووان 
دەمی دەفتەرەكان دادەخاتەوە  و تەماشای قوڵایی چاوی 

قادر دەكات و هیچ ناڵێ، قادر دەڵێ ئەمە تەنها حەقیقەتە، 
دەمەوێ حەقیقەتەكان وەك خۆیان بمێننەوە. نامەوێ بەم 
حەقیقەتەكان  ناشمەوێ  بەڵام  بدەم،  كەس  ئازاری  وشانە 
تەڵخ  بن، نامەوێ حەقیقەت ون ببێ بەم دەفتەرانە خۆم لە 
هەموو گوناهێ پاك دەكەمەوە، هەموو ئەو گوناهانەی كە 
دوای ون بوونم خرانە پاڵم، ئەو گوناهانەی  كە بێ بەریم 

لێیان و خرانە ئەستۆم. 
قادر تەماشای ناو چاوی مەلەك دەكات و دەڵێت هاوڕێ  
بۆ دەبێت لەنوسینەوەی مێژوودا من جەللاد ترین پیاو بم، 
بۆ دەبێت من هەموو گوناهەكان لە ئەستۆ بگرم، بۆ دەبێ 
لە مێژوودا من لە بری هەموان بسوتێنم، ناكرێ من باجی 
ون  شتێ  هیچ  دەمەوێت  ب��دەم،  پیاوەكان  ناشرینی  گشت 
نەبێت، دەمەوێت مێژوو هەموو شتێ تۆمار بكات. مەلەك 
هەموو  ئەم  كۆكردنەوەی  بە  كارت  تۆ  دۆست  ئەی  دەڵێ 
نابوتیەوە چییە، تۆ بۆ دەتەوێ ڕوبارێ خوێن بەم وشانە 
بەبێ  كۆتكردۆتەوە  تۆ  ووشانەی  ئەم  ببەستێت،  جۆگەلە 
خوێن تێ ناپەڕێت. قادری خەزێنە دەڵێ دۆستی من دەزانی 
شۆڕش پڕ بوو لە پییاوی دوو ڕوو، ئەو پیاوانەی كە پیاو 
فریشتەدا  بەرگی  لە  خۆیان  و  دەكرد  من  بە  كوژیەكەیان 
نیشان دەدا، دواجار من وەك ئیبلیس بوومە فریشتەیەكی 
گووناهبار، من لە سەرەتای شۆڕشەوە تا كۆتایی ڕەوشتی 
پیاوەكانم نوسیوەتەوە، هەموو نهێنیەكانم بۆ ئەمڕۆ بووە، 

ئەمڕۆ كەتاكە دۆستێكم نی یە.
لەوێدا فەرماندە خەبەری دەبێتەوە و دەڵێ : ببورن بە بێ 
مەبەست گوێم لە وشەكان  بوو، دڵنیام گشت بڕیارەكانی 
منی تیایە، قادری خەزێنە بەخەندەیەكی گاڵتەجاڕیەوە دەڵێ 

: بڕیارەكانی تۆ بە خەتێكی سور نوسراون، ببورە حەقیقەت 
خاتری كەس ناگرێت شەرم لە كەس ناكات.

ئەو بەیانیە دوای ئەوەی كە حەسەنی ئایشێش خەبەری 
ناو  نوسراوی  باسی  خەزێنە  زۆر  زەمەنێكی  دەبێتەوە 
دەفتەرەكانیان بۆ، بەڵام فەرماندە هیچ نیگەران نابێت و 
وەك هەمیشە برۆكانی تێك نانێت و  سیمای گرژ نابێت 
سەر  ئەخاتە  دەس��ت  دۆستانەوە  بەرزەردەخەنەیەكی 
شانی و لە قوڵایی چاوی دەڕوانێت و دەڵێت ڕەنگە ئەم 
دەفتەرانەی تۆ گەورەترین هاوكاری نەخشەكەی سەری 
گرنگەكان  پیاوە  لە  هەندێ  بتوانین  دەش��ێ  بكەن،  من 
پیاوەكان  زۆرب��ەی  بتوانین  ڕەنگە  ڕاگرین،   وشانە  بەم 
لەسەر كورسی ستەم بهێنینە خوارەوە، گەرچی مەلەكیان 
هاوڕای قسەكانی فەرماندە نییە بەڵام دژایەتی خۆی بۆ 

دەرنابڕێت.
ئەو چوار دۆستە سێ شەو لەو ئەشكەوتەدا دەمێننەوە 
و  دەك��ات  نوسراوەكان  لە  هەندێ  تەماشای  فەرماندە  و 
باسی  و  دەخوێنێتەوە  شۆڕش  نەگریسیەكانی  لە  هەندێ 
نەخشەكەی سەری خۆی بۆ قادری خەزێنە دەكات، باسی 
قادری  بۆ دەكات، هەرچەندە  هەڵگیرساندنەوەی شۆڕشی 
خەزێنە توشی شۆك دەبێت و هیچی بۆ ناگوترێت، بەڵام 
لە  نیشتمان  كەداهاتووی  دەك��ات��ەوە  ڕون  بۆی  فەرماندە 
مەترسیدایە و خاك بووە بە ژێر جەهلی هەندێ لە پیاوە 
گرگنەكانەوە، قادر بە ئەستەم بڕوا بەمە دەكات  پێی سەیر 
دەبێت كە فەرماندە كەسایەتی یەكەمی شۆڕش بوو كەچی 

باسی شۆڕش لە دژی خۆی دەكات.



159 باخەوانی گوڵەکان

بخاتە  خەزێنەكەی  كە  لێدەكات  تكای  فەرماندە  ب��ەڵام 
خزمەتی شۆڕشی نوێوە، دەڵێ دەبێت ئەم شۆڕشە ئەنجام 
دەكرێت،  بەرپا  هەر  نەكەم  بەرپای  منیش  ئەگەر  بدرێت 
نیشتمان دەبێت جارێكی كە ڕزگار بكرێتەوە، ڕزگاركردن 
لەدەستە  كوڕەكانی،  لەدەست  خۆی،  ئەزیزانی  دەست  لە 
قادری  ببوون،  عاشقی  كە  ئەوانەی  لەدەست  دۆستەكانی، 
خەزێنە لەوێدا  فەرماندە ڕادەگرێت و دەچێتە پشت مێزی 
لە  و  دەپشكنێ  دەفتەرەكان  ناو  بەخێرایی  و  نوسینەكەوە 
پڕ دەڵێ ئەوەتا ، دۆستان دۆزیمەوە. دەفتەرێك لە بەردەم 
و  ناوێك  سەر  دەخاتە  دەس��ت  و  دەك��ات��ەوە  فەرماندەدا  
دەبێ كۆساری  ئێوە  ! كۆساری حەكیم،  ئە وەتانێ    : دەڵێ 
حەكیم بدۆزنەوە، من دڵنیام  كۆساری حەكیم چارەیەكی 
ئەم دۆخەی لایە، بەناو هێنانی كۆساری حەكیم هەمووان 
ل��ەدوورەوە  كەتائەوكاتە  ئایشێ  حەسەنی  دەحەپەسێن. 
گوێگر بوو نزیك دەبێتەوە و  لەگەڵ فەرماندە و مەلەكیان 
تێڕامانێكی  پاش  و  دەڕوانن  قادری خەزێنە  لە  بەترسەوە 
حەكیمێكم  چ  من  دۆس��ت��ان  وای  دەڵ��ێ  فەرماندە  ك��ورت، 
وای  جێهێشت  ئێمەی   چۆن  كۆسار  وای  لەبیركردووە، 
لەو  بیر  نەدام  ڕێگایان  ترسناكن،  نزیكم چەندە  پیاوەكانی 
پیاوە پیرۆزە بكەمەوە، ئەسڵەن لەبیرم نییە دواین جار كەی 

بوو بینیم، لەبیرم نیە لە سەر چی منی جێهێشت.
قادری خەزێنە دەڵێ : تكایە ڕاوەستە، فەرماندە ڕاوەستە، 
چەند پەڕەیەك لە دەفتەرەكە هەڵدەداتەوە و دەست دەكات 
بە خوێندنەوە، لەم ڕۆژنەدا كۆساری حەكیم زۆر بە مات 
بەزیزی  هێندە  كۆسار   هەرگیز   كە  دەبینم،  مەلولی  و 
دەر نەكەوتووە، هەست دەكەم نائومێدی گەشتۆتە لوتكە، 

كەقسەم لەگەڵ كرد دەیگوت: لە دوای شۆڕش پیاوی دانا 
نابێ  هێرشەكان  نەخشەكێشی  بكات   ون  خ��ۆی  دەبێت 
بارودۆخی  لە  بوو  نائومێد  ئەو   ، بكەوێت  دەست  ئاسان 
لەسەر  ف��ەرم��ان��دە  ل��ەگ��ەڵ  ووڵات دەی��گ��وت دوای���ن ج��ار 
هەڵگیرسانی ئەم جەنگە ناوخۆییە قسەم كرد و فەرماندە 
لە مەترسیەكانی ئاگادار كردەوە، بەڵام فەرماندە گوێی لێ 
نەگرتم، ئیدی ئەوە دواین جار بوو كۆساری حەكیمم بینی.
ئەو  نەبێت،  لەیاد  دی��دارت  دوای��ن  نابێت  فەرمادە  ئەها 
پیاوە دوای ئەوەی پێشنیاری ڕاگرتنی شەڕی ناوخۆی دایە 
دەست تۆ و تۆش گوێت لێ نەگرت  خۆی وون كردووە، 
فەرماندە سیمای لەناو لەپی دەسەتیا دەشارێتەوە و دەڵێ 
وای خەزێنەی دۆست  تۆ ڕاست دەكەیت لە دواین دیداردا 
كۆساری حەكیم داوای كرد نەهێڵم جەنگی ناوخۆ دروست 
بێت، بەڵام جەنگ دروست ببوو، ئەو زۆر قسەی كرد، زۆر 
داواكەیەوە  بەدەم  نەمتوانی  من  كەچی  كردم،  ئامۆژگاری 
بچم، زۆر شت هەبوون ئەو ئاگای لێی نەبوو، ئاخر ڕاگرتنی 
دروست  هەمیشە  ب��وو،  دەرچ��وو  ئێمە  دەستی  لە  جەنگ 
كردنی جەنگ ئا سانترە لەڕا گرتنی. قادری خەزێنە چەند 
پەڕەیەكی تر لەدەفتەرەكان هەڵدەداتەوە و دەڵێ : گوێبگرە 
فەرماندە بەداخەوە تۆش گوتبووت كۆسار بێدەنگ بە دانایی 
تۆ تەنها لە زەمەنی شاخدا بەكەڵك دەهات، تەنها دانایی بۆ 
جەنگ سودی هەیە نەك بۆ ئاشتی، گەر حیكمەتێكت هەیە 

پلانێك لەدژی ئەو بەر دانێ . 
: بەڵام كەس نەیگوت كۆساری حەكیم  فەرماندە دەڵێ 
دەشێ   بڕۆیت.  دەبێت  كۆسار  نەیگوت  كەس  هەڵەی،  تۆ 
مەلەكیان  ب��دات،  پشوویەك  ویستبێتی  و  بێت  هیلاك  ئەو 

تەماشایەكی فەرماندە ئەكات و دەڵێ : بەداخەوە تۆ داناییت 
لەشار  تەڵاقدا، داناكانت لەخۆت دوورخستەوە و خاكت د 
ایە دەست  پیاوە نەخۆشەكان، دەشێ  هەموو شۆڕشەكانی 
دونیا هەروابن دانایی پیاوەكان بەكاردێنن بۆ گەیشتن بە 
ئامانج، بەڵام كە شۆڕش تەواو بوو كە نیشتمان ئازادكرا  
من  دەك��وژرێ��ن،  یان  دووردەخرێنەوە  یان  داناكان  پیاوە 
چەند  جارێك كۆساری حەكیمم بینی بوو، دانایی ئەو پیاوە 
ئومێدی  بنبەستدا  و  نائومێدی  پەڕی  لەو  نەبوو،  سنوری 
دەدۆزیەوە  و هەرگیز وشەیەكی نەدەگوت بۆنی نەتوانینی 
لی بێت ئەفسانەیەك بوو بۆ خۆی، تەنانەت كۆسار لەگەڵ 
ئەو  هەموو  گ��ەورەب��وو،  دۆستێكی  م��رۆڤ  داناییەكەیدا 
دەهێشتەوە  بۆشاییەكی  دەكێشا  نەخشەی  ئەو  جەنگانەی 
بۆ هەڵهاتنی سەربازەكانی دوژمن، زۆر جار دەیگوت كەم 
كەس هەیە ئامادەی مردن بێت با ئەوانەی ژیانیان خۆش 
دەوێت لەو دەروازەیەوە هەڵبێن، هەمیشە دەیگوت : دانایی 
ئەوە نییە كە زۆرترین پیاو بكوژین با دوژمنیش بن دانایی 
ئازادی نیشتمان بەبێ خوێن یان  ئامانج و  ئەوەیە بگەیتە 
كەمترین  ئەوەیە  دانایی  دەیگوت  خوێن،  كەمترین  ڕژان��ی 
زیان بەمرۆڤایەتی بگەیەنی و كەمترین خوێن  لە زەویدا 

بڕژێت.
بەڕێوەبردنی  لە  هەبێت  دەستی  ئ��اوا  پیاوێكی  دەب��وو 
دەكێشێ  دەستی   بەتوڕەییەوە  لەوێدا  فەرماندە  وڵات��دا، 
ئەوانەی  دۆستان  تكایە  دەڵێ  و  ئەشكەوتەكەدا  بەدیواری 
باسی كرا هەڵەكانی ڕابردوون، پیاوە داناكانیش نابێت ئابەو 
جۆرە كەم سەبر بن، ئەی ئێوە و كۆسار چیتان كرد، خێر 
نیشتیمانتان  من  پێش  ئێوە  دەشێ   كرد  چۆڵ  نیشتیمانتان 

هەمووتان  دەب��وو،  كردبێت،  نەگریسەكان  پیاوە  تەسلیمی 
شەرتان بكردا لەگەڵ ئەو پیاوە نەگریسانەدا، دانایی ئەوە نیە 
لەهەركوێ  ناشیرینی هەبوو، ڕاكەین، دانایی ئەوەیە هەوڵی 
بیانویەكتان  تەنها  كرد،  چیتان  ئێوە  ئایا  بدەین  چاككردنی 
بهێڵن،  بەجێ   منا  بەسەر  لاری��ەك��ان  هەموو  تا  دەوی��س��ت 
ئەگەر هەڵەیەك هەبێت لە ڕابردوودا هەموومان بەشدارین 
تیایدا، ئیدی ئێوە مافی ئەوەتان نیە هەموو هەڵەكان بخەنە 
تەنانەت  ئێوە  ب��ووم دەك��را  ك��ەس  ی��ەك  م��ن، من  ئەستۆی 
هەوڵی كوشتنیشم بدەن لە پێناو چاك كردنەوەی لاریەكاندا، 
ناچڵی چەند  بەنیوە  پێشنیارێكتان كرد و  ئێوە چەند  بەڵام 
جارێك لەكۆبونەوەكاندا خۆتان توڕە كرد و دواتر هەموو 
ئەوەی  ئیدی  بەجێهێشت،  مندا  بەسەری  نەگریسیەكانتان 
ئەم  چ��ۆن  ئێستا  گرنگە  نیە،  گرنگ  ڕووی��دا  ل��ەڕاب��ردوودا 
دەستی  كە  شكاویانەی  ئ��ەم  بكەینەوە،  چ��اك  شكاویانە 
هەموومانی تیایە، گرنگە ئێستا ئەم پیاوە بدۆزینەوە، كۆسار 
كلیلی نەخشەكەی سەری منە تكایە ئەگەر زانیاریتان هەیە 
دۆزی��ن��ەوەی  گرنگ  بیدۆزینەوە،  پێكەوە  با  ب��ارەی��ەوە  لە 
تكایە  لە ڕاب���ردوودا  ئ��ەوەی چی ڕووی��داوە  كۆسارە نەك 
داهاتوو  بۆ  كار  بكەین و  لەبیر  ڕاب��ردوو  پێكەوە  با  وەرن 
بەناوی  بەڵێ  هەموومان  بەغەگینیەوە دەڵێ   بكەین، مەلەك 
خەڵتانی  نیشتیمانمان  و  كرد  وێ��ران  خاكمان  شۆڕشەوە 
خوێن كرد و ئەو هەموو پیاوە نەفرەتیەمان كرد بە حاكمی 
شارەكان، حەسەن سەری ڕەزامەندی بۆ قسەكانی مەلەك 
دەلەقێنێت و قادری خەزێنە وەك ئەوەی گوێی لەوشەكانی 
مەلەك نەبووبێت دەڵێ : من مانگێ لەگەڵ كۆساری حەكیم 
دوونیایەك   مانگە  ئەو  ژی��اوم،  كۆتر  كونە  ئەشكەوتی  لە 

جوانی لەو پیاوەوە فێر بووم، بەڵام هەستم دەكرد بەبوونی 
من سەغڵەت دەبێت، هەستم دەكرد دەبمە سەر ئێشە  بۆی، 
خواحافیزی  بێ  بە  ئەودا  خەونی  لەكاتی  دواج��ار شەوێك 
دەژیاین  لێی  پێكەوە  كە  ئەشكەوتەش  ئەو  بەجێمهێشت. 

سەدان میل   لێرەوە دوورە.
ئەو ئێویارەی فەرماندە و مەلەكیان و حەسەنی ئایشێ 
بڕیار دەدەن بە شوێن كۆساری  پێكەوە  قادری خەزێنە  و 
حەكیمدا بگەڕێن، بەڵام مەلەكیانی گوڵ جارێكی كەش بیریان 
هاوكاری  تەنها  و  تیانیە  ئ��ەوی  یاریە  ئ��ەم  كە  دەخ��ات��ەوە 
هاوڕێیەكی دەكات. حەسەنیش وشەكانی مەلەكیان دووبارە 
بڕیار  كۆتایدا  لە  من  دەڵێ  قادری خەزێنە  بەڵام  دەكاتەوە، 

دەدەم. 
ب��رادەران   : دەڵ��ێ  لەباسەكە  خۆدزینەوە  بۆ  فەرماندە 
كۆساری حەكیم هاوڕێیەكی نزیكی هەبوو كەس ناوەكەی 
لەدەفتەرەكانی  یەكێ  ن��او  خەزێنە  ق���ادری  م���اوە،  ل��ەی��اد 
دەگەڕێت  و دەڵێ : بەڵێ ئەوە ناوەكەیەتی )عەباسی مام 
عەوڵا( هاوڕێی مناڵی كۆسار بوو كە پێكەوە ڕویان  لەشاخ 
ناوخۆ  لەشەڕی  ئەو  مەكەنەوە  لێ  بیری  ب��ەڵام  كردبوو، 
ڕوودەك��ات��ە  فەرماندە  ك��وژرا،  ئاشتیدا  گفتوگۆی  لەكاتی 
؟  دەزان��ێ  بنەماڵەكەیان  هەواڵی  كەس  ئەی  دەڵێ  و  قادر 
حەسەنی ئایشێ وەڵام دەداتەوە و دەڵێ : ئەوان پێشتر لە 
یەكێ لە بۆردومانەكەكانی گوندەكاندا تیا چوون، فەرماندە 
و  دەشارێتەوە  دەستیا  لەناولەپی  سەری  بەنائومێدیەوە 
دەڵێ : وای دۆستان من چارەكە سەدەیەكە لە بێ ئاگاهیدا 
دەژیم. چارەكە سەدەیەكە ئەزیزانم لە دۆزەخدا دەژین و 

من ئاگادار نیم.

دەڵێ:  ئایشێ دەست دەخاتە  سەر شانی و  حەسەنی 
مرۆڤە  سروشتی  ش��ۆڕش��ە،  حەقیقەتی  ئ��ەوە  ف��ەرم��ان��دە 
نەگریسەكانی شۆڕشە، حەسەنی ئایشێ دڵنەوایی فەرماندە 
دەداتەوە و بە هەستەوە لەئامێزی دەگرێت و فرمێسكەكانی 

دەسڕێت. 
بەدوای  لەسبەینێوە  كە  دەدەن  بڕیار  ئەو ڕۆژە  ئەوان 
بگۆڕنەوە  وشەیەك  ئ��ەوەی  بێ  شەو  بگەڕێن،  كۆساردا 
هەڵهاتنی  لەگەڵ  و  دەدەن  پشوو  ئەشكەوتدا  تاریكی  لە 
تیشكی خۆردا سەفەرێك دەست پێدەكەن. سەفەرێك بەرەو 
لەو سەفەرەیدا  قادری خەزێنە  هەواری كۆساری حەكیم. 

تەنها دەفتەری خەزێنەكانی لەگەڵ خۆی دەبات.
ئیدی بەیانیەكی ئارام ئەوان بەڕێدەكەون و شاخ بەشاخ 
و دۆڵ بە دۆڵ و هەوراز بە هەوراز  لەم لوتكە و بۆ ئەو 
لوتكە و هەر شەوەی لە ئەشكەوتێ ڕۆژ دەكەنەوە و هەر 
ڕۆژەی شاخیَ  جێدەێڵن. ئەوان ئەو چوار دۆستە بەر دەوام 
پێدەشت  بە  پێدەشت  ڕۆژ  و  دەنێن، سەدان شەو  هەنگاو 
هەنگاوەكانیانەوە  دوای  لە  خاك  بەرزایی  بە  بەرزایی  و 
جێدەمێنێ تا شەوێك لە بەرزترین لوتكەی چیاكەوە چاویان 
بە ڕوناكیەكی گەور دەكەوێت، مەلەك دەیان ساڵە ڕوناكی 
لەو شێوەی نەبینیوە هەست دەكات شارێك گڕی گرتووە، 
قادری خەزێنە وەك چاوساغی سەفەرەكە دەڵێت مەلەكی 
سەرسام  مەلەك  ش��ارە،  گڵۆپەكانی  ڕون��اك��ی  ئ��ەوە  گ��وڵ 
دەبێت كە لەو ماوەیەدا شار بوبێت بە چراخان، ئەوان لەم 
تاریكیەكی  و  پڕ ڕوناكیەكە دەكوژێتەوە  لە  دەبن  قسانەدا 
ڕوناكی  تروسكایی  ب��ەڵام  دەش��ارێ��ت��ەوە   ش��ار  ترسناك 

لەچەند جێگایەكەوە دەبینرێت. 

مەلەك  بەسەرسامیەكەی  هەست  ئایشێ  حەسەنی 
دەكات و دەست دەخاتە سەر شانی و دەڵێ ئەی دۆست 
دوای  ئیدی  كوژایەوە،  شار  كارەبای  ئەوە  مەبە  نیگەران 
كوژانەوەی كارەبا شار دەبێتە دۆزەخ، بەڵام دەزانم ئێوە 
چیە  ڕوناكیانە  ئەو  نازانن  ڕوناكیانەن،  ئەو  سامی  سەر 
ئەو  ئایا  بڵێن  و  بپرسن  دەتانەوێت  خامۆشە،  ش��ارە  لەو 
ڕوناكیانە بۆ ناكوژێنەوە، فەرماندە دەڵێ : بە داخەوە ئەوانە 
نیشتمان  ئەگەر  شۆڕشە،  پیاوانی  لەگەورە  هەندێ   ماڵی 
مەلەكیان  چراخانە.  هەر  ئەوانە  ماڵی  دۆزەخیش  بە  ببێت 
دەڵێ : گەورەترین هەڵەی شۆڕش ئەمەیە، ناتوانێ یەكسانی 
دروست  پێناو  لە  دەخ��ات  دیكتاتۆرێك  و  بكات  دروس��ت 
بوونی ووردە دیكتاتۆرەكاندا. ئەوە هەڵەی ئەوپیاوانە نییە 

هەڵەی سیستەمی بەڕێوەچونی شۆڕشە.
من  دەڵێت  و  دەب��ڕێ��ت  مەلەكیان  قسەكانی  فەرماندە 
ت��ەواوی  بەسەر  و  نەهێڵم  ماڵانە  ئەو  ڕوناكی  دەمەوێت 
شارەكاندا دابەشی بكەم، ئاخر ئێمە بۆ ئەوە نەچوینە شاخ 
تا ڕوناكی لە میللەت بشارینەوە، تا ڕوناكی لەماڵەن ببڕین 

و لەماڵەكانی خۆماندا دایگیرسێنین.
مەلەكیان وشەكەی لە دەم وەردەگرێتەوە و دەڵێ ئەی 
دەبێتە  چی،  دەبێتە  شۆڕشگێڕ  پیاوی  تەماشاكە  دۆس��ت 
داگیركەری ڕوناكی و جوانیەكانی نیشتمان، دەبنە خاوەنی 
هەموو شتەكان، شۆڕگێڕ دەیان ساڵ لە تاریكیدا دەژی و 
دەزانێ  خۆی  بەموڵكی  ئیدی  بەڕوناكی  دەگاتەوە  وەختێ 
و دەست بەسەر ڕوناكی نیشتماندا دەگرێت. شۆڕگێڕ كە 
لەبەر ئەوەیە دەیەوێت  تاریكی جێهێشت عاشقی ڕوناكیە، 
هەموو ڕوناكیەكان هی ئەو بن، ئاخر پیاوانی شاخ ڕوناكیەكی 

زۆریان لەكیس چووە، ڕوناكیەك كە بەهیچ شتێ  قەرەبوو 
ناكرێتەوە، تەنانەت ئەگەر خۆر و مانگ بخەیتە دڵی یەك 

پیاوەوە هێشتا تینوێتی ئەو لە ڕوناكی ناشكێ . 
بە  چیاكەوە  لوتكەی  لەبەرزترین  تاسپێدە  شەوە  ئەو 
دیار تاریكی شار و ڕوناكی ئەو چەند ماڵەوە دائەنیشن و 
فەرماندە وەك ئەوەی سەدەیەك بێت خۆی بۆ ئەو ووشانە 
ئامادە كردبێت تا سپێدە هەر قسە دەكات و بەردەوام باسی 
گوڵ  مەلەكیانی  كەچی  دەك��ات،  میللەت  دزراوی  ڕوناكی 
وەك ئەوەی چوبێتە خەڵوەتەوە و لەدونیایەكی جاویدانیدا 
بە درێژایی زەمەنی  لەهۆش خۆی چوبێت  یان  ڕۆچوبێت 

وشەكانی فەرماندە لە بێدەنگیەكی ترسناكدا دەمێنێتەوە.
لە  تر  ڕۆژی  دەیان  مەلەك  دیمەنە  ئەم  دوای  تەنانەت 
دەنێت،  هەنگاو  بێدەنگی  بە  و  ناڵێت  ووشەیەك  ڕێگاكاندا 
ڕێگایانەدا  لەو  دیكە  ڕۆژی  و  شەو  دەی��ان  دوای  ئ��ەوان 
لێی  كە  دەب��ن  مرۆڤێك  دیمەنی  ئاشنای  یەكەم  ج��اری  بۆ 
نزیك دەبنەوە دیمەنی ژنێكی پیر دەبینن كەسیمای بەخاڵ 
و  دەشكێنێ  بێدەنگی  مەلەك  ش��اراوەت��ەوە،  ك��وت��راوی  و 
دەدات��ەوە،  وەڵامی  بەساردیەوە  پیرەژن  لێدەكات  سڵاوی 
هێندەی  زەمەنیش  پشتێتی  كۆڵەكەی  هیلاكی  گەرچی  ئەو 
كە پیر و هیلاكی كردووە، حەسەنی ئایشێ دەزانێ مەلەك 
مەلەكی    : دەڵێ  و  تەنیشتی  دەچێتە  ژنەیە  ئەم  پەرێشانی 
بەهۆی  شۆڕشە  قوربانیەكانی  لە  یەكێك  ئەمەش  گ��وڵ 

شۆڕشەوە مەملەكەتیان خاپوركراوە.
لە  پیرەژنە  ئەو  كۆڵی  دێهاتەكەیان  نزیكی  تا  مەلەكیان 
كۆڵی خۆی دەنێت، بەڵام ئەوە دواین دیمەن نییە بەڕێگادا 
دیمەنی  دەی��ان  دەبینن  دیمەنە  لەو  دیكەی  دیمەنی  دەی��ان 

ئەو ژنانە دەبینن كە باوك و برا و مێرد و كەس و كاریان 
بەگیا  خۆشیان  و  ك���وژراون  جەنگەكاندا  و  ش��ۆڕش  ل��ە 
فرۆشی مناڵەكانیان پەروەردە دەكەن. مەلەكیانی گوڵ هەر 
بەدەم ڕێگاوە ڕودەكاتە فەرماندە و دەڵێت تەماشاكە ئەمە 
جوانترین نمونەی دیمەنی دوای شۆڕشەكانە، تۆ دەتەوێت 
تەماشاكە  فرۆش،  بەگیا  بكەی  هەمووی  نیشتیمان  ژنانی 
ئەمە ئەنجامی هەموو شۆڕشەكانی دونیایە و ئەمە كۆتایی 

شۆڕشەكانی دونیایە. 
فەرماندە مەلكیان ڕادەگرێت و دەڵێ : نا هاورێم، ناگوڵی 
هاورێم، ئەمە ئەنجامی  شۆڕش نییە ئەمە جێدەستی ئەو 
پیاوانەیە  كە ئامانجی شۆڕش ناناسن و نازانین شۆڕش 
بۆچی هەڵدەگیرسێت. پیاوگەلێك كەلەژیان هەڵهاتبوون و لە 
شۆڕشدا گیرسابونەوە، ئەوە شۆڕش نەبوو چارەنوسی ئەم 
مرۆڤانەی گەیاندە ئێرە ئەوە دیاری دەستی ئەو پیاوانەیە 

كە خاڵی بوون لە ژیان.
حەسەنی ئایشێ  قسەكە لەدەمی فەرماندە وەردەگرێت و 
هەر بە دەم رێگاوە دەڵێ فەرماندە تەنانەت ئەو پیاوانەش 
دەس��ت ك��ردی ش��ۆڕش ب��وون، ئ��ەوان لە تەمەنێكی پڕ لە 
ب��ەرائ��ەت��دا ڕووی���ان ل��ە ش��ۆڕش ك��رد، تەمەنێك ك��ەدەك��را 
گوڵ لەدە ستەكانیاندا بڕوێت نەك گڕ، ئەوە شۆڕش بوو 
پێویستی  بە تفەنگی دەستی ئەوان بوو، تەماشاكە فەرماندە 
چیمان كرد. جەهەنەمێكمان خووڵقاند، تەنانەت نەمانتوانی 
كەلە  كوڕانە  ئەو  دایكی  بكەین،  ئاسودە  نیشتمان  دایكانی 
پێناو شۆڕشدا مردن. ئەو پیاوانەی كە گیان بازیان كرد. 
تەماشاكە بەناوی پیرۆزی شۆڕشەوە باوەشی ئەم هەموو 
ژنەمان  سارد كردەوە لە پیاو، ئێمە بوینە هۆی سەرگەردانی 

نیشتمانێك و دواجار هەمان نیشتمانمان تەسلیمی هەمان 
نیشتمان،  س��ەرگ��ەردان��ی  لە  كەبێئاگان  ك��رد  پیاوانە  ئ��ەو 
ئەوانەی كەبێئاگان لە ئازاری ژنە ڕەش پۆشەكان، خاكمان 
ئ��ازاری  بە  هەست  كەناتوانن  پیاوانەی  ئەو  دەس��ت  دای��ە 
ژنێ بكەن، ئازاری ئەو ژنانەی كە پیاوێ لە بنەماڵەكەیاندا 
كورسیەكاندا  لەسەر  ئێستا  ئەوانەی  ئاخر  نەمابوویەوە، 
دانیشتوون  لەچەقی ئازاردا نەژیاون، پیاوێك ئەگەر  كوڕی 
نەكوژرا بێت هەست بە قرچەی دڵی باوكێكی جگەر سوتاو 

ناكات.
مەلەك دێتە ناو قسەكانەوە و دەڵێ  حەسەنی برام ڕاست 
دەكات، ئەوانە پیاوانێكن لەكەڵ ئازارەكانی خاكدا نەژیاون 
لە تەنگانەی نیشتماندا هەڵدەهاتن، هەموومان دەمانزانی كە 
هاتبوون لە پەنای شۆڕشدا كاری دیكەیان هەبوو زۆر كەس 
هەرگیز  ئێستا  گەرچی  مایەوە،  شۆڕش  لەكەڵ  تاكۆتایی 
لەگەڵ شۆڕش نیم، بەڵام بۆ سەردەمێ بەباشم دەزانی و 
لەگەڵی بووم، زۆر كەس قوربانی لە پێناو خاكدا بەخشی. 
هەبوون  پیاو  كۆمەڵێك  پیاوانەشدا  ئەو  لەبەرامبەر  كەچی 
لە دوای شەڕەكان لە كونەكانیان دەردەهاتن و لە تەنیشت 
بۆ  دەچوون  تەرمەكان  لەگەڵ  و  ڕادەوەستان  تابوتەكاندا 
هەڵدەكەن  پێشمەرگەكان  تەرمی  بۆ  گۆڕیان  و  گۆڕستان 
توڕەییەوە  بە  مەلەك  دائەباراند،  تیمساحیان  فرمێسكی  و 
نەدەبوو  سپارد،  پیاوانە  ب��ەم  وڵات��ت  تۆ  فەرماندە  دەڵ��ێ 
نیشتمان بخەینە گیرفانی ئەم پیاوانەوە، ئەم پیاوانە پیاوی 
خۆیان  قورسایی  هێندەی   دەك��را  نەبوون،  بەرێوەبردن 
لەبەرپێیاندا  نیشتمان  نەدەكرا  ب��ەڵام  پێبدەی،  ئەڵماسیان 

ڕاخەی.

نەدەكرا چارەنووسی میلەتێك بەوان  بسپێریت و دایكی 
نەدەبوو  بن،  ئەوان  دەستی  چاوەرێی  كوژراوەكان  كوڕە 
ئەوانە خاوەنی شتانێك بن كەنای ناسن، ئاخر ئەو پیاوانە 
ئازاری پیرێك ناناسن كەلەشۆڕشدا هەموو شتێكی لەدەست 
داوە، نەدەبوو ئەو شتانە رووبدات، قادری خەزێنە هەموان 
كە  وەرگرین  پشویەك  دەبێ  دۆستان  دەڵێ  و  ڕادەگرێت 
دائەنیشن و دوای كەمێك پشوو ئەڵێ : هاورێیان خۆ ئێمە 
دەمازانی هەندێك  لە پیاوەكان كە دەهاتنە شاخ هۆی ئەوە 
شاخ  لە  دەهاتن  ئاغا،  ببنە  نەیاندەتوانی  شار  كەلە  ب��وو  
دەبوونە كوێخا بەسەر ئەو پێشمەرگانەوە كە لەشار لەداخی 
زەبری ئاغاكان هەڵهاتبوون، هەمیشە  شارەكان گیرۆدەی 
دەستی تاكە ئاغایەكە كە ناهێڵێ ووردە ئاغا دروست بێ. 

كەچی شۆڕش دونیایەك وردە ئاغای دروست كرد.
دەش��ت و دۆڵ  بە  كە  ئ��ەوان چەندین ش��ەوو رۆژی   
ئەو  بگەنە  هیوایەی  ب��ەو  دەنێن  هەنگاو  شاخەكانەوە  و 
ق��ادری  ژی���اوە،  لێی  حەكیمی  ك��ۆس��اری  كە  ئەشكەوتەی 
خەزێنە لە هەموو هەنگاوەكاندا رێنوێنی دۆستەكانی دەكات، 
ڕوناكیەكی  چیایەك  لوتكەی  لەسەر  شەوێك  دواج��ار  تا 
كردبویەوە،  ڕوناك  دونیای  كە  ڕوناكیەك  دەبینن،  سەیر 

ڕوناكیەكی سەیر بە قەدپاڵی چیایەكەوە.
 فەرماندە دوای قووڵبوونەوەیەكی زۆر هەست دەكات 
ئەو چیایەی كە ڕوناكیەكەی لێیە غەریب نییە بەڕوحی ئەو، 
هەست دەكات سەدان شەو بەو چیایەدا هەڵزناوە، حەسەنی 
و  سەرییەوە  دەكەوێتە  فەرماندە  خەیاڵی  هەمان  ئایشێ 
دڵنیام  من   دەڵ��ێ  كەم  بێدەنگیەكی  دوای  خەزێنە  ق��ادری 
پێشتر ئێرەم زۆر دیوە، كەمیكی تر ڕادەوستێ و تەماشای 

خوارەوەی چیاكە دەكات و دەڵێ ئەها هاوڕێیان خۆیەتی 
بۆ خوارەوەی چیاكە  ئاماژە  لێرە دەژی  كۆساری حەكیم 
دەكات و دەڵێ ئەوە هەمان ئەو ئەشكەوتەیە كەكۆساری 
لێی دەژیا, ئەیانەوێ بەرە و لای ئەشكەوتەكە بچن بەڵام 
مەلەكیان ڕایان دەگرێت و دەڵێت برایان روحی من پێویستی 

بە كەشف كرنی ئەو چراخانە هەیە.
ه���ەم���ووان س���ەری ڕەزام���ەن���دی دەل��ەق��ێ��ن��ن و دوای 
بەرە و چراخانەكە بەرێ  هەنگاوەكانی مەلەكیان دەكەون 
لەپڕ  و  دەب��ێ��ت��ەوە  ڕون���اك  دنیا  هێدی  هێدی  و  دەك���ەون 
فەرماندە لە لای بەردێكدا ڕادەوەستێ ،  بەردێك كە ناوێك 
ئەبێتەوە و  لێی ورد  و بەروارێكی لەسەر دەبێت، كەمێك 
حەپەسانەوە  بە  هەمووان  تەماشاكەن،  ب��رادەران   : دەڵێ  
ڕادەوەستن و تەماشای بەردەكە دەكەن، مەلەك دەست لە 
نوسراوەكەی سەر بەردەكە دەدات و فەرماندە دەڵێ مەلەك 
لەبیرتە ئەوە شەهید شێرزادە دوو ڕۆژ پێش شەهید بوونی 
ئەوەش  تەماشاكەن  كۆڵی،  هەڵی  كەمەری  بەحەربەكەی 
ناوەكەی و بەروارەكەیەتی، تەنانەت ئەو كاتەی ئەوەی لێ 
بەزەردەخەنەوە  كە  دەهات  پێی  پێكەنینم  من  هەڵدەكۆڵی 
نوسینەوەی  ب��ۆ  ئەبێت  س���وودی  ڕۆژێ���ك  ه��ەر  دەی��گ��وت 

مێژووی شۆڕش.
بەڵێ  ب��رادەران  دەڵ��ێ:  بەسەرسامیەوە  ق��ادری خەزێنە 
لێیە  شاڕێیانی  دێی  ئێرە  ئەودیوی  هەڵۆیانە،  شاخی  ئێرە 
بەردەكە  لەسەر  دەڕوانی  بەروارەرەكەیان  ناوو  لە  ئەوان 
دواجار   پیرۆزەكان  پیاوە  دەیگوت  ئایشێ  حەسەنی  بوو 
هەرگیز  ڕاستگۆكان  مرۆڤە  دەمێنێتەوە،  ناوەكانیان  تەنها 
تاكۆتایی نامێننەوە، ئەوان دەڕۆن تا ناوەكانیان بە جوانی 

بمێنێتەوە. فەرماندە بە هێواشی ناوەكەی شێرزاد لە تەپ و 
ێ  من دەمزانی ئەم پیاوە ناگاتە  تۆز پاك دەكاتەوە و دەڵَ
كۆتایی شۆڕش، ئاخر ئەو پیاوانەی كە تەنها عاشقی خاكن، 
دواجار  نابەن  تر شك  عیشقی  نیشتمان  لە  جگە  ئەوانەی 
لە پێناو خاكدا دەمرن، زۆر جار ڕێگام لە مەرگی دەگرت 
دەب��وو  یاخی  لەمن  ئ��ەو  ب��ەڵام  دەس��ەن��د،  لێ  و چەكەكەم 
هەبوو  وا  ج��اری  خاكدا،  پێناو  لە  دەن��ا  م��ەرگ  لە  ڕووی 
ل��ەدەرەوەی شۆڕش بەتەنها لەگەڵ دوژمن چەندین مانگ 
دەجەنگا. من دەمویست نەمرێت بەڵام عیشقی خاك كوێری 
بمێننەوە و  تا كۆتایی  پەرستان  كردبوو، دەمویست خاك 
ئەوان  بەڕێوەبەرن كەچی خۆشەویستی  نیشتمان  دواجار 
پیاوە  كرد  وای  خاكدا  لەپێناو  ئ��ەوان  مردنی  و  خاك  بۆ 
فەرماندە  دەڵێ  مەلەكیان  داگیركەن.  نیشتمان  گرگنەكان 
پیاوە پیرۆزەكان هێندە گەمژەنین خۆیان لە مردن بدزنەوە، 
كەیان  لە خاك هیچی  كە جگە  بوون  پیاو  كۆمەڵێ  ئەوان 
نەگریسەكانەوە  مرۆڤە  پێچەوانەی  بە  بژین،  بۆی  نەبوو 
دوای  نەخشەی  كێشابوو،  شۆڕشیان  دوای  نەخشەی  كە 
شۆرش، نەخشەی بوون بە ئاغا ئیدی ئەو پیاوانە دەبوو 

نەكوژرێن تا كۆتایی.
دەڵێ  و  دەیگرێت  پێكەنینێك  نەرمە  خەزێنە  ق��ادری 
پیاوەی  ئەو  بیركەوتەوە  ئاغام  هەمزە  وتەیەكی  ب��رادەران 
كە لە ناوەڕاستی شۆڕشدا ئاغاكان جێگایان پی لەق كرد 
و هاتە نا شۆڕشەوە هەمیشە لە شەڕەكاندا هەڵدەهات و  
بەڵام  بڵێن ترسنۆك  قاقاوە دەیگوت هەزار جار  بە  دواتر 
یەك جار نەڵێن خوا عافوی بكات، كەچی هەمزەئاغا ئێستا 
ئاغای شارێكە، ئەو پیاوانە دەیان گوت پیاو ئەو پیاوەیە تا 

كۆتایی بمێنێتەوە، تا كۆتایی بۆ چەپڵە رێزانی ئاهەنگەكان، 
فەرماندە هەڵدەسێتە سەر پێ و دەڵێ: برادەران ئێوە نازانن 
ئەو پیاوە چ كارێكی گەورەی كرد، ئەو پیاوە لەناوەڕاستی 
شۆڕشدا من و دەیان سەركردەی لەمردن ڕزگار كرد، مانگێ 
دەبوو ئێرەمان كردبوو بەسەركردایەتی شۆڕش و دوژمن 
لە هەموو لاكانەوە هێرشی بۆ دەهێناین بەشێوەیەكی چڕ 
لەهەر چوار لاوە بازنەیەكی دروست كرد بوو بە دەورماندا 
و بۆ ماوەی پێنج شەو و پێنج ڕۆژ بەبەردەوامی بەجاش 
هەشت  هەشتاو  ئێمە  دەك��ردی��ن،  بۆ  هێرشی  جێشەوە  و 
كەس بووین دواجار نان و ئاو فیشەكمان لێبڕا و بڕیاری 
بوو،  نوسی  ماڵئواییم  نامەی  من  تەنانەت  خۆكوژیماندا 
ناوەكەی لەسەر ئەم تاشە بەردەیە  پیاوەی كە  بەڵام ئەم 
بەخۆی و هێزەكەیەوە گەیشتە فریای ئێمە و دەروازەیەكی 
بۆكردینەوە و دوو ڕۆژ لەگەڵمان ژیا، دواجار لە شەوێكی 
گیان  ئەو  بەڵام  كرد،  دەرباز  هەموومانی  ئەنگوستەچاودا 
ب��وو،  ت���ەواو  پێشمەرگە  چ��وار  و  خ��ۆی  بەمەرگی  ب��ازی��ە 
تەرمەكانیشیان  تەنانەت  نەكەوتین  فریای  ئێمە  ئەفسوس 

دەرباز كەین. 
قادری خەزێنە دەڵێ: بەهەرحاڵ برادەران دەبێت ئێستا 
بەڕێ كەوین، پێویستە بەزووی كارەكانمان جێبەجێ  بكەین، 
هێدە  ئ��ەوان  دەك��ەون,  بەڕێ  ب��ەرەو چراخانەكە  هەمووان 
هەنگاو دەنێن كاتێ  نزیك دەبنەوە شەكەت شەكەت گوێیان 
كەفەرماندە  بەجۆرێ  دەب��وو،  یەكدی  س��واری  هەناسە  لە 
خەریك بوو لە پەل و پۆ دەكەوت و حەسەنی ئایشێ زوو 
زوو دەوەستا تاهەناسەكانی كۆكاتەوە و قادری خەزێنەش 
هێندە  ساڵە  دەی���ان  ب��ڕۆی��ن  باهێواش  دۆس��ت��ان  دەی��گ��وت 

هەنگاومان نەناوە, مەلەكیانی گوڵیش لە ئارەقەدا خوسابوو, 
و  كۆشكەكە  بەردەم  دەگەنە  ماندوبوندا  پەڕی  لەو  ئەوان 
بەسوڕانەوەیەك بەدەوریدا كاتێكی زۆریان دەوێ و هەست 
لێ  بیریان  كە  قەشەنگترە  و  گەورەتر  لەوە  ئەوێ  دەكەن 
و  گ��ەورە  باغێكی  شەو  چراخانەی  ئەو  كە  كردبوویەوە, 
باڵەخانەیەكی قەشەنگی لێ بوو لەگەڵ حەو زێكی گەورەی 
سەدان مەتری كەبەسەدان فوارەی گەورە ڕازێنرابویەوە و 
هەزاران گوڵۆپی ڕەنگاو ڕەنگ كرابوو بەدار و دیوارە كانیدا 
و باغەكەش بە هەموو جۆرە ڕوناكیەك ڕازێنرابویەوە، بونی 
ئەو دیمەنە هەمووان دەحەپەسینێ و مەلەكیان لە هەمووان 
شاخێكدا  لەچۆڵەوانی  نەك  ئەو  دەبێت,  سەرسام  زیاتر 
جێگایەكی  فیلمەكانیشدا  لەناو  و  تەمەنیدا  هەموو  لە  بگرە 
ئاوەها دلگێری بەرچاو نەكەوتبوو، هەریەكە و خەیاڵی بۆ 
شتێكی سەیر دەچێت و خەیاڵیان بۆ كۆناكرێتەوە و ناتوانن 
ببوون  غەرق  لەئەندێشەدا  ئەوان  بیربكەنەوە،  بەدروستی 
لەبەرامبەریان  تفەنگەكەیەوە  و  بەخۆی  ب��اغ��ەوان  پڕ  لە 
تری  هەسارەیەی  كەبوونەوەری  ئەوەی  وەك  ئامادەبوو, 
بەنیگای  ه��ەروا  و  دەڕوان���ی  لەئەمانی  كەوتبێ  ب��ەرچ��او 
سەرسامیەوە تەماشای دەكردن، بەجۆرێك نیگای دەكردن 
كە مەلەكیان نیگای دەخوێندەوە و هەستی دەكرد هەڵەیەك 

لە ئارادایە، دەیزانی كەلە شوێنێكی هەڵەدا ڕاوەستاون.
ه��ەروا  باغەكەوە  تەلبەندی  ل��ەودی��وی  پیر  باغەوانی 
ئێوە  ببورن  دەی��گ��وت:  ك��ردب��وون  تێ  ڕوو  كەتفەنگەكەی 
غەریبە  كەسی  ساڵە  دەی��ان  هاتوون،  هەڵە  شوێنێكی  بۆ 
ڕێگایانەوە  لەم  كەس  مەملەكەتە،  ئەم  نەكردووەتە  ڕووی 
كوێیە،  ئێرە  نەزانن  ئێوە  ڕەنگە  نەكردووە,  چۆی  و  هات 

تكایە  بڕۆن  ڕێگایانەدا  بەم  بێت  جارتان  یەكەمین  ڕەنگە 
پرسیارێك  دەی���ەوێ���ت  م��ەل��ەك  م��ەك��ەن��ەوە،  دووب�����ارەی 
لێرەیە  خۆی  ئەمڕۆ  ئاخر  دەڵێت  بەتوندی  بكات،باغەوان 
ببینێت  لێرە  خەڵك  ب��اڕەش  گەیشتن،  پاسەوانەكانی  هاكا 
زۆر توڕە دەبێت, بەناو هێنانی جوتیاری باڕەش هەمووان 
دەحەپەسێن، تاماوەیەك هیچ ناڵێن، وەك شۆكێكی لەناكاو، 
وەك ئەوەی شتێكی زۆر سەیریان بیستبێت، لەپاش كەمێك 
لێبوردن  داوای  مەلەكیان  بەسەرسامیەوە،  ڕاوەس��ت��ان 
لەمەودایەكی  و  دەهێڵن  جێَ ئ��ەوێ  و  دەك��ات  لەباغەوان 
دوورەوە چاودێری كۆشكەكەی باڕەش دەكەن، دوای چەند 
خولەكێكی كەم باڕەش و دەیان ئۆتۆمبیل پاسەوان دەگەنە 
باغەكە و دادەبەزن و هەموو پاسەوانەكان بەچواردەوری 
باغەكەدا بڵاو دەبنەوە و باڕەش و ژنێكی قەشەنگ دەچنە 

كۆشكەكەوە.
ئیدی ئەوان دڵنیادەبن كە ئەوێ  حەشارگەی نهێنی كارە 
شەهوەت بازیەكانی باڕەشە و مەلەك بەبێزاریەكی زۆرەوە 
لەڕێگادا كە دەگەڕێنەوە بۆ ئەشكەوتەكەی كۆساری حەكیم 
دەڵێ : فەرماندە خۆت بینیت ئەوە ماڵی دووەمی باڕەش بوو، 
جوتیاری باڕەش خۆ هەموومان دەیناسین، تۆ ئەو ناوەت 
لێنا، لە شەڕی چوارتاقان كاتێ كشاینەوە دەتگوت ڕەشەبایە 
ڕای دەكرد، لەپێشی هەموومانەوە بوو، تۆ ئەو رۆژە ناوت 
ب��اڕەش، دەزان��ی ووشەكانی تۆ وەك نەخش چەسپان،  نا 
زەمەنێكی  من  نەناسن  جوتیار  من  وەك  كەستان  دەشێ 
پیاوێكی  بووم،  لەگەڵی  هەشت  پەنجاو  میحوەری  لە  زۆر 
دەگۆڕیەوە  دونیای  هەموو  پاكژی،  و  لەجوانی  بوو  خاڵی 
بوو  ئارەزووەكانی  هیواو  هەموو  ئەمە  ساتێك،  بەچێژی 

كۆشكێك لەشار و كۆشكێ لە شاخ، ئەو دونیا بە شەهوەت 
ئەم  هەموو سوچێكی  دەكات  دەزان��ێ و هەست  خانەیەك 

دونیایە بۆ خاڵی كردنەوەی شەهوەتی ئەو كراوە.
 ق���ادری خ��ەزێ��ن��ە ب��ەخ��ەن��دەی��ەك��ی ت��اڵ��ەوە دەڵ���ێ ئای 
زەمەنی  تفەنگەكەی  ئێستاش  ترسنۆكە،  پیاوێكی  چەندە 
نەیتەقاندووە،  و  تیایە  ئەوكاتەی  گوللەی  بپشكنە  شاخی 
هەمووان پێكەنینێكی كورت دەردەبڕن، قادر بەخەندیەكەوە 
شۆڕش  جبەخانەی  بەلێپرسراوی  ك��راب��وو  مانگێ  دەڵ��ێ  
هەموو  ئەم  ئێوە  گوتوبوی  بووبوو  ت��وڕە  لەپێمەرگەكان 
فیشەكە چی لێدەكەن من هێشتا فیشەكی ڕۆژی دەسپێكی 

شۆڕشم پێ ماوە، دووبارە پێدەكەننەوە.
باڕەشە  ئەو  ب��رادەران  دەڵ��ێ:  رێگاوە  ب��ەدەم  فەرماندە 
بەزمی زۆری هەیە، هەوڵی دونیای ئەدا تالەمن نزیك بێتەوە, 
كێشەی  دەن��ا،  هەنگاوی  نەشیاوەوە  ڕێگای  لە  جار  زۆر 
نەبوو چۆن دەگاتە من، چۆن دەسەڵاتی دەست دەكەوێت، 
گرنگ  بەدەسەڵات,  گەیشتن  پێناو  لە  دەبەخشێ   نرخێ   چ 
ئەوە بوو هەنگاوێك زیاتر لێم نزیك بێتەوە، لەوێدا قادری  
خەزێنە دەڵێ: فەرماندە بۆچی  تا دەگەینە ئەشكەوتەكەی 
كۆساری حەكیم هەندێ لەو چیرۆكانەمان بۆ باس ناكەی 
كە باڕەش دروستی دەكرد، ئەو پیاوە زۆر ڕێگای نەشیاوی 
دەگرتەبەر، تەنانەت باكی بەناموس و شەرەفی خۆشیەوە 
بەپلەو  ژنەكەیەوە  لەڕێگای  دەدا  هەوڵی  ماوەیەك  نەبوو، 

پۆست بگات.
فەرماندە بەدەم خەندەیەكی تاڵەوە تەماشای مەلەكیان 
بوو  مەلەك  شكاندنی  ئامانجی  هەمیشە  دەڵ��ێ  و  دەك��ات 
جارێك  لەشۆڕشدا،  هەیە  ت��ەواوی  یەكی  گرنگی  دەیزانی 

لە  مەلەك  گوتی  و  گێڕایەوە  ئابڕوبەرانەی  چیرۆكێكی 
گەرچی  هەیە,  ژناندا  لەگەڵ  نایاسایی  پەیوەندی  لادێكاندا 
ژنێكم  ب��اڕەش  لەبەردڵی  ب��ەڵام  نەبوو  مەلەك  لە  گومانم 
ژنەكەم  كە  كەچی  بكاتەوە  تاقی  بۆ  مەلەكم  تا  ڕاسپارد 
بوو  خەریك  مەلەك  نەمابوو  ب��ەڕووی��ەوە  ڕەن��گ  بینیەوە 

بیكوژێت، ئەو زۆر بە ئەستەم لەدەستی هەڵهاتبوو. 
بەڵام ئەو درۆیەی باڕەش سودی زۆری هەبوو، هەندێ 
لەكەدار  ناوی شۆڕشیان  پیاوم دۆزیەوە كە خەریك بوو 
دەكرد، پیاوانێك بوون پڕپڕ بوون لە شەهوەت و بەرگەی 
بێ ژنیان نەدەگرت و هەندێكیان نەیان دەتوانی خۆیان بە 
تەنها یەك ژنەوە ببستنەوە، بەڵام من هەموو ئەو پیاوانەم لە 
شۆڕش كردە دەرەوە كەچی هەندێكیان لەشوێنێكی ترەوە 
شۆڕشیان بەرپا كرد و هەندێكیان چوونە ناو حیزبەكانی 
تر و  هەندێكی تریشیان بوونە پیاوی ڕژێم و لەبەرامبەر 
مان ڕاوەستان و بوونە دوژمنمان، گەرچی ئەوە كارێكی 
هەڵەبوو بەڵام دەبوو بكرایە، چوون شۆڕش پێویسیتی بە 

پیاوی پیرۆز هەبوو، دەبوو لە نابوتی پاك بكرێتەوە.
مەلەكیان خۆی دەەهاوێتە ناو باسەكەوە و دەڵێ: لەگەڵ 
هەموو ئەمانەشدا من دەمبینی هەمیشە سوچێك بە نهێنی 
نەماندەتوانی  هەرگیز  نەگریسەكان،  پیاوە  بۆ  دەم��ای��ەوە 
تەنها  من  هاوڕێیان  ئەخلاقی،  لەنا  بكەینەوە  پاك  شۆڕش 
بە  یەكجار  ج��ارەدا  دوو  ل��ەو  ب��وو  باڕەشم دی  دووج��ار 
ووردی گوێم بۆ گرت و قسەم لەگەڵ كرد، بڕوا بكەن لە 
پیاوێكی  هاتەوە  پێیدا  بەزەیم  بەدڵ  پڕ  ڕستەیدا  یەكەمین 
تەواو خاڵی بوو بە درێژایی قسەكانی باسی ژنی بۆ  كردم 
باڕەشدا  فەرهەنگی  لە  وات��ە  ك��ردم  بۆ  ژنی  چێژی  باسی 

بچوك  زۆر  ئەو  ]مێشكی  نەبوو،  تر  شتێكی  ژن  لە  جگە 
بوو، بچوك بەقەدەر قەبارەی عەورەتی ژنێك[ گلەیی لەوە 
ئەو  ڕاب��واردن,  لە  بكات  نابێت شۆڕش ڕێگری  دەكرد كە 
كەچۆن خەون  منداڵێك  پێش چوم،  هاتە  منداڵێك  بە  كات 
بوو،  ڕاب��واردن  تەنها  ئەویش  خەونی  دەبینێت،  بەیاریەوە 
لای من ئاسان نەبوو پیاوێك ئامانج و هیوای لە ژین تەنها 
خۆخاڵی كردنەوە بێت، پێم وایە ) هەرزانترین و بەدبەخت 
سەیری  ناوگەڵیانەوە  قەرەوڵی  كەلە  ئەوانەن  پیاو  ترین 
جەولەكاندا  لە  یەكێك  لە  تریش  جارەكەی   ) دەكەن  ژیان 
پێكەوە بووین كەدەبوو بگەینە لوتكەی هەمان چیا، چیای 
هەڵۆیان هەواڵمان بۆ هاتبوو كە ڕژێم هێرشێكی بەرفروانی 
بە دەستەوەیە فەرماندە تۆ فەرمانت پێ كردبووین، ئاوڕێك 
بۆ فەرماندە ئەداتەوە و فەرماندەش سەری بەڵێ  دەلەقێنێ . 
مەلەك بەردەوام دەبێتەوە و دەڵێ  : دەبوو بەخۆمان و 
هێزەكانمانەوە لەوێ بین، ئەو ساڵەش بەفرێكی زۆر  باری 
بوو  وێنە  بێ  ترسنۆكێكی  كە  ئ��ەوەی  لەگەڵ  ب��اڕەش  بوو، 
پیاوێك  وەك  كەنەیدەتوانی  بوو  تواناش  بێ  زۆر  پیاوێكی 
ئەو  بەرگەی  نەیدەتوانی  شاخەكاندا،  بەسەر  سەركەوێت 
بەسەر شان  ڕێگاكە  زۆربەی  جارە  ئەو  بگرێت،  سەرمایە 
بردم و لەسەرەوە لەناو ئەشكەوتەكەدا ئاگرێكم بۆ كردەوە و 
درەنگێ هاتەوە هۆش و یەكەمین ووشەی گوتی: بەشەرەفی 
دەبێت  ئەوە  كارم  یەكەمین  شۆڕش  ل��ەدوای  مەرد  پیاوی 
كەلەپایتەختەوە تا ئەم شاخە ڕێگایەكی قیرتاو ڕادەكێشم و 

كۆشكێكی شاهانەش لەم شاخە دروست دەكەم .
شۆڕش  دوای  تا  كە  ب��وو  دڵنیا  بەڕونی  زۆر  ب��اڕەش 
ئامادە  ش��ۆڕش  دوای  بۆ  خ��ۆی  نامرێت،  و  دەمێنێتەوە 

نەبوو،  مەرگەوە  پێش  لە  نەبوو  پێشمەرگە  واتە  كردبوو، 
هەر بەدەم ڕێگای ئەو ئەشكەوتەی كە بە ئومێدن كۆساری 
حەكیمی لێ بدۆزنەوە فەرماندە ئەڵێ : مەلەكی گوڵ هەموو 
ناشرینی و نابوتیەكان لە ئەستۆی منە تكایە، بوومە هۆی 
ڕاستكردنەوە  بۆ  بكە  هاوكریم  تكایە  ناعەدالەتیانە،  ئەم 

هەڵەكان.
فەرماندە  دەستی  ڕێەگاوە  بەدەم  هەر  گوڵ  مەلەكیانی 
نیە  تۆ  ئەوە گوناهی  فەرماندەی دۆست،  ئەگرێت و دەڵێ 
ئەسڵەن هەر تاوان نییە كە باڕەش و هاوڕێكانی هەریەكەیان 
گوناهیان  كە  ئ��ەوەی  نەك  كردۆتەوە  ئ��اوەدان  چیایەكیان 
نەكردووە بگرە كارێكی باشە،  ئەم باغانەی ئەوان هەوای  
پاكژ بۆ هەزاران كەس دابین دەكات، ئەوە هیچ كێشە نیە 
پیاوانە  ئەم  باڵەخانەی  و  باغ  لە  پڕبن  چیاكان  لوتكەی  
بەڵام  فڵان،  كاك  باغی  نوسرابیت  تابلۆیەكیش  لەسەر  و 
كە  دیكەیە،  نیە شتێكی  ئاسایی  من  ئەوەی لای  هاوڕێیان 
بسپێردرێت  پیاوانە  بەم  نیشتمان  چارەنووسی  نەدەبوو 
هێندە  بیركردنەوەیان  و  بچوكە  هێندە  خەونەكانیان  كە 
كە  پیاوانەی  ئەو  باڵەخانەیەك  و  باغێك  هێندەی  تەسكە. 
فرۆشت،  ئەمەدا  پێناوی  لە  داهاتوویان  ڕاب��ردوو  هەموو 
بسپێردرێت،  بچوكانە  پیاوە  بەم  نیشتمان  ئەستەمە  ئاخر 
ئەوپەڕی  ئ��ەوە  دارهەنارێك،  ناگاتە  باڵایان  پیاوانە  ئەم 
ناعەدالەتیە كەداهاتووی دەیان شۆڕشی سەد ساڵە بدەیتە 
دەست ئەوپیاوانە كە تەنها خەونێكی بچوكیان هەیە خەونی 
ئەوان هەر دەڕۆشتن و  باغێكی بچوك،  و  ژن و كۆشك 
ڕێگاوە  ب��ەدەم  هەموان  دەك���ردوو  قسەی  ه��ەر  مەلەكیان 
گوێیان بۆ ڕادێرابوو، زوو زووش ئاگاداری بەرپێی خۆیان 

فەرماندە  ن��اوی  جارجار  ووشەكانیشیدا  لەناو  دەب��وون 
 : دەڵ��ێ  بكات  سەرزەنشتی  بیەوێ  ئ��ەوەی  وەك  ئەهێنێ 
فەرماندە ئەوە جێی بڕوانیە و نابێ شۆڕشگێڕ ئەو خەونە 
گەورانەی خەونی ئازادبوون و یەكسانی و دیموكراسی و 
ماف و عەدالەت و چی و چی بفرۆشێ بۆ كۆمەڵێ شتی 

بچووك. كەم كەم مەلەك چاوانی پڕدەبن لە ئەشك.
لەوێدا قادری خەزێنە هەست دەكات مەلەك پڕبووە لە 
گریان دەست دەخاتە سەرشانی دەڵێ : مەلەكی گوڵ تكایە 
گریان دادی ئەم هەموو هەڵەیە نادات تكایە ئازاری ڕۆحی 
خۆت مەدە, تكایە نابێ بگریت حەسەنی ئایشێ بەچاو قادری 
خەزێنە تێدەگەیەنێ كەوازی لێبێنێت ئەوان پێشی مەلەكیان 
دەكەون و فەرماندە و قادر و حەسەن بە خێرایی مەلەك 
دەهێڵن و مەلەك لە دوایانەوە قوڕگی پڕدەبێت لە گریان و  جَ
ئەسرین بە ڕومەتەكانیدا و بەناو ڕیشە سپیەكەیدا جۆگەلە 
غەمگین  سەدایەكی  بە  نەگری  ناتوانێ  چیدی  دەبەستێ، 
پڕ بەو چیایە دەگری، گریانێكی قوڵ كە وەك حەزینترین 
ئەم گریانە مودەتێك  دەدات��ەوە،  لەو چیایەدا دەنگ  نەغمە 
بەردەوام دەبێت تا دەگاتەوە بە برادەرانی و لە سێبەری 
بەدەستەسڕەكەی  ئایشێ  حەسەنی  و  ڕادەكشێن  دارێكدا 
فرمێسكەكانی بۆ دەسڕێت و فەرماندەش ڕوی تێدەكات و 
دەڵێ : مەلەك هەوڵ دەدەم قەربووی فرمێسكی نیشتمان 
مەلەك  بكەمەوە،  چاك  هەڵەكان  دەدەم  ه��ەوڵ  بكەمەوە، 
بڵێ  شتێ  چ��اوەڕوان��ن  ه��ەم��ووان  و  دەك��ات  تەماشایەكی 
بەڵام ئەو هیچ ناڵێت ئەو ڕۆژە ئەوان لەو دۆڵە دەمێننەوە 
تێدەكات،  ڕوی���ان  ترسناك  بێدەنگیەكی  ش��ەوەك��ەش��ی  و 
كە  ئازیزێك،  پرسەی  یەكەمی  بێدەنگیەك چەشنی شەوی 



پشتیوان هەڵەبجەیی180

هەڵگرتووە،  گ��ەرووی��ان  لە  ووش��ەی  ڕۆمانێ  و  هەریەكە 
كەچی كەسیان حەوسەڵەی ئەوەیان نابێت ووشەیەك بڵێن، 

ئەو شەوە دونیا بە خامۆشی تێ دەپەڕێنن. 
دەكاتەوە  خەبەریان  خەزێنە  ق��ادری  گزنگدا  لە  سپێدە 
ئەو  ڕوەو  ڕێگا  دەكەونەوە  تر  جارێكی  تاوێك  لەپاش  و 
ئەشكەوتەی كە كۆساری حەكیمی لێ دەژیا دوای ماوەیەك 
زۆرم��ان  دەش��ێ  هاوڕێیان  دەڵ��ێ  خەزێنە  ق��ادری  ڕۆشتن 
ئەشكەوتەەكەدا  ل��ەب��ەردەم��ی  هاكا  بگەین،  پێی  نەمابێ 
هەڵتۆقین هەموان تەماشای دەكەن كەلە تولە ڕێگاكەدا لە 
پێشەوە هەنگاو دەنێت، پاش كەمێ تێ ڕامان فەرماندە كەلە 
وڵاتێكی  لە  دەترسم  قادر  دەڵێ  دەنێت  هەنگاو  پشتییەوە 
م��ەڕان  بانە  ش��ەڕەك��ەی  ش��ەوی  وەك  هەڵتۆقین،  دی��ك��ەدا 
دەنگی پێكەنین بەرز دەبێتەوە حەسەنی ئایشێ دەڵێ : ئەو 
شەوەش تۆ چاوساغ بوویت تابەیانی هێرشمان كردە سەر 
ترمان  وڵاتێكی  ئاڵای  بویەوە  ڕۆژ  كە  ڕژێم  بازگەریەكی 
بەسەریەوە بینی وڵاتێكی دۆستی شۆڕش، مەلەكیان دەڵێ 
بیرتانە  لە  دەرچ��ێ،  وڵات��ەوە  لەهەمان  سەرمان  دەترسم 
چەند  دا  هێنەرمان  ش��ەرم  باجی  چەندە  ئەوهێرشە  بۆ 

تەنازولمان كرد. 
دەدۆزن���ەوە  ئەشكەوتەكە  درەن��گ  ئێوارەیەكی  ئ��ەوان 
ئومێد  و  دەبنەوە  نزیك  لێی  بەتامەزرۆییەوە  هەمووان  و 
پیرین، بەڵام تەواوی  بێت بەرەو  دەكەن كۆساری حەكیم 
نابینن،  لێ  مرۆڤی  ئ��اس��ەواری  و  دەپشكنن  ئەشكەوتەكە 
دەخ��وات  سوێند  و  دایدەگرێت  غەمگینی  خەزێنە  ق��ادری 
ب��ڕوای  هاوڕێیانی  ژی���اون،  پێكەوە  ئەشكەوتەدا  ك��ەل��ەو 
ژیان  ئ��اس��ەواری  كە  بەلایانەوە  سەیرە  ب��ەڵام   پێدەكەن 

لەوێ نادۆزنەوە، هەمووان نائومێد دەبن دەیانەوێ لەوێ 
نەمێنن كەچی مەلەكیانی گوڵ هەموان ڕادەگرێت و دەڵێت 
قادری  بۆ  بكەن كۆسار شتێكی  ئەوە  تەماشای  هاوڕێیان 
خەزێنە نوسیوە، هەموان بە حەپەساویەوە نزیك دەبنەوە 
دێڕێكی  ئەشكەوتەكە  دیواری  بەردی  لە  حەكیم  كۆساری 
دەیخوێندەوە  بەرز  دەنگی  بە  فەرماندە  كە  بوو  هەڵكۆڵی 
دواج��ار  بوو  پێم  پێویستت  رۆژێ��ك  ئەگەر  خەزێنە  )ق��ادر 
نوسراوەكەدا   لەژێر   ) ئەژیم  ووڵات  دوور  نێوان  لە  من 

نوسرابوو )كۆسار( 
ورد  مەلەكیان  لە  فەرماندە  و  دەحەپەسێن  هەمووان 
ڕادەوەشێنێ  نەزانین  ئایشێ سەری  ئەبێتەوە و حەسەنی 
تەماشایان  ئۆخەیەوە  بەزەردەخەنەی  خەزێنە  ق��ادری  و 
دەكات و غەمگینیەكەی دەڕەوێتەوە. مودەتێك بەسەرسامی 
نازانن  بیردەكەنەوە  هەرچەندە  ڕادەوەس��ت��ن  بێدەنگی  و 
لە  هەریەكە  ناوچەیەكە،  چی  مەبەستی  حەكیم  كۆساری 

ڕوانگەی خۆیەوە باسی ناوچەیەكی  سەرسنور دەكات.
قادری خەزێنە دەڵێ: برادەران ئەو شوێنانەی ئێوە باسی 
پێویستە سنوری هەر  دەكەن زەمەنێكی زۆری دەوێت و 
چوار لای نیشتمان بگەڕێین ئەوەش ئەستەمە، ناكرێت ئەو 
هەموو ڕێگایانە ببڕین دواجاریش هەر كۆسار نەدۆزینەوە، 
فەرماندە ڕوودەكاتە هەمووان و دەڵێ: من گومانێكم هەیە 
بەرزترین  پڵنگەكان(  لوتكەی   ( بێت،  لەوێ  حەكیم  دەشێ 
لەگەڵ  هەساتێ  لەبیرتانە  وڵات،  چ��وار  هەر  نێوان  چیای 
ڕژێم و وڵاتان كێشەمان هەبوایە و وڵاتێ دۆستمان نەبوایە 
دەچوینە ئەوێ, زۆر جار سەركردایەتی شۆڕشمان دەبردە 

ئەوێ و سەلامەتیش دەبووین.

ئەكەن  ئ��ام��ادە  خۆیان  ت��ەواو  ڕۆژ  دوو  دوای  ئ��ەوان 
دوای  پڵنگەكان  ل��وت��ك��ەی  ب����ەرەو  درێ���ژ  ب��ۆس��ەف��ەرێ��ك��ی 
دەگ��ەن  ب��وون شەوێك  بەڕێگاوە  لە  ڕۆژ  و  ش��ەو  دەی��ان 
دەچێت  چەپەك  دێهاتێكی  كەلە  شوێنێ  ئ��اوەدان��ی��ەك,  بە 
كەروناكیەكی كەم كەلە ڕوناكی چرا دەچێت لە پەنجەرەی 

ماڵەكانەوە دەدرەوشێتەوە.
لەماڵی  لێرە  ئەمشەو  دەبێت  هاوڕێیان  دەڵێ  فەرماندە 
یەكێك بمێنینەوە ئومێد ئەكەم ماڵی پیرە ژنێك بێت، پێویستە 
ژیانی ژنێكی دوای شۆڕش ببینم و بزانین ئێستا دوای ئەو 
هەموو قوربانیە ژنێكی ڕەش پۆش چی دەڵێت و چۆن بیر 
لە ڕابردووی شۆڕش دەكاتەوە، ژنێك كە زۆرترین قوربانی 
: فەرماندە ئەوە  دابێت بۆ شۆڕش، قادری خەزێنە دەڵێت 
بۆ من دانێ من دەتوانم لەكەمترین كاتدا ماڵی ژنێكی تەنها 
ماڵەكان  چرای  ڕوناكی  لە  هێدی  هێدی  ئەوان  بدۆزمەوە، 
نزیك دەبنەوە تادەگەنە ناو ماڵەكان سەرەتا هەندێك سەگ 
لێیان بە حەپە دێن حەسەنی ئایشێ بەشێوازە سیحریەكەی 
خۆی بێدەنگیان دەكات و بەبێدەنگی خۆیان دەكەن بەناو 
نزمەكانەوە  حەوشە  دیواری  لە  خەزێنە  قادری  ماڵەكاندا. 
تەماشای چوار ماڵ دەكات و لە چوارەم ماڵدا وەك هەموو 
لەیەكێك  كز  چرایەكی  و  گڵێنە  خانویەكی  دیكە  ماڵەكانی 
لەوح  بە  ژەنگاوی  دەرگایەكی   و  ئەسوتێ  ژورەكاندا  لە 
كە  ئەچێت  ماڵانە  لەو  بە جۆرێك  هەیە،  ك��راوی  دروس��ت 

وێنەگرەكانی شار وێنەی دەگرن بۆ نمایش كردن.
قادری خەزێنە هەر لە دیوارەكەوە جوتێ نەعلی ژنانە 
ئەبینێ و دڵنیایە كە تەنها یەك  پیرەژن لەو ماڵەدا ئەژی، 
وەك  ژوورەوە  دەچنە  ك��راوەك��ەوەی  ل��ەدەرگ��ا  ه��ەم��ووان 

بەرەو  بەمیهرەبانیەوە  پیر  پێشبینی كرابوو ژنێكی  ئەوەی 
دەچنە  كە  ب��ەڵام  لێدەكات،  فەرموویان  و  ئەچێت  پیریان 
خۆی  تەنها  ژن��ە  ئ��ەو  كە  دەبینن  دەحەپەسێن  ژوورەوە 
ڕاخستووە,  كەس  حەوت  بۆ  جێگای  كەچی  دەژی  لەوێ 
لەسەر هەر جێگایەكی نوستن وێنەیەكی داناوە، ئەوان ئەو 
شەوە هیچ پرسیاری لێ ناكەن و خەڵوەتەكەی ناشێوێنن 
بێ  بە  شەو  فرمێسكەكانیەوە،  خەیاڵی  ناخەنە  دەس��ت  و 
ئەوەی بە ئاسوودەیی بنوون لە دیمەنی گریانی ئەو پیرە 
ژنە ئەڕوانن لە نێوان جێگا ڕاخراوەكان و وێنەكاندا. سپێدە 
ق��ادری  ژن��ە  ئ��ەو  ماڵی  لە  بەیانیدا  چ��ای  خ��واردن��ی  لەگەڵ 
دەست  زانیاری  هەندێ  و  دەكات  پرسیار  هەندێ  خەزێنە 
ڕاخراوانە  جێگا  ئەو  نهێنی  شتێ  هەر  لە  بەر  دەكەوێت، 
بێ  حیكایەتی  گریانەوە  قوڵپی  ب��ەدەم  پیرەژن  دەپرسێت، 
سەروشوێن بونی خەڵكی گوندەكەو سەرجەم كوڕو كچ و 
كوڕەزا و كچەزاكانی دەگێڕێتەو دەڵێ: ئەوە جێگای ئەوانە، 
شەوانە چاوەڕوانی هاتنەوەیان دەكەم و هەموو ئێوارەیەك 
جێگایان بۆ ڕادەخەم و وێنەكانی خۆیان لەسەر جێگاكەیان 
دائەنێم تا ئەگەر شەوێكی درەنگ گەڕانەوە و من نوستبم 
ڕێحان(ەوە  )پ��ورە  زاری  لە  ئ��ەوان  بنوون،  ئاسودەیی  بە 
تێ دەگەن كە نیو سەدە زیاترە دەڤەرەكەی ئەوان لانكەی 
شۆڕش بووە و دوا جار ڕژێم بەتۆمەتی پشتگیری كردنی 
خستووە  ئەنفال  بەرشاڵاوی  ناوچەكەی  هەموو  شۆڕش 
لە ئەنجامدا زۆربەی كوڕو كچە گەنجەكانی بێ سەرو  و 
پیاوی  پیرە  و  پیرەژن  كۆمەڵێ  تەنها  و  ك��ردووە  شوێن 
كە  دەیگێڕێتەوە  ڕێحان  پورە  هێشتۆتەوە،  لەدەڤەرەكەدا 
زۆربەی ماڵەكانی ئەو دەڤەرە تەنها ژنێكی تیا نیشتەجێیە و 

تاكە تاكەیان پیاوێكیان بۆ ماوەتەوە، دەڵێ  : بەڵام من تەنها 
خۆم ماومەتەوە و دوای ڕۆشتنی ئەزیزان بوومە تەنهاترین 
ژنی ئەم دەڤەرە و ئێستاش  بۆ ژیان گیانم بەدروسێكانمە. 
ئەوان ئەو ڕۆژە لە ماڵی پورە ڕێحان دەمێننەوە، ماڵێكی 
ساردی خاڵی، ماڵێكی بێ ژیان. تەنها گوێ  لە دەردە دڵی 
پورە ڕێٍحان دەگرن كە دڵی پڕە لە دەرد و فیراق و مەینەت. 
بۆ  هەبوو  باش  گوێگرێكی  بە  پێویستی  ژیان  جگەلە  ئەو 
ئەزیزانی  ڕۆشتنی  دوای  پ��ورە  خەمەكانی،   ڕەوی��ن��ەوەی 
كەسێك نەبوو بوو بە هەستەوە گوێی بۆ ڕاگرێت، فەرماندە 
بە  دەچێژێت,  ئازار  زیاتر  پ��ورەدا  هەر وشەیەكی   لەگەڵ 

جۆرێك خەریكە ئازاری ویژدان دەیكوژێت.
خەریكە  پ���ورەدا  وش��ەك��ان��ی  ل��ەگ��ەڵ  گ��وڵ  مەلەكیانی 
بەنیگایەكی تیژ فەرماندە هەڵدەدڕێت، خەریكە بە نیگا هەلا 
كانیەكی سەرەو  ئایشێ  چەشنی  دەكات، حەسەنی  هەلای 
خەزێنە  ق��ادری  و  ناوەستێ   بەڕومەتیەوە  فرمێسك  لێژ 

دەچێتە حەوشە گڵینەكە تا بەئارەزووی خۆی بگری. 
ماچ  رێحان  پ��ورە  نێوچەوانی  درەنگانێك  ئێوارە  ئ��ەوان 
هەمووان  دەك���ەن.  س��اردەك��ەی  لەماڵە  ماڵئاوایی  و  دەك��ەن 
ڕێگایەكی دی دەگرنە بەر و قادری خەزێنە لە پێشەوە هەنگاو 
ل��ەدواوە و فەرماندە و مەلەكیش  ئایشێ  دەنێت و حەسەنی 
خۆی  ئ��ەوەی  وەك  فەرماندە  دەڕۆن،  یەكەوە  تەنیشت  لە 
لە  گوناهی شۆڕش بتەكێنێت بەدەم قوڵپی گریانەوە دەڵێ : 
مەلەك كەسمان شۆڕشمان بۆ ئەوە نەكرد، كەسمان حەزمان 
ئاوابێت،  ڕێحاندا  پورە  ماڵی  لە  شۆڕش  ئەنجامی  نەدەكرد 
لە شۆڕشدا  ئەوانەی  بۆ  ببێتە چرایەك  دەمانویست شۆڕش 

سوتان، بەڵام ئەفسوس شۆڕش هیچی بۆ ئەمانە نەكرد.

تا  ڕادەوەس��ت��ێ  هەموانەوە  پێشی  لە  خەزێنە  ق��ادری 
هەموویان نزیك دەبنەوە و پاشان دەڵێ : لەپاش شۆڕش 
بە چ��راخ��ان و  ب��وو  لە ش��ارەك��ان��دا  حاڵی ش��ۆرش گێڕان 
و  وێرانەیی  بە  كە شۆڕشیان سەرخست  ئەو شوێنانەش 
تاریكستانی مایەوە, فەرماندە بە مات و مەلولیەوە لە قادر 
دەڕوانێ و قادر تاكۆتایی بەوشەكانی دێنێت و دەكەونەوە 
ڕێگا. دۆڵ بە دۆڵ و شاخ بە شاخ و پێدەشت بە پێدەشت 
بەدوای هەواڵی كۆساری حەكیمدا ئەگەڕێن, بەڵام مەلەكیانی 
گوڵا بەبێ ئەوەی هیچ جۆرە برین و نەخۆشیەكی پێوە دیار 
بە  بە جۆرێك كە  تادێت لاواز و بێ حەواس دەبێت  بێت 
واز  یەكەجاری  بە  و  هەڵدەهێنرێت  پێ  هەنگاوی  ئاستەم 
لەووتن ئەهێنێ و كەس گوێی لە ووشەیەكی نابێت. ئیدی 
شەوێك لە یەكێ لە پێدەشتی چیاكاندا مەلەكیان لەپەل و 
دەستیانەوە  بە  لێدێت  مردوویەكی  وەك  و  دەكەوێت  پۆ 
هەرچەندە قادری خەزێنە لەو داو دەرمانەی خۆی پێدەدات، 
دەدەن،  پێ  فەرماندەی  شكێنی  ئازار  دەرمانی  هەرچەندە 
ئەو شەوە  ئەبێت،  و حاڵی خراپتر  ئەبێت  بێ سوود  هەر 
فەرماندە مەلەك لە كۆڵی خۆی دەگرێت و داوا لە قادری 
خەزێنە دەكات ڕێنمایان بكات بۆ ئاوەدانیەك, دەڵێ تكایە 
نرخە  بە  گەوهەرێكی  مەلەك  بمرێت،  مەلەك  نابێ  ق��ادر  
من ڕێگا نادەم لە دەستمان بچێت، قادری خەزێنە ڕێگای 
و  دەگەڕێنەوە  باشوور  و  بەرە  و  هەڵدەبژێرێت  باشوور 
چەندین كاتژمێر بەڕێگادا ئەڕۆن، فەرماندە هەست دەكات 
مەلەكیان بەسەر پشتیەوە لە هۆش خۆی چووە، هەرچەندە 
تەواو ماندوو دەبێت، بەڵام مەلەك لە كۆڵی خۆی داناگرێت 

بە درێژایی هەموو ڕێگاكان.

تا دواجار ڕوناكیەكی كەم دەبینن كە لە ڕوناكی لادێیەك 
دەچێت بە خێرایی خۆیانی پێدەگەیەنن و لە یەكەمین ماڵدا 
ڕێنوێنیان  گەنجێك  دەكەن  دێكە  پزیشكی  ماڵی  پرسیاری 
پزیشك زۆر  ئەو شەوە  پزیشك،  ماڵ  ب��ەردەم  تا  دەك��ات 
لە  مەلەك  لێدەكات و  بە  ڕویەكی خۆشەوە پشَوازیان  
ژێر چاودێریدا ڕادەگرێت و پشكنین و شتی بۆ دەكات و 
شوێنی حەوانەوە بۆ هەموویان  ئامادە ئەكات و دڵنیایان 
دەكاتەوە كە نەخۆشەكەیان هیچ مەترسیەكی نیە و دەڵێت 
نەخۆشیەكەی تەنها دەرونیە دەرونی ماندوو بووە، داوا لە 
فەرماندە دەكات كە پشوو  بدەن و بهێڵن تا نەخۆشەكەیان 
بدات، پزیشك خۆی لای نەخۆشەكە دەمێنێتەوە و  پشوو 
ئەوان بە ئاسوودەیی دەنوون و پزیشك تا سپێدە ئێشك 

دەگرێت. 
سپێدە حەسەنی ئایشێ بە ئاگا دێتەوە هەست بە شتێكی 
سەیر دەكات، هەست دەكات سیمای ئەم پزیشكە غەریب 
فەرماندە و  دەك��ات،   ئاشنایەتیەكی سەیر  بە  نیە، هەست 
قادر خەبەر دەكاتەوە و دەڵێ: هەست دەكەم ئەم پزیشكە 
دەناسم، پێكەوە دەچنە بەشی چاودێری كە پزیشك سەرقاڵی 
پشكنینی مەلەكیانە، یەكسەر فەرماندە دەیناسێتەوە و بەرەو 
كامەرانە(  دكتۆر   ( ئەمە  ب��رادەران  دەڵێ:  و  پیری دەچێت 
بچنە  لێدەكات  داوای��ان  ناناسێتەوە  ئ��ەوان  كامەران  بەڵام 
دەرەوە لەبەر تەندروستی نەخۆشەكە كەخۆشی لەگەڵیان 
تۆ  دڵنیاین  ئێمە  دەڵێ  ئایشێ  حەسەنی  دەرەوە،  دەچێتە 
وازت  كە  پیاوەی  ئەو  شۆڕش  دكتۆری  كامەرانی  دكتۆر 
و  دانا  نەخۆشحانەیەكت  شاخ  لە  و  هێنا  شتێ  هەموو  لە 

برینداران و هەژارانت تیمار دەكرد.

كامەران  دكتۆر  تر  جارێكی  كە  دەحەپەسێن  هەمووان 
دەبیننەوە هەمووان دوای شۆڕش بێ ئاگابوون لە هەواڵی 
دكتۆر، كەس نەیدەزانی چی بەسەر هاتووە، دڵنیابوون كە 
كردبوو  نەخۆشخانەیەكیشیان  لەشار  تەنانەت  م��ردووە، 
قادری خەزێنە  كامەران.  نەخۆشخانەی شەهید  بەناویەوە 
ب��ۆ ئ��ەم��ەش س��ەرزەن��ش��ت��ی ف��ەرم��ان��دە ئ��ەك��ات ك��ە چ��ۆن 
دوای  لە  ك��ردووە  یاد  لە  دكتۆریان  ئەركەی  هەموو  ئەو 
بە  كامەران  دكتۆر  و  نەپرسی  هەواڵی  لە  كەس  ش��ۆڕش 
سەرسامیەوە لە دیمەنەكان دەڕوانێت، سەرەتا هیچ حاڵی 
نابێت پاشان دەیانناسێتەوە و لە ئامێزیان دەگرێت و دەڵێ 
كاتی سەرزەنشتی كردنی كەس نیە داوایان لێ دەكات دان 
بە خۆیاندا بگرن، دەچێتە ژورەوە جارێكی كە پشكنین بۆ 
و  هەڵدەواسێت  بۆ  ئ��اوی  تر  بتڵێكی  و  دەك��ات��ەوە  مەلەك 

دێتەوە بۆ لای دۆستەكانی.
غەمگین،  یان  بێت  خۆشحاڵ  نازانێ  دكتۆر  ڕۆژە  ئەو 
نازانێ بینینەوەی دۆستانی شۆڕش چی هەستێكی پێ دەدات 
هەم غەمگین هەم خۆشحاڵە، داوایان لێدەكات پیاسەیەكی 
قەراغ ئاوایی بكەن، هەمووان ڕەزامەندی دەردەبڕن بە دەم 
بێدەنگیەكە دەشكێنێ و دەڵێ: كامەران  پیاسەوە فەرماندە 
ل����ەدوای ش���ۆڕش ت��ۆ وون ب��ووی��ت، گ��ەرچ��ی ئ���ەوە كەم 
تەرخەمی ئێمە بوو بە مردوو حسابمان بۆ كردیت، بەڵام 
نەدەبوو تۆ مەرگی خۆت قبوڵا بكەیت، ئێمە چارمان نەبوو 
ئەو هەموو دەرب��ەدەری و  ئەو هەموو جەنگەوە  ل��ەدوای 
ماڵوێرانیەی میللەت ئەوەی وون بوو حسابی مردومان بۆ 
كرد،  تۆش ئەو حسابەت بەسەردا جێبەجێ كرا، كامەران 
هاوڕێیان  دەڵێت  پیاسەوە  هەربەدەم  و  دەكەوێت  پێشیان 

خۆم  من  ب��دەن  قەڵەم  لە  م��ردووم  بە  خۆتانە  مافی  ئێوە 
ئەوەم ویست، لە دوای سەركەوتنی شۆڕش هەستم كرد 
سیاسەت شوێنی منی تیا نابێتەوە، هەستم كرد كاری من 
چارەسەر كردنە نەك ئیش كردن لەسیاسەتدا. تەماشاكەن 
ب��رادەران من پەیوەندی كردنیشم بە شۆڕشەوە تەنها بۆ 
لە  ئ��ەوەی  كرد  هەستم  زوو  هەر  ب��ەڵام  بوو  تیماركردن 
شۆڕش و سیاسەت نزیك بێتەوە مەحكومە بە خوێن ڕشتن، 
مەحكومەیشە بە پیاو كوشتن ئەفسوس برادەران لە زۆر 
جێگا لەبری ڕزگاركردنی برندارەكان ناچار بووم بیانكوژم، 
ناحەزانی  گوللەبارانی  ب��ووم  ناچار  ك��ردن  تیمار  لەبری 
شۆڕش بكەم، ئاخر من دواجار لە جەنگێكی درێژخایەندا 
بووم دەبوو وەك هەموو جەنگاوەرەكان تفەنگم پێبێت و لە 

مەرگی جەنگاوەرەكان  نەترسم.
كردو  لەبیر  خۆمم  پیشەكەی  شۆڕشدا  لە  ئەفسوس 
وەك ج��ەن��گ��اوەرێ��ك س��ەرب��ازەك��ان��ی ڕژێ��م��م دەك��وش��ت و 
لەڕاستیدا  كە  دەك��رد  چ��ارەس��ەر  شۆڕشم  بریندارەكانی 
دۆستانە  مرۆڤ�  دەبێت  پزیشك  نییە.  پزیشك  ئەوەپیشەی 
تەماشای برینی مرۆڤەكان بكات و بەبێ لایەنگری سیاسەت  
چارەسەری نەخۆش بكات، پزیشك دەبێت سوێندی مرۆڤ 
هەڵەكان  هەموو  شۆڕشدا  لە  بەهەرحاڵ  بخوات،  دۆستی 
بەسەرما تێپەڕین و لە ناچاریدا ئەوەی دەبوو بكرێت كردم 
و ئەگەر لای ڕژێمیش ببومایە نەمدەتوانی برینداری شۆڕش 
چارەسەر بكەم. لە سەردەمی جەنگدا سیاسەت هەموومان 
دوای سەركەوتنی  من  بەڵام  و جەللاد،  دەكاتە جەنگاوەر 
و  ك��ورس��ی  و   سیاسەت  جەنگی  ك��رد  هەستم  ش��ۆڕش 
ئەبەدی  بۆ  و  ت��رە  نەگریس  خوێن  جەنگی  لە  دەس��ەڵات 

گەڕمەوە بۆ زێدی باپیرانم و بە داهاتی زەویەكانی بایرم 
ئەم نەخۆشخانەیەم داناوە و بۆ كەرەستەو دەرمانیش هیچ 
پێویستم بە حكومەت نیە و لێرە حكومەتێكی بچوكم بۆ خۆم 
دامەزراندووە و لەگەڵ خاتونێكی ئێرەش زەماوەندم كردوە 
و  گرتووە  ئەستۆ  لە  مناڵانی  فێركردنی  ئەركی  ئەویش  و 
بۆ دروست كردووە و  كتێبخانەیەكمان  كچێكیشمان هەیە 
دێن  لاوان  چواردەوریشەوە  ئاواییەكانی  هەموو  لە  ئێستا 
ڕێگاوە  هەربەدەم  خوێندنەوە،  بۆ  وەردەگ��رن  كتێب  لێرە 
نزیك دەبنەوە لە  كتێبخانەكە و بە ئەسپایی دەچنە ژورەوە، 
كتێبخانەیەك  دەك��ەن،  خنجیلانە  كتێبخانەیەكی  بە  هەست 
ژوری  چەندین  دەبینن  دێرینەكان  فیلمە  دیمەنی  چەشنی 
گڵین پ��ڕ ل��ە ڕەف���ەی گ���ەورە گ���ەورەی پ��ڕ ل��ە كتێب. هەر 
ژوورەی تایبەتە بە چەند بەشێك، شیعر، چیرۆك، ڕۆمان، 
فەلسەفە، پزیشكی، دەرونزانی، ناوداران، مێژوو، جوگرافیا، 
سەفەرنامە، ژیاننامە، دیوانی شاعیران، بەشی وەرگێڕان و 
مناڵان و زمان و ئاینی و تەكنەلۆژیا، لەوێ  ناونیشانی هەموو 
ئەم  بەشانە و چەندین بەشی دیكە بەڕەفەكانەوە  دەبینین، 
بەڵام بەشی سیاسەت نابینن،  فەرماندە دەیەوێت بپرسێت. 
دكتۆر كامەران ڕێگای نادات و دەڵێ: دەزانم بەدوای بەشی 
ناهێنێ   ئ��ەوە  سیاسەت  ببورە  ب��ەڵام  ئەگەڕێی  سیاسەتدا 
ماندوون  بكەن، هەموان  پێوە خەریك  لێرە لاوان خۆیانی 
نۆڤلێت  لە سیاسەت دەبێت شیعر و چیرۆك و ڕۆمان و 
تا  بێتەوە،  ئارام  تا ڕۆحیان  ن��اوداران بخوێننەوە  و ژیانی 
نابوتی سیاسەت لەسیمایان بتەكێنین، ئەوان ژوور بەژور 
و ڕەفە بەڕەفە ناونیشانی بەش و كتێبەكان دەپشكنن و لە 
دەبینن سەرقاڵی  مناڵ  هەموو ژورەكانیش كۆمەڵێ لاو و 

هاتنی  لە  ئەوەی  بەبێ  گۆڤارەكانن  و  كتێب  خوێندنەوەی 
ئەمان ئاگاداربنەوە، لە یەكێك لە ژورەكاندا  لەسەرمێزێكی 
تەختە كیژێكی قەشەنگ دەبینن كەبەناو وشەكانی كتێبێكدا 
ڕۆچووە، كیژێك لە نێوان تەمەنی حەڤدە بۆ هەژدە ساڵی 
لە لایەكی  پرچەكانی  ناسكی و جوانیدا  پەڕی  لەو  دایە و 
بەردەستی  كتێبەكەی  ب��ۆس��ەر  ش��ۆڕك��ردۆت��ەوە  ملیەوە 
كە  هێندەی  تەختەكەوە  پەنجەرە  لە  ڕۆژی��ش  كەتیشكی 
ڕونەقی پێداوە، بە بێ ئەوەی ئاگای لە هاتنی ئەمان بێت و 
سەر بەرزبكاتەوە لە دونیای وشەكاندا ڕۆچووە، لەپڕ بە 
سڵاوی كامەرانی باوكی بەئاگای دێتەوە كە بە شێوەیەكی 
كۆمیدی دەمی ئەباتە لای گوێچكەی و دەڵێ سڵاوووو كچم، 
ئەو بەخەندەیەكی گەشەوە هەڵدەسێتەوە و وەك مناڵێكی 
چوارسڵ خۆی فڕێدەداتە ئامێزی  باوكی و ماچی دەكات 
و تەوقە لەگەڵ برادەرانی با وكی دەكات و كامەران دەڵێت: 
ناساندنەكەیان هەڵدەگرین بۆ شەو، ئەو بەویقار و نازێكی 

زۆرەوە ماڵئاوییان لێ دەكات.
ژن  ب��ۆ  دۆستەكانی  حیكایەتی  ك��ام��ەران  ش��ەوە  ئ��ەو 
ئەوان  بۆ  خۆشیان  حیكایەتی  و  دەگێڕێتەوە  كچەكەی  و 
دەگ��ی��ڕێ��ت��ەوە و ه��ەم��ووان س��ەرس��ام دەب���ن ب��ەو ج��ۆری 
دەكات  درێژ  هاوسەرەكەی  بۆ  دەست  كامەران  ژیانەیان، 
و دەڵێت دواجار عیشق و ئارامی و دڵنەوایی لە كوێ بوو 
تەماشایەكی كچەكەشی دەكات و دەڵێت  لەوێیە.  نیشتمان 
بەرهەمی ئەم عیشقەی ئێمەش ئەم كچە عەیارەیە كەلەناو 
وشەكاندا غەرق بووە، لەم كاتەد سۆنیا بەمۆڕەیەكی مەكر 
ئامێزەوە تەماشای باوكی ئەكات و ڕوی بۆلای فەرماندە 
ئەسوڕێنێت و ئەڵێ: بەڕاست باوكە ئەم مامەیە فەرماندەیە 

ب��ەدەم  و  پێكەنین  قاقای  ئەدەنە  هەموان  خۆیەتی،  ئەمە 
مەكرێكی كچانەوە ئەڵێ: دەی پێكەنینی بۆچیە پرسیارێكم 
نوسراوە،  لەسەر  زۆری  ن��اوداران  مێژووی  لەبەشی  كرد 
من چوار كتێبم لەسەر خوێندۆتەوە لە هەر چوار كتێبەكەدا 
هاتووە،  نەخۆشەكەش  مامە  و  مامەیە  دوو  ئ��ەم  ن��اوی 
جارێكی كەش پێدەكەننەوە و باوكی خێرا خۆی كۆنترۆڵ 
نیە هەموو  دەكات و دەڵێت بەڵێ سۆنیاكەم بەڵام مەرج  

نوسینێك حەقیقەت بێت.
ئەو شەوە تاشەو لەنیوە تێدەپەڕێت هەرباسی ڕابردوو 
دەكەن و سۆنیا سەدان پرسیار لەسەر شۆڕش و زەمەنی 
لەسەریان  لەكتێبەكاندا  ك��ە  دەك���ات  شتانە  ئ��ەو  و  ش��اخ 
خوێندوێتیەوە، ڕۆژی دووەم مەلەكیانی گوڵ چاوهەڵدێنێ 
ل��ەس��ەر پێی خ��ۆی ڕادەوەس���ت���ێ، بە  ئ��ێ��وارەك��ەی  و لای 
هەستانەوەی مەلەكیانی گوڵ شكۆفەی خەندە دەگەڕێتەوە 
بۆ لێوی هەمووان. لە رۆژی سێیەمدا پیاسەیەكی تر دەكەن 
بەناو باغ و مەزرەعەكانی باپیری دكتۆر كامەراندا, دكتۆر 
نەخۆشخانەكە  داهاتی  كە  دەدات  نیشان  زەویانەیان  ئەو 
خێزانەكەی  و  خ��ۆی  ئاسودەیی  باسی  و  دەك��ەن  دابین 
دەكات، لەپڕ فەرماندە خەیاڵەكانی دەپچڕێت و بەدەم ڕێگاوە 
باسی  دەكات،  دكتۆر  بۆ  نەخشەكەی سەری خۆی  باسی 
حیكایەتی  هەموو  دەك��ات  بۆ  شۆڕشی  دروستكردنەوەی 

هەڵگیرسانەوەی شۆڕش بۆ ئەویش باس دەكات 
دكتۆر كامەران لە سێبەری دارێكدا هەموان ڕادەگرێت 
هەڵەدایە،  لە  فەرماندە  ب��رادەران  دەڵێ  حەپەسانەوە  بە  و 
كوشندەدا  هەڵەیەكی  ل��ە  ئ��ەو  ناڵێن  پێی  ب��ۆ  ب����رادەران 
ئەبێتەوە،  وێ���ران  نیشتمان  ت��ر  جارێكی  دڵنیام  ئ���ەژی، 

 : ئەڵێ  و  دەك��ات  فەرماندە  لە  ڕوو  بەنائومێدیەوە  ئ��ەو 
بەرەو  نیشتمان  دوای شۆڕش  لە  دەكەم شۆڕش  هەست 
و  میللەت  ئومێدی  ناتوانێ  شۆڕشێ  هیچ  دەب��ات،  وێرنی 
شۆڕشگێڕان وەدی بێنێ، هەمیشە هەندێ لە شۆڕشەكان 
داخ��ەوە  بە  نیشتمانەوە،  و  میللەت  بەسەر  ب��ار  بە  دەب��ن 
هەمیشە چینی خوارەوەی میللەت لە شۆڕشدا زەرەرمەند 
ئەبێ ، هەمیشە شۆڕش بە خوێنی هەژاران دروست دەبێت. 
ئیدی هەرگیز من لەگەڵ شۆڕشدا نیم. فەرماندە ئەیەوێت 
دەڵێت  و  ن��ادات  دەرفەتی  مەلەكیان  بەڵام  باتەوە  وەڵام��ی 
و  شاخ  هاتنە  ئەسڵەن  بگرە  نەلەئێستادا  تۆ  دكتۆر  ببورە 
ترسناك  هەڵەیەكی  شۆڕشەوە  بە  تۆ  كردنی  پەیوەندی 
ئاگات  شار  لە  دەبوو  شاخ،  ڕووبكەیتە  تۆ  نەدەبوو  بوو، 
لە دەردەداران بێت، ئاخر هاوڕێ  شۆڕگێڕ كە چووە شاخ 
كە  بێت  لەوانە  ئاگات  دەب��وو  تۆ  ئەچێت،  مردن  نیازی  بە 
ژیان لە ئامێز دەگرن و خۆیان لە مردن ئەشارەنەوە، ئاخر 
پزیشك  بوون  لەبری  و  هاتنە شاخ  پزیشك  تۆ و سەدان 
بوون پێشمەرگە و وازتان لە تیماركردنی دەردەداران هێناو 
خەریكی یاری شۆڕش بوون، ئەفسوس برادەران شۆڕش 
شوێنی پزیشكان نیە، كاری ئێوە تیمار كردنە نەك كوشتنی 
دوژمن, نابێت لەفەرهەنگی پزیشكدا وشەی دوژمن و نەیار 
دوژمنەكانیشی  تیماری  ئەبێت  پزیشك  تەنانەت  هەبێت 
بكات، ئەوەی كێشەی ئێوە نیە نیشتمان چی بەسەر دێت و 

توشی چی دەبێت.
دك��ت��ۆر ك���ام���ەران ب��ەب��ێ��دەن��گ��ی و س��ەرس��ام��ان��ە گ��وێ 
لەمەلەكیان دەگرێت كە دەیگوت سیاسەت كاری ئێوە نەبوو 
بەڕێوەبردنی نیشتمان ئیشی پزیشكەكان نیە ئێوە نەدەبوو 

بیر لەدەسەڵات و كورسی بكەنەوە ئەوە كێشەی ئێوە نیە 
كەكێ نیشتمان بەڕێوە دەبات, ئیشی ئێوە نیە جیاوازی بخە 
پەیوەندی  ئەوە  فریشتەوە,  و  جەللاد  فەرمانڕەوای  نیوان 
پیرۆز  پیاوێكی  ی��اخ��ود  دیكتاتۆرێك  ك��ە  نیە  ئ��ێ��وەوە  ب��ە 
پەیوەندی  دیلی خاك  و  ئ��ازادی  دەب��ات،  بەڕێوە  نیشتمان 
بەدڵی پزیشكەكانەوە نیە، پزیشك دەبێت برینی جەللاد و 
قوربانی  وەك یەك چارەسەر بكات، كاری پزیشكەكان كەم 

كردنەوەی ئازار و چارەسەری بریندارەكانە.
دەكەونەوە  هەموان  و  هەڵدەسێتەوە  ئایشێ  حەسەنی 
پیاسە بەناو باخ و بێستانەكاندا و دكتۆر كامەران لە نزیك 
مەلەكیانەوە هەنگاو دەنێت و دەڵێ مەلەكی گوڵ چونم بۆ 
لەشار  ئەوەی  بەڵام  بوو،  كردن  بۆ چارەسەر  تەنها  شاخ 
بیرم لێ ك��ردەوە لە شاخ وادەرن��ەچ��وو، من هاتم ئازاری 
چارەسەر  بریندارەكان  هاتم  بكەمەوە  كەم  نەخۆشەكان 
ئەوكاتیش  بوەستێنم،  لاوەكان  خوێنی  نەزیفی  هاتم  بكەم 
نەخۆشخانەكەی  لە  سەرمایەكەمم  هەموو  ئێستا  چەشنی 
هەبوو  لەخەیاڵما  ئ��ەوەی  ب��ەڵام  كردبوو،  س��ەرف  شاخدا 
نەخشەیەك  هیچ  جەنگدا  لە  نەمزانی  من  نەكرا,  جێبەجێ 
وەك خۆی جێبەجێ ناكرێ و شەڕی دەوڵەت و شۆڕش 
بەو شێوەیە مەترسیدارە، من هاتم بریندار چارەكەم كەچی 
واپێویستی دەكرد بریندارە دیلەكان لە پێناو ژیانی بریندارە 
نەزیفی  هەمیشە  دەب��وو  بەرین،  لەناو  شۆڕشگێڕەكاندا 
دیلەكان بە دیار چاومەوە بڕوات، یەكەمین دیمەنی مەرگاوی 
مردنی  تێكدا،  شتێكی  كەهەموو  ب��وو  دی��ل  سەربازێكی 
ئازارشكێنی  دەرزیەكی  كەنەمتونی  ئازارەوە  بەدەم  دیلێك 
لێبدەم سوێندی شەرەفی منی شكاند، كامەران لەو دێڕەدا 

ئەوەستێ و بەبێدەنگی هەنگاو دەنێ و دوای كەمێ بێدەنگی 
هاتنی  هەواڵی  كە  ئێوارە  یەكەمین  كامەران  دەڵێ  مەلەك 
تۆیان بۆ هێنام هەستێكی سەری دایگرتم، لەسەرمدا هەستم 
مندڵیەوە  لە  وام  هەمیشە  من  كرد,  ترسناك  ئازارێكی  بە 
قورس  سەرئێشەیەكی  ڕوودەدات  گ��ەورە  هەڵەیەكی  كە 
باش  دەرمانێك  بەهیچ  كە  سەرئێشَەیەك  دام��دەگ��رێ��ت، 
نابمەوە ، ئەو ئێوارەیەش كە هەواڵی تۆیان بۆ هێنام وام 
لێهات، توشی ژانە سەرێكی قورس بووم، هەستێكی غەریب 
دای گرتم، هەستم كرد مرۆڤایەتی هەڵەیەكی گەورەی تێ 

كەوتووە، هەستم  كرد شتێ لە جێگای خۆیدا نیە.
دەڵێ:  و  دەبڕێت  مەلەكیان  قسەكانی  لەوێدا  فەرماندە 
لە  بیر  و  كەین  ف��ەرام��ۆش  ب��اڕاب��ردوو  ه��اوڕێ��ی��ان   تكایە 
پیرۆزترە  شتێ  ل��ەه��ەم��وو  ئێستا  م��ەك��ەن��ەوە  داه��ات��وش 
وەرگرین.  سروشت  جوانی  لە  چێژ  و  بژین  بالەئێستادا 
تەماشای  دەڵ��ێ:  و  دەچەسپێنێ  قسەكانی  خەزێنە  ق��ادری 
جوانی ئەم سروشتە بكەن، هەناسەیەكی ئاسودە هەڵمژن. 
لە دەستی مەلەك  دەی���ەوێ خ��ۆی دەرب��ازك��ات  ك��ام��ەران 
بۆ  هەڵدەگرین  مەلەكیان  ب��اس��ەی  ئ��ەم  ك��ەواب��وو  دەڵ���ێ: 
كاتێكی گونجاو، مەلەك بە دڵشكاویەوە سەری ڕەزامەندی 
تاداهاتنی تاریكی چێژ لە دیمەنەكانی  ئەلەقێنێ. ئەو ڕۆژە 
باغ و مەزراكانی لادێكە دەبینن و شەو دەچنەوە بۆ ماڵی 
مەلەك  لە  جگە  تێدەپەڕێت  ش��ەو  نیوەی   تا  و  ك��ام��ەران 
كەبەغەمگینیەوە دانیشتووە هەموان كاتەكان بە خۆشی و 
پێكەنین تێدەپەڕێنن، كەلە پێكەنین ماندوو دەبن كامەران بۆ 
بێنێتە قسە دەڵێ: ئەمڕۆ فەرماندە  ئەوەی مەلەكیانی گوڵ 
دەرفەتی نەدای بۆم تەواوكەی پێمان بڵێ بۆچی لە هاتنی 

من بۆ شاخ هەستت كرد شتێ لە جێگای خۆیدا نیە، ئەو 
شتە چی بوو كەلەجێی خۆیدا نەبوو.

م��ەل��ەك��ی��ان��ی گ���وڵ وەك ق��ەوان��ێ��ك��ی ك���ۆن ك��ەل��ە س��ەر 
كرد  هەستم  ل���ەوەی  جگە  دەڵ��ێ  ڕاگیرابێت،  ووش��ەی��ەك 
شتێ لە جێی خۆیدا نیە، هەستم بە ترسێكی زۆریش كرد، 
ترسێك هەموو گیانی تەنیم  ترسێكی سەیر بوو كە هەنوس 
بارانی  ئاگر  لەكاتی  تەنانەت  نەنیشتبوو،  لێ  ترسی وەهام 
گوللەی دوژمنیش بەو جۆرە نەترسابووم، هەستم دەكرد 
ئەوپەڕی ترسناكیە پزیشكەكان بن بەشۆڕش گێڕ ترسناكە 
نەخۆشخانە بۆ شۆڕگێڕ دروست كەی شۆڕشگێڕ مردنی 
هەڵبژاردووە، لەپیێناو خاكدا، هەستم دەكرد دواجار دەبێ 
لە  دواج��ار  هەڵگری  چ��ەك  و  فڕێدەیت  پزیشكی  لیباسی 
بەنێوو چەوانی  بنێی  گوللە  دەبوو  برین  دورینەوەی  بری 

سەربازەكانەوە.
هەمووان بەتامەزرۆییەوە گوێیان بۆ وشەكانی مەلەكیان 
سۆنیا  و  كامەران  خانمی  زیاتر  لەهەموان  وە  ڕاگرتبوو 
بوون كەبەدیقەتەوە گوێیان بۆ  وشەكانی مەلەك ڕاگرتبوو 
سۆنیا چەشنێ  گوێی گرتبوو كەهەستی دەكرد پیاوی ناو 
ڕۆمانەكان قسە دەكات، خانمیش هەنوس گوێی لە پیاوێك 
بەكاربهێنێ،  وشە  دیقەتەوە  بە  هێمنی  بە  ئاوا  بوو  نەبوو 
بوو  ئاسایی  من  لای  دەیگوت  ب��وو  ب���ەردەوام  مەلەكیان 
بوو  ئاسایی  بەشۆڕشگێڕ،  بن  كرێكارەكان  گشت  ئەگەر 
كارگوزارەكان چەك هەڵگرن و پۆلیسەكان چەكی دەوڵەت 
بێنن و بیكەن بە ناوی شۆڕشەوە، ئاسایی بوو مامۆستاكان 
و  چەقۆ  قەسابەكان  ب��وو  ئاسایی  زۆر  هەڵگرن،  چ��ەك 
قەمەكان فڕێدەن و چەك هەڵگرن، ئاسایی بوو حاجیەكان 

بێنە شاخ، زۆر ئاسایی بوو كوڕانی زانكۆ و نازپەروەرەكان 
هەڵگرن  پیاوەكان چەك  پیرە  بوو  ئاسایی  هەڵگرن،  چەك 
ئاسایی بوو باغەوانەكان ببن بە شۆڕگێڕ، زۆر ئاسایی بوو 
لەلام كە رۆژانە مەلای مزگەوتەكانم دەبینی لە لادێكاندا بە 
دەیان  و  دەكرد  جوتیار  خەڵكی  بۆ  پێشنوێژیان  تفەنگەوە 
بەڵام  دادەتاشی،  شۆڕش  حەڵاڵی  بە  سەربارەت  ئایەتیان 
ئاسای نەبوو تۆببیت بە شۆڕگێڕ، ئاسای نەبوو پزیشكەكان 
ڕووبكەنە شاخ، ئاخر ئێمە و سەربازەكان بۆ پزیشك یەك 
شت بووین، پزیشك دەبێ تەنها مرۆڤیەتی بفامێت، نەدەبوو 

پزیشكەكان ڕووبكەنە شاخ.
وەك  ببوو  غەریق  وشەكانی  لەناو  گ��وڵ  مەلەكیانی 
ئامادە  جۆرە  لەو  بابەتێكی  بۆ  خۆی  بێت  دەمێك  ئ��ەوەی 
گەر گشت  بوو  ئاسایی  من  دكتۆر لای  دەیگوت:  كردبێت 
بێ خودانەكان بە تفەنگی شۆڕەوە ببینم، ئەوانەی كەگشت 
كە  بوو  ماركس  ووشەی  هەندێ  مەعریفەیان  سەرمایەی 
هێندە زوو زوو دەیانگوتەوە هەموومان لەبەرمان كردبوو، 
ئەوانەی كە پەرستنی خودایان ڕەت دەكردەوە و بڕوایان بە 
پێغەمبەران نەدەكرد و ماركسیان لەبری خودا و پێغەمبەر 
دەپەرست، ئاسایی بوو كە ئەو پیاوانە ببینم لە شۆڕشدا.  
تفەنگ  و   بە شۆڕگێڕ  ببن  هەمووان  بوو  ئاسایی  دكتۆر 
كەس  زۆر  ئاساییە  لەناوبەرن،  خاك  دوژمنی  و  هەڵگرن 
وەڵامی زوڵم و زۆر بە تفەنگ ئەداتەوە، زۆر كەس ناتوانێ 
عەقڵی  و  بیربكاتەوە  بەعەقڵ  دیكتاتۆریەتدا  زەمەنی  لە 
دەداتە دەست لولەی چەكەكەی, بەڵام كارەسات ئەوەیە كە 
پزیشكەكان ئاوا بیربكەنەوە و لەبری چارەی بریندارەكان 

چەك هەڵگرن بۆ بریندار كردنی دوژمنی خاك.

بابەتەكان  كە  ئ��ەوەی��ە  میللەتە  ئ��ەم  كێشەی  هەمیشە 
تێكەڵ دەكەین و كەسمان نازانین ئەركمان چیە, ئەركەكانی 
سەرشانمان لەبیر دەچێت، ئەركی پزیشك دورینەوەی برینی 
جەستەی بریندارەكانی جەنگە نەك دروستكردنی برین لە 
جەستەی مرۆڤەكانی ئەوبەر، هەموان بە حەپەسانەوە گوێ 
بۆ ووشەكانی دەگرن, یەكەمین جارە گوێیان لەوشەی وا 
دەبێت، مەلەك شتێ ڕەدەكاتەوە كەلەشۆڕشدا پیرۆز بوو، 
لە شۆڕشدا بەشداری كردنی پزیشكێ ئەوپەڕی نیشتمان 
پەروەری بوو، كەچی مەلەك بەوپەڕی بڕوا بە خۆ بوونەوە 

دەیگوت ئەوە هەڵە بوو.
ف��ەرم��ان��دە چ��ی ت��ر خ���ۆی پ��ێ ران��اگ��ی��رێ��ت و م��ەل��ەك 
ڕادەوەستینێ و دەڵێ: مەلەكی گوڵ هەمیشە هەروا بووە، 
ئەركی  داگیركەر  پۆساڵی  ژێ��ر  كەوتۆتە  نیشتمان  كاتێ  
هەموومان بووە بەرگری لێ بكەین، كاتی داگیركەر گوێی 
لە ووشەكانمان نەگرت ناچارین بەگژیا بچین، ئیدی ئەركی 
دەرزی  بە  پزیشكێ  ناكرێت  خۆ  بچین  بەگژیا  هەمومانە 
و مقەست بە گژ تانك و تۆپدا بچێتەوە گەرچی كامەران 
مەلەك  شاخ.  هاتبووە  چارەسەری شۆڕشگێڕان  بۆ  تەنها 
تۆ  فەرماندە  ێ��ت:  دەڵَ و  وەردەگرێتەوە  دەم  لە  قسەكانی 
ئاوا  دەبێت  م��اوە،  ش��ۆڕش  بە  ب��ڕوات  ئێستاش  تەنانەت 
بدوێی دڵنیام لە ناختا هەست بە حەقیقەتی وشەكانی من 
زۆر  شاخ شوێنی  كە  ئەوەیە  لەسەر  من  قسەی  دەك��ەی، 
شۆڕش  لە  نەدەبوو  هەبوون  پیاو  كۆمەڵێ   نەبوو،  كەس 
بئاڵێن. نەدەبوو شاعیرەكان لە شاخ بن، نەدەبوو چیرۆك 
نوس و ڕۆمان نوس و مۆسیقار و نیگاركێش و هونەرمەند 
ئەمانە  كە  بكەنەوە،  ش��ۆڕش  لە  بیر  بێژەكان  گۆرانی  و 

دۆستی  ژی��ان  شیعرێكی  كێ  گێڕ،  ش��ۆڕش  بونە  هەموو 
كێ  چیرۆك،  بە  بكات  شۆڕشگێڕێك  خەباتی  كێ  بنوسێ 
ئاخر  بكات،  میللەت  ژیانی  سەرتاپای  باسی  ڕۆمانێكدا  لە 
ناكرێت مێژوونوسێكبێت مێژووی میلەتێك بنوسێتەوە و لە 
كتێبەكەیدا بڵێت نیوسەدە هەموو پیاوەكانی ئەم میلەتە لە 
شاخ بوون، خەبات تەنها لە لولەی تفەنگەوە ناكرێت، دەتوانن 
پزیشكەكان لە زەمەنی داگیركاریدا بەبێ پارە چارەسەری 
و  بنوسنەوە  حەقیقەت  با  شاعیرەكان  بكەن،  ه���ەژاران 
هونەرمەندەكان  ئاواز،  بە  بكەن  غەمگینمان  مۆسیقارەكان 
ڕاستی ژیان بكەن بە گۆرانی، گۆرانی بێژەكان بۆچی بۆنی 
بە  شمشاڵ  دەستەكان  بە  شمشاڵ  بۆ  بێت،  لێ  باروتیان 
لولەی تفەنگ بژەنن و چەك بخەنە جێگای، ئاخر چەك لە 

كوێ ئاوازێكی ژیان دۆستانەی پێ دەژەنرێت.
مەلەكیان كەمێك دەنگی گڕتر دەبێت و دەڵێت: نەدەبوو 
بەشداربن،  لەشۆڕشدا  بدەین  كچەكانمان  و  ب��ەژن  ڕێگا 
شۆڕگێڕیش  پیاوی  لە  بیر  كچەكانمان  تەنانەت  نەدەبوو 
بكەنەوە، ئەگەر بڕیار بێت ئێمە خۆمان كردبێتە قوربانی بۆ 
نیشتمان و خاك دەبوو ڕێگا نەدەین ژن و كچەكانمان لە 
گەڵمان بسوتێن. دەبوو كارێ بكەین كە ئاگری شۆڕش تەنها 
ئێمە بسوتێنێ ئاخر ئێمە خۆمان بەویستی خۆمان ناو ئەو 
ئاگرەمان هەڵبژاردبوو، بەڵام ئەو ژن و كچانەی كە لەگەڵ 
دەمزانی  هاتبوون من  ئێمە  بە ویستی  بوون هەموو  ئێمە 
كچەكانمان دەیانویست جوانتر بژین و ژنەكانمان حەزیان 
دەكرد ژنی دوكاندارێك بن و كچەكانمان حەزیان دەكرد 
ناو زانكۆ و  خوێندنگاكاندا  لە قەراغ شار و  لەبری شاخ 
دەستی ئەویندارەكانیا بگوشن، ئاخر ئەوە مافی ئێمە نەبوو 

كە ئەوان ناچار كەین بەو ژیانە، كەس مافی ئەوەی نەبوو 
لەبری ئەوان بیر بكاتەوە، ]من تەنها مافی ئەوەم هەیە بۆ 
خۆم بیر بكەمەوە و ژیانی داهاتووم دیاری بكەم، تەنانەت 
مەرجێ  بە  ئەویش  بكەمەوە  لەخۆكوشتنیش  بیر  دەتوانم 
دروس��ت  كەسێك  دڵ��ی  و  رۆح  لەسەر  برین  من  مەرگی 
نەكات[ نەدەبوو شاخ و شۆڕش یەك ژنی لێبێت, جگە لەو 
ژنانەی بەبیركردنەوی خۆیان هاتبوون ئاخر ژنانێك دایك 
لە  بیر  بوون و كچانێك كە دەب��وون بەدایك چۆن دەبوو 
بیركردنەوە  لەبری  مێ  ڕەگەزی  دەبوو  بكەنەوە،  شۆڕش 
لە شۆڕش  وانەی میهرەبانیان بە جەللادەكان بگوتایەوە، 
نەدەبوو  بچۆڕایە,  چاویان  لە  ژی��ان  شیلەی  ژن��ان  دەب��وو 
سەرقاڵی  وە  مێ  نێرو  و  بچوك  و  گ��ەورە  بە  میللەتێك 
ت��ەڕو وش��ك بە ئاگری ش��ۆڕش و ڕقی  ش��ۆڕش بین، بۆ 
دیكتاتۆر بسوتێن، ترسناك بوو لای من چەك لە دەستی 
میهرەبانترین بونەوەردا ببینم، بونەوەرێك كە سروشت تا 
ئەو پەڕی سنور جوانی و ناسكی پێ بەخشیوە. بەڵام لەوە 

ترسناكتر هاتنی تۆ و پزیشكەكانی تر بوو بۆ شاخ.
دكتۆر  پرسینەوەی  لێ  ئەوەی شەوی  وەك  ئەوشەوە 
كامەران بێت، هەمووان هیلاك دەبن و دەچن لە جێگاكانی 
تەنها مەلەك وكامەران و كچەكەی سۆنیا  ئەنون  خۆیاندا 
دەم��ێ��ن��ن��ەوە ك��ەچ��ەن��د ج��ارێ��ك ك��ام��ەران دەڵ���ێ كچم بڕۆ 
ئەو  دەك��ات،  تەواو  مامە مەلەك شەوی حسابی من  بنوو 
بەلاقرتێوە دەڵێ، بینەری شەوی حسابی )سامری بابلیم(, 
كامەران ڕودەكاتە كچەكەی و دەڵێ عەیار ئەمەت لە كوێ 
هێنا، كچەكەی دەڵێ ئەو كارەكتەری نا  ڕۆمانێكە لە دوای 
جەنگ حسابی لەگەڵ دەكەن و دواجار مەحكومی مردنی 

دەكەن، مەلەكیانی گوڵ بەدەم زەردەخەنەیەكەوە دەست بە 
قژی كچەكەدا دێنێت و دەڵێ: نامەترسە باوكی تۆ تاوانەكەی 
هێندە قورس نیە, ڕوودەكاتەوە كامەران و دەڵێ: یەكەمین 
ئێوارە كە هەواڵی هاتنی تۆیان بۆ هێنام گوتیان پزیشكێ 
پەیوەندی  چارەسەركردنەوە  پێداویستیەكانی  بەسەرجەم 
كردووە بە شۆڕشەكەمانەوە، هەمووان خۆشحاڵ بون من 
نەبێت، دەزانی یەكەمین جاریش كە تۆم بینی هەستم بەچی 
كرد، ئەو ڕۆژە هەستم كرد نازناو لەگەڵ دەسەڵات تۆی 
نەپزیشكیم  ڕام��ام  لە قوڵایی چاوت  ك��ردووە، زۆر  كوێر  
هەستم  بویت،  بەجەرگ  نەجەنگاوەرێكی  بینی  چاوتا  لە 
تا  هاتبویت  هاتوویت،  دەس��ەڵات  دەستی  گرتنە  بۆ  ك��رد 
تۆم  من  رۆژە  ئ��ەو  هەبێت،  كورسیەكت  ش��ۆڕش  دوای 
تفەنگ  و  بەتاقم  تۆ  بەر چاو،  هاتە  بچوك  منداڵێكی  وەك 
لە  تەنكەوە  بەچاویلكەیەكی  پێداویستییەوە،  جانتایەك  و 
لاواز  پیاوێكی  تۆ  ك��ام��ەران  ببورە  نەدەچویت،  شۆڕگێڕ 
بویت, بە منداڵێك هاتیە بەرچاوم بە جوتێ چاوی شین و 
هەندێ گەندەمووی لاجانگ و كراسێكی قۆڵ كورتی كاڵەوە 
لە كوڕە نازدارەكانی شار ئەچووی ببورە دكتۆر كامەران 
ئەو ڕۆژە كە چەكی شانی چەپ و جانتای شانی ڕاستت 
سەرنجی ڕاكێشام  ویستم بڵێم جەنابی دكتۆر تۆ بەئەوەی 
شانی چەپت مرۆڤ بریندار ئەكەیت و بەوەی شانی لای 

ڕاستت بریندارەكان چارە دەكەیت.
كارەكەت  مرۆڤ  شانی  سەر  فریشتەكانی  وەك  ڕێك 
دیاری كردبوو، شانی چەپ بۆ گوناهوو شانی ڕاست بۆ 
چاكەكردن، ببورە ئەو ڕۆژە تۆ لە چاوی منا وابووی چەند 
جارێك ویستم بڵێم ببورە تۆ بەكەڵكی شۆڕش نایەی، ویستم 



201 باخەوانی گوڵەکان

بڵێم تكایە بڕۆرەوە بۆ شار و لەوێ چاودێری مناڵی هەژاران 
بكە،  چارەسەر  بریندارەكان  پێشمەرگە  و  سەرباز  و  بكە 
ئەوانەی ئیمە بریندرایان دەكەین، ئەوانەی جەللادێك بەزۆر 
دەیان نیرێت بۆ كوشتنی ئێمە و ئێمەش بە قەستی كوشتن 
گوللەبارانیان دەكەین ، ویستم بڵێم تكایە بڕۆ لەشار هەڵەی 
برینی  تیماركردنی  پزیشكەكان  ]ئیشی  كەوە،  ڕاست  ئیمە 
سیاسەتە[. بەڵام كەبینیم تۆ زۆر دڵ خۆشی بەستایشەكانی 
ئاسا  تۆی  ئەوانەی  فەرماندەو  لای  وبرادەرانی  فەرماندە 
بینی  تۆم  دەك��ردەوە، كە شادومانی  دووب��ارە  وشەكانیان 
هیچم نەگوت و هەستم كرد تۆش دەبیت بەلاریەكی تری 
شۆڕش. بەڵام دڵنیا بووم كە هەرگیز نابی بەسەڵاتدارێكی 
و  هەیە  بەهێزی  بە  پێویستی  دار  دەسەڵات  ئاخر  گەورە، 
تۆش پیاوێكی لاواز بویت، پیاوە لاوازەكانیش لە شۆڕشدا  
كەمجار دەگەنە لوتكە چونكە شۆڕش پێویستی بەهێز هەیە 
نەك ئەقڵ، پیاوی سیاسی وەك كەوتبێتە ناو پاڵەوان بازی 
دەویست،  چوارشانەی  و  بەهێز  پیاوی  شۆڕش  وەهایە، 
هەبێت،  باشی  بوێریەكی  و  گەورە  سێبەرێكی  كە  پیاوێك 
هەستم دەكرد تۆ ئەو شتانەت نەبوو، لە حەقیقەتدا پیاوێك 
كە بەنیازی گرتنەدەستی دەسەڵات بێت، دەبێ دۆستەكانی 
لە دوژمنەكانی زیاتر لێی بترسن، دەبێت عاشقانی كورسی 
تۆ  كرد  هەستم  بڕوات،  دوایانەوە  لە  خوێن  جۆگەلەیەكی 
هەستم  كورسی،  بگەیتە  ناو جۆگەلەی خوێندا  بە  ناتوانی 
كرد بە هەڵە هاتووی، ئەوان ئەو شەوە تا سەفەری تاریكی 
دەمێنەوە بەبەردەوامی مەلەك قسە دەكات و كچ و باوك 
دەركەوتنی  لەگەڵ  بەڵام  دەگ��رن،  گوێ  تامەزرۆییەوە  بە 
كامەران  دكتۆر  ماڵی  لە  ماڵئاوایی  خۆر  تیشكی  یەكەمین 

دەكەن و دەكەونەوە ڕێ بەشوێن كۆساری حەكیمدا.
زۆر  تۆ  مەلەك  ئەڵێ  فەرماندە  پشویاندا  لەیەكەمین 
سەرودڵی كامەرانت گرت لەشۆڕشدا پیاومان هەبوو زۆر 
دەڵێ  تاڵەوە  خەندەیەكی  بە  مەلەك  بوو،  ترسناكتر  لەئەو 
دەزانم مەبەستت لە )حاكم وریا( یە بەڵێ ئەویش لەخواری 
دكتۆر كامەرانەوە ترسناك بوو، ئەو پیاوە هەموو یاساكانی 
فەرامۆش  یاساكانی  و  دادگ��ا  كەچی  ب��وو  لەبەر  دونیای 
كردن  دادگایی  بێ  بە  شۆڕشەوە  لەناو  هاتبوو  كردبوو 
حەسەنی  دەن��ا.  ڕژێمەوە  سەربازەكانی  بەسنگی  گوللەی 
ئایشێ قسەكەی دەبڕێت و دەڵێ: با لەبیرم نەچێ لە یەكێك 
سەر  ك��ردە  هێرشمان  بوو  زستانێك  كە  هێرشەكاندا  لە 
بارەگایەكی ڕژێم لەسەر سنور لەبیرمە بەفرێكی زۆر باری 
بوو سەربازەكان بێ ترس و پاسەوان نوستبوون بە خێرایی 
دەستمان بەسەر بارەگاكەدا گرت و بە بێ بەرگری یەكێ لە 
سەربازەكانمان كوشت كە دەستی بۆ چەك برد و ئەوانمان 
بە دیل گرت، من ئەو شەوە تەرمی ئەو سەربازەم نیشانی 
كوڕەمان  ئەم  ئیمە  بڵێ  پێم  حاكم  گوتم  و  وری��ادا  حاكم 
بە پێی چ ماددەیەكی یاسایی كوشت، حاكم گوتی ئیمە لە 

جەنگداین لە زەمەنی جەنگدا یاسا نامینێ. 
من گوتم ئاسانەلای شۆڕشگیڕێكی وەك ئێمە لەزەمەنی 
یاساناسێك  ناكرێت  بەڵام  نەمێنێ,  یاسا  خاكدا  سوتماكی 
بیانوو بۆ نەمانی یاسا بێنێتەوە و كاربكات بۆ نەمانی یاسا, 
لەیاسا  داكۆكی  یاساییدا  بێ  سەری  لەو  تۆ  دەب��وو  گوتم 
لەسەر  نەمانی  كەمەترسی  گرنگە  كاتەدا  لەو  یاسا  بكەیت 
لە  ئێمە  دەڵ��ێ:  دەدات��ەوە و  بێت، مەلەكیانی گوڵ وەڵام��ی 
شۆڕشدا شتەكانمان تێكەڵا كردبوو، حاكم وریا بە بیانوی 

پیرۆزی شۆڕش یاساكانی دونیای خستە ژێر پێی و دژی 
بنەماكانی خۆی ڕاوەستا و لەبری تەرازوی یەكسانی چەكی 
پێناو شۆڕشدا  لە  ئێمە  ب���رادەران  ئەفسوس  ش��ان،  ك��ردە 
نەدا،  لە زۆر شت كرد و گرنگیمان بە هیچ  چاوپۆشیمان 
من هەستم كرد هاتنی حاكم بۆ شاخ ئەو پەڕی سوكایەتیە 
بە ژیان و یاساكانی دونیا بەڵام نەدەبوو هیچ ناڕەزاییەك 
دەڵێ:  و  مەسەلەكەوە  ناو  دێتە  خەزێنە  ق��ادری  دەرب��ڕم، 
لەبیر بچێت حاكم وریا گەورەترین  ئەوە  نابێت  ب��رادەران 
بە  ڕەوایی  دەیتوانی  ئەو  تەنها  كرد,  بە شۆڕش  خزمەتی 
بكات  یاسایی  س��ەرب��ازەك��ان  خوێنی  و  ب��دات  هێرشەكان 
ئەوئیشە  دەرك��ات,  دیلەكان  كردنی  گوللەباران  حوكمی  و 
بیركردنەوەی  دەی��گ��وت  ئ��ەو  ئ���ەوەی  دەك���را,  ب��ەو  تەنها 
نەدەویست ناوبانگی شۆڕشی جوان كردبوو زۆربەی پیاوە 
نەخوێندەوارەكان بەهۆی ناوبانگی ئەم پیاوانەوە دەهاتن, 
ڕژێم ئەوكات وای بڵاوكردبویەوە كەپیاوانی شاخ كۆمەڵێ 
و  ماڵداری  ترسی  لە  كە  تەمبەڵن  نەخوێندەواری  كەسی 
كاسبی و سەربازی هەڵهاتبوون، وا بڵاو بوو كە شۆڕش 
بەڵام  ك��راوە،  دروست  تێكدەرەوە  مرۆڤی  هەندێ  لەلایەن 
لە  هەندێ  و  دكتۆركامەران  و  وریا  حاكم  هاتنی  بە  ئێمە 
پیاوانی  لە  نیە  بریتی  كەشۆڕش  سەلماندمان  تر  پاوانی 
پیاوانی یاساشی  بەڵكو پزیشك و  تێكدەر  نەخوێندەوار و 

تیایە.
دەك��ەوێ��ت��ە سەر  ت��اڵ  خ��ەن��دەی��ەك��ی  ئایشێ  ح��ەس��ەن��ی 
وریا  ترسناكی حاكم  دەڵێ: خەزێنەی دۆست  و  لێوەیەوە 
تەنها لەمەدا بوو كەئەو وەك پیاوێكی ئاسایی نەهاتە شاخ 
و پێشگری حاكم بەناوەكەیەوە بوو، لەژێر ناوی حاكمیدا 

خۆی شاردبوویەوە، ئەو بێ ناو نەبوو تالەشۆڕشدا ناوێك 
شۆڕش،  خزمەتی  خستیە  هەبوو  ناوێكی  بكات،  دروست 
دەكرێت من وا لێكی بەمەوە كە هەڵەی مرۆڤێكی ئاسایی 
بچوكی  هێندەی  ڕەنگە  ئاساییە،  نەخوێندەوار  س��ادەی 
خۆی لە ژیان تێگەشتبێ، هەڵەی بازرگانێ ئاساییە ڕەنگە 
كۆكردنەوەی پارە كوێری كردبێت، مناڵێكی لاسار ئاساییە 
مەینۆش  هەرزەكارێكی  دەشكێنێ  پەنجەرەیەك  شوشەی 
دەچێتە  ئاسایی  ئەمانە  لەهاوڕێكەی  دەدات  ئاساییە چەقۆ 
ب��ەردەم��ی حاكمێك و ڕەن��گ��ە س��زای��ان ب���دات، ب��ەڵام ئەی 
حاكمێك هەڵەی كرد چی بلێین چ پاساوێكی بۆ بدۆزینەوە. 
دەڵێ  و  وە  ئایشێ  قسەكانی حەسەنی  ناو  دێتە  فەرماندە 
قسانە  بائەم  كوێ  هیچ  نامانگەیەنێتە  دانیشتن  ب��رادەران 
بەدەم ڕێگاوە بكەین. ئەو رۆژە دوای زەمەنێ بیركردنەوە 
مەلەكیانی گوڵ بەدەم ڕێگاوە لە فەرماندە ئەپرسێت دەزانی 
لە هەموو ئەمانە ترسناكتر لەشۆڕشدا كێ بوو ؟ فەرماندە 
گوڵ  مەلەكیانی  رائەوەشێنێ  سەری  نەخێر  نیشانەی  بە 
دەڵێت: لە هەمووان زیاتر )مەلا هەژار( ڕۆحی منی ئەكوشت 
و ئازاری ناوەوەی منی دەدا. من پێشبینی زۆر شتم دەكرد، 
هەمیشە دەمگوت شۆڕش بەچكە مار بە خێودەكات، لەوێدا 
لە  گوڵ  مەلەكی  دەڵ��ێ  و  دەبڕێت  پێ  قسەكەی  فەرماندە 
بوو  دوای شۆڕش ڕووە جەللادیەكەی مەلا دەركەوت و 
درەنگ  زۆر  نیشتیمانەوە،  شانی  بەسەر  گران  بارێكی  بە 
خواناسیدا  پ��ەی��ژەی  ب��ە  خ��ودای��ە  ب��ێ  پ��ی��اوە  ئ��ەو  زانیمان 
هەڵزناوە و ویستویەتی بگاتە كورسی، دواجار دەركەوت 
دەیان ساڵ بۆ فریودانی ئێمە سوژدەی بۆ خوداش بردووە، 
تۆ ڕاست بویت مەلەكیان ڕاستت كرد ئەو پیاوە ترسناك 

لە  بوو  خاڵی  ڕوحی  نەدەبینرا  لەچاویدا  میهرەبانی  بوو، 
ژیان دۆستی، لەسەنگەرەكاندا دەستی لەهیچ نەدەپاراست، 
دوای  ج��ار  س���ەدان  ڕان���ەدەگ���رت،  دیلێكی  هیچ  ت��ەن��ان��ەت 

جەنگەكان بەدەستی خۆی دیلەكانی گوللە باران دەكرد.
مەلەكیانی گوڵ بە هەنگاوێكی خێرا مەودای نێوان خۆی 
و فەرماندە كورت دەكاتەوە و هەر بەدەم ڕێگاوە دەستی 
دەگرێت و دەڵێ: هاوڕێم لە شاخ دەیان جار دەمگوت مەلا 
هەژار نابێت نوێنەری خودا بێت و بەناوی خوداوە وڵاتێك 
فریوبدات، دەمگوت خودا پاسەوانی ناوێت, خودا پێویستی 
بەشاگرد نییە و نابێت خەڵك بە خودا بترسێنین  بەترسی 
خودا شۆڕش پیرۆزكەین دەمگوت ترسناكە شۆڕش و دین 
تێكەڵ كەین لەبری خودا فەرمان دەركەین, ئاخر ترسناكترین 
شت لەم دونیایەدا مەسەلەی دەستكاری كردنی ئاینەكانە، 
ئاساییە بە هەر ناوێكەوە هەڵە دەكەی، ئاساییە لە ژێر ناوی 
هەر فەلسەفەیەكدا خەڵكی فریوو دەدەی، بەڵام ئاسایی نیە 

خودا بەكاربێنی بۆ گەیشتن بە ئامانجەكانت.
فەرماندە پەنجەكانی مەلەك دەگوشێت و بەقاچ بەردێك 
ئەفسوس مەلەكی گوڵ   : دەڵێ   لەسەر ڕێگاكە لادەب��ات و 
تۆ ڕاست دەرچوویت، دواجار مەلا هەژار خودای لە دژی 
هەموومان بەكارهێنا و بەناوی خوداوە خوێنی هەموومانی 

حوڵاڵ كرد.
ڕویدا؟  چۆن  ئەوە  دەپرسێت،  بەسەرسامیەوە  مەلەك 
كە  ئایشێ   حەسەنی  ك����ردەوە؟  بیری  ج��ۆرە  ب��ەو  چ��ۆن 
لە پێشەوە دەبێت ئاوڕ دەدات��ەوە و دەڵێت  چەند مەترێك 
ڕویدا،  فەرماندەوە  لەهەڵەكانی  یەكێك  لەئەنجامی  ئەوەش 
قادر كە مێك لەدواوەیە و پێش دەكەوێت و دەڵێ  : بەڵێ  

لەئەنجامی تاقیكردنەوەیەكی هەڵە ڕویدا، فەرماندە دەستی 
مەلەك زیاتر دەگوشێت و دەڵێ  هاوڕێم ڕاست دەكەن من 
دواجار  بەڵام  تاقیكردەوە،  مەلاهەژارم  شۆڕش  دوای  لە 
تاقیكردنەوەیەكی مەترسیدار دەرچوو، ویستم تەواو دڵنیا 
بمەوە لە ڕووە جەللادیەكەی ، گەرچی هەموومان دەمانزانی 
چەندە خۆپەرست و تینوی دەسەڵاتە، بەڵام نەمزانی بوو 
یەكجار بەو جۆرە لە پێناو كورسیدا خودا دەكات بە گژماندا 
و حوكمی مردن دەسەپێنێ  بەسەرماندا، ئێوارەیەك بانگم 
كرد گوتم مەلا هەژار تۆ ئیدی ڕەزامەندی خودات بەدەست 
ئیدی  نیشتیماندا كردووە،  لەڕزگاری  بەشداریت  هێناوە و 
دەتوانیت بچیتە مەعبەدێكەوە و لەوێوە درێژە بە خودا ناسی 
بدەیت، گوتم ئیدی نیشتیمان پێویستی بەكەسمان نەماوە، 
دەدات��ەوە، هەمان وشەكانی  پاداشتت  بۆخۆی  ئیدی خودا 
خۆیم بەكار هێنایەوە، هەمان ئەو وشانەی كە خۆی لاوانی 
پێ  فریوو دەدا، كەچی ئەو شێتگیر بوو، بەتوڕەییەوە گوتی 
ئەمەی  لە سوكایەتی كردن،  فەرماندە وشەكانت جۆرێكن 
گوت و بەتوڕەییەوە چووە دەرەوە و بە توندی دەرگاكەی 
درێژم  نامەیەكی  شەوە  ئەو  داخستەوە،  خۆیەوە  ل��ەدوای 
لە مەلا ه��ەژارەوە پێگەیشت كە نوسی بووی گەورەترین 

پۆستی وڵات دەبێت هی ئەو بێت.
بازنەی شۆڕشگێڕی  لە  و  نەكرد  بۆ  ئ��ەوەم  من  بەڵام 
بزانم،  ئەو  توڕەیی  سنوری  دوا  ویستم  دەرەوە،  كردمە 
بەڵام ئەو لەوەش توڕە تر خۆی دەرخست كە من چاوەڕێم 
پەیامی  دەی��ان  بگرێت،  خۆی  هەفتەیەك  نەیتوانی  دەك��رد، 
ئەم  بەسەر  مانگێ   نەیهێشت  بۆناردم،  ئامێزی  هەڕەشە 
هەژار  مەلا  گوتیان  هێنام  بۆ  هەواڵیان  تێپەڕێت  كێشەیەدا 



207 باخەوانی گوڵەکان

كۆكردۆتەوە  خراوەكانی  پەڕاوێز  و  یاخی  پیاوە  هەموو 
و گروپێكی یاخی لێ  پێك هێناوون، ئیدی گروپێكی یاخی 
بەناوی جەنگاوەرانی خوداوە پێك دەهێنێت  و لە شاخێكی 
دژی  لە  ڕادەگەیەنێت  جیهاد  بانگەوازی  سەختەوە  زۆر 

هەموومان.
ئیدی زۆربەی ئەو لاوانەی لە خۆی كۆكردەوە كە بەناوی 
لە  پیاوانەی  داب��وون، هەموو ئەو  لە شاخ فریوی  خوداوە 

دەوری خۆی كۆكردەوە كە لە شۆڕش یاخی ببون. 
حەسەنی ئایشێ  وشەكان لەدەمی فەرماندە وەردەگرێت 
و هەر بەدەم ڕێگاكانەوە دەڵێ  : ئیدی لەوێوە مەلا هەژار 
كەوتە دژایەتی كردنی هەموومان، دەستی كرد بە بەیاننامە 
بڵاوكردنەوە لە دژی هەموومان، ئیدی وای لە هەوادارانی 
گەیاند كە گوایە من بێ  ئەمری خودا ئەكەم، جەنگی لەگەڵ 
گوایە  كە  كردبوویەوە  بڵاو  وای  ڕاگەیاند،  كوفر  و  ئێمە 
ئێمە دەسەڵات دەدەینە ئەو كەسانەی كە خودا ناناسن، ئەو 
خوانەناسی  هەموومان  كە  دابوو  جاڕی  دونیایا  گوێی  بە 

مەلعونین  و دەمانەوێت، بێ  باوەڕی پەرە پێبدەین.
فەرماندە پەنجەكانی مەلەك بەردەدات و دەست دەخاتە 
: كیشەی سەرەكی من ئەوە بوو كە  سەرشانی و دەڵێت 
لە شۆڕشدا مەلا هەژارمان وەك پیاوێكی پیرۆز بە میللەت 
دەبوو  بەستبوو،  ئێمەی  قاچی  و  ئەوە دەست  ناساندبوو، 
ئەوەی  هەموو  و  ڕاوەستین   ڕابردوومان  هەموو  لەدژی 
لە سەر مەلا هەژار گوتبوومان دەبوو دەستی لێهەڵگرین، 
مەلەك هەر بەدەم ڕێگاوە دەڵێت: ئاخر فەرماندە هەڵەكان 
ل��ە س��ەرچ��اوەوە ك��راب��وون ن��ەدەب��وو ل��ە س��ەرەت��اوە ئەو 
كردبوو،  مەلا  بەمەترسیەكانی  هەستم  من  بكرێن،  هەڵانە 

پێویستمان  كات  ئەو  گوڵ  مەلەكی  ئاخر  دەڵێت  فەرماندە 
لەدەوری شۆڕش  لاوان  دەبوو  هەبوو  هەژارەكان  بەمەلا 
هێزی لاو زۆرج��ار  ك��ۆك��ردن��ەوەی  ب��ۆ  ئیدی  ك��ۆك��ات��ەوە، 
بەكارهێنانی خودا باشترین ڕێگایە، ئێمە دەبوو دەیان جۆر 
پیاو  زۆرترین  بۆئەوەی  هەبوایە  پیاوی شۆڕشگێڕمان  لە 
كۆكەینەوە لەدەوری شۆڕش، دەبوو لەم سەری چەپەوە بۆ 
ئەو سەری ڕاست پیاومان هەبێت، ئیدی ئەو ببو بەپیاوێكی 
پیرۆز لای بەشێك لەمیللەت، نەدەبوو ئاوێنەی جوانیەكانی 

لە چاوی میللەتدا بشكێنین. 
مەلەكیانی گوڵ ئاوڕ لە فەرماندە دەداتەوە و ڕادەوەستن 
و دەڵێ  ئاخر ئێوە دەبوو هەستی پێبكەن من لە یەكەمین 
ئێوارەی هاتنیەوە بۆ شاخ گومانم لێی هەبوو، لە هەفتەی 
یەكەمدا لە دژی ڕاوەستام و چەندین جاریش گوتم ناكرێت 
مینبەری مەعبەدەكان بەكاربێنین بۆ سودی شۆڕش، دژی 
ئەوە بووم كە خودا بەكاربهێنرێت، دەمگوت باشتەكان لە 
و  سیاسەتەوە  خزمەتی  نەخرێتە  باخودا  خۆیاندابن،  جێی 
پیرۆزیەكان لەكەدار نەكەین. بەردەوام دەبوونەوە لەسەر 
ڕۆشتن و مەلەك لەبەر خۆیەوە دەیگوت ئاخر ئاسایی بوو 
شۆڕش بەناوی هەر شتێكەوە دەكرێت، لەژێر هەر ناوێكدا 
لەپشتی  ئاساییە،  كورسیەكاندا  بەسەر  دەگریت  دەس��ت 
هەرشتێكەوە خۆت دەشاریتەوە و هەر دەمامكێ  دەبەستی، 
خۆتەوە  بچوكی  ئاستی  بهێنیتە  خ��ودا  نیە  ئاسایی  ب��ەڵام 
ئاسایی نیە خودا بهێنیتە نێو یاریەكانی خۆتەوە، باخوداش 
هیچ نەبێت، باهەر بونیشی نەبێت، با لەخورما دروست كراو 
یان لەبەرد داتاشراویش بێت، گرنگ ئەوەیە ملیۆنان خەڵك 
بەپیرۆز و خودای خۆیانی دەزانن، گرنگ نیە لێرە و لەوێ  

كۆمەلێك پیاو بانگەشەی نەبونی خودا ئەكەن و ئەیانەوێت 
بیسەلمێنن كە خودا دروستكراوی دەستی ئێمەیە نەك ئێمە 
لای  خودا  ئەوەیە  گرنگ  بین،  ئەو  دەستی  دروستكراوی 
خەڵك پیرۆزە و نەدەبوو ڕێگا بدەین مەلا هەژار بیهێنێتە 

نێو یاریەكانمانەوە.
دەڵ��ێ   و  دەدات����ەوە  م��ەل��ەك  وەڵام���ی  ئایشێ   حەسەنی 
ه����اوڕێ  ت��ۆ ڕاس���ت دەك���ەی���ت، ئ��اس��ای��ی��ە گ���ەر ق��ارەم��ان��ی 
ئەفسانەیی دروست بكرێت و دواتر لە سەر شەقامەكانی 
شاردا پەیكەریان بۆ دروست بكرێت و وێنەكانیان بەسنگدا 
هەڵبواسرێت، بەڵام كارەساتە لەپشت ناوی خوداوە خۆمان 
بشارینەوە، ئاخر هاوڕێم مەعبەدەكان كاری خۆیانیان هەیە 
و ش��ۆڕش ك��اری خۆی هەیە، ئ��ەوە ك��اری م��رۆڤ نیە كە 
ئیشەكانی سیاسەت و خودا تێكەڵ بكات، فەرماندە دێتە ناو 
باسەكەوە و بەدەرونێكی تێك شكاوەوە دەڵێ : ئەو وشانەی 
لە مینبەری مزگەوتەكانەوە دەردەچن سەنگ و قورسایی 
پشتاوپشت  بە  ئاینیان  كە  مرۆڤانەی  ئەو  هەیە،  خۆیانیان 
بۆ ماوەتەوە و خودایان لە ڕێگای زانین و پەی بردنەوە 
نەدۆزیوەتەوە و لەڕێگای مەلا هەژارەكانەوە خودا دەناسن 
ترسناكن، )ترسناكترین خودا ناس ئەوانەن كە جەوهەری 

خودا ناناسن و بەشمشێرێكەوە بەرگری لێدەكەن (
ناڵێت،  وشەیەك  كەس  فەرماندە  وشانەی  ئەم  دوای 
ئیدی ئەو شەوە بەهیلاكیەوە لەناو ئەو چیایانەدا جێگایەك 
دەدۆزنەوە بۆ پشوو، بەخێرایی پاكی دەكەنەوە و ئامادەی 
دەكەن بۆ ئیسراحەت كردن، ئەو شەوە لەوێ  دەمێننەوە و 
دوای پشودانێكی زۆر و چا خواردنەوە فەرماندە دەیەوێت 
بە مەلا هەژار،  بهێنێتەوە قسە سەبارەت  دووبارە مەلەك 

و  لێدەكات  تری  چایەكی  داوای  مەلەكەوەو  تەنیشت  دێتە 
دەیان  لەبیرتە  گوڵ  مەلەكی  دەڵێ :  خواردنەوە  چا  بەدەم 
و  خودا  كارەكانی  دەتگوت  و  دەكرد  لەگەڵی شەڕت  جار 
بە  دەچویت  جار  دەی��ان  مەكە،  تێكەڵ  ش��ۆڕش  كارەكانی 
لە  ئاسمان  و  زەوی  سیاسەت  و  دی��ن  دەتگوت  و  گژیدا 
چاكەوە  ئاگری  كردنی  خۆش  ب��ەدەم  مەلەك  نێوانیاندایە، 
: ئاخر ئەی دۆست ئەوە گەورەترین نادادپەروەری  دەڵێ  
و نا ئەخلاقیە پیرۆزی بەتفەنگ بدرێت و بەناوی خوداوە 
خوێنی مرۆڤ حەڵاڵ بكەیت، ئاخر خودا پاسەوانی ناوێت، 
خودا جەنگاوەری ناوێت، خودا هێندە بێ  هێز نیە پێویستی 

بە مەلا هەژارەكان بێت بەرگری لێ بكەن.
فەرماندە لەژێر لێوەوە دەڵێ  : دواجار مەلاهەژار كاری 
خ��وداوە  بەناوی  شۆڕشیان  پیاوی  ه��ەزاران  ك��رد،  خۆی 
گوللەباران كرد، لەشارەكاندا كەوتە لەناوبردنی نەیارەكانی 
لەشارەكاندا  خوێنی  ڕوب��ارێ   خودا،  نەیاری  وەك  خۆیان 
كە  ل��ەن��اوب��رد  پیاوانەشی  ل��ەو  ه��ەن��دێ   تەنانەت  ڕاكێشا، 
هەژار  مەلا  دواج��ار  ن��ەدەه��ات،  دەرەقەتیان  دیكتاتۆریش 
بووبە سەرلەشكری گەورەترین سوپا بەناوی جەنگاوەرانی 
خوداوە، ئیدی سوپایەكی لەو مناڵە نەفامانە پێك هێنا كەلە 
گەورەترین  دواج���ار  خوڵقابوون،  ش��ۆڕش  بۆ  ئ��ەزەل��ەوە 
جەنگی لەنێوان ئێمەو خودایا پێك هێنا، ویستی هەموومان 

لەناو بەرێت و بۆ خۆی ببێت بە خودای ئێرە. 
بەدرێژایی قسەكانی فەرماندە مەلەك بەدارێك یاری بە 
فەرماندە  لە  ئاوڕ  ئ��ەوەی  بێ   لەوێدا  دەك��رد،  چاكە  ئاگری 
باتەوە دەڵێ : هاوڕێ  بەشێكی زۆری ناشرین بونی وێنەكەی 
كرد  وامان  ئێمە  هەیە،  بەخۆمانەوە  پەیوەندی  هەژار  مەلا 

كە میللەت بەپیرۆزیەوە لەهەموو شۆڕشەكان بڕوانن، ئێمە 
هەیكەلی  بە  تەواومان  موتڵەقی  و  كەڕەوایی  بووین  هەڵە 
شۆڕش بەخشی و نەمانگوت شۆڕش لەو پێستەدا پیرۆزە 
شۆڕشگێڕی  مەرجەكانی  ئەوە  نەمانگوت  ڕەوای��ە،  ئاوا  و 
حەقیقیە، ئێمە هیچمان نەگوت سەبارەت بەڕەوایی شۆڕش، 
تەنها گوتمان ئەوەی چەكی لەشان كرد و ناوی نیشتیمانی 
گەشەی  كونەوە  لەو  كرم  وەك  ه��ەژار  مەلا  پیرۆزە،  هێنا 
ئاڵای شۆڕشی  هەركەسێك  كە  كرد  وامان  ئێمە  ك��ردووە، 
بەرز كردەوە لاوان كوێرانە بێ  بیركردنەوە دوای بكەون، 
تەواومان  پیرۆزی  و  تەواو  ڕەوایی  كە  بمانزانیبایە  دەبوو 
دەكەن،  شۆڕشەكان  هەموو  بەشداری  لاوان  دابەشۆڕش 
ئەویش  و  مەلەك  تەنیشت  دێتە  بەغەمگینیەوە  فەرماندە 
ئاگرەكەوە  بە  ك��ردن  ی��اری  ب��ەدەم  و  هەڵدەگرێت  داری��ك 
دەڵێ : مەلەك لە شاخیش دەیان جار دەمگوت لە شۆڕشدا 
ناتوانرێت هەموو شتەكان بخرێتە ژێر كۆنترۆڵەوە، ناكرێت 
جار  زۆر  ب��ڕوات،  پ��لان  و  نەخشە  پێی  بە  شتێك  هەموو 
ئەو شتانەی كە دەبوو بكرێت و ساڵێك هەوڵمان بۆ دەدا  
پێ   شكستی  ناوخۆمان  سیخوڕێكی  یان  دوژم��ن  پلانێكی 
دەهێنا، زۆرجار پیاوێكمان دەكرد بە چاودێر بەسەر سەدان 
بۆدەهات  هەواڵمان  ڕۆژێ��ك  چەند  دوای  كەچی  پ��ی��اوەوە 
دەبێت  دواجار  ك��وژراوە،  و  لێیدراوە  لەدواوە  كەلەجەنگێدا 
بۆ  كاتێ   ئاگرە،  چەشنی  كەشۆڕش  نەچێت  بیر  ئەوەمان 
ئاخر  بسوتێنێ ،  دۆستیش  نیە  دور  دەدەی��ن  تاوو  دوژمنی 
ئاگر دۆست و دوژمن ناناسێت، بەڵام ئیدی ئەوەی ڕویدا 
پێكرابێت،  هەرهێندەمان  ئێمە  دەشێت  ڕووب���دات  دەب��وو 
هەر  دورنیە  هەبوبێت،  كەمتەرخەمیشمان  هەندێك  دەشێت 

لەئەزەلەوە شۆڕش وا بەڕێوە بچێت، بەڵام ئیدی ئەوە گرنگ 
مەلاهەژارەكان  لەچنگ  خ��ودا  دەدا  هەوڵمان  دواج��ار  بوو 
لەبری  ئەڵماس  چەتەیەكی  وەك  ه��ەژار  م��ەلا  دەربهێنین، 
بەبارمتە  خودای  شاردبوویەوە،  لایخۆی  خودای  ئەڵماس 
بگاتە دەسەڵات، بەڵام هەمووان زەمەنێ   تادەستی  گرتبوو 
هەستی  كەس  ئەوە،  میوانی  كەخودا  دەكرد  هەست  وایان 
نەدەكرد ئەو وەك چەتەیەك خودای بەبارمتە ئەسیر كردووە 
خودای  و  دەهێنێ   بەكاری  خۆیدا  قێزەونی  لەیاریەكی  و 
كاری  خۆی،  سەری  نەخشەكانی  دامەی  بەداشی  كردووە 
منیش ڕزگار كردنی خودا بوو لەچنگ مەلا و هاوشێوەكانی. 
حەسەنی ئایشێ  دێتە لایانەوە و بەلاقرتێوە دەڵێت ئەمشەو 
پێكەنینێكی  هەمووان  نابێتەوە،  ئێمە  لەكۆڵی  ه��ەژار  مەلا 
دەڵێ :  و  دەبێتەوە  ب��ەردەوام  كرد و حەسەن  بۆ  نەرمیان 
بەڵام كێشەی ئێمە لەوێدا دروست بوو كە دڕەنگ هەستمان 
بەوە كرد كە ڕەنگە حەقیقەت لەقوڵایی ئازارەوە هەڵقوڵێت، 
هەستمان بەو ئازارانە نەدەكرد كە لە مەلا هەژارەوە جێ  
دەما و حەقیقەتمان نەدەدۆزیەوە، پێمان سەیر بوو كە خودا 
ئیدی  بكات،  قوتار  هەژار  مەلا  لەدەست  نەیدەتوانی خۆی 
دەبوو ئێمە هەوڵی ڕزگاركردنی خودا بدەین، گەرچی ئێمەش 
پێویستمان  بكەین،  ڕزگاری  تا  نەبوو  بەخودا  پێویستمان 
بەوە بوو ئەو پەردەیە لادەین كەمەلا هەژارەكان خۆیان لە 
پشتیەوە شاردبوویەوە و لەوێوە دژایەتی ئێمەیان دەكرد، 
كاری ئێمە بەرگری بوو لە خۆمان نەوەك خودا. فەرماندە 
دارەك����ەی دەس��ت��ی ف��ڕێ��دەدات��ە ن��او ئ��اگ��رەك��ەوە و ڕووی 
وەردەسوڕێنێ  بەلای حەسەن و مەلەكدا و دەڵێ  هاوڕێیان 
مەترسیەك  بەمەترسیەكی گەورە،  بوو  دواجار مەلاهەژار 

لەپشت  ئ��ەو  ژی��ان��ی گشتی،  و  ئێمە  دەس��ەڵات��ی  ب��ۆس��ەر  
تاوانەكانی  بەگشت  شەرعیەتی  ناسیەوە  خ��ودا  پ��ەردەی 
و  دەخوێندەوە  لاوان��دا  بەسەر  غ��ەزای  ئایەتەكانی  و  دەدا 
دەك��رد، دەستی  ئێمە و ژن و كچەكانمانی حەڵاڵ  خوێنی 
دوژمنانی دەگرت و بۆمبارانی شارەكانی دەكرد، لاوەكانی 
لێ پڕدەكردین و شەوانە هەڵیان دەكوتایە سەرمان، ئیدی 
جەنگاوەری  سوپای  و  شاخەكان  بەر  بردبوویەوە  پەنای 
پێكەوە دەنا، باكی نەبوو بەسوتانی نیشتیمان، لەدەوڵەتانی 
وای��دەك��رد  وەردەگ����رت،  جبەخانەی  و  چ��ەك  دراوس��ێ��وە 
بتەقێننەوە،  بەئێمەدا  خۆیان  لەشارەكاندا  بێن  كە  ل��ەلاوان 
تادەهات مەترسی مەلاهەژار زیادی دەكرد، هەستم دەكرد 
ڕزگاركردنی خودا لەچنگ ئەو پیاوانە كارێكی ئاسان نابێت، 
هێدی هێدی هەستم بە ترسناكیەكەی كرد، هەستم دەكرد 
سوپای  ترسام  كردووە،  چاوەڕێم  كە  ترسناكترە  لەوەش 

جەنگاوەرانی خودا هێندەی كە زەبەلاح ببێت. 
بۆ  نوسی  نهێنیم  نامەیەكی  بووم  ناچار  دواج��ار  ئیدی 
مەلا هەژار وبە حەسەنی ئایشێدا بۆم نارد و داوام لێكرد 
حەسەنی  بەجێدەهێنم،  داواكانی  خوارەوە  بێتە  چیایە  لەو 
چوومە  دۆس��ت��ێ��ك��ەوە  ل��ەڕێ��گ��ای  ش��ەوێ��ك  دەڵ���ێ :  ئایشێ  
لەو چیا  بوو  ه��ەژارەوە، كە خانوویەك  ژوورەك��ەی مەلا 
دورە دەستانە، دونیایەك پاسەوانی سوپای جەنگاوەرانی 
خودا پاسەوانی ژورەكەیان دەكرد، زۆر بەئەستەم توانیم 
بچمە ژوورەوە پاسەوانەكانی دەیانگوت كۆبونەوەی نهێنی 
كەسێكی  چەند  لەگەڵ  ژوورەك���ەی  چوومە  كەمن  هەیە، 
مەست  خودا  جەنگاوەرانی  سوپای  سەركردەكانی  لە  كە 
مەست بوون، هێندە مەست بوون منی نەناسیەوە، نامەكەم 

دایە دەستی و خۆمم پێ  ناساند، ئەو پەشۆكا و نەیدەزانی 
چ���ۆن خ���ۆی ك��ۆك��ات��ەوە خ��ەری��ك ب���وو ب��ۆ ش���اردن���ەوەی 
ئابڕووچونەكەیان بمكوژن، خەریك بوو زیندە بەچاڵم كەن، 
هەژار  مەلا  گوتم  دەستكردەوە،  بەپێكەنینێكی  من  ب��ەڵام 
تۆ چیت  ناكات هەموومان دەزانین  بە پەشۆكان  پێویست 
دەوێت و بۆچی لێرە ئەم هەرایەت ناوەتەوە، گوتم دەزانین 
لەو  فەرماندە  ئ��ەوە  پۆست  و  پ��ارە  دەوێ��ت  دووشتت  تۆ 
نامەیەدا هەمووی پێبەخشیوویت و ئیدی پێویست بە خۆ 
فریوودان ناكات و وەرەوە بۆشار و واز لە خوێن ڕشتن 
بهێنەو با ئەم هەموو كوڕە گەنجەی نیشتیمان لەنێوان ئێمە 

و ئێوەدا نەكوژرێن.
بەو جۆرە  ئیدی  دەڵێ   و  پێدەبڕێت  فەرماندە قسەكەی 
خودا ڕزگاری بوو لە تفەنگەكەی دەستی مەلا هەژار، ئیدی 
لە ماوەیەكی كورتدا هێزەكەی تەسلیمی پیاوێكی هێمن كرد 
و قەناعەتی بە هەموو جەنگاوەرەكان كرد كە ڕەزامەندی 
بۆ  دەبێت  و  بڕێژن  خوێن  ئیدی  نابێت  لە سەرە  خ��ودای 
پەرەپێدانی دین و ڕەزامەندی خودا لە شارەكانەوە خەبات 
بكەن  بەمە قەناعەتی بە هەموویان كرد و ئیدی هەندێك 
ناویان  زۆر  كە  ئ��ەوان��ەی  و  پێدان  كورسیمان  و  پۆست 
هەبوون وەك مەلا هەژار و هاوڕێ نزیكەكانی چوون بۆ 
ئەو ئەروپا و ئیستا بەپارەی ئەم میللەتە خەریكی ڕابواردنن. 
و  هەیە  گەورەیان  پۆستی  و  پلە  لەشارەكاندا  هەندێكیان 
بەشێكیان لەپەڕلەمانەوە خەریكی حەرام كردنی هونەر و 
ئەدەبن،بەئاشكرا گۆرانی و سرود و مۆسیقا و وێنەكێشانن 
حەرام دەكەن. خەریكی ریسوا كردنی جوانیەكانن. ئێستاش 

بەناوی خوداوە جوانیەكان لەناو دەبەن.

ف��ەرم��ان��دە ك��ەم��ێ��ك ڕادەوەس���ت���ێ���ت و م��ەل��ەك دەڵ���ێ : 
لەدەست  نەبوون  ئ��ازاد  هێشتا  نیشتیمان  و  خودا  كەواتە 
دەستی  لەتفەنگەكەی  نیشتیمان  دەكرێت  مەلاهەژارەكان، 
ل��ەدەس��ت مەلا  ب���ەڵام هیشتا خ���ودا  ب��ووب��ێ��ت،  ڕزگ����اری 
هەژارەكان ڕزگاری نەبووە، هیشتا خودا دیلی زوبانی مەلا 
قوتایبەكی  دیكەش  ساڵی  سەد  دوای  دەشێ   هەژارەكانە، 
مەلا ببێت بەمیكرۆب بەسەر ڕۆحی خودا و نیشتیمانەوە، 
دوور نیە دوای چەندین سەدە مەلاهەژارێكی نوێ  لە هەمان 

شاخ دروست بێتەوە.
ئیدی ل��ەدوای ئ��ەو ش��ەوەوە ك��ەس باسی م��ەلا ه��ەژار 
ناكات و دەبێت بەیادەوریەكی تاڵ لەهزری ئەماندا، ئەوان 
چەندین شەو ڕۆژ لە چیاكاندا بەڕێگادا دەڕۆن تا دەگەنە 
دۆڵێكی قوڵ، دۆڵێك لە نێوان دوو چیای بەرزدا كەهێندەی 
كە قوڵیەكەی دەرخستووە، حەسەنی ئایشێ  لەسەر لێواری 
دۆڵەكە هەمووان ڕادەگرێت و دەڵێ : ناكرێت ئێرەتان لەیاد 
دۆڵەكە  بەخواری  سەرتا  تەماشایەكی  فەرماندە  نەبێت، 
ژی��اوم،  لێرە  : هەست دەك���ەم زەم��ەن��ێ   دەڵ��ێ   دەك���ات و 
دیمەنەكان لە چاوما نامۆ نین، قادری خەزێنە تەماشایەكی 
فەرماندە دەكات و دەڵێ : وایی چۆن دەكرێت دۆڵی مەرگتان 
لەیاد كردبێت، مەلەكیانی گوڵ تەماشایەكی هەمووان دەكات 
دەڵێ : ئەفسوس ئەم دۆڵە چەندە منی غەمگین كرد، چەندە 
شەو  س��ەدان  ئایشێ   حەسەنی  وای��ی  شۆڕشیدا،  ئ��ازاری 
خەونم بەم دۆڵی مەرگەوە دیتووە، سەدان جار دیمەنەكانی 
نێو  هاتونەتە  شۆڕشگێڕەكان  و  سەرباز  تەرمی  و  ئێرە 
و  دەست  و  بریندار  هەموو  ئەو  ه��اواری  خەونەكانمەوە، 

چاچ قرتاوە سەدان شەو لەخەونی ڕاچەنیووم.

حەسەنی ئایشێ  دەڵێ : لێرە خوێناوی ترین جەنگ ڕویدا، 
ڕۆژدا سەدان سەرباز و  دەیان شەو  كەلەماوەی  جەنگێ  
مرۆڤ  بەحیكایەتی سەدان  كۆتایی  و  كوژران  شۆڕشگێڕ 
بۆ  ئاماژە  فەرماندە  و  دۆڵەكەوە  ناو  دەچنە  ئ��ەوان  هات، 
سەربازمان  دەی��ان  ئالەوێدا  دەڵ��ێ :  و  دەك��ات  بەرزاییەك 
بچوك  بەرزاییەكی  بۆ  ئاماژە  خاكەوە،  ژێر  بە  ك��ردووە 
لە  یەكێ   لیباسی  ئ��ەوە  سەیركەن  ئەها  دەڵ��ێ :  و  دەك��ات 
نەمانتوانی  ئەوكات  دی��ارە،  خۆڵەكەدا  لەناو  سەربازەكانە 

زەویان بۆ هەڵكەنین خۆڵمان كرد بەسەر تەرمەكانیاندا.
ئەو  بستەخاكەدا  ل��ەم  ئەفوس  دەڵ��ێ :  گ��وڵ  مەلەكیانی 
لەم  و  لێرەدا  خودا،  بۆ لای  نێردراونەتەوە  ڕۆحە  هەموو 
دۆڵ��ەدا لە پێناو ئەم خاكە بێ  نرخەدا كە دواج��ار بوو بە 
گۆڕی سەرباز و شۆڕشگێڕان ئەو هەموو ڕۆحە فڕین بۆ 

ئاسمان. 
هۆن  گوڵ  مەلەكیانی  و  دەڕۆن  دۆڵەكەدا  بەناو  ئەوان 
دەڵێ :  گریانەوە  هەنیسكی  بەدەم  و  دەڕژێت  ئەشك  هۆن 
تەرمانەی  ئ��ەم  پروسكی  و  ئێسك  لەگەڵ  من  تەمەنێكە 
تەرمانە دەهاتنە  ئەم  دایكانی  ئێرەدا دەژیم، چەندین شەو 
یەخەیان  خوێنینەوە  فرمێسكی  بە  و  خەونەكانمەوە  نێوو 
بەدەست  گۆچان  سپی  پرچ  پیاوانێكی  تەمەنێكە  دەگرتم، 
دێنە خەونەكانمەوە و داوای كوڕەكانیان لە من دەكەنەوە، 
سەری  كەللە  لە  دەبێت  پڕ  كوخەكەم  شەوانە  تەمەنێكە 
گوللەباران  دڵی  لە  پەڕیوو،  قاچی  و  خوێناوی  و دەست 
كراو، تەمەنێكە شەوانە كوخەكەم پڕ دەبێت لە بۆنی خوێن، 
وێنەی  بە  تەمەنێكە خەون  و شۆڕشگێڕ،  خوێنی سەرباز 
جەنگاوەرەكان  كە  وێنانەی  ئەو  دەبینم،  بەرباخەڵەكانەوە 

دەك��رد،  ماچیان  دەهێناو  دەری��ان  ژی��ادا  ساتی  دوای��ن  لە 
و  دەستگیران  و  دۆس��ت  و  ژن  و  منداڵ  و  دای��ك  وێنەی 
مەعشوقەكانیان، ئەو بەدەم گریانەوە دەیگوت: ئای خوایە 
دوای دەیان ساڵ لە تێپەڕینی ئەم جەنگەش هەنوس ناتوانم 
پارچە  دیمەنی  نەمتوانی  دەربێنم،  چاوما  لە  دیمەنەكان 
پارچە بونی شاخەوانی سۆفی لەبیركەم، ئەو گەنجەی كە 
وەسیەتێك  بەبێ   و  كرد  پارچەیان  پارچە  ڕژێم  تۆپەكانی 
ویستبووی  كە  كوڕەی  ئەو  بەجێهێشت،  دەستگیرانەكەی 
پێش مردن لەسەر دەستەسڕەكەی بەخوێنی خۆی شتێك 
لە قاسمی  بیر  نەمتوانی  ئاخ  بۆ دەستگیرانەكەی بنوسێت، 
شێخە نەكەمەوە و گوێم لەهاوار و ناڵەی بریندارەكانی ئەم 
دۆڵە كەڕكەم. نەمتوانی شێوەی پێش مەرگی بریندارەكان 

لەبیربكەم.
مەلەك تادێت حاڵی خراپتر دەبێت و خەریكە هاوسەنگی 
لەدەست بدات، هەر بەدەم ڕێگاكانەوە و بەدەم هەنیسكی 
ئەنجامی  ئەمە  دەڵ��ێ :  و  فەرماندە  دەكاتە  ڕوو  گریانەوە 
ه��ەم��وو ش��ۆڕش��ەك��ان��ی دون��ی��ای��ە، ئ��ەم��ە دی����اری دەس��ت��ی 
لەگەڵ  تێكەڵ  بەتوڕەییەكەوە  نیشتیمان،  بۆ  شۆڕشەكانە 
گەڕانەوەی  چ��اوەڕوان��ی  خانەوادە  س��ەدان  دەڵێت:  گریان 
ئەو كوڕانەن كە لەم دۆڵەدا بۆ ئەبەدی نوستن، تۆ دەزانی 
خەتی  خودا  كە  پیاوانەن  ئەو  چاوەڕوانی  خێزان  س��ەدان 
ڕەشی بەسەر ناوەكانیاندا هێناوە، سروشت سڕیونیەتیەوە، 
یەخەی  توڕەیدا  پەڕی  لەو  و  ڕادەگرێت  هەمووان  مەلەك 
دەوێت،  ئەمەت  تۆ  بڵێ   دەڵێت، شتێ   و  دەگرێت  فەرماندە 
تۆ دەتەوێت سیناریوێی ئەم دۆڵە لەهەموو دۆڵەكانی تردا 
دەوێ��ت، شۆڕشیش  نوێت  تۆ شۆڕشێكی  بێتەوە،  دوب��ارە 

واتە پڕبوونی چیاكان لەتەرم، تۆ تۆ تۆ دەتەوێت خاك تەرم 
ڕیژكەینەوە و هەر كەللەسەرێك لە بنبەردێكدا بشارینەوە.

لەپی  ل��ەن��او  سیمای  و  ناڵێت  وش��ەی��ەك  ف��ەرم��ان��دە   
دەستەكانیا دەشارێتەوە و وشەیەك ناڵێت، مەلەك توڕەتر 
دەردەكەوێت و توند تر یەخەی دەگرێت و ڕایدەوەشێنێت 
و دەڵێ : شتێك بڵێ  هەرشتێك، ئەو هیچ ناڵێ ، مەلەك دەڵێ : 
ئاخر كە شۆڕش بەرپابوویەوە نیشتیمان پڕ دەبێتەوە لەم 
دۆڵانە و خاك پڕ دەبێت لە ژنی ڕەش پۆش، ئاخر ئەوە لە 
پێناو چیدا، كە نیشتمان ویران بوو ئیدی ئازادی بە كەڵكی 

چی دێت. ئیدی چی شتێك لەژیانی مرۆڤەكان گرنگترە. 
لە  خۆی  هێواشی  بە  باوكانەوە  میهرێكی  بە  فەرماندە 
ژێردەستی دەردێنێت و دەست دەخاتە سەرشانی و دەڵێ : 
ئەی دۆست، هەمیشە هەنگاوە گەورەكان قوربانی گەورەی 
دەوێت، هەمیشە كارە گەورەكان هەنگاوی گەورەی دەوێت، 
لای  ئیدی  نابێت،  ت��ەواو  بەئاسانی  گ��ەورە  كارێكی  هیچ 
زۆركەسیش نیشتمان گەورەترین شتە و لەسەرو هەموو 
بڵێت،  هیچ  ناتوانێت  گریان  لەتاو  مەلەك  شتەكانەوەیە، 
حەسەنی ئایشێ  وەڵامی دەدات��ەوە و دەڵێت لای بەشێكی 
مرۆڤایەتیش هیچ شتێك هێندەی ڕۆحی ئینسان گەورە و 
گرنگ نیە و پیرۆز ترین شت مرۆڤە، دەبێت ئەوەمان بیر 
نەچێت هەمووشتەكان بە نیشتمانیشەوە بۆ خزمەتی مرۆڤ 
ناو باسەكەوە و  ق��ادری خەزێنەش دێتە  ب��وون،  دروس��ت 
دەڵێ ، من بڕیارم دابوو هیچ نەڵێم من هیلاك بووم لەباس 
كردنی شۆڕش و قوربانیەكانی شۆڕش بەڵام پێویست بوو 
هەموو  ئەم  ڕژان��ی  هێندەی  خاك  دیلی  دەشێت  بڵێم،  ئەم 
گرنگ  كە  تێگەشتم  دواج��ار  نەبێت،  بەخش  ئ��ازار  خوێنە 

بانیشتیمانیش هەر دیل بێت بەمەرجێ  خوێن جۆگەلە  نیە 
نەبەستێ  و ئەو هەموو ژنە ڕەش پۆش نەبن، ئەو تەماشای 
قوڵای چاوی فەرماندە ئەكات و دەڵێ : دەزانی شكانی دڵی 
ژنێ  كە تەرمی كوڕەكەی دێتەوە بەر دەرگاكەی بەزەوی 
هەموو نیشتیمان چاك نابێتەوە، حەسەنی ئایشێ  دەیەوێت 
پێشمانەوە  لە  ب��رادەران  دەڵ��ێ :  بهێنێ   گرژیە  بەم  كۆتایی 
لەوێ   با  بەڕێكەون  هەیە  كانیاوێك  دۆڵ��ەدا  ئەم  لەكۆتایی 
هێندە  و  دەك��ەوێ��ت  پێشیان  فەرماندە  بدەین،  پشوویەك 
نابات دەگەنە كانیاوەكە، بەڵام مەلەكیان بەبینینی قوڕگی پڕ 
دەبێت لە گریان  گریانێكی توند، بەئاستەم بەدەم قوڕگی 
ناو  ئەو ڕۆژە  نەفرەتی  فەرماندەی  دەڵێ :  گریانەوە  لە  پڕ 
دوو  تەرمی  تیابوو  جەنگاوەری  دوو  تەرمی  كانیە  ئ��ەم 
نەیانتوانی  ئەوان  كوشتبوو،  یەكتریان  كەبەحەربە  مرۆڤ 
بوو پێكەوە لە كانیەكە تینوێتیان بشكێنن و بەزەردەخەنەوە 
یەك  لە كوشتنی  واز  و  بكەن  كۆتایی جەنگەكە  تەماشای 
دەك��ات،  چ��ی  ش��ۆڕش  تەماشاكە  ف��ەرم��ان��دە  ئەها  بهێنن، 
سەربازێك لەوسەری وڵاتەوە دێت بۆ ئەمسەری وڵات و 
لێرە لەگەڵ شۆڕشگێڕێك بە چەقۆ یەكتری دەكوژن، ئەها 
ئەوە شۆڕش و سیاسەتی نەفرەت لێكراوی دەوڵەتانە ئەو 

دوو مرۆڤە بەیەك دەگەیەنێت بۆ كوشتنی یەكتری.
ماچی  و  دەگ��رێ��ت  ئامێز  لە  مەلەك  ئایشێ   حەسەنی 
نەكات  لێدەكات كە چیدی خۆی غەمگین  داوای  دەكات و 
و هێوری دەكاتەوە، ئەوان پێش ڕۆشتن لە ئاوی كانیەكە 
دەخۆنەوە، بەڵام مەلەك تێپەڕ دەبێت و دەمیشی تەڕناكات 
ناتوانم، هەست دەكەم هەنوس جۆگەلەی خوێنی  دەڵێ   و 
لێدێت،  تەرمی  بۆنی  هەنوس  دەڕوات،  لەبەر  مرۆڤی  دوو 

بۆنی خوێن، بۆم ناخورێتەوە، دەشێت هەرشوێنێ  مرۆڤی 
تیا خەڵتانی خوێن كرابێت سروشتیش نەفرەتی لێكردبێت، 
دەكەوێت،  گوتن  لە  زەمەنێك  مەلەك  ئەم وشەیە  ل��ەدوای 
بەبێدەنگی  بەدرێژایی ڕێگاكان  ناڵێت،  زەمەنێكی زۆر هیچ 
ناڵێت،  هیچ  ه��ەر  دێ��ت  ب��ەس��ەردا  شەویش  و  دەمێنێتەوە 
حەسەنی ئایشێ  دەیەوێت مەلەك بێنێتە قسە دێتە نێوان ئەو 
فەرماندەوە و دەڵێت پێتان وایە كۆساری حەكیم شتێكی پێ  
بكرێت، پێتان وایە ئەم هەموو ڕێگایە لەخۆوە نابڕین، كێ  
دەزانێ  كۆسار چی پێدەكرێت، فەرماندە تەماشایەكی دەكات 
و هیچ ناڵێ ، قادری خەزێنە دەڵێ : دەشێ  ئەو برینانەی كە 
دەكەین  دروستی  نیشتماندا  لەجەستەی  ساڵە  دەیان  ئێمە 
هەروا بە ئاسانی ساڕێژ نەكرێن، دەشێ  كۆساریش نەتوانێ  
هەروا بەسانایی ئەو برینانەی سەر جەستەی خاك تیمار 
بكات، دەشێت نیشتمان لەوەش هیلاك تر و بریندار تربێت 

كە ئێمە بە خەیاڵماندا دێت.
فەرماندە هەر بەدەم ڕێگاوە و بێ  ئەوەی ئاوڕ باتەوە 
پێدەكرێت،  نازانین ئەو چی  لێوەوە دەڵێت كەسمان  لەژێر 
ئێمە  كەبیركردنەوەی  بكات  شتێك  بتوانێت  دەشێت  بەڵام 
یەكەمین  شكستی شۆڕش  دوای  پیاوە  ئەو  پێنابات،  پەی 
كەس بوو بیری لەشۆڕشێكی نوێ  كردەوە و هەمیشە هەر 
وابووە ئەو كاتانەی كە ئێمە دۆش دادەماین و دەستەوسان 
ڕێگایەكی  بەحیكمەتێك  ك��ۆس��ار  پ��ێ��ن��ەدەك��را،  هیچمان 
دەدۆزیەوە كە ئێمە هەر بیرمان لێ نەكردبوویەوە. ئەوان 
زەمەنێكی زۆر بەڕێگاوە باسی كۆساری حەكیم دەكەن و 
یادیان و مەلەكیانی گوڵیش  دێننەوە  یادگاریەكانی  هەموو 
نیە  باش  پێم  فەرماندە  دەڵێ :  بێدەنگی دەشكێنێت و  ئیدی 

بڕواناكەم  بكەیت،  خۆش  كۆسار  هاوكاریەكانی  بە  دڵت 
كۆسار هێندە گەمژەبێت بەبێ  بیركردنەوە خۆی تەسلیمی 
بۆ نەخشەكەی  بەڵێ   لە خۆیەوە  ئەو  بكات،  تۆ  یاریەكانی 
سەری تۆ ناكات، من دڵنیام گەر كۆسار ڕێگایەكی لابێت 
كەخوێنی  ڕێگایەك  دەبێت،  خوێن  بێ   ڕێگاكەی  دواج��ار 
دەدا  هەوڵی  شاخیش  لە  تەنانەت  پیاوە  ئەو  نەڕژێت،  تیا 
ئەو  من  دەڵێ :  ئایشێ   حەسەنی  بڕژرێت،  خوێن  كەمترین 
دۆزینەوەیەتی  ئێستامان  ك��اری  دەوێ���ت  خ��ۆش  پ��ی��اوەم 
مەرج نیە هەموو ڕێگاكان خوێناوی بن، مەرج نیە هەموو 
دەسەڵاتەكان  بەخوێن ڕژان كۆتاییان بێت، دەشێ  كۆساری 
حەكیم حیكمەتێكی نوێ  شك بەرێت، ئەو شەوە هیچ پشوو  
نادەن و بەردەوام دەبن لە ڕێگا ڕۆشتن و باسی كۆساری 
حەكیم، ئەوان دەیان شەو و ڕۆژی كە بەو چیا عاسیانەدا 
بەڕێگادا دەڕۆن و زۆر بەكەمی پشوو دەدەن، ئەوان ئەو 
لێ   حەكیمی  كۆساری  بڕیارە  كە  دەدۆزن���ەوە  ئەشكەوتە 
نیشتە جێ  بێت، ئەوێ  ئەشكەوتێكە لەسەر بەرزترین زنجیرە 
چیای ناوچەكە و كەوتۆتە نێوان سنوری سێ  وڵاتەوە كە 
بەئاستەم دەستی سیاسەت و دەوڵەتان و خەڵكی پێدەگات، 
ئەو  دەیناسێتەوە،  خێرا  ناوچەیە  ئەو  بەبینینی  فەرماندە 
جارێك لە تەنگانەی شۆڕشدا لەگەڵ كۆساری حەكیم لەوێ  

خۆی حەشار دابوو.
دەچنە  كۆسارەوە  بانگەبانگی  بەدەم  بەهێواشی  ئەوان 
نابێت، جگە  لەوێ   ئەشكەوتەكەوە، بەڵام كۆساری حەكیم 
لەوەی هەندێك وردە ئاماژەی ژیان نەبێت كە كەسێك لەوێ  
ژیاوە، هیچ ئاماژەیەكی كۆسار دیار نابێت، لەوێ  چرایەكی 
هەندێك  و  سوتا  مۆمی  پاشماوەی  هەندێك  و  دەستی 

مرۆڤێك  ژیانی  پاشماوەی  دڕاو  بەتانی  و  ب��ەرگ  و  جل 
و  نوسین  كاغەزی  هەندێك  بونی  بەهۆی  و  دەدۆزن���ەوە 
ژیاوە،  لەوێ   كەكۆسار  دەبن  دڵنیا  كاركەوتوو  لە  قەڵەمی 
زۆر بەوردی ئەشكەوتەكە دەگەڕێن، هەموو ئەو شوێنانەی 
بەڵام  بە كۆساری حەكیم،  بیانگەیەنێ   كە گومان دەكرێت 
شتێكی ئەوتۆیان دەست ناكەوێت، هەموو نیشانەكان كۆنن 
لەهەمووان زیاتر  نیە، مەلەكیانی گوڵ  و هیچ شتێك نوێ  
لەكۆتایی  و  ئەشكەوتەكە  لەدیوارەكانی  ئەبێتەوە  وورد 
سەری  بەردێك  كە  دەدۆزێ��ت��ەوە  كونێك  ئەشكەوتەكەدا 
شێدار  سندوقێكی  لادەبات  بەردەكە  بەخێرایی  داپۆشیوە، 
نوسینی  پ��ەڕەی  هەندێك  كتێب و  تەنها  ب��ەڵام  دەدۆزێ��ت��ە، 
بەنیازی  كۆسار  كە  ئ��ەوەی  نیشانەی  دەبێتە  ئەمە  تیایە، 

گەڕانەوە ئەوەی داناوە.
بەرزی  بەهۆی  دەبێت،  ساردی  كزەبایەكی  شەوە  ئەو 
لێدێت،  كزەباكە وەك ڕەشەبای  هەندێك جار  شوێنەكەوە 
هەمووان  و  دەبەن  بەسەر  لەوێ   ئەو شەوە  ئەوان  ئیدی 
دەنوون جگە لە مەلەكیانی گوڵ كە كتێبێكی ناو سندوقەكە 
دەخوێنێتەوە و تێدەگات كە كۆسار بەهۆی ئەو كتێبەشەوە 
بێت لەگەڵ ڕشتنی خوێن نابێت، دەبینێت كە كۆسار هێڵی 
ئاشتی  سوقان  كەتاسەر  هێناوە  دێ��ڕدا  هەندێك  ژێ��ر  بە 

خوازانەیە.
ئەو بەیانیە كە خەبەریان دەبێتەوە و بڕیاری گەڕانەوە 
دەدەن بۆشار، بەو ئومێدەی كە كۆساری حەكیم لە شار 
خۆی حەشار دابێت، بەڵام مەلەك پێی وانیە لەشار كۆسار 
بدۆزنەوە، دەڵێ : كۆسار زۆر توڕەیە لەشار، تەنانەت ئەو 
ڕۆژەی كە من بەتوڕەییەوە لەكۆبوونەوەی سەركردایەتی 

و  ڕایگرتم  هۆڵەكەدا  ل��ەب��ەردەم  كۆسار  دەرەوە  هاتمە 
گوتی چیدی مەگەڕێوە بۆ ئەم شارە لەعنەتیە، ئێرە دەبێتە 
و  مەعریفە  و  عەقڵ  گۆڕستانی  دەبێتە  قەسابخانەیەك، 
جوانی، ئیدی لێرە ڕۆحە پیرۆزەكان دەبێت سەری خۆیان 
هەڵگرن، گوتی ئێمە ناتوانین ڕێگری لە نابوتیەكان بكەین، 
لە  بەشداری  و  ڕاگرین  بەپاكژی  خۆمان  دەتوانین  بەڵام 
ناشرینی نەكەین، ئێمە ناتوانین ئەو هەموو شكاویە چاك 

كەینەوە، بەڵام دەتوانین نەبینە هۆی شكانەوەی گوڵێك.
ئەوان چەندین شەو ڕۆژ بەڕێگاوە دەبن لە گەڕانەوەیاندا 
دراوسێ   دەوڵەتانی  لە  یەكێك  سنوری  سەر  لە  شار،  بۆ 
و  دی��ارە  پیر  پیاوێكی  دەگ��رێ��ت،  ڕای��ان  تەنها  ڕێبوارێكی 
لەدوورەوە لە قەلەندەرێكی گەریدە دەچێت كە لەناو ڕیش 
و سمێڵ و پرچدا سیمای دیار نابێت، بەسەرسامیەوە لەو 
قەلەندەرە نزیك دەبنەوە، خێرا مەلەك دەیناسێتەوە و هاوار 
ئ��ەوە م��وزەف��ەری شاعیرە،  دەك��ات و دەڵ��ێ : وای خودایە 
شاعیری شۆڕش، هەمووان بە سەرسامیەوە لێی دەڕوانن، 
ئ��ەو ه��ەم��ووی��ان دەن��اس��ێ��ت��ەوە و ی��ەك ی��ەك ل��ە ئامێزیان 
دەگرێت تادەگاتە لای مەلەك كاتێ  مەلەك لە ئامێز دەگرێت 
دڵی پڕ دەبێت لە گریان و بەدەم هەنیسكەوە دەڵێ  مەلەك 
تۆ پیاوێكی مەزن بوویت، دەشێت دوای سەد ساڵی كەش 
زێڕ  لە  دەبوو وشەكانت  تۆ ڕووبدەن،  پێشبینی قسەكانی 

هەڵكێشرانایە.
ئەوان لەوێ  مودەتێك گوێ  لە حیكایەتی یەكدی دەگرن 
و موزەفەری شاعیر باس لە جێهێشتنی نیشتمان دەكات، 
كوڕانی  و  بەنیشتیمان  بەرامبەر  بیزاری  دونیایەك  ئەو 
شۆڕش دەردەبڕێت، ئەو بەجۆرێك دەدوێت وەك ئەوەی 

بەڵام  نەمابێت،  لەنیشتماندا  مانەوە  بۆ  ئومێدێك  هیچ  كە 
باسی  و  دەدوێ���ت  م��وزەف��ەرەوە  بەپێچەوانەی  فەرماندە 
دروس��ت��ك��ردن��ەوەی ش��ۆڕش��ی ب��ۆ دەك���ات، ه���ەوڵ دەدات 
م��وزەف��ەر  كەچی  ك��ۆچ،  و  لەسەفەر  بكاتەوە  پەشیمانی 
ك��اردان��ەوەی��دا دژی ش��ۆڕش دەدوێ��ت و وەك  لەیەكەمین 
فیشەكە شێتە بەگژ فەرماندەیا دەچێت و دەڵێت دەبوو من 
دەیان ساڵ پێش ئێستا بە گوێی مەلەكم بكردایە شۆڕش 
شوێنی من نەبوو، تەماشایەكی مەلەك دەكات و دەڵێ : تۆ 
بە  لە شۆڕشدا هێندە خوێن دەڕژێت بستێك خاك  گوتت 
پاكی نامێنێتەوە، تا دوای سەركەوتن مرۆڤ پشویەكی تیادا 
ئازادبونی  بۆ  دەتگوت شۆڕش  بیرتە  مەلەك  دەڵێ :  بدات، 
نیشتمانە و نیشتیمانیش بۆ ئاسودەیی مرۆڤەكانیەتی، بەڵام 
لە  شاعیرەكان  و  ناوی  مرۆڤەكانی  دەبێت  دوای شۆڕش 
پێش هەمووانەوە كۆچ بكەن و دەست لە نیشتمان هەڵگرن 
و لە مەنفاوە بۆ نیشتیمان بگرین، مەلەكیانی گوڵ تۆڕاستت 
شۆڕش  ل��ەدوای  حەقیقەت،  لە  پڕی  پیاوێكی  تۆ  فەرموو، 
وەك  نەخشەیەك  هیچ  نەما،  خۆیدا  لەجێی  جوانیەك  هیچ 
خۆی جێبەجێ  نەبوو، پیاوەكانی شۆڕش هەموو شتێكیان 
تێكدا، مەلەك تۆ گوتت لە دوای شۆڕش ئەم نەزیفی خوێنە 
ڕاناوەستێت، گوتت ئەم بارانی خوێنە خۆش ناكاتەوە، تۆ 
ڕاست بویت شەقام و شار و شاخ و كوچەكان سوربوون 

بە خوێن و بەهیچ شتێك پاك ناكرێنەوە.
بە  بكات  قایلی  و  بیوەستێنێت  دەدا  هەوڵی  فەرماندە 
لە  پێكردنەوەی  بەشداری  دوات��ر  و  شار  بۆ  گ��ەڕان��ەوەی 
شۆڕشدا، قسەی زۆری بۆ دەكات، زور بیانووی بۆ دێنێتەوە 
كە گشت شكاویەكان بە شۆڕشێكی نوێ  چاك، دەبێتەوە، 

ك��ردەوە  دەس��ت  بەخەندەیەكی  شاعیر  موزەفەری  كەچی 
داشی  ببێتە  گەمژەییە مرۆڤ دووجار  ئەی دۆست  دەڵێ : 
دەڵێت:  و  هەمووان  ڕودەكاتە  خوێناوی،  یاریەكی  دامەی 
دووجار  مانگایەك  )هەرگیز  كەوادەڵێم  ببورن  هاوڕێیان 
لەسەر پردێكەوە ناكەوێتە خوارەوە كەجاری یەكەم كەوتە 
كەچی  ن��اڕوات��ەوە(  ڕێگایەدا  بەو  هەرگیز  ئیدی  خ��وارەوە 
فەرماندە دەیەوێت دووجار ئێمە لەپردی شۆڕشەوە بخاتە 

ناو خەرەندێكەوە.
مەلەكیانی  و  دەردەب���ڕن  ك��ورت  پێكەنینێكی  هەمووان 
گوڵ باسی كۆساری حەكیمی بۆدەكات و دەڵێ : هەموومان 
بەشوێن ئەو پیاوەدا وێڵین، دەمانەوێت ئەو پیاوە بدۆزینەوە 
ڕەنگە كۆساری حەكیم بتوانێت شۆڕشێكی بێ  خوێن ئەنجام 
بدات، موزەفەر بەناو هێنانی كۆسار كەمێك هێور دەبێتەوە 
ئێمەش  دەڵ��ێ :  كەمەلەك  گوێدەگرێت  بەتامەزرۆییەوە  و 
لەگەڵ شۆڕش نابین و نین، تادۆزینەوەی كۆساری حەكیم 
ئەمێنینەوە و چاوەڕوانی چارەسەرەكەی  فەرماندە  لەگەڵ 
بەبێ   ئەو  چارەسەرەكەی  گەر  دەكەین  حەكیم  كۆساری 
خوێن كوتایی هات ئەوا هەموومان پشتگیری لێدەكەین و 
هەوڵ دەدەین بەشۆڕشێكی بێ  خوێن نیشتیمان لە نەگریسی 
پاك بكەینەوە، بۆ دڵنیاكردنەوەی شاعیر حەسەنی ئایشێ  
سەری ڕەزامەندی دەلەقێنێ  و قادری خەزێنەش بەمانای 
ڕازی بوون خەندەیەك دەخاتە سەر لێوی، موزەفەر پاش 
مانەوەی كەمێك بەبێدەنگی لەژێر لێویەوە دەڵێت: ئەستەمە 
ئەم دۆخە كەڵكی بیركردنەوەی حەكیمانەی پیاوی حەكیمی 
مابێت )پیاوی حەكیم تەنها لەگەڵ مرۆڤە باڵاكاندا دەتوانێت 
كار  ناتوانیت  پیاوە حەكیمەكان  بنوێنێت، وشەی  حیكمەت 

زۆرینەی  كە  وڵاتێك   ) بكات  گەمژەكان  پیاوە  دونیای  لە 
بۆ  هیچی  ناتوانێت  دانا  پیاوی  بێت  پێ   لە  پێوەند  مرۆڤی 
ناو  دانای  ئیدی  درابن  قوفڵ  كاسەی سەرەكان  كە  بكات، 
گەرچی  دەڵێت:  شاعیر  دێ��ت،  چی  كەڵكی  بە  میللەتە  ئەو 
ئەستەمە بۆ ئەم دۆخە كۆسار شتێكی ئەو تۆی پێ بكرێت 

بەڵام منیش بەڕێگایەكی ئاشتیانەی بێ  خوێن ڕازیم.
كیشەی  ئێستا  ئ��ازی��ز  م��وزەف��ەری  دەڵ��ێ��ت  ف��ەرم��ان��دە 
وشانە  ئ��ەم  دەب��ێ��ت  ك��ۆس��ارە،  دۆزی��ن��ەوەی  سەرەكیمان 
هەڵگرین بۆ دوای دۆزینەوەی كۆسار، شاعیر پاش كەمێك 
تێڕامان لەئاسمان دەڵێت: ڕەنگە من ڕێگایەكی ئاسانتر بزانم 
بۆ دۆزینەوەی كۆسار، هەمووان گوێ  قوڵاخ دەبن، شاعیر 
نزیكی  دۆستی  یەك  كۆسار  دەڵێت:  دەبێتەوەو  ب��ەردەوام 
هەبوو ئەویش ژنێكی تەنها بوو، ژنێك زۆرجار ئەو هەموو 
مەترسیەی قبوڵ دەكردوو لەشاخەوە دەهاتەوە بۆ سەردانی، 
قادری خەزێنە دێتە نزیكی شاعیر و دەڵێت: ئۆووو دەزانم 
كۆساردا  خۆشەویستی  لە  تەمەنی  كەهەموو  ژنێكە  تەنها 
نەشكاوە،  لەیەك  دەستنوێژیان  تائێستاش  و  كرد  سەرف 
تەنها  مابێت  ئەو  لای  گەر  پیرۆزە  ژنە  ئەو  لای  كۆسار 
چاوەڕێی  تەمەنی  هەموو  ژنە  ئەو  دەزانێت،  هەواڵی  ئەو 
بڕوای  و  ڕاگرتووە  تەنها هەستی  بەڵام كۆسار  ك��ردووە، 
دەكرا  لەسەر  كەقسەی  هەمیشە  نەبوو،  هاوبەش  بەژیانی 
دەیگوت: خۆ مرۆڤ چۆلەكە  نیە نیوەی تەمەنی خەریكی 
هێلكە  بە  تریشی  نیوەكەی  و  بێت  كردن  دروس��ت  هێلانە 
ڕاستە  ب��ك��ات،  س��ەرف  بەخێوكردنەوە  جوچك  و  ك��ردن 
بەڵام هەستێكی  نەبوو،  هاوبەش  ژیانی  بە  بڕوای  كۆسار 
هەبوو،  ژن��ە  ئ��ەو  هاوڕێیەتی  و  پێكەوەبوون  بۆ  جوانی 

دەیگوت  بزانێت، هەمیشە كۆسار  ژنە شتێك  ئەو  دەشێت 
]پێویست نیە هەموو چۆلەكەیەك جوت ببێت، بەڵام پێویستە 
لەپارچە  تێگەیشتن  ب��ۆ   بناسێت  ژنێك  پیاوێك   هەموو 
مەزن  چەندە  پیاو   ( دەیگوت  شاعیر  خ��ۆی[،  ونبووەكەی 
بێت دواجار نهێنیەكانی لای ژنێك دەدركێنێت، دوجار ژنێك 
دەبێتە عەمباری نهێنیەكانی ( ئەو ڕۆژە موزەفەری شاعیر 
و  بكات  هاوكاریان  كۆساردا  لەدۆزینەوەی  دەدات  بڕیار 
بەشێوەیەكی كاتی دەست لە سەفەر كردن هەڵدەگرێت و 
هەمووان بەرەو ئاوەدانی بەڕێدەكەون و پشت لە سنوری 

دوو وڵاتی دراوسێ  دەكەن. 
سەیر  هەستێكی  گ���وڵ  م��ەل��ەك��ی��ان��ی  ل���ەگ���ەڕان���ەوەدا 
نیە،  گەڕانەوە  ئامادەی  ڕۆحی  دەكات  هەست  دایدەگرێت، 
قاچەكانی بەئاستەم شوێنی دەكەون، دەتگوت ئەو ڕۆژەیە 
كە بۆیەكەمین جار بەیەكجاری پشتی لەشار كرد و ڕێگای 
لەناو  ڕێ��گ��اوە  ب���ەدەم  مەستێ   ه��ەڵ��ب��ژارد، وەك  ن��ادی��اری 
كەلەتەنیشتیەوە  خەزێنە  قادری  ببو،  غەرق  ئەندێشەكانیا 
مەلەكی  دەی��گ��وت:  و  دەگ��رت  دەستەكانی  دەن��ا  هەنگاوی 
بەهۆی هەندێك  پێدەكەم و دەزان��م دواج��ار  گوڵ هەستت 
پیاوی گرگنەوە نیشتمان هەموومان تەڵاق دەدات و دەبێت 
ببینە باغەوانی بیابان، عەزیزم هەستت پێدەكەم و دەزانم 
هەست بەچی دەكەیت، قورسە بە غەمگینیەوە پشت بكەیتە 
نیشتمان و بەهەمان غەمگینیەوە ڕوی تێكەیتەوە، هەستت 

پێدەكەم ئەستەمە.
مەلەك تەنها زەردەخەنەیەكی دەستكرد دەخاتە سەرلێوی 
شۆك  توشی  ئەوەی  وەك  ڕێگاكان  هەموو  بەدرێژایی  و 
بووبێت بەبێدەنگی هەنگاو دەنێت و وشەكانی موزەفەری 

ئەو  ڕێگاكانی  بەدرێژایی  قسە،  بیهێننە  ناتوانن  شاعیریش 
شەو ڕۆژە بێدەنگی هەڵدەبژێرێت، بەڵام لەڕۆژی دووەمدا 
مەلەك سەر زەنشتی شاعیر  ڕێگاكان  بەدرێژایی زەمەنی 
دەكات، لەسەرەتای ڕێگایەكی دوور و درێژ و پڕ هەورازدا 
و  شاعیرەوە  دەستی  نێو  دەخاتە  دەست  گوڵ  مەلەكیانی 
بن،  دۆست  ژیان  دەبێت  شاعیرەكان  من  دۆستی  دەڵێت، 
دەبێت دۆستی ئاشتی و ژیان و جوانیەكان بێت و هاوڕێی 
گوڵ و پەپولە و باخچە بێت، شاعیر نابێت هەموو وزەی 
دۆستی  ببێتە  دەبێت  بكات،  لەناو شۆڕشدا سەرف  خۆی 
شاعیرەكان  ن��ەدەب��وو  گ��وڵ��ەب��اخ،  و  ك��ان��ی  و  مانگەشەو 
بەشداری شۆڕش بكەن و ببنە هۆی ڕژانی خوێن، شاعیر 
توندتر دەستی مەلەك دەگوشێت و دەڵێ : هاوڕێم وشەكانت 
گەوهەرن، بەڵام ئەو كاتەی كە من هاتمە ناو شۆڕشەوە 
نیشتماندا  سوتانی  لەساتی  ئیدی  گرتبوو،  گڕی  نیشتمان 
لە  شتێك  هیچ  كاتە  ئەو  ناكات،  تیمار  برینێك  هیچ  شیعر 
جێگای خۆیدا نەمابوو، نەگوڵێ  دەیورا سەر لە خاك دەبێنێ ، 
نەبەهارێك بەبێ  خوێن تێدەپەڕی، ئەو دەمەی كە من بیرم 
لە شۆڕش كردەوە فوارەی خوێن لەدڵی نیشتمان دەچۆڕا 
نیشتیمان،  گەردنی  خرابوویە  چوارلاوە شمشێر  لەهەر  و 
ئاوڕ  هێواشەكانیەوە  هەنگاوە  ب��ەدەم  شاعیر  موزەفەری 
دەداتەوە و تەماشای قوڵایی چاوی مەلەك دەكات و دەڵێت: 
ببینم،  لە جۆگەلەی خوێنی شاخ  نەهاتم چێژ  من  عەزیزم 
بەڵكو هاتم خۆم لە جۆگەلەی خوێنی شار بشارمەوە، ئیدی 
ئاوای لێهات من لە جۆگەلەی خوێنی شار خۆم شاردەوە و 
كەوتمە دەریای خوێنی شاخ، من نەمدەزانی ئەو پیشكۆیەی 

كە لە شار داگیرسابوو لەشاخ كڵپەی سەندووە.

حەسەنی ئایشێ   هەناسەیەك هەڵدەكێشێت و وچانێك 
دەڵێ :  و  ڕێگاكە  لە  دەبێتەوە  ب���ەردەوام  و  دەدات  پشوو 
لەجۆگەلەی دڵی  ئەوە قەدەری شاعیر بوو دەبوو  مەلەك 
شارەوە فڕێدرێت بۆ فوارەی دڵی شاخ، دەبوو ببێت، دەبوو 
بەڵام هێشتا هەر شاخ شیاو  بچێژێت،  ئازارە  ئەو هەموو 
تر بوو، هیچ نەبێت لە شاخ دەمتوانی بە ئاسودەیی بگریم 

بنوسم هاوار بكەم، دەمتوانی زیندوو بم.
مەلەكی گوڵ دەست لەدەستی شاعیر دەردێنێت و دەڵێت: 
بەڵام هەر دەبوو شاعیرەكان جیاواز بن بۆنی باروتیان لێ  
نەیەت، ئاخر كە شاعیرەكان بچنە سەنگەرەكانی مەرگەوە 
وەسفی  كێ   بنوسێت؟  ژی��ان  گۆرانیەكانی  بۆ  شیعر  كێ  
بنوسێتەوە؟  دارەكان  گەڵای  كێ   بكات؟  ژیان  جوانیەكانی 
كەدەستی شاعیرەكان خوێناوی بوو كێ  وێنەی جوانیەكان 
بەشیعر بكێشێت؟ مەلەك كەمێك دەنگی بەرز دەكاتەوە و 
دەڵێت: ئاخر موزەفەری شاعیر، كە ئێوە سەرپەنجەتان لە 
خوێن  بە  كەبەرچاوتان  و  لێبێت  باروتی  بۆنی  گوڵ  بری 
حاڵی  دەبێت  ئیدی  بوو،  گوللە  ئەژنۆتان  تا  كە  سوربوو، 
پیاوانە چۆن  ئەو  حاڵی  دەبێت  بێت،  جەنگاوەرەكان چۆن 
بێت كە لە ئەزەلەوە بە شەرانگێزی خوڵقاوون، ئێوە دەبوو 
بگرین،  باراندا  نمەی  لەمەرگی  دەبوو  بن  ناسك  پیاوێكی 
دەبوو دڵتان بۆ پەشموردە بونی گوڵێك بسوتێت، نەوەك لە 
شەڕگەكاندا هەنگاو بە سەر تەرمەكاندا بنێن و ئۆف نەكەن 

و چاو لەو هەموو ئازارە داخەن.
لەوێدا مەلەك ڕادەوەستێت و حەسەنی ئایشێ  وشەكانی 
لە زار وەردەگرێت و دەڵێت مەلەك ڕاست دەكات، نەدەبوو 
شاعیرەكان پارچە پارچە بونی مرڤ ببینن و كۆیكەنەوە و 

دڵۆپێ  ئەشك نەڕژن، موزەفەر تۆ بەناو ئەو هەموو خوێنەدا 
هەنگاوت ناو دڵۆپێك خوێن لەدڵت نەچۆڕا، ئەوە كارەساتە 
قەڵەمەكەیان  نوكی  لە  خوێن  گ��وڵ  ب��ری  لە  شاعیرەكان 
كەمەرت  لە  نارنجۆكت  گوڵ  بری  لە  لەشاخ  تۆ  بچۆڕێت، 
پێچابوو، كاتێك شاعیر لەبری قەڵەم تفەنگی هەڵگرت، ئیدی 
گوتن،  بۆ  نامێنێ   پەیامێك  و  دەمرێت  ناوی  شاعیرەكەی 
بوو  ئاسایی  لە شۆڕشدا  ژی��ان،  ناخرێتە سەر  هیچ  ئیدی 
هەركەس  بوو  ئاسایی  بزانرێت،  دوژمن  بە  كەسەربازێك 
بەدوژمن پێناسە بكرێت، ئاسایی بوو ئەوەی لە شاخ نەبوو 
بە خیانەتكار ناوی ببرێت، بەڵام كارەساتە لە دڵی شاعیردا 
قەلەمی شاعیردا  نوكی  لە  دەبوو  نەیار هەبێت،  و  دوژمن 
مرۆڤ پێناسەی گوڵی هەبێت، دەبوو شاعیرەكان لە هەموو 
ساتەكاندا ژیان دۆستی و مرۆڤ دۆستی لەدەست نەدەن.

پێشیان  ف��ەرم��ان��دە  و  دەڕۆن  ب��ەڕێ��گ��ادا  ه��ەر  ئ���ەوان 
و  دەنێت  هەنگاو  ل��ەدوای��ەوە  خەزێنە  ق��ادری  و  كەوتووە 
پێكەوە  شاعیر  و  مەلەك  و  حەسەن  ئەویشەوە  دوای  لە 
هەنگاو دەنێن  و  حەسەنی ئایشێ  بەردەوام دەبێت لەسەر 
موزەفەری  دەڵ��ێ :  و  كردنی  زەنشت  سەر  و  ك��ردن  قسە 
ئازیز ئەوە عەقڵی جەنگاوەرەكانە كە پێمان دەڵێت بیكوژە 
پێناو  لە  جەنگاوەرێكە  وتەی  ئەمە  بتكوژێت،  ل��ەوەی  بەر 

بەردەوامی جەللادە گەورەكەیدا گوتوێتی.
شاعیر بە گەروی پڕ لە گریانەوە دەڵێت: ئەزیزانم ئێوە 
نەبوو، شۆڕش شوێنی  دەڵێن شۆڕش شوێنی من  ڕاست 
بە  ئیدی  شاخ  گەیشتمە  من  كاتێ   بەڵام  نیە،  شاعیرەكان 
بوومە  من  جەنگەوە  لەیەكەمین  نەمامەوە  شاعیریەتی 
لەیەكەمین  ئەمە  ك��رد،  ب��اری  شاعیریەكەم  و  جەنگاوەر 



231 باخەوانی گوڵەکان

بكوژم،  سەربازێك  ب��ووم  ناچار  ل��ەوێ   ڕوی��دا،  جەنگەوە 
ئەو منی دەكوشت، بەڵام  ئەگەر نەمكوشتایە  بازێك  سەر 
تەرمەكەی  بوو چوومە سەر  تەواو  هاوڕیان كاتێ  جەنگ 
مرۆڤ  ویژدانی  كە  دیمەنێك  بینی،  دیمەنم  ترین  غەمگین 
بوو،  دەستا  لە  وێنەیەكی  س��ەرب��ازە  ئ��ەو  ه��ەژان��د،  بونمی 
بەتەمەن  خاتونێكی  هەبوون  خاتوون  دوو  وێنەكەدا  لەناو 
زانیم  وێنەكەوە  پشتی  بە هۆی  دواتر  گەنج،  خاتونێكی  و 
كە ئەوە وێنەی دایكی و دەستگیرانەكەیەتی لەپشتی وێنەكە 
بەخوێنی سەر سنگی نوسی بووی ببورن بەهۆی مەرگی 

منەوە ئێوە ئازار دەچێژن.
ئیدی من  ئەو ڕۆژە بووم بە جەنگاوەرێكی نەفرەتی، 
جەنگاوەرێكی گەمژە و تفەنگە ژەنگاویەكەی ئەو سەربازەم 
ئەودا،  بەرۆكی  بە  كرد  ڕۆحمم  شاعیریەكەی  و  هەڵگرت 
لە  جوانیەكانم  هەموو  و  نەمامەوە  بەجوانی  من  چیدی 
چاوی پڕ لە خوێنینی ئەودا بەجێهێشت. ئیدی منی شاعیر 
لەچاوی ئەودا مردم و ئەوی سەرباز لە ڕۆحی مندا زیندوو 
بەردەوام  ناو شۆڕشدا  لە  ئەوەی  ئەمە  لەدوای  بوویەوە، 
بوو من نەبووم سەربازێكی خواروی وڵات بوو بەتفەنگێكی 

ژەنگاویەوە. 
شاعیر ئاوڕ لەمەلەك دەداتەوە و دەڵێ  باوەڕ بكە گوڵی 
هاوڕێم ئەو پەڕی مرۆڤ بونم لە وشەكانی سەر وێنەكەدا 
خوێندەوە، تۆ ببینە منی شاعیر ئەوی سەربازم كوشتبوو، 
خۆی  شتێكی  خەمی  ئ��ەوەی  لەبری  مردنی  پێش  ساتێك 
هەبێت خەمی ئەوەی هەبوو بوو كە دایكی و دەستگیرانەكەی 
ئازار دەچێژن، مرۆڤ هەمیشە تا كاتێك خەم بۆ ئەزیزانی 
پیاو  هەمیشە  نەبێت،  مەترسیا  لە  كەژیانی خۆی  دەخ��وات 

كردنی  ڕزگار  هەوڵی  كاتێك  تا  دەبێت  غەرق  كەلەدەریادا 
كەچی  گ��ەروی،  نەگەشتبنە   شەپۆلەكان  دەدات  ئەزیزانی 
سەربازێك دەترسێت مەرگی خۆی دڵی ئەزیزانی بشكێنێت، 
من لە ڕۆژی مردنی ئەو سەربازەوە ئیدی شیعرم نەدەنوسی 
دەوت��ەوە سرودم  نەشیدی شۆڕشم  دەكێشا  هوتافم  تەنها 
ڕیز  وش��ەم  شەهیدەكاندا  شەوكەتی  و  بەشان  دەن��وس��ی 
دەكرد، چەشنی وەستایەكی بێ  هونەر  چلۆن خشت لەسەر 
خشت دادەنێت و دواجار بینایەك دەردەچێت، منیش وشەم 
پێناو شۆڕشدا و دواجار  لە  لەتەنیشت وشەدا ڕیز دەكرد 
بەبێدەنگی  كەمێك  شاعیر  دەردەچ��وو.  ڕۆح  بێ  شیعرێكی 
دەمێنێتەوە و پاشان دەستی دەخاتە سەرشانی مەلەكی گوڵ 
شاعیرەی  ئەو  دەك��ەم  هەست  ئێستا  دۆست  ئەی  دەڵێ   و 
سەرەتا گەڕاوەتەوە بۆ ڕۆحم، هەست دەكەم ئەو شاعیرە 

لە منا زیندوو بۆتەوە  و سەربازەكەی دەرونم مردووە.  
دەزانی مەلەك دوای دەیان ساڵ گوێم لە سەدای گریانی 
خۆم بوو، گریانی پیاو واتە لوتكەی ناسك بوونەوە، دەشێ 
ئەوە نیشانەی گەڕانەوەی شاعیریەتی بێت بۆ ڕۆحم، شاعیر 
هێدی هێدی غەمگینی دایدەگرێت و بێدەنگی یەكی ترسناك  
ڕوی تێدەكات. مەلەكیان هەر بەدەم رێگەوە ئەشكی چاوی 
ئەمەش  دەڵێ: دەشێ هەر  موزەفەری شاعیر دەسڕێت و 
وای كرد بێت كە نیشتمان بەجێ بهێڵیت، نەترسای جارێكی  
سەربازێكی  و  بمرێت  ڕۆحتا  لە  شاعیرەكە  پیاوە  كەش 
بەبێدەنگی  شاعیر  بێتەوە،  زیندوو  دەرونتا  لە  جەنگاوەر 

دەمێنێتەوە و بەنیشانەی بەڵێ سەری ڕادەوەشێنێت. 
ئەوان  فەرماندەو مەلەكیان و حەسەنی ئایشێ و قادری 
بەڕێگادا  هەفتە  یەك  دوای  شاعیر  مزەفەری  و  خەزێنە 

بولبولەوە.  بەهمەنی  توشی  بە  دەبیێت  توشیان  ڕۆشتن 
بەهمەنی بولبول یەكێك لە دۆستەكانی شۆڕش بوو هەمیشە 
لە شارەوە ئاوازی بۆ شیعرەكانی موزەفەری شاعیر دادەنا 
ئەو  خۆشدەكرد،  شۆڕشی  ئاگری  سرود  و  بەگۆرانی  و 
پاوە دەیان سرودوگۆرانی تۆمار دەكرد و دەیناردە شاخ تا 
ورەی شۆڕشگێڕان بەرزبكاتەوە، تا دواجار دەنگی خۆی 
لەسەر یەكێك لە كاسێتەكان دەناسرێتەوە و بەشێوەیەكی 
دەبێت و ڕوودەكاتە  لەبەندیخانە ڕزگاری  ئاسا  موعجیزە 
شاخ و تاتەواوبوونی شۆڕش لەشاخ لەخزمەتی شۆڕشدا 
دەنێرێتەوە  لاوان  گۆرانیەكانی  و  بەسرود  و  دەكات  كار 
سەنگەرەكانی پێشەوە و لە شاریشەوە لاوان دەهێنێتە شاخ.
بولبولی  بەهمەنی  تەنها  میللەت  ناوەڕاستی شۆڕش  تا 
هەبوو تا لەدەنگی ئێزگەكەی شاخەوە گوێی لێ بگرن. بەڵام 
لە ناوەڕاستی شۆڕشدا خۆشەویستی جەماوەر بۆ بولبول 
وای كرد كە كۆمەڵێكی زۆر لە هونەرمەند و گۆرانی بێژ 
و مۆسیقار و نوسەر و پیاوی ڕۆشنبیر ڕوبكەنە شاخ و 
كە  بوو  بولبول  بەهمەنی   ئەوە  بكەن،  بەشداری شۆڕش 
بۆ  بگۆڕێت  بونەوە   یاخی  سیمای  لە  ش��ۆڕش  كرد  وای 

شۆڕشێكی شارستانی.
 ئیدی بەهمەنی بولبول لە شاخ دەیان گروپی هونەری و 
ئەدەبی پێك دێنێ، تیپی مۆسیقا و گروپی هونەرمەندان و 
تیپی شانۆ و تیپی سروود و دەزگای ڕۆشنبیری. ئەمانەو 
دەیان  گروپی تر سیمای  شۆڕشی لە دڕندەیی و یاخی 
هەموو  وەلە  شارستانی،  شۆڕشێكی  بۆ  گۆڕی  بوونەوە 
كەئیشی  دامەزراند  شۆڕشی  مامۆستایانی  گرنگتر  ئەمانە 
ئەمانە خوێندەوار كردنی مناڵانی شۆڕشگێڕان و لادێ و 

دەشتەكان بوو لەئەشكەوت و  بنبەردەكان دەیان قوتابخانە 
بەو  ئیدی  خەڵكە،  ئ��ەو  كردنی  خوێندەوار  بۆ  دەك��ەن��ەوە 
جۆرە بەهمەنی بولبول  دەستی لە دامەزراندی گشت سیما 

شارستانیەتەكانی شۆڕشدا هەبوو.
توشی  بە  دەبێت  توشی  سنور  كەلەسەر  ساتەی  ئەو 
موزەفەری  شێوەی  بەهەمان  هاورێكانیەوە  و  فەرماندە 
شاعیر بە نیازی سەفەركردنە، ئەوان دواتر لە ڕێگاكاندا لە 
زاری بەهمەنی  بولبولەوە دەیبیستن كە دوای سەركەوتنی 
پیاو دەس��ەڵات��ی  دەزگ��ا ڕۆشنبیری و  ش��ۆڕش كۆمەڵێك 
هونەریەكان دەگرنە دەست كەپیاوی سەربازین و ئاگاداری 
هونەر و ئەدەب و ڕۆشنبیریەت نین و خۆیان بە بوارەكاندا 
ماندوو  بۆ  پیاوی گرگنن كە حساب  هەڵواسیوە كۆمەڵێك 
دەیان  ناكات  هەست  كەس  ناكەن  بولبول  بەهمەنی  بونی 
ساڵ ئەو پیاوە لە شاخ گرنگی زۆری بە هونەر و ئەدەب 
و ڕۆشنبیری داوە.  دواجار بەهمەنی بولبول ناچار دەبێت 
سەرفەر  بەر  دەباتە  پەنا  ناشرینیەكان،  لە  بەخۆدزینەوە 
كردن بۆ دەرەوەی ووڵات، بەهمەنی بولبول لەو وشانەی 
بە  ناشرینی  دەبێت  گوتبوی  شاخ  كەلە  ببویەوە  پەشیمان 

هونەر و ئەدەب داشاردرێت. 
بەڵام مەلەكیانی گوڵ هەمیشە ڕای جیاوازی لە بارەی 
بەهمەنەوە هەبوو، هەمیشە كەقسەی لەگەڵ دەكرد دەیگوت 
بولبولی دۆست شۆڕش تەنها جیگای تفەنگ و جەنگاوەر و 
قارەمانی ئەفسانەییە، شۆڕش جێگای هونەر و هونەرمەند 
نییە، دەبێت گۆرانی بۆ جوانیەكانی ژیان بگوترێت، گۆرانی 
بۆ ئاشتی و پێكەوەیی بگوترێت، مەلەكیانی گوڵ زۆر جار 
لە كۆبوونەوە ستایش ئامێزەكاندا هەڵدەستا و  ڕویدەكردە 

بەهمەن و دەیگوت گۆرانی و هونەر و ئەدەب و مەعریفە، 
پەیامی  ن��ەك  عیشقە  و  خۆشەویستی  و  جوانی  پەیامی 
لەسەر  توڕەییەوە  بە  جارێك  تەنانەت  م��ردن،  و  شۆڕش 
تەرمی گەنجێك یەخەی بەهمەنی گرتبوو گوتبوی بەهمەن 
سرودەكانی تۆ لاوێك  ناهێڵێتەوە بەرگری لە نیشتمان بكات، 
بە توڕەییەوە گوتبووی گۆرانی بۆ ڕۆحی مرۆڤ دەگوترێت 
لەكاتی سرودەكاندا  هەمیشە  ئەو  مرۆڤ.  مردنی  بۆ  نەك 
مەرگ  بولبولی  ئەی  دەیگوت  و  دەك��وژان��دەوە  ڕادیۆكەی 
لە  و  دەمێنێتەوە  تاریكیدا   لە  تۆ  دەنگی  تاكۆتایی  دۆست 

خزمەتی تفەنگ و باروتدا سەرف دەكرێت.
هەمیشە  بولبول  بەهمەنی  س��رودەك��ان��ی  و  گ��ۆران��ی   
قارەمانی ئەفسانەی دەخوڵقاند و  پیرۆز دەكرد و  تفەنگی 
و  مەرگەوە  بەرەكانی  بچنە  ترس  بێ  ك��ەلاوان  وایدەكرد 
گوڵ  مەلەكیانی  بجەنگن،  بەپێوە  مردندا  لەسەنگەرەكانی 
دەیگوت:  و  دەردەب���ڕی  ئەمە  بۆ  خ��ۆی  دژیەتی  هەمیشە 
ڕازاندنەوە  بۆ  هونەر  بێت،  دۆستانە  ژیان  دەبێت  گۆرانی 
بە مەرگ،  بدات  پیرۆزی  بێت، نەوەك  ژین و جوانیەكانی 
لەزۆربەی دانیشتنەكاندا دەیگوت بولبولی دۆست  تۆ نابێت  
بۆ  گۆرانی  و  بیت  ژیان دۆست  لێرەش  دەتوانی  وابكەی، 
تاشۆڕشگێڕان كەمێك   ئاشتی بچڕیت.  عیشق و جوانی و 
نەخرێتەوە،  دوور  ژی��ان  ل��ە  ت���ەواوی  ب��ە  و  ب��دەن  پشوو 
زۆر جار دەیگوت تۆ سوپایەكی جاهیل دروست دەكەیت 
هەڵدەگرن  شتێك  هەموو  لە  دەست  كە  نەفام  سوپایەكی 
و دوی ئاوازی گۆرانیەكانی تۆ دەكەون تاسنوری مردن. 
كۆساری حەكیم هەمیشە پشتیوانی لە ووشەكانی مەلەكیان 
دەكرد و زۆرجار دەیگوت: بەهمەنی بولبول تۆ ئاوازەكان 

لاوانەی  بەو  دواتر  و  دێنیت  بەرهەم  نائومێدیدا  لەوپەڕی 
نا  هەمان  توشی  گەشبینیدا  كەلە سەرەتای  دەفرۆشیتەوە 
ئومێدی تۆ دەبن، دەیگوت ئاخر كە تۆ پیرۆزیت بە تفەنگ 
پیرۆزی  تەواو بوو چۆن   ناڵێی كە شۆڕش  پێم  بەخشی 
لاواند  خەیاڵی  لە  م��ردن  پیرۆزی  و  دادەماڵیت  تفەنگ  لە 
دەسڕیٍتەوە، دواتر كەس ناتوانێ هەڵەكانی تۆ ڕاست كاتەوە 
و بڵێ ئەو سرودانە گەمژەیەكی غەمگین لە ساتی جەنگدا 

چڕیویەتی و ژینی مرۆڤ لە هەموو شتێ گرنگترە.
 كەچی فەرماندە هەمیشە بە پێچەوانەی كۆساری حەكیم 
و مەلەكەوە دەدوا، هەمیشە لە وەڵامی قسەكانی ئەماندا پێی 
بولبول و  بەهمەنی  بەسەدان  پێویستی  وابوو كە شۆڕش 
موزەفەری شاعیر هەیە. فەرماندە پێی وابوو لاوان بۆ ئەوە 
ئەو  نیشتماندا،  دوژمنانی  ب��ەڕووی  ئاگر  تاببنە  خولقاون 
ڕۆژەی كە بەهمەنی بولبول لەسەر سنور چاوی دەكەوێ 
بە حەقیقەتی وشەكانی  بە فەرماندە و هاوڕێكانی هەست 

مەلەكیان و كۆساری حكیم دەكات.
ئەوان پێكەوە لە پێدەشتێ لادەدەن و هەموان لە دەوری 
ئاگردانێك  كۆدەبنەوە، شاعیر تانیوەی شەو لە جوانیەكانی  
شەو  بۆ  گ��ۆران��ی  بولبول  بەهمەنی  دەدوێ،  ردوون  گە 
دەچڕێت و ئەمانیش  بەچەپڵەو پێكەنین و شادی شەوەكە 

دەڕازێننەوە.
حەسەنی ئایشێ لە بەیانیەكەیدا  هەست دەكات ئەوان 
لە دامێنی دەشكەوتەكەدان و نزیك بونەتەوە لەشار، هەوڵ 
بەیانیە  ئەو  ئیدی  خەبەركاتەوە  هاوڕێكانی  زوو  دەدات 
هەمووان پەلەی ئەوەیانە زوو بگەنەوە بەشار  بەخێرایی 
بەهمەن  ن��ەب��ڕاوەك��ان��دا  لەڕێگا  و  دەگ��رن��ەب��ەر  ڕێگا  ملی 

لەفەرماندە نزیك دەبێتەوە و دەڵێ: هاوڕێ هەست دەكەم 
هیچ شتێ پاكم ناكاتەوە، ئەو ئاگرەی بە سرود و گۆرانی 

لەدڵی لاواندا بەرپام كرد ڕۆژ بەڕۆژ زیاتر كڵپە دەسێنێ.
دۆست  بولبولی  دەزانم  دەڵێ:  بەشەرمێكەوە  فەرماندە 
ئێستا لە نێوەندی شارەكاندا بە بڵنگۆی گەورە سرودەكانی 
تۆ پەخش دەكرێت و لاوان بە نیازی ڕاپەڕینن لە دژی ئێمە. 
پێشتر خۆمان  كە  دەسەنن  ئەو سرودانە جۆش  بەهەمان 
بۆ  ئاگرەی  ئەو  دەڵێ:  گوڵ  مەلەكیانی  دەسەند،  جۆشمان 
سوتانی دوژمنمان دروست كرد زۆر لە قەبارەی دوژمن 

گەورەتر بوو بۆیە  ئێستا خۆشمان دەسوتێنێ.
ئەوان لەنیوەشەوێكی زوڵمەتدا پێكەوە دەگەنەوە شار و 
لەو پەڕی ماندووبوندا ئاشنای كوچە و شەقامەكانی شار 
دەبنەوە. مەلەكیانی گوڵ بە ئاستەم دەتوانێ هەنگاو بەسەر 
شەقام و شۆستەكاندا بنێت، گڵۆپ و ڕوناكی شەقامەكان 
خەریكە كوێری دەكەن، ئەو دوای دەیان ساڵ لە جێهێشتنی 
شار و ڕوناكی، یەكەم جاری بوو بگەڕێتەوە. وەك پیاوێك 
كە یەكەمجاری بێت ڕوناكی و ئاوەدانی ببینێت بەشێوەیەكی 

سەیر تەماشای شتەكانی چوار دەوری دەكات.
ئەو شەوە فەرماندە دۆستەكانی دەباتە حەشارگەیەك كە 
تایبەت بۆ خۆی دروستی كردوە و لەساتە حەساسەكاندا  
پشوی لێ دەدا و هەمووان لەو حەشارگە نهێنیە دەمێننەوە 
كەلەقەراغ شار دروست كراوە و ڕیگایەكی نهێنیە دەچێتەوە 
سەر كۆشكەكەی، ئەوان ئەو شەوە بەبێ ئەوەی وشەیەك 
لەگەڵ یەك بڵێن بە بێدەنگی  تاشەو لە نیوە تێدە پەڕێت 
ب��ەلام  دەن���وون،  خامۆشیدا  ل��ە  ه��ەر  دوات���ر  و  دەمێننەوە 
تاریكی  تا  بنوێت،  بەئاسودەیی  ناتوانێ  گوڵ  مەلەكیانی 

بارگەی دەپێچێتەوە خەریكی گەڕان دەبێت بەناو كتێبخانە 
گەورەكەی فەرماندەدا، دوای گەڕانێكی زۆر كتێبی دەست 

نوسی شەهیدانی شۆڕش دەدۆزێتەوە.
لە  سەرێك  دەك��ات  فەرماندە  لە  داوا  بەیانی  هەمان 
فەرماندە  بپرسن،  ژنە  ئەو  لەهەواڵی  و  ب��دەن  )ئامەخان( 
كەدەست  بەڵام  مەلەك،  پێشنیارەی  بەم  دەبێت  سەرسام 
تێدەگات  بەدەستیەوە  دەبینێت  شۆڕش  شەهیدانی  نوسی 
دەفتەرەدا  لەو  شەهیدەكەی  كوڕە  دوو  ناوی  مەلەك  كە 
بەرچاو كەوتووە و دەیەوێت بیبینێ و بزانێت كە ئەو ژنە 
بێ  فەرماندە  چۆنە،  حاڵی  گەورەیە  قوربانیە  ئەو  دوای 
ئەوەی وشەیەك لەو بارەوە بدوێت مەلەك دەبات بۆ ماڵی 
لەبینایەكی  شار  كۆنەكانی  گەڕەكە  لە  كەلەیەكێ  ئامەخان 
ئاساییدا نیشتەجێ دەبێت، كاتێ  دەچنە ژوورەوە ئامەخان 
كە  دەیناسێتەوە  زووتر  لەوەش  دەناسێتەوە  مەلەك  خێرا 
خۆی چاوەڕێی كردووە. مەلەك بە گەرمیەوە نێو چەوانی 
ماچ دەكات و ماوەیەك بە ماڵەكەیدا دەخولێتەوە و لەبەردەم 
وێنەی هەردوو كوڕەكەیدا كەمێك بە بێدەنگی ڕادەوستێت, 
وێنەكانی) كامیل و كەمال (، ئامەخان لە پشتیەوە هۆن هۆن 
دەبوو  دەی��ان ساڵ  خ��وارەوە,  دێتە  بە سۆمایدا  فرمێسك 
هەركەس  بوو  ئەو  پیشەی  ئەوە  كوڕەكانی  مەرگی  دوای 
سەردانی دەكرد و لەبەردەم ئەو وێنانەدا ڕادەوەستا ئەو 

كانی چاوەكانی دەتەقی و زەمەنێك دەگریا.
دەبەنەوە  ئامەخان  كوڕەكەی  دوو  تەرمی  ئێوارەیەك 
دیكەی  هیچی  لەوانە  جگە  كە  ك��وڕ  دوو  ب��ەردەرگ��اك��ەی, 
نابێت, كە وەك خۆی هەمیشە دەڵێت كەلەنێوان زەوی و 
لە  پیاوەكەشی  تەنها ئەو دووك��وڕەی هەبووە و  ئاسماندا 

تەرمی  ئێوارەیەك   دەبێت،  بزر  گۆڕ  پێشوتردا  شۆڕشی 
هەردووكیان لەبەردەرگاكەیدا فرێ دەدەن و هەڕەشەشی 
لێدەكەن كە نابێت پرسەیان بۆ دانێت و لەسەر تەرمەكانیش  
ئامەخان ئەو شەوە ڕودەكاتە شاخ و  دەنوسن ترسنۆك. 
دەبێتە شۆڕشگێڕ بۆ تۆڵە كردنەوە، بڕیار دەدات  بەدەستی 
شاخ  كەدەگاتە  ئ��ەو  ئیدی  بكاتەوە،  ڕژێ��م  لە  تۆڵە  خ��ۆی 
شۆڕش  دایكی  بە  لەشۆڕشدا  دەبێت  لەشاخ  مودەتێك  و 
ناوبانگ دەردەكات و شاخ وەك ژنێكی پیرۆز لێی دەڕوانن. 
مەلەكیانی گوڵ مودەتێك بەدیار وێنەكانەوە دەمێنێتەوە 
و فەرماندە و ئامەخانیش لە دوایەوە بەبێدەنگی دەمێننەوە، 
فەرماندە  سەرزەنشتی  هەندێ  لێوەوە  ژێ��ر  لە  ئامەخان 
لەكەمدا    دەكات و دەڵێ: دەیان ساڵە چاوەڕێم چایەك لە ماَ
بخۆیتەوە، چاوەڕێم بێیت و ماندوو بوون و جەرگ سوتانم 
پێ بزانیت، تۆ لەدوای شۆڕش هەموو شتێكت  لەیاد كرد، 
گوڵ  مەلەكیانی  نەماوە،  لەبیر  شۆڕشت  دایكی  تەنانەت 
ب��ەڵام هیچ  دەك��ات،  تەماشا  بەتەوسەوە  دەدات���ەوەو  ئ��اوڕ 
ئەو  ناكات  لەمەلەك  گلەیی  كەس  دەڵ��ێ:  ئامەخان  ناڵێت، 
خۆی لە هەموومان شاردەوە، مەلەك ڕوودەكاتە وێنەكان 
دایكێكی  هەڵگرتنی  هەواڵی چەك  ئێوارەیەی  ئەو  دەڵێ:  و 
جگەر سوتاویان بۆ هێنام، دایكێك دوای مەرگی هەر دوو 
كوڕەكەی، من توشی شۆك بووم، ئەو شەوە تێر گریام، 
سێ شەو لە ژورێكدا نەهاتمە دەرەوە و یەك هەفتە دەستم 
بۆ تفەنگ نەبرد، تادوو هەفتە شەرمم دەكرد پێشوازیت لێ 
ئاوڕدەداتەوە بۆ لای فەرماندە و  ئامەخان  بكەم، مەلەك 
و  دەڵ��ێ: هاتنی تۆ بۆ ناو ش��ۆڕش ڕۆح��ی منی كوشت، 
ئەوە بۆ من زۆر سەخت بوو دایكێك تەرمی دوو  كوڕ بە 

دەستی خۆی بنێژێت و هەمان شەو بیر لە تۆڵەی كوڕەكانی 
بكاتەوە، من هەستم كرد ئەوە تەنها دڵ گەرمیەكە و هیچی  
دیكە. بەڵام وا نەبوو تۆ بەردەوام بویت لە تۆڵەكردنەوەو 
فەرماندە  ب��وو،  زیاتر  ئەستوریت  ڕق  و  خ��ۆخ��واردن��ەوە 
هاتنی  ل��ەس��ەرەت��ای  دەڵ���ێ:  و  دەب��ڕێ��ت  م��ەل��ەك  قسەكانی 
ئامەخاندا من گومانم لێی هەبوو، نزیكی نەدەكەوتم، هەستم 
دەكرد هاتووە تۆڵە لەئێمە بكاتەوە، دەترسام بۆ كوشتنی ئێمە 
هاتبێت، دوو پیاوم بۆ دانا تاوەكو چاودێریەكی وردی بكەن 
و لەجموجوڵەكانی بكۆڵنەوە، بەڵام لەشەڕی سەركردایەتیدا 
ب��ەس��ەر ش��ۆڕش و  بگرێت  ب��وو دەس��ت  بەنیاز  ك��ەڕژێ��م 
سەركردایەتی شۆڕشدا، گومانم لە دڵسۆزی ئامەخان نەما، 
لەشۆڕش  بەرگری  قارەمان  پیاوێكی  وەك  دەمبینی  كاتێ 
دەكرد و لەسەربازەكانی ڕژێمی دەكوشت. مەلەك وشەكان 
لەدەمی فەرماندە وەردەگرێت و دەڵێ: دەبوو ئامەخان بۆ 
كوشتنی ئێمە بهاتایە، بریا ئەو بۆ كوشتنی ئێمە دەهات، ئیمە 
سەرچاوەی نەهامەتیەكانی بوین، دەبوو هەر هیچ نا داوای 
لە ئێمە بكردایە كەكۆتایی بە شۆڕش بهێنین تاچیدی كوڕی 
هیچ ژنێك نەكوژرێت، كەچی ئامەخان تۆ خۆت تفەنگێكی 
كوڕی  كوشتنی  بۆ  هاتیتە شاخ  و  كردە شانت  ژەنگاویت 
خەڵك، ئاخر خانم تۆ دایكێكی جەرگ سوتاو بویت، دایكێك 
لەیەك ساتدا هاتبویە بەردەرگاكەت،  كە تەرمی دوو كوڕ 
نەدەبوو لە سوتانی دڵی خۆتا بیر لە سوتانی دڵی دایكانی 
دیكە بكەیتەوە]ئەوە ترسناك ترین قۆناغی مرۆڤایەتیە كە 
دایكەكان ببن بە جەنگاوەر[ پەنا بەرنە بەر تفەنگ و جەنگ 
و كوشتن، ئاخر دایك كارخانەی سۆز و بەزەیی و عیشق 
و  مانگ  نۆ  ئێوە  خۆشەویستیە،  كانگای  دایك  جوانیە،  و 

بە  پاشان  و  هەڵدەگرن  لەناو خۆتاندا  كۆرپەیەك  ڕۆژ  نۆ 
ئاخر  دەبێت،  پەیدا  دامێنتانەوە  لە  جەهەنەمیەوە  ئ��ازاری 
كارەساتە دایكێك بەم جۆرە كوڕێك بێنێتە دونیاوە و دواتر 
بەهەموو ئازارەوە گەورەی بكات و هەموو شەوێك نەنوێت 
تا  سەحەر بەدیاریەوە ئێشك بگرێت و ڕۆژی چەند جارێك 
لە  و  بداتێ  شیری  خۆی  مەمكەكانی  لە  و  بكاتەوە  پاكی 
ئازاری هەموو دایكانی دونیا تێبگات كەچی بیر لە كوشتنی 

كوڕی ئەم و ئەو بكاتەوە.
دەك���رد سروشت  هەستم  ب��وو  ئەستەم  م��ن  ب��ۆ  ئ��ەوە 
لاریەكی تیایە، ئاسایی بوو گەر پیاوانی دونیا ببن بە جەلاد 
و خوێنمژ و بكوژ،  پیاو بە هیچ جۆرێك ئازار ناچەژێت 
كاتێ كوڕێك دێنێتە دنیاوە، زۆربەی پیاوانی دونیا لەكاتی 
جوت بووندا بیر لە ئەنجامی ئەو جووت بوونە ناكەنەوە، 
هەموو  دوات��ر  كەچی  وەردەگ���رن،  كاتی  لەزەتێكی  تەنها 
هەندێ  تەنانەت  جێدەهێڵن،  ژنەكەوە  بەدیار  نەهامەتیەكان 
لە پیاوان زۆربەی شەوان بەمەستیەوە جوت دەبن، بەڵام 
پێش  تەنانەت  هەیە،  بەكۆرپەكەیە  ئومێدی  ژن  وانیە،  ژن 
یەكەمین ماچ ژن  بیر لە منداڵ دەكاتەوەو ئومیدی بەژیانی 

پێكەوەیی، بەڵام پیاو  بیر لە چێژی ئامێز دەكاتەوە، 
ل����ەم كات����ەدا ئامەخان ب����ەدەم قوڵپی گریان����ەوە بەرەو 
مەتبەخ دەچێت خۆی س����ەرقاڵ دەكات بەدروست كردنی 
چ����اوە, مەل����ەك و فەرمان����دەش دەچن����ە مەتبەخەكەوە و 
فەرمان����دە فرمێس����كەكانی ب����ۆ دەس����ڕێت و مەلەك دوای 
كەم����ێ بێدەنگ����ی وەك  ئەوەی س����ەدەیەك  بێت خۆی بۆ 
ئەم وشانە ئامادە كردبێت دەڵێ : ئامەخان تۆ دوو كوڕت 
لەپارچە گۆش����تێكی چەپەڵەوە كرد بە پیاوانێكی مەزن و 

دوای ئ����ەم هەموو ئازار و ماندو بوون و ش����ەونخونی و 
هیلاكیەت بەش����انازیەوە دەس����ت بەرداریان بوویت تاببنە 
جەن����گاوەر و كوڕی ئەو ژنانە بكوژن كە هیچ كات ڕازی 
نەب����وون كوڕەكانیان س����ەربازی دیكتاتۆرێك بێت، بەڵام 
ئی����دی ئەوە یاس����ا ب����وو دەبوو س����ەربازبن و بەرگری لە 

دیكتاتۆر بكەن.
دەك��ات  ئامەخان  چ��اوی  قوڵایی  تەماشایەكی  مەلەك 
ئەتتوانی  تۆ  دەڵ��ێ:  خانم  و دەست دەخاتە سەرشانی و 
هیچ  دەب��وو  جەنگاوەر،  ببنە  ن��ەدەی  كوڕەكانت  بە  ڕێگا 
نیازی  و  بكاتە شانی  نەبێت كوڕەكەی چەك  ڕازی  ژنێك 
كوشتنی مرۆڤی هەبێت، هەر هیچ نا دەبوو ژن  شانازی 
بەتفەنگەوە نەكات. دەبوو نەفرەت لەتفەنگی شانی كوڕەكەی 
هەڵگرتنی  بەچەك  ڕازیبن  خۆیان  ژن��ان  كە  ب��ەڵام  بكات، 
بە  دەبێت  ئیدی  دەك��ەن،  پێوە  شانازیشیان  و  كوڕەكانیان 
كوژرانی كوڕەكانیشیان ڕازیبن، ئیدی ئەوە یاسای جەنگە 
هەموو  لە  ئامەخان  بەڵام  دەكوژرێت.  یان  دەكوژێت  یان 
كوشتنی  بۆ  هاتی  خۆت  تۆ  كە  بوو  ئ��ەوە  سەختتر  ئەمە 
كە  بكردایە  قبوڵ  حەقیقەتەت  ئ��ەو  دەب��وو  س��ەرب��ازەك��ان، 
تۆ خۆت  بەمەرگ،  ئەوە شۆڕشە و شۆڕشگێڕ مەحكومە 
پێوە  بە  لەسەنگەرەكاندا  ژەنگاویەوە  بەتفەنگێكی  هاتی 
دەیان سەربازی  و  ڕادەوەستایت  ڕوبەڕوی سەربازەكان 
خوێنی  بە  تینوێتیت  دەك��رد  هەرچیت  ك��رد،  ڕەم��ی  دیلت  
ل��ە دڵتا  پ��ی��رۆز  ن��ەدەش��ك��ا، ڕقێكی  س��ەری س��ەرب��ازەك��ان 
نەدەهات،  پێ  كۆتایی  دەكرد  هەرچیت  كردبوو  چەكەرەی 
من هەستم پێ دەكردی و دەمزانی دەتەوێ ئەوە بگەڕێتەوە 
كەڕۆحی  تێنەگەشتی  هەرگیز  بەڵام  چووە،  لەدەستت  كە 

نەدەكرد  بەوە  ناگەڕێتەوە، هەستت  بەو شتانە   ئەزیزانت 
كەدەشێ دەریایەك  خوێن قەترەیەك خوێنی ئەزیزنت بۆ 

نەگێڕنەوە.
ئ��ەوەی  وەك  دەدوێ���ت،  هەستەوە  بە  گ��وڵ  مەلەكیانی 
لەگەڵ دیكی خۆی قسە بكات، بەڵام لە پڕ گوێی لەهەنسكی 
گریانی ئامەخان دەبێتەوە، ئەو بەدەم چا تێكردنەوە هۆن 
ئەوان،  دەگاتە  گریانی   دەڕژێ��ت و هەنسكی  ئەشك  هۆن 
مەلەك ڕادەوەستێت و هەڵدەستێتەوە و بەسۆزی كوڕێكەوە 
كە فرمێسكی دایكی بسڕێت فرمێسكەكانی دەسڕێت. دەڵێ 
دایە شۆڕش هەموومانی ماندوو كرد، شۆڕش پارچەیەكە 
لە غەمگینی، مەعدەنێكە لە نامورادی، ئەو تا دێت هەنسكی 
گ��ەروی  ب��ەك��وڵ  گریانێكی  و  دەب��ێ��ت  زی��ات��ر  گریانەكەی 
بەتەنها جێی  دەگرێت، مەلەك و فەرماندە بەچەند ساتێك 
ئەوە  بڕەوێتەوە،  غەگینی  و  بگری  تابەئاسودەیی  دێڵن 
مرۆڤ  پێویستە  دەیگوت  هەمیشە  بوو  مەلەكیان  پیشەی 
ڕۆژانە گوێی لە گریانی خۆی بێت، ]دەشێ فرمێسك وەك 

دەست نوێژ هۆی پاك كردنەوە بێت[. 
لەدوای كەمێك دێنەوە بۆلای ئامەخان و وەك ئەوەی 
لەناو گریانی خۆیدا غەمگینی كوشتبێ بە پیریانەوە دەچێت 
و دەڵێ: مەلەك وشەكانی تۆ گەوهەرن و حەقیقەت لەلێوی 
تۆ دەچۆڕێت، بەدرێژایی زەمەنی دوای شۆڕش چاوەڕێی 
یەكەمین  تۆ  داكەوێت،  ل��ەزاری  حەقیقەت  و  بێت  پیاوێكم 
پیاوی كەگوێم لێیە وەكو گوڵ ئەدوێ. مەلەك ئەوەی لە من 
ڕۆشت بە هیچ شتێ  ناگەڕێتەوە، دەیان ساڵ هەست بە 
تەنهاییەكی كوشندە ئەكەم، نیشتمان بەمن چی، خاك بەمن 
چی،  بەمن  سەركەوتنی شۆڕش  چی،  بەمن  ئ��ازادی  چی، 

ئەمانە هەمووی بەمن چی كەتەنها ترین ژنی ئەم شارەم و 
بێ بەشم لە مەحەبەتی كورێك، لەماچی كوڕەزایەك، ئێوە 
دەزانن نزیك بوومەتەوە لەدواساتەكانی پیری و دەشێ بە 
زەلیلی بمرم و كەس تەرمەكەشم نەدۆزێتەوە، دەشێ كەس 

نەبێت فرمێسكێك بۆ مەرگم بڕێژێت.
]دەزانن ئەستەم ترین شت ئەوەیە كە دڵنیا بیت لەوەی 
كە لە دوای مردنت كەس غەمگین نابێت و كەس بە پێوە  
پروسكت[  و  سەرئێسك  بۆ  نایەت  ك��ەس  و  ناوەستێت 
ئەوە پڕ ئازارە، ئاخ لەو ئازارە. مەلەكیانی گوڵ لەئامێزی 
دەگرێت و نێوو چەونی ماچ دەكات و دەڵێ: ]ئیدی درەنگە 
بۆ ئەوەی هەست بكەیت كە شۆڕش تەنها كارخانەیەك بوو 
بۆ وردوخاش كردنمان، خۆمان رێگاماندا تاسیاسەت ئاوا 
ویرانمان بكات. دەبوو بمانزانیایە گڕی ئاگر تەنها سوتانە[ 
فەرماندە بەبێدەنگی دەمێنێتەوە و سیمای لە ناو لەپی دەستیا 
دەشارێتەوە، ئامەخان ڕوودەكاتە فەرماندە و بە توڕەییەوە 
لەخەیاڵدانت،  و  لەشۆڕشەكەت  و  لەخۆت  نەفرەت  دەڵ��ێ: 
لەپیرۆزیەكانت، نەفرەت لە شۆڕشەكانی دونیاش  نەفرەت 
ئەو   .) نیە  گرنگ  مرۆڤێك  ڕۆح��ی  هێندەی  شتێ  هیچ   (
تاسپێدە  دەزانی من شەوانە  تۆ  دەڵێ:  دەدوێت و  توڕەتر 
بۆ كوڕەكانم دەگریم و خەریكە بۆ هەناسەیەكیان باڵم لێ 
دەڕوێت، تۆ دەزانی هەست نەكردن بە لەززەتی دایك بوون 

چەند ئەستەمە.
دەڵ��ێ :  ئامەخان  و  ن��ادات��ەوە  وەڵام��ێ��ك  هیچ  فەرماندە 
دەزانی هەموو هەستی ژن بریتیە لەئاوێ�تە بوونی هەناسەی 
لە  جوانانەی  شتە  ئەو  هەموو  ش��ۆڕش  ب��ەڵام  نەوەكانی، 
من و زۆرب���ەی ژنانی خ��اك س��ەن��دەوە. نیو س��ەدەی��ە بێ 

نەوەكانی  ئێوەی  دایكایەتی،  هەستەكانی  لەهەموو  بەشم 
لەخۆتان  هیچ  و  كرد  لەیاد  نیشتمانتان  دایكانی  ش��ۆڕش 
نەپرسی كەئەوەی ئێوەی پێگەیاند خوێنی كوڕەكانی ئێمە 
كە  كوڕێك  وەك  ئەشكەوە  لە  پڕ  بەچاوی  فەرماندە  بوو، 
ڕۆژگارێكە چاوەڕێی بۆنی دایكی دەكات ئامەخان لە ئامێز 
دەگرێت و ماچی نێوو چەوانی دەكات و بەئەسپایی دەڵێ: 
دەوێت،  گەورەشی  قوربانی  گەورە  كاری  هەمیشە  ببورە 
ئێوە قوربانیە گەورەكەی شۆڕشن، مەلەك نایەوێت ئامەخان 
فەرماندەیا  بەگوێی  گەورەیە،  شادیە  لەو  بكات  بەش  بێ 
شاخ  كەلە  بوو  درۆگەورەیە  ئەو  ئەوە  دەڵێ:  و  دەچپێنێ 

بەدایكانی نیشمانت دەگوت.
ئەو ئێوارەیە كە تاریكی دادێت بەر لە ئەوەی ئامەخان 
جێ بهێڵن فەرماندە جاریكی تر نێو چەوانی ماچ دەكاتەوە 
گوڵ  مەلەكیانی  بەڵام  نەكات،  لەبیری  پێدەدات  بەڵێنی  و 
كە  ئەوەی  وەك  دەك��ات،  ماچ  دەستەكانی  نائومێدیەوە  بە 
ئەوە دوا دیداریان بێت داوای لێبوردنی لێدەكات، كەناتوانێ  
هیچی بۆ بكات, ئەو شەوە كە لەماڵی ئامەخان دێنە دەرەوە 
غەمگینیەكی  كوشندە سیمای دەتەنێت، غەمگینیەك هێندەی 
یەكێ  لەسەر  ئەو  هەڵگرتووە،  فیراقی  مەنگ  دەریایەكی 
تاسپێدە  دەكات  فەرماندە  لە  داوا  خامۆشەكاندا  لەشەقامە 
بە تەنهایی جێی بهێڵێ. فەرماندە دەستەكان دەگوشێت و بە 
بێدەنگی لێی دوور دەكەوێتەوە و لە دورەوە دەستێكی بۆ 

بەرز دەكاتەوە.
مەلەكی گوڵ هێدی هێدی بەسەر شەقامەكاندا  هەنگاو 
سیمای  غەمگین  بێدەنگیەكی  دەك���ات  هەست  و  دەن��ێ��ت 
كوچەكانی تەنیوە و لە هەندێ شوێن زوڵمەت هێندەی كە 

مرۆڤ غەمگین دەكات، ئەو بەدەم  رێگاوە دەگاتە ناوەندی 
شار و لەوێ هەست بەجەنجاڵیەكی زۆر دەكات، ناوەندی 
بازاڕ پڕە لەعەرەبانەی دەست گێڕ، ڕابردوو بیری مەلەك 
دەخەنەوە و دەیگەڕێننەوە سەردەمی ڕۆژانی دوای شۆڕش 
و  عارەبانە  و  ب��ازاڕەك��ان  كردنەوە  دروس��ت  و سەرەتای 
كۆمەڵێك   ئەو شەوە  قەراغ شۆستەكان.  گێڕەكانی  دەست 
عارەبانەی نۆكاو فرۆش وپاقلە فرۆش و چا فرۆش دەبینێ 
عارەبانەكان هەمان  كەدیمەنی شار و  دەبێت  و سەرسام 

دیمەنی دەیان ساڵ پێشترە.
كەس  كۆمەڵێك  و  لادەدات  فرۆشێك  نۆكاو  لای  ئ��ەو 
ئیش  و  كرێكاری  بەرگی  و  بەجل  گەنج  كۆمەڵێ  دەبینێ، 
لەدەوری  و  بەدەستەوەیە  هەریەكە سەمونێكی  كارەوە  و 
خەیاڵی  دیمەنە  ئ��ەم  كۆبونەتەوە،  نۆكاوەكە  عارەبانەی 
مرۆڤەكان  سیمای  بەنائومێدیەوە  و  داگیردەكات  مەلەك 
دەخوێنێتەوە و هەست بەمەئویسی ڕوخسارەكان دەكات. 
شەقامێكی  كەلەسەر  دەبینێ  ڕەنگ  بێ  مرۆڤی  كۆمەڵێك 
خواردنن  خەریكی  بۆگەن  عەرەبانەیەكی  پەنا  لە  چڵكن 
دەبینێ  چا  عەرەبانەیەكی  فرۆشەكانەوە  نۆكاو  لەولای  و 
چاكە  لەتەنیشت  دەب��ن��ەوە  خ���واردن  ل��ەن��ان  ك��ەئ��ەوان��ەی 
لە  و  دەڕوات  ل��ەوێ  مەلەك  دەخ��ۆن��ەوە،  چا  و  دەوەستن 
خوارترەوە كۆمەڵێكی دیكە گەنج دەبینێ كەلەسەر مقەبای 
بەردەم دوكانەكان ڕاكشاون، نێوە بە ئاگا و نیوە نوستوو 
بەرەو  و  جێدەهێڵێت   ئەوانیش  دەكەن  ئاسمان  تەماشای 
سەدان  پاش  و  دەگرێت  ڕبگَا  ملی  شار  گشتی  باخچەی 
هەنگاو دەنێت تادەگاتە ناو باغی گشتی، بەڵام دیمەنی باغی 
گشتی زۆر غەمگین  تر دێتە پێش چاو، دیمەنی كۆمەڵێ 

كرێكاری لاو كەلەسەر كورسیەكانی باغی گشتی نوستوون 
ئەوپەڕیِ سنوری  ئەو دیمەنانە مەلەكیانی گوڵ دەگەینێتە 
ئازاد  لە  دەیان ساڵ  پێی سەیر دەبێت دوای  نائومێدی و 
خاكی  لە  ژیان  هاتنی شۆڕش  كۆتایی  و  نیشتمان  بوونی 
لە  لاوان  ژیانی  ب��وو  پێی سەیر  بێت،  ج��ۆرە  ب��ەو  دای��ك��دا 

نیشتماندا بەو جۆرە سەخت بێت.
ایەوە  مەلەكیانی گوڵ جارێكی كە ئەو هەستەی بۆ گەڕٍ
بۆ سوتماكی لاوان،  بووە  كەرخانەیەك  تەنها  كە شۆڕش 
لەسەر  ئەو  كردنی خەونەكان،  تەفروتونا  بۆ  كارخانەیەك 
شەقامەكاندا دونیایەك ناعەدالەتی و غەدر و بی ئومێدی بەدی 
دەكرد، هەستی دەكرد پەیامەكانی شۆڕش هیچ نەگەشتۆتە 
نەهاتووە،  وەدی  شۆڕشگێڕان  ئومێدی  و  خۆی  شوێنی 
مەلەكی گوڵ هێدی هێدی لە ڕوخسارە خەواڵوەكانی سەر 
كورسیەكاندا  لە  یەكێك  لەسەر  و  ڕادەمێنێ  كورسیەكان 
نیگادا  كەلەیەكەمین  دەب��ێ��ت��ەوە  ڕوخ��س��ارێ��ك  ڕوب���ەڕوی 
كەلەدوكەڵی  ماندوو  ڕوخسارێك  ئاشنایە،  دەكات  هەست 
لێی  كەمێك  ئەستەمە،  ناسینەوەی  و  بووە  وون  جگەرەدا 
نزیك دەبێتەوە و زیاتر لە سیمای ڕادەمێنێ، پیرە پیاوێك 
دوكەڵی  بە  و  ب��ووە  سپی  سیمای  مووەكانی  هەموو  كە 
بریسكەی  بەڵام   هەڵگەڕاوە،  ڕەش  لێوەكانی  جگەرەكەی 
شینایی چاوەكانی و زەردەخەنە ئەزەلیەكەی )نەجمەدیینی 
بەنا( بیری مەلەك دەخاتەوە، لەقوڵایی چاوەكانی دەڕوانێ 
بە  ب��ەن��ا،  نەجمەدینی  خ��ۆی��ەت��ی،  ئ��ەوە  دەك���ات  هەست  و 
سڵاوی  خۆیەوە  بەناوی  و  دەبێتەوە  نزیك  لێی  ئەسپایی 
ئەوەی  وەك  دەدات��ەوە،  وەڵام��ی  بەسادەیی  ئەو  لێدەكات، 
دراوسێیەك سڵاوی لێ كرد بێت، بەبێ ئەوەی ئاوڕ بداتەوە 

بەردەوام  دەبێت لەسەر كێشانی جگەرەكەی و هیچ گرنگی 
بەمیوانە ناوەختەكەی نادات، ئەم لەتەنیشتی دادەنیشێت و 
بكات  تەماشای  ئ��ەوە  بێ  و  دەڕوانێت  دور  دیمەنێكی  لە 
سەر  دەخاتە  پیاوەكان  دواج��ار شۆڕش  ئەفسوس  دەڵ��ێ: 
جادە، دواجار شۆڕشگێڕ پەناگەیەكی بۆ نامێنێتەوە پشوی 

تیا بدات.
میوانەكەی  بە  گرنگیدان  بەبێ  كە  جارێكی  نەجمەدین 
بەبێ ئاوڕدانەوە دەڵێ: هاوڕێ هەموو شتێ درۆ دەرچوو، 
كەوتم،  وەه��م  دوای  كەوتم،  گ��ەورە  درۆی��ەك��ی  دوای  من 
دوای وشەی قەبە و گران كەوتم، بۆ چەند ساتێ بێدەنگ 
دەبێت و تەماشای ئەستێرەكان دەكات و لەمانگ دەڕونێت 
تاڵ دەكەوێتە سەر  و پاش چەند ساتێك زەردەخەنەیەكی 
لێوی، مەلەك بە بێدەنگی تەماشای ئاسمان دەكات، كاتێك 
لەسەروو  بووین  لەیاریەكدا  هەموومان  دەڵ��ێ:  نەجمەدین 
ئێمەوە هێزێكی تۆكمە ڕێكی خستبوو، هەمووی درۆ بوو، 
نیشتمان، خاك، دڵسۆزی، نیشتمان پەروەری، خاك پەرستی، 
گەمژەترین  فەرماندەش  تەنانەت  دەرچ���وو،  درۆ  هەموو 
تەنها  كە  ڕاگرتبوو  یاریەكدا  لە  هەموومانی  دەرچوو  پیاو 
ئازارەكەی بۆ ئێمە بوو، یاری پیاوە گەروەكان بوو، یاری 
بێت  لەژێردەستی خۆیاندا  دونیا  كەئەیانویست  بوو  ئەوانە 
و داهاتی هەموو گەردوون و كەون و كائینات  بۆ خۆیان 
كۆكەنەوە. ئەوانەی كەلەم سەری دونیا بۆ ئەو سەری دونیا 
ئینسانێك  كوشتنی  و  دەجوڵێت  ئەوان  دەستی  بەپەنجەی 

لەهەر زمان و نەتەوە و ڕەگەزێك دەستی ئەوانی تیایە.
مەلەك ڕایدەگرێت و دەڵێ: گەمژەیی لاویمان لەهەموو 
توانای  كاتێ  ئیدی  پ��ێ��دەك��ات،  ب��ەش��داری��م��ان  ی��اری��ەك��ان��دا 

گەمژەبووین،  چەندە  ئێمە  تێدەگەین  نیە  گ��ەڕان��ەوەم��ان 
چەندە خڵەفاووبوین، چەندە زوو تەسلیم بووین، نەجمەدین 
بەناوی  هەمیشە  دەڵ��ێ:  و  دەدات���ەوە  میوانەكەی  لە  ئ��اوڕ 
پیرۆزیەكانەوە یاریە ترسناكەكان دەست پێدەكەن، وڵاتانی 
گەورە دەیان ساڵە نەخشەی دەست بەسەراگرتنی دونیایان 
ئێمەوە  وەك  گ��ەم��ژەی  مرۆڤگەلی  لەڕێگای   و  كێشاوە 
بەناوی  ج��ارێ��ك  ئیدی  دەك���ەن،  جێبەجێ  نەخشەكانیان 
نیشتمانەوە و جارێك بەناوی ئازادیەوە و جارێك بەڕێگای 
شۆڕش و جارێك كودەتا و جارێك خۆپیشاندان و جارێك 
مافی مرۆڤ و چی و چی و چی، دەست دەگرن بەسەر 
گۆڕانكاریەكی  هەر  بقەومێت،  لەدونیادا  هەرچی  وڵاتاندا، 

سروشتی و سیاسی ڕووبدات سودی ئەوانی تێدایە. 
 مەلەك دەڵێ: هاوڕێم لەهەر وڵاتێك دڕندەیەك دەكەن 
تا  بپاڕێینەوە  لێیان  بچین  دەك��ەن  ناچارمان  و  بەحاكم 
و  پۆساڵەوە  بەژێر  بكەن  بەرن و خاكمان  لەناو  دڕندەكە 
دەیان دڕن��دەی كەمان بۆ دروست كەن و گشت سامانی 
ئێمەی  بوو  گەمژە  فەرماندەش  دەكەن،  تاڵان  وڵاتەكانمان 
گەمژەی فریوودا بوو وای دەزانی وڵاتان لەبەر چاوی كاڵی 
نەجمەدین  دەك��ەن،  پێشكەش  هاوكاریە  هەموو  ئەو  ئێمە 
دەڵێ: هەموومان گەمژە بووین، ئەو هەموو پیاوە لە پێناو 
یاریەكی نەگریسدا مردن، نیشتمان  لەپێناو یاریەكی غەریبدا 
خەڵتانی خوێن بوو، یاریەك كەدواجار خاكی دایكی هەرزان 

فرۆش كرد.
مەلەكیانی  گوڵ و نەجمەدینی بەنا ئەو شەوە تا خەو 
شەكەتیان دەكات هەر قسە دەكەن بەبێ ئەوەی لە ناسنامەی 
یەكتری  كەسایەتی  بە  گرنگی  ئ��ەوەی  بێ  بكۆڵنەوە،  یەك 

بدەن، درەنگانێكی شەو خەو دەیانباتەوە و  لەسەر هەمان 
كورسی بێ ئەوەی  ڕاكشێن دەنوون، ئەوان بەیانیەكی فێنك 
بەدەنگی چۆلەكە پاساریەكان خەبەریان دەبێتەوە و مەلەك 
بەدەرونێكی ئاڵۆزەوە دەگەڕێتەوە لای هاوڕێكانی لە پەناگە 
نهێنیەكەی فەرماندە، كاتێ مەلەك دەگاتە ئەوێ برادەرانی 
قادری خەزێنە و شاعیر  ئایشێ و  ]فەرماندە و حەسەنی 
بیانگەیەنێت  تا  ڕێگایەكدان  لە هەوڵی  بولبول[  بەهمەنی  و 
داوە  ناوەكەیم  من  دەڵ��ێ:  فەرماندە  حەكیم.  كۆساری  بە 
ئەگەر  شار،  دەرەوەی  و  ناوشار  بازگەكانی  بەسەرجەم 
بیەوێ لەشوێنێ بۆ شوێنێ بجوڵێ ئەوا بە قۆڵبەستی بۆمان 
دەهێنن، حەسەنی ئایشێ پیشنیار دەكات لەبەڕێوبەرایەتی 
ئامار بەدوای ناوی سیانیدا بگەرێن و قادری خەزێنە دەڵێ: 
دەبێت مەیتخانە و سەرجەم زیندانە نهێنی و ئاشكراكانی 
بۆ بگەرێین، شاعیر دەڵێ: من خەریكە نائومێد دەبم ڕەنگە 
وەك پیاوێكی دانا لەژێر ناوێكی نهێنیدا لە یەكێك لە دەزگا 
ڕاگەیاندن  دەزگایەكی  لە  ی��ان  بكات  ك��ار  فەلسەفیەكاندا 
ڕەنگە  دەڵێ:  بولبول  بەهمەنی  بێت،  گەورە  ڕەخنەگرێكی 
لە  یەكێ  لە  ئاسایی  پیاوێكی  پیرە  وەك  پێچەوانەوە  بە 

كوچەكاندا نیشتەجێ بێت.
بە  ش��ار  كوچەكانی  ت���ەواوی  دەك��ات  پێشنیار  مەلەك 
شوێنیدا بگەڕێن ئەوان یەك هەفتە تەواوی كوچەكانی شار 
دەكەنەوە  بڵاو  كوچەكاندا  بەناو  پیاو  سەدان  و  دەگەڕێن 
پەنا  بیدۆزنەوە  شوێنێ  تالە  دەدەن  ه��ەوڵ  دونیایەك  و 
دەبەنە بەر شار و شارۆچكە و دێهاتەكانی دەروربەریش، 
نابێت، حەسەنی  دی��اری  ئ��اس��ەواری  ك��وێ  هیچ  لە  ب��ەڵام 
ئایشێ پێشنیارەكەی دووبارە دەكاتەوە و بەیانیەك پێكەوە 

لەوێ   و  ئامار  بەڕێوبەرایەتی  ڕووبكەنە  تا  بازاڕ   دەچنە 
ناوەڕاستەكە بدۆزنەوە، حەسەنی ئایشێ دەڵێ پێویستیمان 
لا  سیانیمان  ن��اوی  تا  دەبێت  پیاوە  ئەم  سیانی  ن��اوی  بە 
نەبێت نازانین بەدوی چیدا دەگەڕێین، ئەوڕۆژە لە ڕێگای 
بە  كردنێك  شانازی  وەك  فەرماندە  ئامار  بەڕێوبەرایەتی 
خۆیەوە لە مەلەك دەپرسێت ) هەست ناكەی دیمەنی شار 
گ��ۆڕاوە،  زۆر  هێشت  بەجێ  ئێرەت  تۆ  كاتەی  ئەو  لەگەڵ 
هەست ناكەی دیمەنی ئێرە لە دێهاتێكی گەورەوە گۆڕاوە 
بۆ شارێكی شارستانی، هەست ناكەی ئەمانە جێگا دەستی 
پێوە  شانازی  هەموومان  كەپێویستە  بێت،  شۆڕشەكەمان 

بكەین و دڵ خۆش بین.
ب���ازاڕەوە  ن��او  ڕۆشتنی  ه��ەرب��ەدەم  گ��وڵ  مەلەكیانی 
لەناو ئاپورەی خەڵكدا وەڵامی فەرماندە ئەداتەوە و دەڵێ: 
ناهاوڕێم من هیچ بەدیكۆر و جوانیەكانی شار دڵ خۆش 
دیمەنی  بێت  بیرت  دی��ك��ۆرە،  شتەكان  هەموو  لێرە  نیم، 
جوانی باخچەكان بەسەروەتی ئەم میللەتە دروست كراوە، 
ئاسمان،  براونەتە  پارەی هەژاران  بە  بەرزنە  ئەم كۆشكە 
سەروەتی  ئەفسوس  خەڵكە.  خوێنی  دیكۆرە  هەموو  ئەم 
نیشتمان كەوتە دەست كەسانێك كەهەموو شت بە دیكۆر 
دەزانن و لەبری ئەوەی هەیكەلی ویژدن و هەست و سۆز 
و مرۆڤ بونیان جوان بكەن، لەبری ئەوەی دیكۆری عەقڵی 
ڕووی  بۆ  دیكۆر  زانن   دە  تەنها  بكەن،  جوان  مرۆڤەكان 
پێشەوەی باڵەخانەكان بكەن، ئەفسوس من هیچ دڵ خۆش 
نیم بەم ڕوكەش خانەیە ) لێرە هەموو شت جوانە مرۆڤ 
نەبێت، ڕووی هەموو شت ڕازاوەیە مرۆڤ نەبێت، هەموو 
شتەكان دڵ خۆش كەرن مرۆڤ نەبێت ( ئەوان هەر بەدەم 

شاعیر  و  ش��ار  گشتی  باخی  ب��ەردەم  دەگەنە  ڕۆشتنەوە 
دەستی فەرماندە ئەگرێت و ڕووە و باخچەكە دەیسوڕێنێت 
و دەڵێ: ئەها تەمشاكە مەلەك ڕاست دەكات، تەماشا لەناو 
جوانی باخچەكاندا دونیایەك سیمای غەمگین دانیشتووەن 
ڕامێنێ،  گوڵەكان  لە  ساتێ  نیە  تاقەتی  ك��ەس  تەماشاكە 
تەماشا  ناگرێت،  وێنەیەك  ئ��اوەك��ان  ف���وارەی  لای  ك��ەس 
جوانیەكانی ئێرە نامۆن بە مرۆڤەكان، لێرە مرۆڤەكان وەك 
موسافیرێكی نامۆ و پەڕاگەندە بەلای جوانیەكاندا تێدەپەڕن 
بەبێ  ئەوەی بەهی خۆیانی بزانن، وەك ئەوەی جوانی شار 
تەنها بۆ كۆمەڵێك پیاو ڕازێنرابێتەوە، دەشێ  ئێستا خاوەنی 
خۆیاندا  لەماڵەكانی  دەشێ   بن،  كرێنشین  ئێرە  شارەكانی 

كرێی خاكیان لێوەرگرن. 
ب���ەردەم  دەگ��ەن��ە  و  جێدەهیڵن  گشتی  ب��اخ��ی  ئ���ەوان 
باڵەخانەیەكی ڕازاوە بەڕەنگی ئاڵتونی و قەشەنگ چەشنی 
فەرماندە  ئایشێ  حەسەنی  دەن��ی��ا،  وڵات��ان��ی  باڵەخانەی 
بەئاگادێنێتەوە و بە سۆزی برا بچوكێكەوە دەڵێ: هاوڕێ 
وی���ژدان  ب��اڵ��ەخ��ان��ەی��ەدا چ  ئ��ەو  ج��وان��ی  ل��ەژێ��ر  تەماشاكە 
هەژێنێك دەبینی، فەرماندە لە دیمەنی ژنێك ورد دەبێتەوە 
لە  چڵكنی  منداڵی  دوو  و  هەیە  شاژنێكی  قەشەنگی  كە 
ب��اوەش گ��رت��ووە و دەس��ت لە ڕێ��ب��وارەك��ان ڕادەگ��رێ��ت و 
بەبێدەنگی  فەرماندە  بكەن،  كەكۆمەكی  دەپاڕێتەوە  لێیان 
سەر دادەگرێت، كەمێك لەولاترەوە پیرە پیاوێك دەبینن كە 
هەردوو قاچی قرتاوە و دەست لە ڕێبوارەكان ڕادەگرێت، 
ئەوان تا ناوەندی شار تێدەپەڕن دەیان دیمەنی كەی لەو 
چی  بۆیاخ  مناڵانی  دیمەنی  دەی��ان  لەگەڵ  دەبینن  شێوەیە 
و  فرۆش  گیا  ژنانی  و  فرۆش  عەلاگە  و   عەرەبانەچی  و 

ب��ەردەم  فرۆشەكانی  تەزبیح  پیاوە  پیرە  و  ف��رۆش  كۆنە 
مزگەوتەكان و سەدان مناڵا لەسەر شەقام و شۆستەكاندا 
شتی دەستی دەفرۆشن.  ژنان  لەفولكەكاندا ڕاوەستاون و  

دەست لە شۆفێرەكان ڕادە گرن. 
ئامار  بەڕێوبەرایەتی  بگەنە  ئ��ەوەی  پێش  رۆژە  ئ��ەو 
پشویەك  تا  ڕادەوەس��ت��ن  پ��اس  مەوقیفەكانی  لە  لەیەكێ 
بدەن مەلەك ڕوو لە فەرماندە ئەكات و دەڵێ: ئەی دۆست 
ڕاس��ت��ە دیمەنی ش��ار گ��ۆڕان��ی ب��ەس��ەردا ه��ات��ووە، ب��ەڵام 
ساڵە  دەی��ان  ئێوە  دەك��ەن،  وێ��ران  من  مرۆڤەكان  دیمەنی 
نەتانتوانیووە دیمەنی مرۆڤەكان جوان بكەن، نەتانتوانیووە 
پڕكردووە  شارتان  لاوان،  سەرلێوی  بخەنە  زەردەخ��ەن��ە 
لەباڵەخانە و بیناو باخچە و شەقامەكانتان بەگڵۆپ و ڕەنگ 
كردووە،  غەمگین  هێندە  مرۆڤەكانتان  بەڵام  ڕازاندۆتەوە، 
لاوان بەسیمای ترشاوەوە بە پرچ و ڕووی ئاڵۆسكاوەوە 
بەسەر شەقامەكاندا دێن و دەچن. كچان بەو هەموو جوانی 
لەسەنگەرەكانی  ئ��ەوەی  وەك  میهرەبانیەوە  و  ناسكی  و 
و  نیشتووە  لەسیمایان  ماتەمینی  گ��ەڕاب��ن��ەوە  ش���ەڕەوە 
جوانترین  مناڵان  دەڕوانن،  لەڕێبوارەكان  دوژمن  چەشنی 
لیباسیان پۆشیوە و دڵخۆش دیارنین، ئەوینداران دەستیان 
لە نێو دەستی یەكدیدایە و دەڵێی بۆ بەردەم پەتی سێدارە 
دەچن، لەسەر گرانبەهاترین ئۆتۆمبیل دانیشتوون و دەڵێی 
ئەم  فەرماندە  تەماشاكە  لێدەخوڕن،  دۆزەخ���دا  لەڕێگای 
ئەمە  مرۆڤەكانەوە،  بەڕوخساری  چیە؟  نامۆییە  هەموو 
غەمگینیەكی كوشندەیە، ئەمە كارەساتە كە مرۆڤەكان دڵیان 
مەملەكەتێ   مرۆڤەكانی  ت��ەواوی  و  نەبێت  خۆش  هیچ  بە 

غەمگین بن.

لە  گوێی  قوڵی  ب��ە  كاتە  ئ��ەو  كەتا  بولبول  بەهمەنی 
شانی  سەر  دەخاتە  دەست  ڕاگرتبوو  مەلەكیان  وشەكانی 
و دەڵێ: ئاساییە هاوڕێم ئاساییە كەمرۆڤەكانی ئێرە دڵیان 
بەهیچ خۆش نەبێت، لەم شارەدا جگە لەكۆمەڵێ كۆنە ئاغا 
كەس خاوەنی هیچ نیە، كۆمەڵێ كۆنە ئاغا خاوەنی هەموو 
جوانیەكانی ئەم شارە و هەموو باڵەخانە و بینا بەرزەكان 
و ڤێلاكان و كارگە و كارخانە و كۆمپانیا و هەموو شتەكان 
هی كۆمەڵێك پیاون كەلەپڕ و لە ژێر سایەی شۆڕشدا بوون 
بە خاوەنی هەموو شت و ئێستا لەم شارەدا جگە لەكۆمەڵێ 
كۆنە ئاغا، ئەوانەی پێش شۆڕش و لەناو شۆڕش و دوای 
حەسەنی  نیە.  هیچ  خاوەنی  كەس  ئاغابون  هەر  ش��ۆڕش 
م��رۆڤ كەلە  ئایشێ وەڵام��ی بەهمەن دەدات���ەوە و دەڵ��ێ: 
شاری باوباپیرانیدا خاوەنی هیچ نەبوو ئاساییە كە خۆی بە 

غەریب و نامۆ و غەمگین بزانێت.
نامۆیە  مرۆڤە  هەموو  ئەم  تێناگەم  ئاخر  دەڵێ:  مەلەك 
بۆ دروست بوو، ئەم لەشكری ژنە غەمگین و ڕەشپۆشە 
لەكوێوە دروست بوون، كەلەسەر ئەم شەقامانەدا دەست 
بۆ  ك��ردووە،  دەی��ان ساڵە چیتان  ئێوە  لەخەڵك ڕادەگ��رن، 
نیشتمانتان پڕ كردووە لە نائومێدی و فیراق و مەئویسی، بۆ 
ڕەشبینی بەسیمای مرۆڤەكانەوە ئەبینم. تێناگەم  بۆ سیمای 
پی  وەڵامێكی  هیچ  فەرماندە  نیە،  دیار  پێوە  شادی  كەس 
نابێت و وەك خۆدزینەوەیەك دەڵێ، برایان بەڕێوبەرایەتی 

ئامار كەمێكی ماوە. 
ئەوان دەگەنە بەڕێوبەرایەتی  ئامار و فەرماندە پێشنیار 
ب��ەژور  م��ەل��ەك  ژوورەوە،  ب��ڕوات��ە  م��ەل��ەك  تەنها  دەك���ات 
دەكەوێت و برادەرانی لەبەردەرگا چاوەڕوانی دەكەن، ئەو 

زۆری پێناچێت بەدڵ شكاویەوە دێتەوە بۆلایان، هەمووان 
هاوڕێیان  دەڵ��ێ:  مەلەك  دەڕوان���ن،  لێی  بەسەرسامیەوە 
خاتونێك  نین،  میهرەبان  فریشتەكانیش  سەرزەمینەدا  لەم 
هەڵشَاخا  بەڕومدا  دڕندەیەك  وەك  شازادەیدا  لەبەرگی 
لەئەشكەوتەوە  دەڵێی  سەردەمێكی  چ  پیاوی  تۆ  گوتی  و 
هاتووی، خۆ من ساحیر نیم ناونیشانی پیاوێك بدۆزمەوە، 
ژێر  لە  دواتر  دەكەن،  تەماشای  غەمگینیەوە  بە  هەمووان 
لێوەوە دەڵێت: لەپرسگەكەدا پیرە پیاوێك پێ گوتم كەئەوە 
بەڕێوبەری  بە  ئەو كردووێتی  دۆستی بەرزانی عولەیە و 
وشەكانی  بكردایە،  بەوە  هەستم  خۆم  دەب��وو  بەشە،  ئەو 

ڕێك لەوشەكانی بەرزانی عولە دەچوو.
شاعیر دەڵ���ێ: م��ەل��ەك��ی گ��وڵ دڵ��گ��ران م��ەب��ە م��ن ئەم 
كچانێك  قوربانین،  كچانێكی  ئەمانە  دەناسم،  كچانە  جۆرە 
پ��ەرت��ەوازەی  لەخێزانێكی   و  ن��ەژی��اون  ب��اش  ژیانێكی  كە 
ئ��ەم خانمە كەچاوی  ب���وون، دەش��ێ  گ���ەورە  ن��ێ��رس��الاردا 
كەچوبێتە  كەوتبێ،  بەرچاو  نەگریسی  پیاوێكی  كردبێتەوە 
هەستی  بێ  و  شەڕەنگێز  كاڵی  و  كوڕ  كۆمەڵێك  ك��ۆلان  
دیبێت، كاتێ گەورە بووە و هەستی بەخۆی كردووە كوڕێك 
گوێی لە ناوەوەی نەگرتبێت و كەعاشق بووە و ویستوێتی 
پیاوێكی ناسك بناسێت و قەرەبووی هەموو پیاوەكانی بۆ 
لێكردووە، ئیدی  بكاتەوە، گەنجێكی هەل پەرست خیانەتی 
دوای ئەوو هەموو پیاوە نەگریسە دواین پیاوی ناسیووە، 
پیاوێك لەهەموو پیاوەكانی كە نابووت تر، پیاوێك بەناوی 

بەرزانی عولە.
لەهەموو  خاڵی  پیاوێكی  بەرزان  دەڵێ :  خەزێنە  قادری 
م��ان��اك��ان��ی پ��ی��او ب����وون، ئ���ەو پ��ی��اوە س���ەدەی���ەك ل���ەدوای 

ئەو  پێشكەشی  نەبووە  هیچی  ئەو  دەژی��ا،  مرۆۆڤایەتیەوە 
لەمشتێ  جگە  ن��ەب��ردووە  شك  هیچی  بكات،  خاتوونەی 
نەیانتوانیووە  پیاوێك  هیچ  و  ئ��ەو  ڕووت،  ش��ەه��وەت��ی 
خاتوونە،  ئەو  بەردەستی  بخەنە  پیاو  قەشەنگی  وێنەیەكی 
ئەوە  ئیدی  نەبۆتەوە،  نزیك  لێی  بەپیرۆزیەوە  پیاوێ  هیچ 
حەسەنی  بێت.  نائومێد  پیاوەكان  لەهەموو  ژن  كارەساتە 
ئ��ەم��ەش وای ك��ردووە  ب��ەس��اردی��ەوە دەڵ���ێ: ه��ەر  ئایشێ 
بۆ  بڕوانێت و ڕێز  پیاوەكان  لەهەموو  نزمەوە  كەبەچاوی 
هیچ پیاوێك دانەنێ و دواجار بڕیاری داوە تۆڵە لە گشت 
دەڵێ:  بەدڵشكاویەوە  بولبول  بەهمەنی  بكاتەوە،  پیاوەكان 
دەكات،  تەماشا  بەرزانەوە  بەچاوی  پیاوەكان  هەموو  ئەو 
تا  و  دەك��ات  لێ  خیانەتیان  ژنێك  كە  پیاوانەی  ئەو  وەك 
كۆتایی لە هیچ ژنێكی دیكە نزیك نابنەوە و لە هیچ ژنێك 
دانەنێن،  پیاو  بۆ  نرخ  كە  ژنانە  ئەم  بۆ  ئاساییە  نابوورن، 

ئەمانە بە كۆمەڵێ پیاوی بێ نرخ دەورە دراون.
و  وەردەگرێتەوە  بەهمەن  دەمی  لە  مەلەكیان وشەكان 
دیكەی شۆڕشە،  هەڵەیەكی  ئەمەش  بڵێین  دەتوانین  دەڵێ: 
باجەكەی  میللەت  كەدواجار  بچوكەكان  هەڵە  لە  هەڵەیەك 
دەدات، فەرماندە وەك بڵێی بڕیاریداوە بۆ هەموو لاریەكی 
ئاگاداری  وەك  ب��رادەران  دەڵ��ێ   بێنێتەوە  بیانوو  ش��ۆڕش 
بەرزانن دەبێت كەمێك ڕەچاوی بارودۆخی ئەویش بكەن، 
ئەو  پیاوەش چەشنی  ئەو  هەیە،  لەچیرۆكەكەی  ئاگام  من 
خانمەش دڵی شكاوەو دڵشكاویەكەشی بەجەستەی كچانی 
دونیا چاك نابێتەوە، ئەو كاتێك بوو بە پێشمەرگە جوانترین 
و شۆخ ترین دەستگیرانی لەشار بەجێهێشت كە ئەو كچە 
نەیتوانی یەك ساڵ چاوەڕوانی بكات، تەنانەت نامەیەكیشی 

بۆ نەنوسی ماڵئاوایی لێبكات شووی كرد بەمستەشارێكی 
نەبێت  گوناهبار  زۆر  كچەش  ئەو  دەش��ێ   گەرچی  ڕژێ��م، 
بیست  ل��ەوەی  وەك  بێت  ئاسایی  بەژیانێكی  پێویستی  و 
خانەوادەكەی  بڵێ   كێ   یان  بێت،  پیاوێك  چاوەڕێی  ساڵ 
ناچاریان نەكردبێت، گەر بەدوای هۆكاردا بگەڕێین ڕەنگە 
بەڕێوەبەرایەتی  كچەی  ئەم  نەشیاوەكانی  وشە  گوناهی 
ئامار بكەوەێتەوە بەسەر خۆماندا، پێكەنینێكی كەم دەكەن 
دەڵێ:  بێنێت  قسەكان  بە  كۆتایی  ئ��ەوەی  بۆ  فەرماندە  و 
ئەوت  دەش��ێ  ببینی  پ��ۆڵا(  )عوسمانی  لێیە  ح��ەزت  مەلەك 
بیخەنە  لەبەرزییەكەوە  ئەوەی  وەك  مەلەك  بیرچوبێتەوە، 
بە  فەرماندە  دەك��ات،  تەماشای  بەحەپەسانەوە  خ��وارەوە 
زەردەخ��ەن��ەی��ەك��ەوە دەڵ��ێ، ل���ەدوای ش��ۆڕش هەموو ئەو 
دەكرێت،  بۆ  مردوویان  حسابی  نامێنن  دیار  كە  پیاوانەی 
بەڵام پۆڵا شەهیدێكی ئامادەیە، مەلەك سەری نزم دەكاتەوە 
وەك ئەوەی شەرم بیگرێت، لەژێر لیوەوە دەڵێ: وای چۆن 
ئەو پیاوەم بیر چوو، چۆن یادەوەریەكی ئەوم بیرنەكەتەوە 
تەماشای قوڵایی چاوی فەرماندە ئەكات و دەڵێ: خێرا بمبە 
و  قادری خەزێنە  دەكات  پێشنیار  پۆڵا،  بۆ لای عوسمانی 
كۆشكە  بۆ  بچنەوە  بولبول  بەهمەنی  و  ئایشێ  حەسەنی 
یەك  تاكسی  بە  شاعیر  و  فەرماندە  و  خۆی  و  نهێنیەكە 

دەچن بەرەو ماڵی عوسمانی پۆڵا.
لەڕێگادا شۆفێری تاكسیەكە هەر لەبەر خۆیەوە جوێن  
دەدات و بۆڵەی دێت، جوێن بەشار و شارستانی و كوچە 
ش��ارەوان��ی  و  ب��ەدەس��ەڵات  جوێن  دەدات،  ك��ۆڵان��ەك��ان  و 
دەدات،  ڕاپ��ەڕی��ن  و  ش��ۆڕش  و  فەرماندە  و  پارێزگار  و 
هەردەڕۆن و تاسەیەك دەبینن و جوێنێك دەدت، لەفولكەیەك 

دەوەستن و جوێن بەپۆلیسەكە دەدات لەكۆڵانێكەوە دەچن 
و ئەوسەری گیراوە جوێن بە ئەندازیارەكە دەدات، تەنانەت 
بازاڕەكانیش دەدات،  تەلار و شێوازی  جوێن بەكۆشك و 
جوێن بەو رێبوارانە دەدات كەلەسەر شۆستەكانەوە ناڕۆن، 
تا  ناپەڕنەوە. ئەوان  جوێن بەو كچانە دەدات كەبەخێرایی 
كۆتایی گوێ لە جوێنەكان دەگرن، بەبێ ئەوەی هیچ بڵێن، 
دیكەی  پیاوێكی  ئەمەش  دەڵێ:  مەلەك  كەدادەبەزن  بەڵام 
نائومێد، پیاوێك بێزار لەدار و دیوار و شەقام و شۆستەو 
دەسەڵات، فەرماندە دەڵێ: توڕەیی ئەم شارە لەسەر چەند 
پیاوێكە كەچی جوێن بەدار و دیوار  دەدەن و ڕەخنە لە 
نازانن  ئەم شارە  پیاوی  تەنانەت  باڵی مێشولەش دەگرن، 

ڕەخنەش بگرن، نازانن چیان دەوێت.
ف��ەرم��ان��دە خێرا  م��اڵ��ی  عوسمان   ب��ەر  دەگ��ەن��ە  كاتێ 
جەرەسی دەرگا لێدەدات و بەبێ ئەوەی چاوەڕوانی كەسێك 
بكات خۆی دەكات بەژوردا و بەحەوشەكەدا تێدەپەڕن و 
لەدوایانەوە دەڕوات و هەست  مەلەكیان بەسەر سامیەوە 
لێدان  دەرگ���ا  ج��ەرەس��ی  دوای  بێئەدەبیە  ئ���ەوە  دەك���ات 
چاوەڕوانی خاوەن  ماڵ نەكەیت و خۆت بكەی بەژوردا، 
ئەوان بەداڵانێكدا تێدەپەڕن و دەگەنە بەردەم ژورێك، مەلەك 
عوسمان  دەحەپەسێت،  پۆلا  عوسمانی  دیمەنی  بینینی  بە 
لەسەر عارەبانەی كەمئەندامی پێشوازیان لێدەكات، مەلەك 
ڕابردوو،  فكری  دەكەوێتە  و  دایدەگرێت  زۆر  دڵگرانیەكی 
سەلامەت  شۆڕش  تادوای  كەعوسمان  دەكەوێتەوە  بیری 
بوو، گەرچی چەند جارێك بریندار بوو بوو، چەند جارێك 
بەساغی  ش���ۆڕش  دوای  ب���ەڵام  گ��ەڕاب��ووی��ەوە،  ل��ەم��ردن 

گەڕابویەوە بۆ شار.

ب��وی��ەوە  ن�����ەڕەوی  س��ەرس��ام��ی��ەك��ەی  هێشتا  م��ەل��ەك 
دەنوشتێتەوە و عوسمان لەئامێز دەگرێت و بەغەمگینیەوە 
ماچی دەكات، غەمگینیەك چەشنی ئەو غەمگینیانەی كەكاتێ  
بەئەسپایی  عوسمان  دەك��رد،  تەرمێكی  چ��اوی  تەماشای 
دەڵێت: مەلەكی گوڵ لەدوای تۆ شەڕی ناوخۆ هیچ شتێكی 
وەك خۆی نەهێشتەوە، ببینە بەشی هەرەگەورەی ناشرینی 
خۆمان   لەو شەڕەدا  هەیە،  بەو شەڕەوە  پەیوەندی  ێرە  ئَ
لەدوژمن زیاتر یەكترمان وێران كرد، ئەوان كەمێك لەوێ 
دەمێننەوە و مەلەك تێدەگات كەلەسەرەتای شەڕی ناوخۆدا 
عوسمان بڕوای بەو شەڕە نابێت و پێشی باشە ئەو شەڕە 
دەكەوێتە  حیزبەكەیان  ئاشتی  نوێنەری  وەك  ڕاگیرێت، 
سیاسی  كۆمەڵێك  ب��ەڵام  ب��ەرام��ب��ەردا،  لەگەڵ  گفتوگۆوە 
لەشەڕەكەدا  كاروكاسپیان  و  ك��ەب��ەرژەوەن��دی  ب��ازرگ��ان  
و  جبەخانە  و  فرۆشتنی چەك  و  هینان  ئیشیان  و  دەبێت 
خۆراك و پێداویستی جەنگ دەبێت، بۆسەیەك دادەنێن و 
بەڵام  كاردەكەن،  ئەو جەنگە  پیاوانە دەكوژن كەدژی  ئەو 
عوسمان وەك موعجیزە ڕزگاری دەبێت و دەكەوێتە سەر 

عارەبانە و بۆ هەمیشە واز لە سیاسەت دێنێت.
شەڕی  لەباسی  كەمێك  دەیەوێت  شاعیر  م��وزەف��ەری 
تەنها  پۆڵا  بۆ  من  سەرسامی  دەڵێ:  دوركەونەوە،  ناوخۆ 
پۆڵا  لەعیشقدا  پیاوە  ئەم  بوو،  پۆڵا  كەلەجەنگدا  نیە  هێندە 
ب��وو، دەك��رێ��ت زۆر ج��ار ئ��ازای��ەت��ی پیاو س��ەرچ��اوەك��ەی 
مردن  لەترسی  ج��ار  هەندێ  چ��ۆن  وەك  بێت،  ترسنۆكی 
ئازایانە دەجەنگاین، ئیدی لەبەر ئەوە نازناوی پۆڵاییەكەی 
من  ب��ۆ  ئەوینداریەكەی  ش��ێ��وەی  ن��ەب��وو،  گرنگ  م��ن  لای 
گرنگ بوو، ئەو تەنانەت بە بێ مەبەست لەچەند شیعرێكما 

ئامادەیی هەیە، مەلەكیانی گوڵ ئاگای لەم حیكایەتە هەیە، 
بیستبێ.  ئەوینداریەیان  حیكایەتە  ئ��ەو  ه��ەم��ووان  دەش��ێ 
بوونت  ئەویندار  دەڵێ: عوسمان  پۆڵاو  ڕوودەكاتە  شاعیر 
ئەو  س��ەی��رە  پێمان  ب��ەڵام  ب��وو،  گرنگتر  پۆڵاییەكەت  ل��ە 
مەلەكیش  نیە،  لەلات  بۆ  شلێرخان  نابینین،  لێرە  خاتوونە 
دەكات،  عوسمان  وەڵامەكەی  چاوەڕونی  بەسەرسامیەوە 
بكات  ئەوەی شەرم  وەك  و  دەكاتەوە  نەوی  ئەو سەری 
ن��اوخ��ۆ زۆر  ب��ە مەلەكم گ��وت ش��ەڕی  دەڵ���ێ: م��ن پێشتر 
شتی گۆڕی، ئەو حیكایەتەشی دەستكاری كرد، بەجۆریك 
كەكۆتاییەكەی نەچویەوە سەر سەرتاكەی، مەلەكیانی گوڵ 
هیچ لەوشەكانی تێناگات، فەرماندە دەڵێ: مەلەك خۆ بیرتە 
ناونابوو   بیرتە شلێریان  بوو،  پیرۆز  ئەو عیشقەیان چەند 
دەستگیرانی شۆڕش، لەبیرتە هەر مەفرەزەیەك دەچویەوە 
و   بۆ عوسمان  بێت  پێ  نامەیەكی شلێری  دەبوو  بۆ شار 
سەدان شەو  ببردایە،  عوسمانی  نامەیەكی  شاخیشەوە  لە 
خۆی  مەترسیانەدا  و  دوژمن  هەموو  ئەو  بەناو  عوسمان 
دەگەیاندە شار تاچاوی بە شلێر بكەوێت، تەنانەت دووجار 
لە مردن گەڕایەوە و جارێك نزیكی سێدارە بویەوە، مەلەك 
عیشقی  دەزانم  هاوڕێیان،  دەزانم  دەڵێ:  حەپەساویەوە  بە 
كتێبە  ناو  عیشقی  دەتگوت  كە  بوو  عیشق  ئەمان جۆرێك 
پیرۆزەكانە، وەك ئەفسانەی ناو حیكایەتەكان وابوو، جۆرێك 
مەلەك  ئاساییەكانەوە،  مرۆڤە  خەیاڵی  ل���ەدەرەوەی  بوو 
قسەكانیان   لەسەر  دەبن  ب��ەردەوام  شاعیر  و  فەرماندە  و 
عوسمانی  بەڵام  جاویدانیەی،  عیشقە  ئەو  و  شلێر  لەسەر 
چێشتخانەكەوە  دەچێتە  ناگرێت  وشانە  ئەو  بەرگەی  پۆڵا 

خۆی سەرقل دەكات بە چا لێنانەوە.

جوانیان  شتی  ئینسانەكان  لە  هەندێك  دەڵێت:  شاعیر 
هەیە، لای من عوسمان لەو عیشقەدا زۆر جوان بوو، عیشقێ 
بازی و شەهوەت فرۆشتن، عیشقێ  لەهەوەس  بوو خاڵی 
وەك گوڵ لەڕۆحی دوو مرۆڤدا، هەمووان ئەو چیرۆكەیان 
عوسمان  بۆ  شلێر  گواستنەوەی  ش��ەوی   كە  بیستووە 
كرا  دەستگیر  شار  ناو  نهێنیەكانی  ڕێكخستنە  هاوڕێیەكی 
ئیدی  هەبوو،  عوسمان  لەگەڵ  ڕاستەخۆی  كەپەیوەندی 
لەبەر  دەبوو عوسمان شار  جێبهێڵێت و ڕووبكاتە شاخ، 
ئەمە ئەو شەوە لە نێون ئەم دوو عاشق و مەعەشوقەدا هیچ 
ڕوونادات، تەنها عوسمان تاراكەی سەری شلێر لادەدات و 
نێو چەوانی ماچ دەكات و حەقیقەتی بۆ ڕوون دەكاتەوە، 
پێی دەڵێ من دەبێت  ڕوو لەشاخ بكەم، دەبێت بۆ ماوەیەك 
ئازاد  تۆ  دەب��ێ  بم،  تۆ  ب��ەرداری  دەس��ت  چەندە  كەنازانم 
بكەم، شلێر لەم وشانە حاڵی نابێت، عوسمان هەر ئەو ئەو 
هاوسەرگیریە  گرێبەستە  ئەو  و  دەهێنێت  مامۆستا  شەوە 
من  ئێستا  ببورە  من  ڕۆح��ی  دەڵ��ێ  و  هەڵدەوەشێنێتەوە 
ئازادی  بم و تۆش  لەشاخ  دیكە  كاتژمێرێكی  دەبێت چەند 
ئەوەت  بەڵام  یان شووبكەیتەوە،  بكێشی  گەر چاوەڕوانیم 
لەبیر بێت من تائەبەد چاوەڕوانی تۆم، هەمان ئەو ساتەی 
دەرگای  لەبەردەم  و  دەك��ات   لەشلێر  ماڵئاوایی  عوسمان 
حەوشەدا ماچی دەستەكانی دەكات و سوێند بەچاوەكانی 

دەخوات كەتائەبەد لای پیرۆزە.
ئەوان بە درێژایی شۆڕش عیشقێكی جوان پێكەوە ژیان، 
جگە لەوەی كەلەچاوەڕوانیدا مایەوە هەفتەی جارێك دەهاتە 
شاخ و شەوێك لەگەڵی دەمایەوە و عوسمانیش  زوو زوو 
لەگەڵ مەفرەزەكاندا دادەبەزی بۆ شار و چاوی بە شلێر 

دەكەوت، بەڵام پیرۆزی ئەم عیشقە لەوەدا بوو بەدرێژایی 
بوو،  غیاب  عاشقە، جەستەیان  دوو  ئەم  مانەوەی  سەدان 
هەمیشە بە ڕوح شەیدای یەك بوون، لەناو پێشمەرگەكاندا 

زۆر جار بەعاشقانی روحی بانگ دەكران.
بەڵام زۆر جار لەلایەن  پیاوەكانی شۆڕشەوە ڕەخنەی 
توندیان لێ دەگیرا بەتایبەت بەرزانی عولە و قالەی جامباز 
و سدیقی چاوبز، ڕەخنەی توندیان لێدەگیرا و پێیان وابوو 
پیادەی دەك��ەن تەنها خۆ خەڵەتاندنێكە و  ئ��ەوان   ئ��ەوەی 
دوو  كردنی  تێكەڵ  واتە  عیشق  گوت  دەی��ان  دیكە،  هیچی 
پارچەكانی  هەموو  و  هەناسە  دوو  و  قاچ  دوو  و  دەست 
بەجەستەی  هەڵزنان  مێرولە  وەك  وات��ە  عیشق  جەستە، 
مەعشوقدا. تەنانەت هەندێ لەپیاوە ڕۆشنبیرەكانی شۆڕش 
بڕوایان وابوو ) عیشق واتە ئاوێتە بونی دوو روح و دوو 
عیشقدا  ]لە  دەیگوت:  عوسمان  هەمیشە  ب��ەڵام   ) جەستە 
پەپولە  چەشنی  مرۆڤ  دەبێت  بێت،  غائب  جەستە  دەبێت 
و گوڵ عاشق بێت، چۆن بەبێ ئەوەی پەپولە خونچەیەك 
ئێمە  دەیگوت  هەمیشە  شلێریش  دەمژێت[   لێوی  بژاكێنێ 
ئەبن  قوڵدا  خەیاڵێكی  لەناو  ئەوان  ئاسودەین،  جۆرە  بەم 
دەكەنەوە  حیكایەتەكەی  ڕاب��ردووی  و  لەعوسمان  بیر  و 
عوسمان بەخۆی و سینیەك چاوە بەسەر عارەبانەكەیەوە 

دەگاتە لایان.
ئەوان سەقاڵی چا خواردن دەبن عوسمان  تەماشا دەكات 
پێكەنینیان  و شاریش  هاورێیانی شاخ  زۆرب��ەی  دەڵ��ێ :  و 
لەدانیشتنی  دەهات، زۆر كەس  ئێمە  بەم جۆری عیشقەی 
شەوانەی سەرمێزدا بۆ پێكەنین ئەم حیكایەتەیان دەگێڕایەوە 
كەلەعیشق  پیاو  هەندێك  گاڵتەجاڕی  جێگای  ببوینە  و 

نەدەگەشتن، فەرماندە قسەكەی لەزار وەردەگرێت و دەڵێ: 
ئاخر هاوڕێ ئەو عیشقەی ئێوەش هەندێ زیادەڕەوی تیا 
بوو، ]لێرە ئامانجی عیشق یەك شتە، دوو كەس ماوەیەك 
یەك  دەوێ��ت  و هۆگری  یەكیان خۆش  دەناسن و  یەكتر 
بۆ  تەنها  ئەمانەش  هەموو  و  دەبن  یەك  عاشقی  و  دەبن 
ئەوە دەكەن كە جەستەیان بگەیەنن  بەیەك و  لەناو یەكدا 

بتوێنەوە[. 
عوسمان نێووچەوانی گرژ دەبێت و دەڵێ: ئەو پیاوانەی 
عیشق  و  ب��ازن  شەهوەت  پیاوانێكی  دەك��ەن��ەوە  وابیر  كە 
و  وێڵن  بەدوای شەهوەتەوە  عیشقەوە  بەناوی  و  ناناسن 
لێرە  ئەفسوس  گەورەترە،  ئەوان  لەخەیاڵی  عیشق  نازانن 
عاشق  پیاو  یەك  لەهەزاردا  دەشێ  ناگات،  لەعیشق  كەس 
ببێت ]عاشق بوونی حەقیقی وەك بینینی خودا وایە[ لێرە 
ژن  روحی  دەیەوێت  نەكەس  تێدەگات  عیشق  لە  نەكەس 
بناسێت ]ژن سەبەتەی شەخەڵ نیە پیاو تەنها بۆ ڕۆكردنی 
پاشەڕۆی ئارەزووەكانی بەكاری بهێنێت، ژن روحلەبەرێكی 
قەشەنگە دەكرێت وەك گوڵی باخچەكان لێی بڕوانرێت و 
بەپرچەكانیەوە  بۆن  و  نەبرێت  پیرۆزیەكانی  بۆ  دەس��ت 
بكرێت، ژن چەشنی گوڵ ناسكە ئەگەر لە نێو دەستەكانتا 
تەنها   و  بكەیت  دەستەمۆی   بتەوێت  و  بیگریت  بەتوندی 
بۆخاڵی كردنەوەی شەهوەتت لەگەڵی بیت خێرا پەشموردە 
ئەبێت، وەك باڵندەیەكی  سرك وایە گەر لەئامێزتا قەفەزت 
بۆ دروست كرد دەمرێت، دەبێت لە ئاسمانی خۆشەویستی 

خۆتا ئازادی بكەی.[
گوڵ  مەلەكیانی  و  دەب��ێ��ت  بێدەنگ  كەمێك  عوسمان 
لەبۆشایی وشەكانیدا دەڵێ: هاوڕێ دەمەوێت بزانم لەدوای 

شۆڕش و دەیان ساڵ چاوەڕونی دوو ئەویندار، چارەنوسی 
ئەم عیشقە  ئەنجامی  دواجار  بەكوێ گەیشت،  ئەم عیشقە 
بۆ  لەعیشقدا  گەمژانەیە  پرسیارێكی  ]گەرچی  ب��وو؟  چی 
و  ئەنجام  جوانترین  خ��ۆی  ب��ۆ  عیشق  بگەڕێی،  ئەنجام 
ئامانجە[. عوسمان دەڵێ: هاوڕێ ئەوە حیكایەتێكی تراژیدیە، 
ب��ارودۆخ  ل��ەدوای ڕاپەڕین بیرم لەوە دەك��ردەوە كە  من  
یەكجاری  بە  و  گوندەكەم  بۆ  بچمەوە  و  بێتەوە  ئاسایی 
دەست لەسیاسەت هەڵگرم و ئەو تەمەنەی كە ماومە لەگەڵ 
سروشت و شلێر و باڵندە و جوانیەكانی گوند بیبەمە سەر، 
ئاخر شلێر هەمیشە دەیگوت عوسمان هیلاكم ئەم تفەنگە 

نەحلەتیە فڕێدە و باژیانێكی ئاسایی بژین.
تاڵ  پێكەنینێكی  بكەین،)  بوو هاوسەرگیری  بڕیار  بەڵێ 
دەكەوێتە سەر لێوی( بەڵێ هاوسەرگیری چەند ووشەیەكی  
هاوسەرگیری  وشەی  بێت  جار  یەكەم  دەشێ  مانایە،  بێ 
بەزارمدا بێت، لەهەموو تەمەنمدا وەك خۆی بیرم لە وشەكە 
نەكردۆتەوە، ئاخر تاعیشق هەبێت بیركردنەوە لەو وشەیە 
گەمژەییە ]ئەوانەی  بە جدی بیر لەهاوسەرگیری دەكەنەوە، 
ئەوانەن كە خاڵین لەعیشق و دەگەنە بنبەستی ئەوین[ بەڵێ 
مەلەكی گوڵ لە دوای ڕاپەڕین چاومان نەكردەوە شەڕی 
بگرم و دوای  بوو، ویستم دەستی شلێر  ناوخۆ دروست 
دەنگی عیشق كەوین، ویستم ئەو جەنگە نەفرەتیە دەستی 
منی تیا نەبێت، دەمگوت دوای ئازادی نیشتمان ئەركی ئێمە 
تەواو  بووە و پێویستە ئیدی بیر لە ژیانی خۆمان بكەینەوە.
من  ب��ەڵام  دەڵ��ێ:   گریانەوە  لە  پڕ  بەقوڕگی  فەرماندە 
بەجوانی  سەرەتا  وەك  حیكایەتە  ئەم  كۆتایی  هێشت  نەم 
پێ  سەر  هەڵدەستێتە  و  گریان  قوڵپی  دەدات��ە  بمێنێتەوە، 

و دەڵێ: من كۆتایم بەم عیشقە هێنا، من عوسمانم ناچار 
ڕاوەستێنێ،  ناوخۆ  ش��ەڕی    و  بمێنێتەوە  لەگەڵمان  كرد 
عوسمانم كرد بەنوێنەری  حیزبمان وەك وەفدی ئاشتی، 
گوللەیەك  لەهەر شوێنێ  دەڵێ:  و  دەكات  هاوار  فەرماندە 
]لەم  ئەفسوس  بەڵام  بوو،  ئامادە  لەوێ  عوسمان  دەتەقی 
نیشتمانە خوێناویەدا جەنگ بیانوی ناوێت تەنها پێویستی 
لێرە  ه��ەی��ە،  ل��ەش��ان  تفەنگ  گ��ەم��ژەی  پیاوێكی  چەند  ب��ە 
پیاوەكان ڕاهاتون بەجەنگ[ فەرماندە لەوسەری ژورەكەدا  
ئەژنۆكانیدا  ل��ەن��او  س���ەری  و  دادەن��ی��ش��ێ��ت  بەئەسپایی 
دەشارێتەوە و بەڵام شاعیر ڕوی تێدەكات و دەڵێ: ]لێرە 
كەس لە هەوڵی كۆتایی هاتنی جەنگدا نیە، ڕۆژێك لێرە و 
ڕۆژێك لەوێ، ڕۆژێك ئیدانەكردنی جەنگ و ڕۆژێك جوێن 
باران كردنی یەكتری، ڕۆژێك ئاگربەست و ڕۆژێك هێرش 
بردن بۆیەكتری، ڕۆژێك هەڕەشەی لایەك و ڕۆژێك داوای 

لێبوردنی لایەكی دی[
دەڵێ:  و  شاعیرەوە  قسەكانی  ناو  دێتە  پۆلا  عوسمانی 
جەنگ  ئاگری  نیە  كەلەتوانامدا  ل��ەوەی  بێئاگا  گەمژە  منی 
بكوژێنمەوە، دەچوومە نێوان ئاگر بارانی شەڕی براكانەوە، 
هەردوولا  لەسەنگەرەكانی  هاوارم  چیاكاندا  نێوان  لەدۆڵی 
گۆڕی  تۆ  ڕاگ��رن،  ب��اران  ئاگر  بەسە  دەمگوت:  و  دەك��رد 
شەهیدان، توو خاك، توو گشت پیرۆزیەكانی نیشتمان، توو 
گیانی دایكانی ڕەش پۆش ئەم جەنگە ڕاگرن، بەڵام  پیاوانی 
ئەشكەوت گوێیان بە هیچ نەدەدا و لە شەوێكی ئەنگوستە 
چاودا بۆ ئەبەدی لە پەل و پۆیان خستم  و كەوتمە سەر ئەم 
عارەبانەیە، ئیدی ئەو بەیانیەی كەلەنەخۆشخانەی دەرەوەی 
وڵاتەوە پێیان ڕاگەیاندم كەچیدی ناتوانم لەسەر قاچەكانم 

پێدام،  بەدیاری  ئەندامیان  كەم  كورسیەكی  و  ڕاوەستم 
هەمان سات نامەیەكم بۆ شلێر نوسی كە من ئیدی پیاوێكی 
بێ كەڵكم و وەك مردووەیەك وام، تەواوی وردەكاریەكانم 
بۆ ڕون كردەوە و بۆ ئەبەدی ماڵئاواییم لێ كرد و دەیان 
ساڵ دور لە چاوی شلێر لە دەرەوە ژیام و گەرچی ئەو 
من  بەڵام  بمێنێتەوە  لەگەڵم  دۆخەشەوە  بەم  هەوڵیدا  زۆر 
ڕێگاكانم  هەموو  بكەم،  پیر  بەخۆمەوە  ژنێك  نەمهێشت 
لێگرت و نەمهێشت پێم بگاتەوە، لەو كاتەوە تا ئێستا من 

بەنهێنی دەژیم و كەسمان هەواڵی كەسمان نازانین.
شاعیر دەڵێ ) عیشق واتە  هەڵگرتنی ئازارەكان  لەبری 
مەعشوق، واتە خۆ لەبیركردن و بیركردنەوە لە مەعشوق( 
و  بگرێت  فرمێسكەكانی  لەكانی  ڕێگا  نەیدەتوانی  مەلەك 
گریانا  لەقوڵپی  ئەو  نەگری،  عوسمانەوە  چ��اوی  دی��ار  بە 
دەمرێت،  جار  یەك  مرۆڤ  دەیگوت:  پۆڵا  عوسمانی  بوو، 
كەچی من دووجار مردم، جارێك شۆڕش ڕۆحی كوشتم 
و جارێك لە عیشقدا مردم، عوسمان سەری لەنێو چۆكیدا 
دەشارێتەوە و بەدەم قوڵپی گریانەوە نەفرەت  لەشۆڕش و 
جەنگ و سیاسەت و تفەنگ دەكات، نەفرەت لەهەموو ئەو 
شتانە دەكات كەجوانی دەكوژێت. هەمووان دەدەنە قوڵپی 
هیچ  دەڵێ:  گریانەوە  قوڵپی  بەدەم  پۆڵا  عوسمانی  گریان، 
لەسەر  نەتوانی  ئەبەدی  كەبۆ  نیە  تر  سەخت  ل��ەوە  شتێ 
بڕۆیت  كوچەیەك  نەتوانیت  ڕاوەستیت،  خۆت  قاچەكانی 
شەوێك  و  بدەیت  لەباخچەیەك  سەرێك  ئ��ێ��وارەی��ەك  و 
ئ��ازارە  زۆر سەختە،  ئەو  بمێنیتەوە،  ئەشكەوتێك  لەكۆنە 
لەدوای  بوو  هەبوو،خەونم  خەونم  دونیا  یەك  لەشاخ  من 
شۆڕش گوڵ لەهەموو ئەو چیاو بەرزاییانە بچێنم كەخوێنی 

لێڕژاوە، خەونم بوو نیوەی داراییەكەم لەئازاد كردنی باڵندە 
ئەسیرەكاندا سەرف بكەم، لەخەیاڵما دامنابوو، سەدان جۆر 
بڵاو  لەوشوێنانە  دەگمەن  زیندەوەری  و  ئ��اژەڵ  و  باڵندە 
بەڵام  لێبكەین،  ڕاوی  ناچاربووین  كەلەشۆڕشدا  كەمەوە 
بەبێ  قاچ هیچ خەونێك وەدی نایەت، پیاوی بێ  قاچ چەشنی 
باڵندەی بێ باڵە كەخەون بەفڕینەوە ببینێت، بەڵام یەك شت 
منی هێشتۆتەوە خەیاڵێك كە هەمیشە بۆی دەژیم خەیاڵی 
مەعشوقەیەك كەلەروحما دەژی و هێندە بەسە كەهەست 
بكەم كەسێك بیرم لێدەكاتەوە و لە روحیدا هەڵی گرتووم.

دەشێ دواین مردن ئەوە بێت كەهەست بكەی مرۆڤێك 
نیە بیرت لێ بكاتەوە، مرۆڤێك كەهیچ گۆرانی و شیعر و 
فیلم و درامایەك تۆ نەخاتەوە بیری، ]مردن واتە لەخەیاڵی 
مەعشوقەیەكدا رۆنەچی و كەسێك نەبێت هەست بەبونت 
بكات[ دەشێ بۆ ئەبەدی نەتوانم هەستمەوە، بەڵام ڕۆحم 
لە  هەمیشە  دەك���ات،  گ���وزەر  هەمیشە  ئ���ەوردا  ل��ەڕۆح��ی 
باخچەكانی شار لەژوانە، ئەو بۆ كوێ  بچێت منیش دەچم، 
هەست  و  دەبینم  جوانەوە  بەدونیایەكی  خەون  جار  زۆر 
دەكەم لەشوێنێكی قەشەنگدام، ئیدی كاتێ  خەبەرم دەبێتەوە 
دەزانم ئەو لەشوێنێ  دڵی خۆشە، زۆرجار غەمگین دەبم، 
هەستم  كاتێك  هیچ  شكاندووە،  ئ��ەوی  دڵ��ی  شتێ   دڵنیام 
نەكردووە ئەوم لەگەڵ نیە، بەدرێژایی هەموو ئەم ساڵانە 
حەوشەكەدا  لەباخچەی  من  لەتەنیشت  ب��ووە،  لێرە  شلێر 
ئاوی گوڵەكانی داێراوە و لەمەتبەخەكە چای بۆ من ئامادە 
كردووە، هەمیشە ئەو لێرەیە لەتەنیشتم دائەنیشێت، هەناسە 
دەدات، پێدەكەنێت، تەنانەت بەیانیان كە لەخەو هەڵدەستم 
ئەو  س��ەری  ژێ��ر  لە  دەك��ەم  هەست  ب��ووە  دەستێكم سڕ 

دابووە، سەدان جار گوێم لەدەنگی بووە كە بانگی كردووم، 
بەدەم  و  هەستاومەتەوە  لەجێگاكەمدا  شەوەكان  زۆربەی 
بانگی شلێرەوە چوومەتە باخچەكەوە و لەتەنیشت گوڵەكان 

ماچم كردووە، ئەو هەمیشە لێرەیە و دڵنیام منیش لەوێم.
دەڵێت: گەر سەدساڵی دیكەش  شاعیر بەسەرسامیەوە 
بژیم بڕواناكەم دوو ئەویندار ببینم چەشنی ئێوە بەجوانی 
لەهەزار كەسدا دووك��ەس وەك خۆی  ببن، دەشێ   عاشق 
عیشق بناسن، دڵخۆشم كەسێك لەودوكەسە هاوڕێی منە.
شانازیت  من  دەڵێ :  و  دەكات  ماچ  عوسمان  نێووچەوانی 
پێوە دەكەم، ئێوە دوو گوڵ بوون لەنێو شەخەڵداندا سەوز 
بوون، بەڵام گوڵیەتی خۆتان لەدەست نەداو هەر بەگوڵیەتی 
تەماشای قوڵایی چاوی عوسمان  مانەوە، مەلەكیانی گوڵ 
دەكات دەڵێ : هاوڕێ  تۆ زیاتر ورەت بەمندا، هەستم دەكرد 
ئەستەمە بەردەوام بونم لەناو شۆرشی باخەوانی گوڵەكاندا، 
هیچ  گوڵەكانەوە  لەناو  من  ئەو شۆڕشەی  دەكرد  هەستم 
و  بێت  گوڵ  لەجنسی  نەماوە  مرۆڤێك  و  نابێت  سودێكی 
كە  هێندەی  تۆ  ب��ەڵام  خونچە،  سەر  بچێتەوە  ڕەچەڵەكی 
بوون  ب��ەردەوام  بۆ  تێدەگەم  ئیستا  كردم،  بەهێز  ئیرادەت 
لەسەر شتێك، ئیدی هەرچیەك بێت، تەنها عیشقێك پێویستە، 
منیش دوو عیشق شك دەبەم، عیشقی ئینسانیەت و ژیان، 
ئەوان نزیكی نیوەڕۆ دەستەكانی عوسمانی پۆڵا دەگوشن 
حەكیم  كۆساری  هەواڵی  فەرماندە  ماڵئاوایدا  لەكاتی  و 
دەپرسێت، عوسمان ناونیشانی ماڵی مەلا ئازادی پێدەدات 
و دەڵێ: مەلا بەشێكی زۆر لەئەرشیفی شاخی پاراستووە و 
دەشێ ناوی سیانی كۆساری حەكیمی لابێت. ئەو نیوەڕۆیە 
بەخێرایی فەرماندە و مەلەكیان و شاعیر دەچنە بەر ماڵی 

مەلا ئازاد، بەڵام ژنێكی پیر دەرگایان لێدەكاتەوە، هەواڵی 
مەلا ئازاد دەپرسن، ئەو ژنە دەڵێ: ماوەی هەشت ساڵە ئەو 
پیرەژن  لەكوڕەكانی  یەكێ  كڕیوە،  ئازاد  لەمەلا  خانووەی 
ئامۆژگاریان دەكات كەئەگەر بیانەوێت مەلا ئازاد بدۆزنەوە 
بۆ  ئەدەبیەكانی  و  ڕۆشنبیری  و  فیكری  ناوەندە  دەبێت 
بگەرێن، دەڵێ: ئەو لەزۆربەی كۆڕ و كۆبونەوە فیكری و 

ئەدەبی ڕۆشنبیریەكاندا ئامادەیی هەیە.
و  لەكۆڕ  ڕۆژ  و  ش��ەو  دەی��ان  بەهەموویانەوە  ئ��ەوان 
شار  ڕۆشنبیریەكانی  و  ئەدەبی  مەراسیمە  و  كۆبونەوە 
بەشداری دەكەن و لەهەموو ئەو شوێنانە بەدوای مەلا ئازادا 
و  شاعیر  سەدان  خوێندنەوەی  شیعر  لەكۆڕی  دەگەڕێن، 
كۆبوونەوەی سەدان ناوەندی ئەدەبی و كلتوری دادەنیشن 
ئ��ام��ادەی  ه��ون��ەرم��ەن��دەوە،  دەی���ان  كۆنسێرتی  دەچ��ن��ە  و 
مەراسیمی ئیمزاكردنی كتێبی سەدان نوسەر دەبن، ڕۆژانە 
پۆستەری هەر چالاكیەك  لەناوەندی شار دەدەن و  سەر 
ببینن بەخێرایی بۆی دەچن، مەلەكیان واز لە گەڕان بەدوای 
لەدڵەوە  و  ناگێڕێت  ئەو  بۆ  چاو   و  ئەهێنێ  ئ��ازاددا  مەلا 
بێژ  گۆرانی  دەی��ان  بەرامبەر  دەگ��رێ��ت،  لەوشەكان  گ��وێ 
ڕادەوەستن و جگە لەمەلەك هەمووان چاو بۆ مەلا ئازاد 
ئەگێڕن، بەڵام مەلەك گوێ لەغەمگینی ئاوزەكان دەگرێت، 
لە  ئێوران  دەگرێت،  دڵهەژێنەكان  و  نەشاز  لەوشە  گوێ  
مەلا  دەبن  بەشدار  پێشانگاكان  و  كۆنسێرت  و  فیستیڤاڵ 

ئازاد نابینن.
هەمووان نائومێد دەبن لە دۆزینەوەی مەلا ئازاد، بەڵام 
ئێوارە  دوای��ن  نائومێدە،  دیكە  شتێكی  بۆ  گوڵ  مەلەكیانی 
دەرەوە  دێنە  لاو  كۆمەڵێ  خوێندنەوەی  شیعر  كەلەكۆڕی 

و  بەسەریدا  دەك��ات  ه��اوار  و  ئەگرێت  فەرماندە  یەخەی 
نیشتمانتان  فەرماندە  ئاخ  ك��رد،  وی��ران  نیشتمانتان  دەڵ��ێ 
وێران كردووە، تەماشاكە وشەیەك نابیستم بۆنی ئومێدی 
و  دڵی شاعیران  لەناڵەی  گوێ  من  ڕۆژە  دەی��ان  بێت،  لێ 
تەماشاكە لاوان  دەگرم،  بێژان  گۆرانی  و  نوسان  چیرۆك 
بۆنی مردنیان  لێ دێت، پڕن لەئارەزووی خۆكوشتن، توند 
بەسەریدا  دەك��ات  ه��اوار  و  دەگرێت  فەرماندە  یەخەی  تر 
و دەڵێ : تۆ گوێت  لەشیعری ئەو شاعیرە ئەسمەرە بوو، 

گوێت لێ بوو كە دەیگوت 
سەرۆك....

ئێوە هەموو شتێكتان داگیركرد 
م���ێ�����ژ  و   و...

ڕ  ا  ب�������ر  د   و    و...
 د   ا   ه������������ات����و   و...

كۆشك و تەلار و ڤێلا
شاروگوند و باخچە 

دواجار سەرۆك 
یاریش بوو بەیاری ئێوە.

مەلەكیانی گوڵ یەخەی فەرماندەی بەردەدا و دەیگوت 
دوای  كەئێوە  دەدات  ئ��ەوە  وات���ای  وش��ان��ە  ئ��ەم  دەزان���ی 
داگیر  لاوانیش  مەعشوقەی  شتەكان  هەموو  داگیركردنی 
دەكەن و لەیاریەكانی خۆتاندا بەكاری دەهێنن، ئێوە چ جۆرە 
مرۆڤێكی داگیركەرن، بێ ئەوەی كۆتر بازبن سەربانەكان 
بولبولێ   لەنەغمەی  ح��ەز  ئ��ەوەی  بێ  لەكۆتر،  دەك��ەن  پڕ 
پێویستتان   تەنها  ئێوە  قەفەز،  پڕن  دەرگاكان  سەر  بكەن، 
شتەكانتان  كردنی  دی��ل  تەنها  شتەكانە،  بەئەسیركردنی 

دەوێت، تەنها داگیركەرن و هیچی دی، تەماشاكە  فەرماندە 
دەیان ڕۆژە تابلۆی نیگار كێشێكم نەدیوە بەڕەنگ كێشرابێت، 
هەموو نیگارەكان بێڕەنگن، دەیان رۆژە بینەری گەلەری و 
پێشانگاكانم، بە نیگاری منداڵەكانیشەوە، نیگارێكمان نبینی 
بۆنی ژیانی لێ بێت، نیگارێكمان نەبینی خەندەی خستبێتە 
نابوتی  و  لەمەئیوسی  پڕن  نیگارەكان  منداڵێ،  لێوی  سەر 

ژیانی ئەم وێرانەیە.  
و  لەگریان  پ��ڕن  گۆرانیەكانیش  ف��ەرم��ان��دە  تەمشاكە 
ئاوازەكان بەنۆتەی فرمێسك و ناڵەی نەی نوسراونەتەوە، 
گوڵ  مەلەكیانی  لێدێت،  نامۆییان  بۆنی  وش��ەك��ان  ئەها 
هەلا  نیشتمانتان  ئێوە  دەڵ��ێ:   و  دەڕوان���ێَ  لێی  ب��ەڕق��ەوە 
شۆڕشێ  چ  ئەمە  ڕەشبینی،  لە  پڕكرد  خاكتان  كرد،  هەلا 
بوو، فەرماندە بەشەرمەوە لەژێر لێوەوە دەڵێ: ئاخر هەر 
مەلەك  ك��ردەوە،  دی  لەشۆڕشێكی  بیرم  بوو  ئەمە  لەبەر 
نەفرەتت  دەڵێ  و  ب��ەردەدات  یەخەی  توڕەییدا  پەڕی   لەو 
ئەو  شۆڕشەكانە،  بەرهەمی  نائومێدیە  هەموو  ئەم  لێبێت 
شەوە هەمووان لەكۆشكە نهێنیەكەی فەرماندە كۆدەبنەوە، 
ئایشێ  حەسەنی  دەتەنێ،  هەمووان  سەراپای  غەمگینیەك 
بەتایبەت  بڕەوێنێتەوە،  ماتەمینیە  هەموو  ئەو  دەیەوێت 
ئەو  نەیدەزانی  ئەو  بوو،  بەدەر  لەڕادە  غەمگینی مەلەكیان 

باسانە زیاتر غەمگینی دەكات. 
ل���ەه���ەم���ووان  دەك�����ات و  ح���ەس���ەن ڕووی دەم�����ی 
بكات  بێكەڵك  شتێكی  باسی  ئ��ەوەی  وەك  بەغەمگینیەوە 
دیوارەكە  سەر  دێرینی  تابلۆیەكی  تەماشای  كە  لەكاتێكدا 
دەكات دەڵێ: من ئەو كۆدەم بۆ ناكرێتەوە و تێناگەم ئەو 
لەچی  ئ��ازاد  م��ەلا  و  كیم  حە  كۆساری  دۆستەمان   دوو 

دەقیقەیەك  چەند  دەش��ارن��ەوە،  خۆیان  بۆچی  و  هەڵدێن 
تەنها  تێدەپەڕێت،  ئایشێدا  حەسەنی  پرسیارەكەی  بەسەر 
مەلەكیان وەڵامی دەداتەوە و دەڵێ لەو مەملەكەتەی كەهێز 
و تفەنگ حاكمە، دەبێت عەقڵ باربكات و خۆی بشارێتەوە، 
و  چ��ەك  و  بەهێز  شتەكان  كەهەموو  مەملەكەتەی  ل��ەو 
جبەخانە، چارەسەر كران و وەڵامی قەڵەم بەچەك درایەوە، 
دروس��ت  ئاخر  نیە،  پێویست  ژی��ری  و  عەقڵ  بونی  ئیدی 
بوونی پیاوەكانی سیاسەت و حوكمڕانی مەملەكەت هیچی 
لەسەر بنەمای عەقڵ و ژیری نەبووە، هەمووان پۆستیان 
مرۆڤی  كەزۆرترین  وەرگرتووە  ئەو شەڕانەدا  لەبەرامبەر 
ئاخر  دەڵ��ێ :  و  هەڵدەبڕێت  دەن��گ  فەرماندە  ك��وژراوە.  تیا 
منیش بۆیە دەڵێم شۆڕشێ لەدژی ئەم دۆخە پێوستە، ئەم 
پیاوانە كەدەڵێی لەئەشكەوتەوە هاتوون لەسەر كورسیەكان 
بهێنرێنە خوارەوە، مەلەك خێرا قسەكەی پێدەبڕێت و دەڵێ 
نەبێت،  پۆستیان  پێشوو  لەشۆڕشی  دەب��وو  فەرماندە   :
تەنها  دۆخە  ئەم  لاناچن،  ئاسان  ئیدی  هەبوو  كەپۆستیان 
ئێمە دروستمان كرد و زۆربەشی گوناهی تۆیە، تۆ ڕێگات 
هەمووان  دەبوو  گوڵەكان،  باخەوانی  ببینە  هەمووان  نەدا 

ببن بەباخەوانی گوڵەكان.
موزەفەری شاعیر بەغەمگینیەوە و لەژێر لێوەوە دەڵێ: 
بەو  گوڵ  كردنی  باخەوانی  ناكەی  هەست  گوڵ  مەلەكی 
جۆرەش ئاسان نیە ]ئاخر هەمووان لەتەریقەتی خونچە نین 
تاببین بەگوڵ [ هەموومان لەنەسلی  باخچە نین، هەمیشە 
سەوز بین، دەشێ گەر مرۆڤ رۆحێكی گوڵ ئاسای نەبێت 
لە  مرۆڤ  نەبێت  هێزێك  ودەش��ێ  باخەوان  ببێتە  نەتوانێ 
ئ��اس��ان بێت  ب��اغ��ەوان، دەش��ێ   ب��ۆ  ج��ەل��لادی��ەوە بگۆڕێت 

جەللادێ  دژوارە   بەڵام  دوپشك،  بۆ  بگۆڕیت  پەپولەیەك 
ببێتە باغەوان. 

 بەهمەنی بولبول دەڵێ گەرچی ئاسایی نیە ئەو پێوانەیە، 
ئاخر ئێمە چارەكە سەدەیەك دۆستی تفەنگ بووین و گوڵمان 
گوڵ،  باغەوانی  ببینە  لەپڕ  ناكرێت  پێمان،  ژێر  خستۆتە 
بەڵام لەم دونیایەدا هیچ شتێ ئەستەم نیە، دەشێ ڕۆژێك 
جللادەكان  و  یەكدی  بەرببنە  زەوی  لەسەر  فریشتەكان 
ببنە فریشتەی سەر زەوی، ئێمە چارەكە سەدەیەك چاوی 
بینینی گوڵمان نەبوو، ئێمە نەماندەتوانی گوێ لەگۆرانیەكی 
ژیان دۆستی ڕاگرین، نەدەكرا لەتفەنگ و باروت و خوێن 

و جەنگ و دوكەڵ خافڵ بین.
]هاوڕێ   شاعیریت  لەدڵەوە  تۆ  مەلەك  دەڵ��ێ :  شاعیر   
ژیان  وات��ە  گ��وڵ،  بە دۆستی  ب��وون  وات��ە  گ��وڵ  باغەوانی 
دۆستی و جوانی ناسی و پڕبوون لەمیهر و خۆشەویستی، 

واتە لە پەڕەی گوڵەوە تەماشاكردنی دونیا[.
 ف��ەرم��ان��دە ب��ەت��وڕەی��ی��ەوە دەس��ت��ی دەك��ێ��ش��ێ بەسەر 
میزەكەی بەردەمیدا و دەڵێ: چیدی ئێمە بەكەڵكی باغەوانی 
كردنی گوڵ نایەین، ئیدی پەنجەی ئێمە بۆنی گوڵ نادات، 
ئەمە  من  مەلەك  گ��وڵ،  باغەوانی  نابینە  بەوشەیەك  ئێمە 
هەمو  ئ��ەو  چ��ۆن  تێناگەم   دەك���ەم،  باسی  ج��ارە  دووەم 
باغەوانی  بویتە  چۆن  تەكاند،  خۆت  لەجەستەی  خوێنەت 
و  ك��ردەوە  پاك  ب��اروت  لەبۆنی  پەنجەكانت  و چۆن  گوڵ 
بەچی ژەنگی ئەو تفەنگەت لەدەستت تەكاند، ئاخر پێم بڵێ 
رۆحی ئەو سەربازانەت چۆن لەبیر كرد كە لەهێرشەكانی 
تۆدا دەكوژران، چی بەو هەموو روحە دەڵێی كەتۆ كۆتایت 
بۆ دادەنان و ناردنتەوە بۆ لای خودا، بۆ جەهەنەم، بۆ هەر 

شوێنێ  كە خۆت پێت خۆشە. ئاخر پێم بڵێ  تۆ لەچ كانیەك 
لەش پیسی خۆت لەخوێن پاك كردەوە، لەچ بارانێ  ویژدانت 
ئینسان،  بە  بوویتەوە  چۆن  تۆ  بڵێ   پێم  دەی  ش��ۆردەوە، 
ئاخر هاوڕێ  مرۆڤ كە دەستی چووە خوێنی مرۆڤ، ئیدی 

ئەستەمە ببێتەوە بەئینسانێكی ئاسایی. 
قادری خەزێنە كە تائەو كاتە هەر گوێگر بوو لەوێدا دەڵێ: 
دەشێ ئەوەی لەڕابردوودا ڕویداوە گوناهی هەموومان بوو 
بێت، شۆڕش ئەگەر چاك بوو یان خراپ كاری هەموومان  
بوو، شۆڕشمان كردە بیانوی كوشتنی ئەو هەموو مەخلوقە 
بەباغەونی  ببینەوە  بە وشەیەك  ئێستا  بڕواناكەم  ئیدی  و 
گوڵ، نا ئەوە ئەستەمە باغەوانی كردنی گوڵ هەر ئەوە نیە 
باغێك پڕكەین لەگوڵ و ئاوی بدێرین و خزمەتی بكەین، نا 
هاوڕیان مرۆڤ دەبێت لە دڵەوە باغەوان بێت یان لەدڵەوە 
لەئەزەلەوە كوڕی درەخت و  یان  بەباغەوان  ببێت  بەڕۆح 
خونچە بێت، نەوەی بیابان نابێت بەباغەوان، بەڵام دەكرێت 
گوڵدا سەرفی  لەحزوری  كەماویەتی  تەمەنەی  ئەو  مرۆڤ 
لەقوڵایی  مرۆڤ  دەكرێت  خونچە،  هاوڕێی  ببێتە  و  بكات 
لەگوڵاوی  و  بشواتەوە  چاوەكانی  خونچەیەكدا  چ��اوی 

باخێكدا دەستە خوێناویەكانی پاك كاتەوە.
مەلەك هەناس����ەیەك هەڵدەكێشێت و دەڵێ : هیچ كات 
درەن����گ نیە ب����ۆ ب����وون بەباغەوانی گوڵ، تەنه����ا هێندەی 
دەوێ����ت  كەمرۆڤ بیەوێت لەح����زوری گوڵدا نابوتیەكانی 
بش����واتەوە، گوڵ هەرگیز دەس����ت نانێ  بەڕوی مرۆڤەوە، 
وەك چ����ۆن ئینس����ان لەپاكیزەیی����ەوە دەبێ����ت بەجەل����لاد، 
بەفریش����تە،  ببێت����ەوە  لەجەللادی����ەوە  دەتوان����ێ   ئ����اواش 
ب����وون بەباخەوان����ی گوڵیش هێندە ئەس����تەم نی����ە، ئەگەر 

ئێم����ە دەس����تمان بۆ جوان����ی كراوە بێت، ئ����ەوە ئێمە بوین 
لەڕابردوودا گرنگیمان بەهیچ نەدەدا تەنها شۆڕش نەبێت، 
دوای یەك  ئامانج كەوتین تەنها شۆڕش و بەس، عیشقی 
خاك كوێری كردین، لە ڕابردودا خۆمان و خاك و میلەت 
و نیش����تمانمان خس����تە خزمەتی ش����ۆڕش و زۆر جار بۆ 
خزمەتی ش����ۆڕش بەش����ێكی خاكمان دەس����وتاند، ئەوەیە 
ترس����ی منە لەدروس����ت بون����ەوەی ش����ۆڕش، ئێمە دەبوو 
لەبری شۆڕش نیش����تمان بكەینە دوا قیبلە و ئامانج، واتە 
لەكوێدا خاك پێویس����تی پێمان نەما بچین����ەوە بۆ ماڵەوە، 
بەڵام ئێمە بەهەڵە شۆڕش����مان ك����رد، ئامانجی گەورەمان 

سەركەوتنی شۆڕش بوو نەك نیشتمان.
ئەو شەوە تا هیلاك دەبن دەدوێن مەلەك و فەرماندە 
و  تێدەپەڕێت  نیوە  لە  ناگرنەوە، شەو  یەك  لەهیچ شتێكدا 
كات بەخێرایی دەڕوات و میلی كاتژمێرەكە وچانێك نادات 
خەریكی  ه��ەر  مەلەك  و  فەرماندە  و  دەن���وون  ه��ەم��ووان 
بیركرنەوەن، ئاسمان هێدی هێدی خەریكە ڕوناك دەبێتەوە 
و تیشكی ڕوناكی لەپەنجەرەكانەوە دێتە ژوورەوە، مەلەك 
هەر ناتوانێت بنوێت، جلی خەوەكانی دادەنێت و جلی دەرەوە 
لەبەر دەكات و بێ ئاگادار كردنەوەی كەس دێتە دەرەوە، 
ئەو ڕۆژە مەلەكی گوڵ بە تەنها بەناو بازاڕدا دەسوڕێتەوە 
و سەردەكات بەهەموو كون و قوژبنێكی شاردا، سەرێك 
ژنانە  ئەو  لەوێ  دەدات،  شار  فرۆشیەكی  كۆنە  لەبازاڕی 
دەبینێ كەلەجەنگەكانی نیشتماندا پیاوێكیان بۆ نەماوەتەوە 
و بوونەتە ڕەش پۆشی ئەبەدی، كەمێك لەخواری ئەمانەوە 
سڵاو لەژنە گیا فرۆشەكان دەكات، ئەو ژنانەی كەزەمەن 

وای لێ كردبوون شەرم لەو هەموو  ڕێبوارە نەكەن.

م���ەل���ەك ب���ەس���ەر ش��ەق��ام��ەك��ان��ەوە ئ��اه��ێ��ك ب���ۆ ژن��ە 
كچە  ئ��ەو  شەرمی  بێ  لە  و  هەڵدەكێشێ  سواڵكەرەكان 
كوڕە  ئۆتۆمبیلی  كەجامی  ئەبێتەوە  ورد  باڵغانە  ت��ازە 
نازدارەكان دەسڕنەوە، جامی ئۆتۆمبیلی ئەو كوڕانەی كە 
بەدەوڵەمەندی لەدایك ببوون و كوڕی پیاوانی سیاسەت 
و  ئاغا  ه��ەر  كەلەشاخیش  پیاوانەی  ئ��ەو  ك��وڕی  ب��وون، 
كوێخا و پیاوی گەورە بوون، كوڕی ئەو پیاوانەی كەكاتی 
خۆشی لەشاخیش هەر بە ئۆتۆمبیل هات و چۆیان دەكرد 
و هەمیشە پاسەوانی تایبەت و شۆفێری تایبەت و پیاوی 
تایبەتیان هەبوو، مەلەك كەمێك بەدیار بێشەرمی ئەو كچە 
كوڕانە  ئەو  بۆ  كەنێرگز  دەمێنێتەوە  هەڵتۆقیوانەوە  تازە 
بەكچە  فرۆشتنە  ش��ەه��وەت  تەنها  ك��ەك��اری��ان  ڕادەگ���رن 

كاڵفامەكانی شارە. 
ئ���ەو ڕۆژە مەلەكی���ان زەمەنێك بەدیار ئ���ەو پیاوانەوە 
ڕادەوەس���تێت كە هەریەكە بەشی هەناس���ەیەك تەمەنیان 
ماوە و هەریەكە باوەش���ێ كەلوپەلیان پێیە بۆ فرۆش���تن، 
یەك���ێ گ���ۆرەوی، یەكێ بیجام���ە، یەكێ فانیل���ە، ئەو پیاوە 
دەس���تگێڕانەی كەهەم���وو س���ەرمایە و دەس���ت مای���ە و 
قازانجیان نی���وو هێندەی پارەی پێڵاوی كوڕە نازدارەكان 
ناكات، ئەو مودەتێ لەئاهی س���اردی دەس���تگێڕەكان ورد 
ئەبێت���ەوە و بەب���ەردەم ش���وێنی وەس���تانی كرێكارەكاندا 
تێدەپەرێت كەس���ەدان پیر و لاو وەس���تابوون تاكەس���ێك 
بیانب���ات بۆ ئیش، بەڵام كەس نای���ە بڵێت ئەرێ ئێوە ئیش 
دەك���ەن یان لێرە  زەمەن دەك���وژن، ئەو كەلەوێ  دەڕوات 
زەمەن���ێ لای پیرەمێردێك���ی بۆیاخچ���ی دادەنیش���ێ، پیرە 
پیاوێ���ك قۆندەرەی ئەو كوڕان���ە ڕەش دەكاتەوە كەنرخی 

تاكێ���ك قۆندەرەی���ان نیە، ئەو كوڕان���ەی كەهێندەی تاكێك 
قۆن���دەرە س���ودیان نەبووە ب���ۆ خ���اك و مرۆڤایەتی، ئەو 
كوڕانەی كەهێندەی تاكێك قۆندەرە قورس���اییان لەس���ەر 
ژی���ان دانەناوەو ب���وون و نەبوونیان بۆ نیش���تیمان وەك 

یەك وایە.
شەقامەكانەوە  بەسەر   گوڵ  مەلەكیانی  ش��ەوە  ئەو 
دەم��ێ��ن��ێ��ت��ەوە و ل��ەش��ك��رێ م��ن��اڵ��ی ن��اب��اڵ��غ��ی ئ��ی��ش ك��ەر 
دەبینێ، یەك لەشكر مناڵ لەو مناڵانەی كەلەجەنگەكانی 
نیشتیماندا باوكیان دۆڕاندبوو، لەناوەندی شار و لەنزیك 
سپی  ڕیش  پیاوی  دونیایەك  شار  گ��ەورەی  مزگەوتی 
بەشداری  دوای  كە  پیاوانەی  ئەو  دەبینێ،  عارەبانەچی 
كردنیان لە دەیان شۆڕش، ئەو پیاوانەی كەسەدان جار 
ئەگەر  و  ببونەوە  مەرگ  نزیكی  بەهۆی شۆڕشەكانەوە 
هەبوایە،  ژیانیان  جوانترین  ڕەنگە  نەبوایە  شۆڕشەكان 
مەلەك ئەو پیاوە پیرانە دەبینێت كە بۆخۆشیان بە ئاستەم 
ڕێگا دەبڕن، كەچی هەریەكە و عەرەبانەیەك شمەكیان 
مەلەك  دی،  شەقامێكی  بۆ  لەشەقامێك  دەگ��واس��ت��ەوە 
گەنجی  سوپایەك  و  ئاسنگەرەكان  گ���وزەری  دەچێتە 
لەفەفرۆش دەبینێ، ئەو گەنجانەی كەئێواران لەزانكۆكاندا 
خۆیان نەدەگۆڕیەوە بە تاجی پاشاكان، دونیایەك گەنج 
كە ویقار و قورسیان لەقورسی سەرۆكەكان زیاتر بوو. 
ئەو شەوە مەلەك شارێك دەبینێ كە گومان لە زەمەن و 
سەر دەمەكەی دەكات و دەترسێت ئەم وێنانە ئەندێشەی 
سەدەیەك پێشتر بن، گومان لەچاوەكانی خۆی دەكات، 
هەست دەكات ئەو دیمەنانە دیمەنی سەدەیەك پێشترن 
و لەقوڵایی چاوی ئەودا ماونەتەوە، دەست لەعەرەبانەی 

لەفە فرۆشەكان دەدات، دەست بەڕیشی سپی ئەو پیاوەدا 
دینێ كە تەنها ئاو دەفرۆشێ، تەوقە لەگەڵ بۆیاخ چیەكان 
دەكات، دەست بەسەر مناڵەكاندا دێنێ، لەوێ هەموو شتێ 
حەقیقەتە و ئەو لەشارێكی جێماودا ئەسوڕێتەوە، شارێك 
كەلەزەمەن  شارێك  جێماوە،  ش��ەڕەك��ان  كەلەمێژووی 
بەجێیان  خۆیان  ل��ەدوای  سەدەكان  شارێك  بەجێماوە، 

هێشتووە.
 مەلەك بەیانیەك ڕوودەكاتە تیرمیناڵی شارۆچكەیەكی 
دەیان  ڕژێم  كە  شارۆچكانەی  لەو  یەكێك  و  شار  نزیكی 
پێشمەرگە  بونی  بەبیانوی  و  شۆڕش  لەبری  پێشتر  ساڵ 
تیایدا سوتاندی و بە ئاو خاك و مەخلوق و جوانیەكانەوە 

هەپروون هەپرونی كرد.
لەتیرمیناڵ سواری پاسی شارۆچكەكە دەبێت، پاسێكی 
لەعەنتیكە  كە  ئۆتۆمبیلانەیە  ئەو  دەڵێی  كە  شكاو  كۆنی 
تەق  تەقە  بە  شارۆچكەكە  تادەگاتە  دادەنرێن،  خانەكاندا 
لە  مەلەك  دەك��ات،  زۆر  ژانێكی  توشی  مەلەك  س��ەری 
جەنگ  دوای  ئەسیرێكی  وەك  دادەبەزێت،  كۆنەكە  پاسە 
ك��ەگ��ەڕاب��ێ��ت��ەوە ب��ۆ ش��ارەك��ەی خ���ۆی، س��ەر بەهەموو 
و  رادەمێنێ  خانووەكان  لەوێرانی  و  دەكات  كوچەكاندا 
سەر  و  دەنێ  هەنگاو  شەقامەكاندا  بەگشت  بەسۆزەوە 
بەخانووە ڕوخاوەكاندا دەكات و سەرنج لە تەپ و تۆز و 
پیس و چەپەڵی شار دەدات و سەرسامە بەنابوتی شار 
و هەست  دەكات شار هەمان ئەو ڕۆژەی��ە كە خاپوور 
كرا، ئەو ڕۆژەی كە مەلەك و هاوڕێكانی دوای سوتانی 
بوونەوە،  ورد  مێشەكەی  لەخۆڵە  داب��ەزی��ن  لەشاخەوە 
هەست دەكات هەمان ئەو ڕۆژەیە كەلەگەڵ پێشمەرگەكاندا 

ه��ەزاران تەرمیان كرد بە ژێر خاكەوە، ئەو ڕۆژەی كە 
هەندێك لە پیاوەكان سەرقاڵی ڕووت كردنەوەی ژنەكان 
بوون لەخشڵ، ئەو ڕۆژەی كە دوای سوتانی شار هەندێك 
كردنی  ت��اڵان  خەریكی  و  مابوونەوە  هاوشاریەكان  لە 
شاربوون، مەلەك هەستی دەكرد ئێستای شار و ڕۆژی 

كارەست جیاوازیەكی ئەوتۆی نیە.
ئ��ەو چ��وار ش��ەو و چ��وار رۆژ ل��ەو ش��ارە وێرانەیەدا 
تەپوتۆز و غەمگینی  لە  پڕ  لەشارێكی  دەمێنێتەوە و جگە 
لەكۆمەڵێك  جگە  نابینێت،  دیكە  هیچی  پۆشی  ڕەش  و 
چوار  نابینێت،  دیكە  هیچی  شیچت،  پاشماوەی  مرۆڤی 
شەو و چوار ڕۆژ بەو شارەدا دێت و دەچێت باخچەیەكی 
نێو  بە  كرابێ،  ڕێژ  نابینێ گوڵ  بەردەرگایەك  یان  سەوز 
شارێكدا هەنگاو دەنێ كەخاڵیە لەگوڵ و باخچە و سەوزی، 
بەڕوخساری  خەندە  شادیو  و  جوانی  و  لەپێكەنین  خاڵی 
ئەو  مرۆڤەكانی  دەكات  هەست  نابینێت،  هاوشاریەكانەوە 
شارە وەك بۆمبی تەوقیت كراو وان دەستێك یان بەریەك 
باخچەیەش  ئەو  تەنانەت  تەقینەوە،  بۆ  دەوێت  كەتنێكیان 
كەلە ڕۆژی كارەساتەكەدا سەوز بوو لەبەرچاوی مەلەك 
مرۆڤ  یەك  و  لەئاژەڵ  كردبوو  پڕیان  هەڵگەڕابوو  زەرد 
چوار  مەلەك  دانەنیشتبوو،  تۆزاویەكانی  كورسیە  لەسەر 
شەوو چوار ڕۆژ بەسەر شەقامەكانەوە هەنگاو دەنێت و 
لەسیمای مەخلوقەكان ورد ئەبێتەوە و بەدرێژایی هەموو 
ئەو ماوەیە جگەلە كۆمەڵێ ڕوخساری غەمگینی نا ئومێد، 
جگە لەكۆمەڵێ سیمای توڕەی چەشنی شێت، هیچی دیكە 
نابینێ و بەغەمگینیەكی زۆرەوە ئەو شارۆچكە خاپوورە 

بەجێدەهێڵێت.

ئەو ئێوارەیەكی درەنگ  سواری پاسێكی ژەنگ گرتوو 
دەبێت و سەرێك دەدات لەمەملەكەتێكی دیكەی نیشتیمان 
ئ��ەو دەڤ����ەرەی ك��ە ب��ەه��ۆی ش��ۆڕش��ەوە ڕژێ���م زۆرب���ەی 
كە  ناوچەیەی  ئەو  بوو،  كرد   بەچاڵ  زیندە  مەخلوقەكانی 
هەزاران مرۆڤ تیایدا بەزیندووی كرا بوون بەژێرخاكەوە، 
ئەفسوس مەلەك هەستی دەكرد ژیان لەوێش وەك موعجیزە 
بەرێوە دەچێت، ئەو هەرچەند لە سیمای شەقام و كوچە و 
خانووە گڵەكان ورد ئەبویەوە، هەرچەند لەخاپوری شاری 
دەڕوانی هەستی دەكرد، سەردەمی خاپوری نیشتمان هەر 
بەردەوامە، هەستی دەكرد، ئەو هەموو مرۆڤە لەخۆڕا مردن 

و ئومێدەكانیان هیچ وەدی نەهاتووە.
لەو  ش��ەوێ��ك  چ��ەن��د  تەنها  ناتوانێت  گ��وڵ  مەلەكیانی 
مەملەكەتەدا ڕۆژ بكاتەوە نیوەشەوێكی دەیجور بە دەرونێكی 
ئەو  فەرماندە،  نهێنیەكەی  كۆشكە  دەگەڕێتەوە  هیلاكەوە 
دەیەوێت كەمێك هیلاكی دەرونی بحەسێتەوە، كەچی لەوێ 
دەبینێ،  هاوڕێیانیەوە  سیمای  بە  كوشندە  غەمگینیەكی 
غەمگینیانەی  جۆرە  لەو  غەمگینیەكی  سەیر،  غەمگینیەكی 
كەلەكاتی شكستە گەورەكانی شۆڕشدا لەسیمایان دەنیشت، 
لێدەێت  سەیری  ئەبێتەوە،  ورد  لەسیمایان  بەحەپەسانەوە 
وەڵام��ی  نیە  ح��ەوس��ەڵ��ەی   ك��ەس  هیچ  ك��ە  دەبینێ   ك��ات��ێ  
سڵاوەكەی بداتەوە، كەس تاقەتی نیە سەرنجی بەلای خۆیدا 
تاوەكو  گ��ەورە ڕوی��داوە.  دەك��ات شتێكی  ڕاكێشێ ، هەست 
حەسەنی ئایشێ هەڵدەستێتەوە بەپیریەوە و دەست دەخاتە 
مەلەكی  دەڵ��ێ:  و   هەڵدێنی  زار   ئاستەم  بە  و  سەرشانی 
حەكیمەكان  پیاوە  دواج��ار  ك��وژرا،  حەكیم  كۆساری  گوڵ 
لەئاسمانەوە  ئ��ەوەی  وەك  مەلەك  كوژرانە،  چارەنوسیان 

تەماشای  و  دەڕوانێت  لێی  بە حەپەسانەوە  درابێتەوە  بەر 
فەرماندە ئەكات كە سیمای لە ناو لەپی دەستیا شاردۆتەوە، 
بەهمەنی بولوبلیش دێت بەرەو پیری و دەڵێ: بەڵێ مەلەك 
دوێنێ لەنەخۆشخانە گیانی سپارد، دواجار ئەومان كوشت، 
خەزێنەش  ق��ادری  دایدەگرێت،  سەرسامی  زیاتر   مەلەك 
دوای  ڕۆژێ��ك  چەند  ه��اوڕێ   دەڵ��ێ   و  نزیكدەبێتەوە  لێیان 
شار  دەروازەی  لەبازگەكانی  لەیەكێك  ت��ۆ  دیارنەمانی 
شەو  هەڵبێت،  سنور  ب��ەرەو  كەدەیویست  ك��را  دەستگیر 
ڕۆژێك بەڕێوەبەری بازگەكە ئازاری دەدات و دەیەوێت دان 
بە تاوەنەكانیدا بنێت، یان ڕونتر بڵێن شتێكی دەست كەوێت.
ب����ەدەم كەوتنە  ل��ێ ه��ەڵ��دەس��ت��ێ و  ه����اواری  م��ەل��ەك 
سەرچۆكەوە دەڵێ : ئاخر كۆساری حەكیم چ جۆرە تاوانێكی 
هەبووە، ئاخر بۆ ئەوان حسابی هەڵهاتویان بۆ  كردووە، 
دەڵ��ێ :  خەزێنە  ق��ادری  ب��ۆك��ردووە،  دوژمنیان  بۆحسابی 
هاوڕێ  ئەوان وەك دوژمن لێیان  ڕوانی بوو، بەبێ ئەوەی 
ئاگایان لەوە بێت كەلە نیشتمانەكەی ئێمەدا لەبری دوژمن 
دۆست خۆی دەشارێتەوە، دۆست هەڵدێت، شاعیر بەدەم 
قوڵپی گریانەوە دەڵێ : شەو و رۆژێك جەللادێك  دەنێرنە 
لەسەر  ئ���ازاردان  شێوازەكانی  هەمووو  و  ژورەك��ەی��ەوە 
تاقی دەكانەوە، كۆسر  جەستە و روحی كۆساری حەكیم 
وەك هەڵوێستی  هەمیشەیی بەڕقدا دەكەوێت و وشەیەك 
ناڵێت، ئەو مان دەگرێت  لەنان  و ئاو و قسەكردن، شاعیر 
لە گریان. قادری خەزێنە دەڵێت: كۆسار  قوڕگی پڕدەبێت 
لەپەل و پۆ و زوبان دەكەوێت، فەرماندە تا ئەو كاتە سیمای 
لەناو لەپی دەستەكانیا شاردبویەو و دەگریا، لەوێدا سەر 
من  بۆ  هەواڵەكەیان  كە  ڕۆژەی  ئەو  دەڵێ:  و  هەڵدەبڕێت 

نەبوو  پێوە  كەڵكی  ببویەو  نزیك  م��ردن  لە  كۆسار  هێنا، 
و  دەدا  هەناسەی  بەئاستەم  بكەین  لەگەڵ  هیچی  تاباسی 

مردنی لەگەڵ هەناسەدانێكیدا هیچ جیاوازیەكی  نەبوو.
ئ��ەو ش���ەوە ت��ا بەیانی ك��ەس خ���ەوی ل��ێ ن��اك��ەوێ��ت و 
بەرەبەیانێكی زوو هەمووان خۆیان دەپێچنەوە تاماڵئاوایی 
لە فەرماندە بكەن، فەرماندە چاوەڕوانی دواین وشەكانیان 
سرتە  بێ  ماڵئاواییەكی  دەیانەوێت  ئ��ەوان  ب��ەڵام  دەبێت، 
فەرماندە  نەیەت،  بەكار  تیا  وشەی  كە  ماڵئاواییەك  بێت، 
ڕێگانادات بەبێدەنگی بڕۆن، هەست دەكات دەیانەوێت ببن 
بەباخەوانی گوڵەكان و بەرەو نیشتمانەكەی مەلەك هەڵبێن، 
گوڵەكان  باغەوانی  شۆڕشی  پێكەوە  ئەوان  ئیدی  دەزان��ێ  
و  دەك��ات  س��وار  هەموویان  دێنێ  ماشێنێ  دەهێنن،  پێك 
ماشینەكە  بەلێخوڕین،هەركە  دەك��ات  دەس��ت  ورت��ە  بەبێ 
تكایە دەستی  فەرماندە  دەڵێ:  مەلەك  دەردەچێت،  لە شار 
نایەت، دەبێت هەموومان هەوڵ  بەكەڵكی گوڵ گرتن  ئێوە 
شارەكان  و  گوڵەكان  بەباغەوانی  بكەین  نیشتمان  بدەین 
بكەین،  ناسی  گوڵ  فێری   دەبێت خاك  بەگوڵخانە،  بكەین 
مەرج نیە  بۆ گوڵ ناسی  و بوون بەباغەوانی  گوڵەكان 
وابكەین  دەكرێت  بكەوێت،  من  هەنگاوەكانی  دوای  كەس 
دەكرێت  گوڵ،  باغەوانی  ببێتە  خۆیدا  لەماڵەكەی  هەریەكە 
بەردەرگای  ماڵەكان پڕ بكرێت  لەگوڵ و كوچەكان بە گوڵ 
بڕازێنرێتەوە، دەروازەی شارەكان لێوان لێوبكرێت لەگوڵ، 
حیكمەت  حەكیمەكان  باچیدی  بكرێت،  ڕێژ  گوڵ  بازگەكان 
سەریان نەخوات، گوڵ بكرێتە لوللەی تفەنگەكانەوە، دەبێت 
وابكەین  لاوان تەنها گوڵ بۆن بكەن، تەنها گوڵیان خۆش 

بوێت، دەبێت هەمووان لەحەقیقەتدا ببنە دۆستی گوڵ.

گوێ  و  لێدەخوڕێت  ئۆتۆمبیلەكە  بەبێدەنگی  فەرماند 
دەگرێت، حەسەنی ئایشێ دێتە نێو قسەكانەوە و دەڵێ: بە 
ڕاستی دەبێت سوپایەك لەباغەوانی گوڵ پێك بێت. قادری 
خەزێنە دەڵێ: پێویستە نیشتمان خۆی ئامادە بكات بۆ دوای 
دەبێت  چی  دەڵ��ێ:  كورسی،شاعیر  سەر  پیاوانی  مەرگی 
باببێت، پێویستە هەمووان بەزوبانی گوڵ بدوێن، هەمووان 
ببن بە ئەهلی گوڵ. بەهمەنی بولبول دەڵێ: پیویستە دەیان 
ڕاگەیاندن  و  ڕۆژنامە  و  ڕادیۆیی  و  تەلەفزیۆنی  كەناڵی 
گوڵەكان،  باغەوانی  شۆڕشی  كردنی  دروس��ت  بۆ  هەبێت 
مەلەكیان دەڵێ: ئەگەر نیشتمان بوو بە گوڵخانە و میللەت 
بوو بەباغەوانی گوڵ، چی دی پێویستمان بە شۆڕش نابێت. 
ناڵێت  دی  وشەیەكی  كەس  گوڵەكان،  بەباغی  تادەگەنەوە 
بەتەنها  بەغەمگینیەوە  و  دادەگرێت  ئەوان  فەرماندەش  و 
بەتەنهایی  دەگەرێتەوە بۆ شار و بۆیەكەمین جار هەست 
دەیەوێت  و  باغەكەدا سەردەكەوێت  بەناو  مەلەك  دەكات، 
سیس  لەگوڵە  دەس��ت  و  گوڵەكان  باغی  لوتكەی  بگاتە 
بووەكان دەدات و فرمێسك بەڕوومەتیا دێتە خوارەوە و 
دەڵێت: ئای ئەزیزانم ئەها كەدەستم دایەوە سیاسەت ئێوە 
چۆن پیر بوون، ئەها تا لەسیاسەتەوە نزیك بینەوە گوڵەكان 

چۆن پەشموردە ئەبن.
ئەو كاتێ  دەگاتە نێوەی چیاكە ئاوڕ دەداتەوە هاوڕیانی 
لەپێشێ   ئایشێ   ح��ەس��ەن��ی  دەب��ی��ن��ێ ،  س��ەری��ەوە  لەپشت 
هەموویانەوە هەنگاو دەنێت و شاعیر لەدوایەوە و بەهمەنی 
تەماشای  بەخەندەوە  پێكەوە  خەزێنە  ق��ادری  و  بولبول 
دەكەن، مەلەك سەیری لێدێت كەبەئەندازەی شارێك مرۆڤی 
ئەوانەوە  بەدوای  بەهێواشی  و  كەوتوون  دوایان  گوڵئاسا 

بە  و  دەدەن��ەوە  دواوە  بۆ  ئ��اوڕ  هەمووان  دەنێن.  هەنگاو 
خەندەیەكی ئومێد بەخشەوە تەماشای یەكدی دەكەن ئەوان 
تا  پێدەكەن و  باغەوانی گوڵەكان دەست  لەوێوە شۆڕشی 
ئێستاش بەردەوام لەشارەكانەوە خەڵك ڕوو لەشاخ دەكەن 

بۆ گەیشتن بەلوتكەی شۆڕشی باغەوانی گوڵەكان. 

